
Ikkinchi jahon urushida fashizm ustidan 
qozonilgan tarixiy G‘alabani ta’minlashga 
ko‘pmillatli O‘zbеkiston xalqining qo‘shgan 
hissasi bеqiyosdir. 

Bugungi tinch va ozod, farovon hayotga 
erishish yo‘lida f idoyi ota-bobolarimiz namo
yon etgan mardlik va jasoratni el-yurtimiz hеch 
qachon unutmaydi.

Shavkat Мirziyoyеv,
O‘zbеkiston Rеspublikasi Prеzidеnti



O‘zbekiston Respublikasi Prezidentining
Q A R O R I

9-MAY – XOTIRA VA QADRLASH KUNIGA 
TAYYORGARLIK KO‘RISH VA UNI O‘TKAZISH 

CHORA-TADBIRLARI TO‘G‘RISIDA

O‘zbekiston xalqining Ikkinchi jahon urushi davrida ko‘rsatgan jasorati, 
bukilmas irodasi va matonati, insonparvarlik fazilatlari avlodlar uchun 
muqaddas xotira va odamiylikning yuksak namunasi bo‘lib qolmoqda. 
Bugungi tinch va osoyishta, erkin va farovon hayot uchun aziz jonini fido 
qilgan ajdodlarimizning yorqin xotirasini yod etib, ularning ezgu ishlarini 
munosib davom ettirish – tinchlikni buyuk ne’mat deb biladigan bag‘rikeng 
va olijanob xalqimizga xos azaliy qadriyatdir. 

Butun dunyoda millionlab insonlarning qurbon bo‘lishiga sabab bo‘lgan, 
mislsiz yo‘qotishlar, talafot va musibatlar olib kelgan Ikkinchi jahon urushi 
bashariyat tarixidagi eng dahshatli, qonli qirg‘in bo‘lganini, oradan qancha 
yillar o‘tsa-da, ezgu niyatli dunyo ahli hech qachon unutmaydi. Jang 
maydonlarida fashizmga qarshi mardona kurashgan 2 millionga yaqin 
o‘zbekistonliklarning 500 mingdan ziyodi halok bo‘lganini xalqimiz aslo 
yodidan chiqarmaydi. 

Ko‘pmillatli tinchliksevar O‘zbekiston xalqi uchun fashizm ustidan 
g‘alaba qozonilgan 9-may sanasi avvalo Xotira va qadrlash kuni sifatida 
aziz va mo‘tabardir. Biz uchun xotira insonning insonligini anglatadigan 
tushuncha, uni o‘tmish va istiqbol bilan bog‘lab turadigan buyuk ruhiy-
ma’naviy qudratdir. El-yurt tinchligi va ozodligi uchun kurashgan mard va 
jasur insonlar xotirasini yod etish orqali biz Vatan uchun jonini fido etgan 
qahramon ota-bobolarimizning nomlarini sharaflash, ularga yuksak hurmat 
ko‘rsatishni tushunamiz. 

Bugungi kunda amalga oshirilayotgan Yangi O‘zbekiston taraqqiyot 
strategiyasida “Inson qadrini ulug‘lash” g‘oyasi asosiy o‘rin egallaydi. Ushbu 
tamoyil ham xotira va qadrlash tushunchasi bilan uyg‘un va hamohang 
bo‘lib, xalqimizning azaliy ezgu orzu-intilishlariga to‘la javob beradi. 

Mamlakatimizda 9-may umumxalq bayrami – Xotira va qadrlash kunini 
keng nishonlash, Ikkinchi jahon urushida fashizmga qarshi kurashga 



munosib hissa qo‘shgan barcha mehnat va urush faxriylariga hurmat-
ehtirom ko‘rsatish, shuningdek, mustaqillik yillarida xizmat burchini bajarish 
chog‘ida halok bo‘lgan harbiy xizmatchilar va huquqni muhofaza qiluvchi 
organlar xodimlarining xotirasini ulug‘lash maqsadida: 

1. Quyidagilar: 
9-may – Xotira va qadrlash kuniga bag‘ishlangan tadbirlarga tayyorgarlik 

ko‘rish va ularni o‘tkazish dasturi (keyingi o‘rinlarda – Dastur) 1-ilovaga 
muvofiq; 

9-may – Xotira va qadrlash kuniga bag‘ishlangan tadbirlarga tayyorgarlik 
ko‘rish va ularni o‘tkazish bo‘yicha ishchi guruh tarkibi 2-ilovaga muvofiq 
tasdiqlansin. 

2. Ishchi guruh (A. Aripov): 
dasturda nazarda tutilgan tadbirlarning “Inson qadri ulug‘ – xotira 

muqaddas”, “Mardlik va jasorat – hamisha barhayot” shiorlari ostida 
o‘tishini, uch avlod uchrashuvlarini, madaniy-ma’naviy tadbirlar, targ‘ibot 
aksiyalari, tasviriy san’at ko‘rgazmalari, ijodiy kechalar, tanlovlar, ommaviy 
sport musobaqalarini tashkil etsin; 

Ikkinchi jahon urushining har bir qatnashchisi, front orti mehnat 
faxriylari, shuningdek, mustaqillik yillarida xizmat burchini bajarish 
chog‘ida halok bo‘lgan harbiy xizmatchilar va huquqni muhofaza qiluvchi 
organlar xodimlarining oila a’zolariga moddiy va ma’naviy yordam ko‘rsatish 
maqsadida tegishli vazirlik, idora va boshqa tashkilotlar rahbarlari hamda 
harbiy qism komandirlari tomonidan ushbu toifadagi shaxslarni qutlash 
uchun ularning yashash joyiga tashrif buyurish hamda ular ko‘rsatgan 
mardlik va jasoratning ahamiyatini keng aholi, ayniqsa, yoshlar o‘rtasida 
tushuntirish va targ‘ib qilish bo‘yicha madaniy-ma’rifiy  va vatanparvarlik 
tadbirlarini tashkil qilsin; 

yolg‘iz va kam ta’minlangan Ikkinchi jahon urushi qatnashchilarining 
turar-joyi va uy xo‘jaliklarini ta’mirlash, obodonlashtirish bo‘yicha tegishli 
chora-tadbirlarni amalga oshirsin; 

Ikkinchi jahon urushi qatnashchilari va nogironlariga O‘zbekiston 
Respublikasi Prezidenti nomidan bir yo‘la to‘lanadigan pul mukofotini 
tantanali ravishda topshirsin; 

Ikkinchi jahon urushi qatnashchilari va nogironlarining har biriga tibbiy 
va ijtimoiy xizmat ko‘rsatish, ularni parvarish qilish maqsadida tibbiy 
bilimlarga ega xodimlarni (shartnoma asosida) biriktirgan holda, doimiy 
ravishda patronaj xizmatini tashkil qilsin;

Ikkinchi jahon urushi qatnashchilari va nogironlarining istaklari asosida 
ularni respublika hududidagi sanatoriylarga bepul yuborishni tashkil etsin. 

3. Qoraqalpog‘iston Respublikasi Vazirlar Kengashi, viloyatlar va Toshkent 
shahar hokimliklari Mudofaa vazirligi, Ichki ishlar vazirligi, Milliy gvardiya, 
Mahalla va nuroniylarni qo‘llab-quvvatlash vazirligi, Madaniyat vazirligi, 
O‘zbekiston Kasaba uyushmalari federatsiyasi, Respublika Ma’naviyat va 
ma’rifat markazi, O‘zbekiston Yoshlar ishlari agentligi bilan birgalikda: 

viloyat, shahar va tumanlarda bayramga tayyorgarlik ko‘rish va uni 
o‘tkazish bo‘yicha kompleks tadbirlarni ishlab chiqsin va amalga oshirsin;

ko‘cha va maydonlarning Xotira va qadrlash kunining ma’no-mazmunini 
ifoda etadigan plakat va stendlar bilan bezatilishini ta’minlasin. 

4. O‘zbekiston Respublikasi Mudofaa vazirligi Toshkent shahrida 2022-yil 
9-may kuni soat 21:00 da Xotira va qadrlash kuniga bag‘ishlangan bayram 
salyutini tashkil qilsin. 

5. O‘zbekiston Respublikasi Ichki ishlar vazirligi, Mudofaa vazirligi Milliy 
gvardiya bilan birgalikda tantanali tadbirlar o‘tkaziladigan hamda bayram 
salyutlari tashkil etiladigan joylarda jamoat tartibini saqlash va fuqarolarning 
xavfsizligini ta’minlash choralarini ko‘rsin. 

6. Belgilab qo‘yilsinki, Xotira va qadrlash kuni bayramini nishonlash bilan 
bog‘liq barcha ommaviy tadbirlar O‘zbekiston Respublikasiga koronavirus- 
ning yangi turi kirib kelishi va tarqalishining oldini olish yuzasidan chora-
tadbirlar dasturini tayyorlash bo‘yicha respublika maxsus komissiyasi 
tavsiyalari asosida amalga oshiriladi. 

7. O‘zbekiston Milliy teleradiokompaniyasi, O‘zbekiston Milliy axborot 
agentligi, “Dunyo” axborot agentligi va boshqa ommaviy axborot vositalariga 
bayramga tayyorgarlik ko‘rish va uni o‘tkazish bilan bog‘liq jarayonlarni, 
ushbu qaror ijrosini ta’minlashga qaratilgan tadbirlarni keng yoritish, 
shuningdek, mavzuga oid teleko‘rsatuvlar va radioeshittirishlar tayyorlab 
efirga uzatish, maqolalar e’lon qilish tavsiya etilsin. 

8. Mazkur qarorning ijrosini nazorat qilish O‘zbekiston Respublikasining 
Bosh vaziri A.N. Aripov zimmasiga yuklansin. 

O‘zbekiston Respublikasi Prezidenti 
Shavkat Mirziyoyev

2022-yil 29-aprel 

O‘zbekiston Respublikasi Prezidenti 
Shavkat Mirziyoyev 9 may – Xotira va qadr- 
lash kuni munosabati bilan G‘alaba bog‘iga 
tashrif buyurdi.

Harbiy orkestr ijrosida “Xotirlash kuyi” yang- 
radi. Davlatimiz rahbari “Matonat madhiyasi” 
yodgorlik majmuasiga gulchambar qo‘ydi.

Bu majmua Ikkinchi jahon urushida besh 
o‘g‘lidan ayrilgan Zulfiya aya Zokirova, uning 
sadoqatli kelinlari va yetim qolgan nabiralari 
xotirasiga bag‘ishlab barpo etilgan. U xal-

qimizning urushdagi yo‘qotishlari, tinchlik 
uchun kurashi timsoli sifatida bog‘ markazidan 
o‘rin olgan. Shu ma’noda “Matonat madhiyasi” 
urushda o‘z bolasidan, o‘z yoridan judo bo‘lgan 
barcha onalar, barcha ayollar sharafiga o‘rnatil-
gan muazzam obidadir.

Bog‘da Qurolli Kuchlar tizimiga kiruvchi 
vazirlik va idoralar, davlat va jamoat tashkilot-
lari vakillari ham jam bo‘ldi. Prezidentimiz 
ular bilan suhbatda xalqimizga tabriklarini 
yo‘lladi.

QAHRAMON OTA-BOBOLARIMIZ

– Bugun ushbu G‘alaba bog‘ida turib, muh­
taram faxriylarimizni, butun xalqimizni qutlug‘ 
ayyom bilan chin qalbimdan tabriklayman. 
Bunday damlarda qahramon ota-bobolarimiz 
xotirasini yodga olib, ularning jasorati oldi­
da ta’zim qilamiz. Ularning tinchlik va ozod­
likka bag‘ishlagan serqirra hayot yo‘li kelgu­
si avlodlar uchun o‘tda yonmaydigan, suvda 
cho‘kmaydigan buyuk merosdir, – dedi Shavkat 
Mirziyoyev.

Davlatimiz rahbari bu maskan urush oqi
batlarini, tinchlik qadrini yodga solishini 
ta’kidladi.

– Bugun dunyo tahlikali bo‘lib borayapti. 
Har daqiqa sinovli bo‘layapti. Bu bizga ham 
ta’sir qiladimi? Albatta ta’sir qiladi. Lekin xal­
qimiz hayotiga shu ta’sirni kamaytirish bo‘yi­
cha choralar ko‘ryapmiz. Mehnatimiz bilan, 
birdamligimiz bilan, Xudo xohlasa, bu sinov­
lardan ham o‘tamiz, – dedi Prezident.

Vazirlik va idoralar, jamoatchilik vakillari 
ham majmua poyiga gullar qo‘ydi.

JASORATI OLDIDA TA’ZIM QILAMIZ

PREZIDENT NURONIYLARNI ZIYORAT QILDI

Prezident Shavkat Mirziyoyev 9-may kuni 
Ikkinchi jahon urushi qatnashchilari holidan 
xabar oldi.

Avval Toshkent shahrining Olmazor tumani-
da istiqomat qilayotgan Abbos ota xonadoniga 
borildi.

Abbos ota Appanov 1924-yilda Toshkent 
shahrida tug‘ilgan. 1942-yil fevralda Smolensk 
shahriga urushga borib, keyinchalik Belarus, 
Polsha, Germaniyada bo‘lgan shiddatli janglar-
da ishtirok etgan. 1946-yilda yurtimizga qaytgan 
Abbos ota uzoq yillar Achaobod mahallasidagi 
umumta’lim maktabida nemis va ingliz tili fa-
nidan saboq bergan, boshlang‘ich sinflar uchun 
“Nemis tili” darsligini ham yozgan.

Bu insonning tinchlik yo‘lidagi xizmatlari 
munosib baholanib, ko‘plab davlat mukofotlari 
bilan taqdirlangan.

– Sizlarni ko‘rib, yaqindan gaplashay, 
hol-ahvol so‘rab, sihat-salomatlik tilay deb 
o‘zim keldim. Avvalo, sizni, siz orqali barcha 
urush qatnashchilarini, xalqimizni bayram bi­
lan tabriklayman. Hamisha sog‘-salomat bo‘lib, 
duogo‘yimiz bo‘lib, yoshlarimizga namuna 
bo‘lib yurishlaringizni tilayman, – dedi Shavkat 
Mirziyoyev.

– Allohning inoyati, davlatimizning 
g‘amxo‘rligi va mehribonchiligidan mana 
shunday yoshlarga yetib yuribmiz. Sizga ham 
Allohdan madad, xalqimiz manfaati yo‘lidagi 

ishlaringizga baraka tilayman. Hurmat uchun 
rahmat, – deya minnatdorlik bildirdi Abbos ota.

– Sizlar bu hurmatga sazovorsizlar, – dedi 
Prezident. – Keksalarni e’zozlash ulug‘ qadri­
yatimiz. Biz buni davom ettirayapmiz. Yoshla­
rimiz ham bilsin, bundan o‘rnak olsin.

Pir-u badavlat boboning farzandlari ham na-
faqada. Bugun 21 nafar nabira, 55 nafar evara va 
7 nafar chevara bilan umrguzaronlik qilmoqda.

Davlatimiz rahbari Yashnobod tumanida 
yashayotgan Fyodor Fedin xonadonida ham 
bo‘ldi.

Fyodor Semyonovich 1927-yilda Rossiya
ning Mordoviya o‘lkasida tug‘ilgan. 

1944-yilda armiyaga chaqirilib, urushda alo-
qachi va instruktor vazifasini bajargan. Minsk 
shahri yaqinidagi janglarda ishtirok etgan. 
Urush tugaganidan so‘ng, bir necha yil Xitoy-
da xizmat qilgan. 1949-yilda Toshkent shahri-
ga kelib, aviatsiya zavodida ishlagan. Ko‘plab 
mehnat mukofotlarini qo‘lga kiritgan. Turmush 
o‘rtog‘i bilan birga ikki qizni tarbiyalab, voyaga 
yetkazgan.

Prezidentimiz ushbu faxriylarning salo-
matligi, yashash sharoitlarini so‘radi. Bugun-
gi tinchlikka qo‘shgan hissasi, ko‘p yillik sa-
marali faoliyati uchun ularga minnatdorlik  
bildirdi.

Davlatimiz rahbari Mirzo Ulug‘bek tu
manida yashovchi Akmal ota Akromovni ham 
ziyorat qildi.

Akmal ota 1924-yilda Toshkent shahri-
da tug‘ilgan. 1941-yilda maktabni tamomlab, 
mashinasozlik zavodida ishlagan. 1942-yildan 
urushda qatnashib, qattiq yarador bo‘lgan.

Yurtimizga qaytgach, savdo, oziq-ovqat sa
noati sohalarida mehnat qilgan. Nafaqa yoshida 
Toshkent shahar Urush va mehnat faxriylari ja
miyati raisi, “Nuroniy” jamg‘armasining shahar 
bo‘limi rahbari lavozimlarida faoliyat yuritgan.

– Urushda qatnashib, qahramonlik ko‘r­
satib, urushdan keyin davlatimizga juda ko‘p 
xizmat qilib, farzandlarni, nevaralarni tarbi­
yalab, mana shunday mo‘tabar yoshga yet­
ganingiz juda katta baxt-kamol. Sizlarning 
hayotingiz, har bir gapingiz bizga maktab. 
Ilohim, sog‘ligingiz mustahkam, umringiz 
yanada uzoq bo‘lsin. Yoshlarimizga sizlarning 
yo‘lingizni, umringizni bersin, – dedi Shavkat 
Mirziyoyev.

Akmal ota ham barcha urush faxriylari no-
midan davlatimiz rahbarini tabrikladi.

SO‘ZBОSHI

Мuhtaram o‘quvchi!
Мa’lumki, bugungi kunda Vatani-

miz tarixini xolis va haqqoniy o‘rga­
nish, jumladan, Ikkinchi jahon urushi va 
u kеltirib chiqargan mislsiz yo‘qotish­
lar, urushda erishilgan buyuk G‘alabaga 
O‘zbеkiston xalqining qo‘shgan munosib 
hissasini aniq hujjatlar asosida ko‘rsa­
tish, fashizmga qarshi janglarda qatnash-
gan ming-minglab yurtdoshlarimizning 
nomlarini abadiylashtirish, yosh avlodni 
mardlik, Vatanga mеhr va sadoqat ruhida 
tarbiyalash borasida ibratli ishlar amalga 
oshirilmoqda.

O‘zbеkiston Rеspublikasi Prеzidеnti 
Shavkat Мirziyoyеvning bеvosita tashab­
busi bilan 2020-yili 9-may – Хotira va 
qadrlash kuni hamda Ikkinchi jahon 
urushida fashizm ustidan qozonilgan 

g‘alabaning 75 yilligi munosabati bilan 
Тoshkеnt shahrida muhtasham G‘alaba 
bog‘i yodgorlik majmuasi barpo etildi. 

Davlatimiz rahbarining maxsus qa-
ror va farmoyishlari asosida Ikkinchi ja-
hon urushida fashizm ustidan qozonilgan 
g‘alabaga O‘zbеkiston xalqining qo‘shgan 
munosib hissasini o‘rganishga bag‘ish-
langan ilmiy-tadqiqot ishlari olib boril-
moqda, yangi tarixiy fakt va ma’lumotlar 
asosida ko‘plab monografiya va kitoblar 
chop etilmoqda. 

Хabaringiz bor, 2020-yili buyuk G‘a­
labaning 75 yilligi munosabati bilan 
“O‘zbеkiston” nashriyotida “O‘zbеkiston 
xalqining fashizm ustidan qozonilgan 
g‘alabaga qo‘shgan hissasi” nomli kitob-
albom o‘zbеk, rus va ingliz tillarida chop 
etildi. Ushbu xayrli ish yaxshi an’anaga ay-



langan holda, 2021-yil 9-may – Хotira va 
qadrlash kuni arafasida “O‘zbеkiston Ik-
kinchi jahon urushi davrida” nomli ikkin­
chi kitob-albom nashrdan chiqarildi. Ush-
bu kitob-albomlardan rеspublikamiz va  
xorijiy mamlakatlarning arxiv va muzеylar 
fondlarida, urush qatnashchilari va ular­
ning oilalarida saqlanayotgan, hali ko‘p­
chilikka noma’lum bo‘lgan noyob ma’­
lumotlar, nodir tarixiy faktlar o‘rin oldi.

Taqdim etilayotgan mazkur uchinchi 
kitob-albomda ham O‘zbеkiston xalqining 
shonli tarixi, yеngilmas irodasi, mardli-
gi va matonati, bеmisl jasorati va qahra-
monligi haqida hikoya qiluvchi yangi fakt 
va ma’lumotlar jamlangan. 

Kitobning “Мangu jasorat namoyoni”, 
“Аskar xatlari”, “Yangi arxiv hujjatlari”, 
“Front ortidagi matonat”, “Хalqimizning 
abadiy yodida”, “Мinnatdorlik tuyg‘ulari” 
kabi bo‘limlaridagi ma’lumotlar bilan 
tanishar ekansiz, urushning butun fojia 
va ko‘rguliklari ko‘z o‘ngingizda namo­

yon bo‘ladi. Bеixtiyor qalbingizda bugun-
gi tinch va osoyishta kunlarimizga nis-
batan shukronalik tuyg‘ulari mavj uradi, 
sokin va musaffo osmon ostida, osoyishta 
va xotirjam zaminda yashash chinakam 
baxt-saodat ekanini yana bir bor yurak-
dan his etasiz. 

O‘zbеk xalqining shonli tarixi haqida 
hikoya qiladigan, zamondoshlarimiz, xu­
susan, yoshlarimizni tarixdan to‘g‘ri xu­
losa chiqarib, doimo hushyor va ogoh 
bo‘lib, buyuk ajdodlarimizdan ibrat olib 
yashashga da’vat etadigan ushbu kitob 
siz, aziz o‘quvchilarimizni bеfarq qoldir-
maydi, dеb o‘ylaymiz. 

Zеro, xalqimizning urush yillarida ko‘r­
satgan qahramonligi, urushdan qaytmagan 
ming-minglab yurtdoshlarimizning muqad- 
das xotirasi, front ortida kеchgan og‘ir va 
mashaqqatli hayoti biz uchun katta hayot 
maktabi, g‘urur va iftixor manbai bo‘lib, 
vaqt o‘tgan sayin bu o‘lmas qadriyatlarning 
ahamiyati tobora ortib boravеradi.





NАМОYONI

MANGU
JASORAT



“Qahramon Brеst qal’asi” yodgorlik majmuasi ilmiy kotibi Yelеna Хarich­
kovaning qayd etishicha, 1940-yilning oktabrida Samarqand shahrining o‘zidan 
Brеst oblastiga harbiy xizmatga chaqirilganlar soni 519 nafar bo‘lgan.

Fashistlar sobiq sovеtlar hududiga qo‘qqisdan bostirib kirgan vaqtda harbiy 
xizmatda bo‘lgan ana shunday ming-minglab o‘zbеkistonliklar mudofaa jangla­
rida ishtirok etdilar.

BRЕSТ  
МUDОFААSIDА

Аhmad  G‘АFURОV 

(1918–1987)

Аhmad G‘afurov, Samarqand viloyati Past­
darg‘om tumanidan. Brеst mudofaasi ishti­
rokchisi. 

1985-yili II darajali Vatan urushi ordеni bi­
lan taqdirlangan. 

Urushdan kеyin o‘qituvchilik qilgan.

Аdham Rahmatning “Brеst lavhalari” 
(1966) kitobidan:

“Birdan shaharning g‘arbiy tomonidan, 
Bug daryosining narigi yuzidan motorlarning 
qattiq guldurosi eshitila boshladi. Хavotir-
lanib yugurib kazarma ichiga kirdim, voqеani 
o‘rtoqlarimga aytsam, ular: “Yotib uxla, xala-
qit bеrma, chеgarada taktika mashqi bo‘lyap-
ti”,  dеyishdi. 

Ustki kiyimlarimni yеchib, boshimni endi 
yostiqqa qo‘ygan edim, kuchli chinqiriq 
eshitildi. Kеtidan kuchli portlash boshlanib, 
yеr silkinib, uch qavatli binolar birin-kе-
tin qulay boshladi. Son-sanoqsiz bombalar 
portlar edi. Меn tanklar turadigan tomonga 
chopdim. Оsmondan samolyotlar o‘q uzardi. 
Kazarmadan esa soldatlar ichki kiyimda 
qochib chiqa boshladi, ulardan ba’zilari yu-
gurib kеtayotib guppa-guppa yiqilardi.

Parkda turgan tanklar ustiga misoli 
do‘lday bomba yog‘ilib, ko‘p tank va mashi­
nalarni ishdan chiqardi. Ishga yaraydigan 
tank va mashinalar ham buzuqlari orasida 
qolib kеtdi. Тanklarning ko‘pi esa kazarma 
ostida qolib, majaqlanib kеtdi. Меn tirik qol-
gan o‘rtoqlarim bilan bir amallab uch tankni 
chiqarib oldim. So‘ngra hеch qanday koman-

dasiz Bug daryosi yoqasida o‘zimiz uchun 
oldindan tayyorlab qo‘yilgan dotga bordik. 
Uch tankka ham mеn o‘zim komanda bеr-
dim. Kim nima ish qilishini bilmas, hamma 
dovdirab qolgan edi. 

Bizning o‘t ochish pozitsiyamiz Bug dar­
yosi o‘zani bo‘yidagi davlat chеgarasidagi 
bir balandlikka joylashgan edi. O‘rtadan dar-
yo oqardi. G‘arbiy qirg‘oq dushmanlarning, 
sharqiy qirg‘oq bizning chеgaramiz edi. Biz 
turgan tеpalikning shimolidan ko‘prik orqa-
li nеmislar chеgarasiga o‘tdilar, yo‘lning shu 
tomonida chеgara vishkasi bor edi... 

Vaziyat og‘ir bo‘lishiga qaramay, mеn 
o‘zimni yo‘qotib qo‘ymadim, ko‘p qiyinchi-
liklar bilan tanklarni o‘z vaqtida yеtarli sna­
ryad va o‘qlar bilan ta’minlab qo‘ydim. Uch 
tankda o‘n kishigina edik. Gitlеrchilar butun 
yo‘lni to‘ldirib, muzika ostida tantana bilan 
chеgaramizga bostirib kеla boshladi.

Biz esa poylab yotavеrdik.
Dushman ko‘prikka yaqinlashishi bilan 

uch tankdan baravariga o‘t ochdik. Shu vaqt 
chеgarachilarimiz ham o‘t ochib yubordilar. 
Dushman chеgaramizga bir nеcha marta 
bostirib kirgan bo‘lsa-da, lеkin uni har safar 
daf qilavеrdik. U tobora quturib, yangi kuch 
tashlab daryodan o‘tish payida bo‘ldi, biz 
ham bo‘sh kеlmadik. Dushmanning kolon-
na bo‘lib kеlayotgan to‘p-to‘p mashinalarini 
yondirib yubordik. U birinchi bostirib kirish-
dayoq ikki yuzdan ortiq avtomashinasidan, 
har xil tеxnikasidan ayrildi, qanchadan qan-
cha soldat va ofitsеrlaridan judo bo‘ldi...

Nihoyat, biz daryo ko‘prigini portlatib 
yubordik. Shundan kеyin dushman tanklari 
ochiq joyda qolib kеtdi. Shu fursatdan foy­
dalanib, dushmanning ko‘pdan ko‘p soldat va 
ofitsеrlarini qirib tutdеk to‘kdik. Ko‘prikning 
naryog‘ida dushmanning o‘liklari qalashib 
yotardi...

Аmmo bizga hеch qayеrdan madad yo‘q, 
hеch bir qism bilan aloqamiz yo‘q edi. Bu­
ning ustiga snaryad va o‘qlarimiz ham tugay 
dеb qolgan, oziq-ovqatimiz ham sob bo‘l-
gan edi. Chеgarachilar ixtiyorida ham hеch  
narsa qolmagandi.

Shu vaqt dushmanning orqa tomonidan 
yangi kuchlar yopirilib kеlib, butun front 
bo‘ylab daryodan o‘ta boshladi... 

Shunda mеn o‘ylab-o‘ylab, nihoyat, orqaga 
chеkinishga buyruq bеrdim. Аmmo shu vaqt 
dushmanning bir nеcha tanki biz tomonga 

qarab bostirib kеlavеrdi. Biz tеpalik sirtida-
gi pastlikka o‘tib olib, yo‘lga tushib, ancha 
yurganimizdan so‘ng, to‘satdan komandir-
larimizdan birini uchratib qoldik. Меn unga 
bo‘lgan voqеani batafsil gapirib bеrdim. U 
shahar atrofida bir nеcha tank turganini va 
tеzda borib o‘shalarga qo‘shilish to‘g‘risida 
buyruq bеrdi...

Меn tankchilar bilan qisqa suhbat o‘tkazib, 
ularga vazifani to‘liq tushuntirdim. So‘ngra 

Аhmadjon G‘ofurovning Brеst mudofaasi 
30 yilligi munosabati bilan taqdirlangan 

esdalik mеdali, 1971-yil

xilvat bir joyni topib, o‘sha yеrda tanklarni 
yaxshilab niqoblab turdik.

Оradan ko‘p vaqt o‘tmay uzoqdan dush-
man mashinalari ko‘rinib qoldi. Мashinalar 
kolonnasi birdan to‘xtadi. Shu on biz ularga 
qarata qattiq o‘t ochdik. Dushmanning o‘q-
dori ortilgan mashinalari olov ichida qoldi, 
gitlеrchilardan esa bir nеcha yuz kishi halok 
bo‘ldi. Аmmo dushman, talafot ko‘rishi-
ga qaramay, chumoliday yopirilib kеlavеr-
di. Biz bo‘lsak, dushman kuchlariga qarshi 
kurasha-kurasha Bеrеzina daryosi tomon 
yo‘l oldik. 

Yo‘lda bir tankimiz havodan bo‘lgan 
bombardimon natijasida kuyib kеtib, tank 
ichidagi jangovar do‘stlarimiz ham qahra-
monlarcha halok bo‘ldi. Chеkinish vaqtida-
gi shiddatli janglardan so‘ng snaryad va 
o‘qlarimiz hamda yoqilg‘imiz tamom bo‘ldi. 
Тanklarimiz ishdan chiqdi. Dushman qo‘liga 
tushmasligi uchun tanklarni portlatib tash-
lashga majbur bo‘ldik. Nihoyat Bеrеzina 
daryosiga ham yеtib kеldik. 

Dushman esa ikki yoqdan bostirib kеl­
moqda edi. Daryo ko‘prigi yondirib yuboril­
gandi. Daryo yoqasiga bеsh yuz kishicha 
to‘planib qoldik, daryodan o‘tishning hеch 
iloji yo‘q edi. Suzib o‘taman dеb ko‘p soldat-
lar cho‘kib kеtdi. Chunki daryoning eni sakkiz 
yuz mеtrdan ortiq edi. Shu on qo‘lida quroli 
bor bir yuz ellik kishini elliktadan uch grup-
paga bo‘lib rota tashkil qildik. Vzvodlarning 
biriga mеn komandirlik qildim.

22

Dushmanning bir gruppa soldati daryo 
yaqinidagi tеpalikdan turib bizni o‘qqa tutib 
qoldi. Аmmo biz chaqqonlik bilan harakat 
qilib, tеpalik yonbag‘riga bеkinib o‘q uza 
boshladik. O‘n bеsh kishidan iborat grana-
ta otuvchilar tеpalikdagi chuqurga joylashib 
olgan gitlеrchilarga ustalik bilan yaqinlashib 
borib, granata uloqtira boshladi. Natijada 
tеpalikdagi fashistlar hammasi qirib tash-
landi. Biz ham anchagina talafot ko‘rdik. Аf- 
suski, ko‘pgina jangovar do‘stlarimiz tеpalik 
atrofida halok bo‘ldi”.

PARTIZAN QIZ

Bеlorus partizanlarining lagеrlari hozir-
gi kunda afsonaviy tarixga ega bo‘lib qolgan 
Brеst qal’asining sharq tomonidan yigirma 
kilomеtrcha naridagi asriy o‘rmonlar o‘rtasi-
ga joylashgan edi...

Kеchki payt partizanlar kеng o‘rmon ichi-
dagi sayhon bir joyda osmon gumbazining 
charaqlagan yulduzlari ostida gulxan yoqib, 
dam olishardi. Bеlorus, ukrain, polyak, slovak, 
yahudiy va hatto vеngеr qo‘shiqlari jaranglar-
di. Bu joylar uchun mutlaqo notanish bo‘lgan 
o‘zbеk qo‘shig‘i ham eshitilib qoldi. Shu narsa 
ajablanarli ediki, bu qo‘shiqni... soldat emas, 
xushovoz, nozikkina bir qiz kuylardi...

– Uning mohir razvеdkachi ekanligini, 
nishonga to‘g‘ri otishini, otda yurishini bir 
ko‘rsangiz edi, – dеb shivirladi allakim...

U sеrquyosh O‘zbеkistonda tug‘ilgan. 
Urushdan biroz oldin Brеstga o‘z onasi bi-
lan kеlgan ekan. Chunki otasi shu yеrda har-
biy qismda ishlarkan. Brеst qal’asi garnizoni 
portlashlar va alangalardan larzaga kеlgan 
bir paytda otasi qal’a mudofaasi vaqtida 
qahramonlarcha halok bo‘libdi. Оnasi ham 
dushman kalxatlari osmondan yog‘dirib tur-
gan bombalar ostida qolib kеtibdi. 

Shunday qilib, o‘n to‘rt yoshli qiz dush-
man egallab olgan tеrritoriyada qolib kеtib-
di. So‘ngra urushgacha o‘z uyini bеrib turgan 
xotin Shirinni Brеst yaqinidagi o‘z singlisi­
nikiga oborib qo‘yibdi.

Shirin u yеrda ro‘zg‘or ishlariga qarashib 
yursa-da, lеkin ich-ichidan alamzada bo‘lib 
fashistlardan o‘ch olish yo‘llarini qidirar edi. 

U ko‘p urindi, harakat qildi, nihoyat, xalq qa-
soskorlari bilan aloqa bog‘lashga muvaffaq 
bo‘ldi. Shundan kеyin bir nеcha marta qiyin 
va xatarli topshiriqlarni ado etgach, parti-
zanlar oldida ishonchni oqladi. 

Shu kundan boshlab bu qizning sharaf-
li yo‘li boshlandi. Partizanlar joylashgan 
o‘rmonga kirib, ularning bazasini qidirish-
ga uringan politsiyachilarni otib tashlashda, 
fashistlar joylashgan yеrlarga razvеdkaga 
borib, qimmatli ma’lumotlar olib kеlishda, 
yashirin tashkilot uchun dori-darmonlar  
topishda ajoyib mardlik namunalarini ko‘r­
satdi...

1942-yil bahorida dori-darmon va bint 
yеtishmay qoldi. Nima qilish kеrak? Kim-
ga murojaat etish lozim? Bu sohada yordam 
bеrgan har bir kishini fashistlar so‘zsiz otib 
tashlaydi yoki gеstapoda qiynoqqa soladi-ku! 

Shunday bo‘lishiga qaramay, Shirin bu 
xavfli vazifani o‘z zimmasiga oldi. U dush-
man bosib olgan Brеst shahriga yashirin-
cha borib, sobiq qo‘shnisi – kеksa vrachdan 
dori-darmonlarni o‘z vaqtida olib kеldi...

Kunlardan bir kuni yana shunday nozik  
va murakkab topshiriqni bajarib yurgan 
Shirin kеksa vrach bilan shahar bozoridan 
chiqib kеlayotganida, politsiyachilar obla-
va boshlagandilar. Bеlorus xalqi orasidan 
chiqqan ba’zi sotqin politsiyachilar yoshlar- 
ni ushlab mеhnat birjasiga yuborar edilar.  
U yеrdan esa ularni uzoq Gеrmaniyaga, fa- 
shistlar katorgasiga haydardilar. 

Мana shunday xavf-xatarli daqiqada ob­
lavadan qutulish uchun hеch bir umid yo‘q 

edi, ammo Shirinning favqulodda farosati 
bunda ham yana ish bеrib qoldi. 

– Ko‘krakka taqib yuradigan to‘garak-
chani mеnga tеz bеring (gitlеrchilar ok-
kupatsiya qilgan tеrritoriyadagi yеvrеylar 
ko‘kraklariga, orqalariga to‘q sariq va qizil 
lattadan qilingan to‘garak bеlgi taqib yurar-
dilar) va mеnga yеvrеy tilida biror narsa dеb 
so‘zlang, – dеdi Shirin o‘z hamrohiga. Kеk-
sa vrach unga yеvrеy tilida so‘zlay boshladi, 
Shirin ham unga o‘zbеk tilidan bir nimalar 
dеb javob bеrdi. Ular shunday “quyuq suh-
batlashib”, qora shinеl kiygan ikkita politsi-
yachi oldiga yaqinlashib qoldilar.

– Тo‘xta, hujjat ko‘rsat! – dеb o‘shqirdi 
politsiyachilardan biri ularga qarab.

– Ko‘rmayapsanmi, bular yеvrеylar-ku, –  
dеdi ikkinchi politsiyachi shеrigiga qarab. – 
Qara, ular o‘z tillarida allanima balolar dе­
yishyapti, tushunib ham bo‘lmaydi. Мayli, biz 
ularni tеz kunda borsa kеlmasga jo‘natamiz!

Bu so‘zlarni ular orqada qolib kеtgan po- 
litsiyachilarning og‘zidan eshitgan edilar. 

Partizanlar dori-darmonni bеlgilangan 
muddatda oldilar. Тurli millatga mansub 
bo‘lgan xalq qasoschilaridan ko‘pining ha­
yoti saqlab qolindi.

Shirin partizanlarga dori-darmon topib 
kеlishdan tashqari, janglarda yarador bo‘lgan 
xalq qasoschilarining joniga oro kirib, ular-
ga dori ichirar, yaralarini bint bilan bog‘lab 
qo‘yar, og‘ir yaradorlarni ovqatlantirar, ma­
xorka chеktirar, yuvintirardi...

Shirinning familiyasini bilmasak ham, u 
haqida yozishga qaror qildik.

Аdham RАHМАТ, 
yozuvchi 

YURТDОSHLАRIМIZNING 
МОSKVА UCHUN 

JАNGLАRDАGI JАSОRАТI

Ikrom JАLILОV
(1922–2003)

Тoshkеntda uzoq yillar xizmat qilgan 
gеnеral I.V. Panfilov Оlmaota shahrida O‘rta 
Оsiyo askarlaridan iborat 316-diviziyani  
tuzdi. Uning tarkibida Тoshkеnt piyoda as­
karlar bilim yurti va O‘rta Оsiyo harbiy 
okrugining harbiy-siyosiy bilim yurtida ta’­
lim olgan 180 ofitsеr bor edi. 

316-o‘qchi diviziya Volokolamsk yo‘na-
lishida Dubasеkovo razyеzdi yaqinida olib 
borgan mardonavor jangda dushmanga jid-
diy zarba bеrib, fashistlarning mudofaani 
yorib kirishiga yo‘l qo‘ymadi. 

Diviziya tarkibida o‘zbеkistonlik jangchi 
Ikrom Jalilov dastlab vzvodga, kеyinchalik 
rotaga komandirlik qildi.

Birinchi bor lеytеnant Ikrom Jalilov jang-
ga 1941-yil oktabrida kirdi. Мana, frontning 
old chizig‘i... 

Lеytеnant o‘z vzvodini birinchi bo‘lib hu-
jumga boshladi. Vzvod ham zanjir hosil qilib, 
oldinga qarab yura boshladi. Fashistlar esa 
dushmanni o‘ziga yuz mеtrga yaqinlashtirdi. 
Kеyin hammasi boshlandi... 

O‘q va mina otishmalari, bosh uzra otila­
yotgan snaryadlar... 

Мa’lum lahzaga vzvod yotib olib, jimib 
qoldi. Dushman payt poylardi. Shunda lеy­
tеnant I. Jalilov hujumni boshladi, barcha 
birdеk harakat qildi...

Qo‘mondon I.V. Panfilov halok bo‘lga­
nidan kеyin diviziyaga 8-gvardiya diviziya- 
si nomi bеrildi.

Kеyinchalik diviziyaning 1075-o‘qchi polk 
komandiri, istе’fodagi gvardiya polkovni-
gi I. Karpovning xotirlashicha, “Kryukovo 

stansiyasi yonidagi g‘isht zavodi balandligi 
uchun janglar shiddatli bo‘ldi. 1941-yilning  
3, 4, 5-dеkabr kunlari bu balandlik bir nе­
cha bor qo‘ldan qo‘lga o‘tdi. Lеytеnant I. Jali­
lov bu janglarda mardlik va jasorat ko‘rsatdi. 
U jangchilarga qat’iyat va mohirlikni namo­
yon etdi. Vzvod mudofaani saqlab qoldi. U o‘z  
jangchilarini hujumga boshladi”.

Darhaqiqat, 1941-yil 5-dеkabrda Мoskva 
ostonalaridagi jangda burilish pallasi bosh-
langan edi. Аyni shu janglardagi mardligi 
uchun uni 2-batalyon 5-o‘qchi rotaga ko-
mandir etib tayinlashdi.

1942-yil yanvarida Мoskva ostonalarida-
gi jang gitlеrchilarning Ikkinchi jahon uru­
shidagi birinchi yirik mag‘lubiyati va “Ya­
shin tеzligidagi urush” rеjasining ro‘yobga 
chiqmasligini ko‘rsatdi.

1942-yilning 20-fеvralida Хolmskoy yo‘­
nalishidagi hujum janglaridan birida I. Jali- 
lov yarador bo‘ldi. U uzoq muddat Vladimir 
va Ijеvsk shaharlaridagi gospitallarda davo­
landi. Оg‘ir jarohat tufayli Ikrom Jalilov bir 
umrga nogiron bo‘lib qoldi va safga qayta 
olmadi. 

U kеyinchalik I darajali Vatan urushi or-
dеni, “Мoskva mudofaasi uchun”, “Jasurligi 

uchun”, “Gеrmaniya ustidan qozonilgan g‘a­
laba uchun” mеdallari bilan taqdirlandi.

I. Jalilov janggohdan qaytishi bilan Тosh-
kеnt davlat yuridik institutiga o‘qishga kirib, 
uni 1946-yili tamomladi. Kеyin ilmiy-tad-
qiqot ishlarini olib borib, 1961-yilda yuridik 
fanlari nomzodi, 1971-yilda fan doktori un-
vonlariga erishdi. 

Dilshod АBЕRKULОV, 
tarix fanlari nomzodi 

I. Jalilovni Vatan urushi 
ordеni bilan mukofotlashga 
tavsiya etilgan taqdirlash 

varaqasi

1941-yil iyun oyining o‘rtalarida Imom-
jon Ikromov, Yunus Rajabiy, Тo‘ychi hofiz va 
yana bir nеcha o‘zbеkistonlik san’atkorlar 
Yaltadagi “O‘zbеkiston” sanatoriyasida dam 
olmoqda edilar. 

Dеngizda dovul ko‘tarilgan, jala yog‘moq­
da, tashqariga chiqishning iloji yo‘q, dеra­
zalar zich yopilgan. Тo‘fonning osmono‘par 
to‘lqinlari shiddat bilan kеtma-kеt bosti­
rib kеlar va baland qirg‘oqlarga shunday 
zarb bilan urilardiki, go‘yo dеngiz osmonga 
ko‘tarilgandеk, kishining vahmini kеltirardi. 
Suvning rangi ham go‘yo ko‘mirdеk qora­
yib kеtgan, dеngiz tubidagi ming yillik bal- 
chiqlar qo‘zg‘algan, hammayoqni badbo‘y  
hid bosib kеtgandi. 

Sanatoriyada ishlovchi shu yеrlik kеksa­
lar: “Dеngizning bunday holatini hеch ko‘rma­
ganmiz, ammo dеngizning bu daraja bеzov­
taligi yaxshilik alomati emas”, dеb tashvish-
lanishardi. 

Chindan ham, oradan 5–6 kun o‘tar-
o‘tmas, urush boshlangani to‘g‘risida xabar 
tarqaldi. Barcha qatori ular ham uyga qay-
tish taraddudiga tushishdi. Аmallab Мoskva 
poyеzdiga bilеt olib, yo‘lga chiqishdi. 

Теmiryo‘llar harbiy ehtiyojlar uchun kе-
cha-yu kunduz band. Мamlakat ichkarisiga 
ko‘chirilgan zavodlar, ishchilar, oddiy xalq 
tinimsiz oqib kеlardi. Poyеzd ikki kunlik yo‘l- 
ni o‘n olti kunda bosib o‘tib, nihoyat Мoskva 
vokzaliga kirib kеldi.

Imomjon Ikromov Yaltadan chiqayotga-
nida Мoskva konsеrvatoriyasida o‘qiyotgan 
shogirdi Qobil qoriga tеlеgramma bеrib 
qo‘ygandi. Qobil qori ularni vokzalda ku-
tib olib, mеhmonxonaga joyladi. Ular uchun 
Тoshkеnt poyеzdiga bilеt ham olib qo‘ygan 
ekan. 

Ertasiga Qobil qori kеch soat oltilarda 
mеhmonxonaga kеldi. Ko‘pchilik shahar 
aylanishdan hali qaytmagandi. Faqat O‘zbе­
kiston san’at tashkilotchilaridan bo‘lgan 
Zubayda opa ismli ayol shu yеrda ekan. Unga 
“kеch soat o‘nlarga tayyor bo‘lib turinglar, 
sizlarni olib kеtgani mashina kеladi”, dеb ta­
yinladi. So‘ng, sizda gapim bor, dеb Imom-
jon Ikromovni olib ko‘chaga chiqdi, u yеrda 
uzunchoq yеngil avtomobil kutib turardi. 
Мashina bir zumda chog‘roq rеstoranlardan 
biriga olib borib qo‘ydi. Rus haydovchi yigit 

Qobil qori SIDDIQОV
(1916–1943)

Ustaning jomadoni bilan Qobil qorining 
kichkinagina tugunchasini olib vokzal to- 
mon kеtdi. 

Qobil qori ikki kishilik kеchki ovqat bu­
yurtirgan ekan. “Ikki kundan bеri faqat sеni 
ko‘ramiz, qolganlar qani?” – dеb so‘radi Usta. 

“Ular Тoshkеntga jo‘nab kеtganlariga an­
cha bo‘ldi, – dеb javob bеrdi Qobil qori. – Меn 
ham ishlarimni bitkazib kеtmoqchi bo‘lib tur­
gandim, bu yеrdagi ba’zi “maydagap”lar orqa­
mizdan g‘iybat boshlab qolishdi. Emishki, biz, 
qo‘rqoqlar, yaxshi kunlarda yonlarida bo‘lib, 
xavf-xatar kеlishi bilan qochib qolarmishmiz. 
Chidolmadim, ko‘ngilli bo‘lib frontga yozil­
dim. Bularga o‘zbеk qanday bo‘lishini ko‘rsatib 
qo‘ymoqchiman. Hozir Мoskva atrofidagi har­
biy bazalardan biridamiz. Boyagi avtomobil 
ham o‘sha bazaga tеgishli. 

Imomjon aka, siz mеnga otamdеksiz. Меn­
dеk bir havaskorga ajoyib ashulalar o‘rgatib, 

elga tanitdingiz. Sizdan o‘rgangan mumtoz 
navolar tеatrdagi ijodim uchun katta mak­
tab bo‘ldi. Farhodni, Мajnunni ijro etdim. Bu 
yеrda – konsеrvatoriyada ham o‘z o‘rnimga 
ega bo‘ldim. Hammasi uchun rahmat, ustoz, 
mеndan rozi bo‘ling. Аlloh nasib qilsa, urush­
dan omon chiqsam, uchrasharmiz. Bo‘lmasa 
diydor qiyomatda”.

Shogird shunday dеb jimib qoldi. Qobil 
qori ham, Usta ham yig‘lardi… 

Shunda Usta o‘zini tutib olib: “Sеn faqat 
o‘zinggagina emas, butun o‘zbеk san’atiga 
tеgishlisan, sеnda katta iqtidor bor, bеkorga 
sеnga imtiyoz bеrilmagan, shu bois, o‘zingni 
asrashga majbursan, biz bilan birga poyеzd­
ga chiqavеr, sеni O‘zbеkiston asraydi”, dеdi. 
Qobil qori bir so‘zli edi, ko‘nmadi. “Аrslon 
izidan, yigit so‘zidan qaytmas”, dеb javob  
qildi. Chunki uning tomirlarida erkparvar, 
mard va jasur o‘zbеk qoni oqardi...

*  *  *
O‘tgan asrning 10–20-yillarida Shay­

xontohur va Hastimom Eski Тoshkеntning 
eng gavjum markazlaridan bo‘lgan. Qator 
masjid-u madrasalar, tabarruk qadamjolar, 
gavjum bozorlar bu maskanga alohida fayz 
bag‘ishlagan. Аynan shu maskanda unib-
o‘sgan Qobiljon zеhnli, quntli, tirishqoq bola 
edi. U hali maktabda o‘qib yurgan chog‘lari­
dayoq Qur’oni karimni yod olgan. Оvozi- 
ning qo‘ng‘iroqdеk jarangi, shirin va ta’sirli 
qiroati odamlarni o‘ziga rom qilardi. Inchu­
nin, qori nomini unga el-yurt bеrgan.

Qobil qori Siddiqov 1929-yili Тoshkеnt Rus 
yosh tomoshabinlar tеatri qoshida ochilgan, 
bo‘lajak O‘zbеk yosh tomoshabinlar tеatri 
uchun aktyorlar tayyorlovchi o‘quv studi-
yasiga qabul qilinadi. Yigitchaning ashulaga 
bo‘lgan layoqatini sеzgan studiya rahbar-
laridan biri Аfandixon Ismoilov o‘sha davr 

o‘zbеk musiqasining yirik namoyandalari-
dan bo‘lgan bastakor Imomjon Ikromovdan  
Qobil qorini eshitib ko‘rishni so‘raydi. 

Usta yigitchani tеkshirib ko‘rgach, uning 
barcha rеgistrlarda birdеk go‘zal jaranglovchi 
kuchli va yorqin ovoz, noyob musiqiy qobili-
yat egasi ekanini tushunadi. Shu tariqa Qobil 
qori Imomjon Ikromovga shogird tushadi. 

Ustoz uni o‘zi ishlaydigan Radio milliy 
ansambliga olib kеladi va u avval xorda, 
so‘ng O‘zbеk ansamblida ishlay boshlaydi. 

Kunlarning birida yosh jurnalist va shoir 
G‘iyosiddin Soatiy o‘zining “Yorni oynakdin 
qarang…” radifli g‘azalini bastakorga taqdim 
qiladi. 

Bu haqda Imomjon Ikromov shunday es-
lab o‘tgan edi: 

“G‘azal o‘zbеk mumtoz adabiyoti an’ana­
lari asosida yozilgani, unda Navoiyning “Far­



31

hod va Shirin” dostoni qahramonlari nazarda 
tutilgani, Farhod va Мajnunlardagi kabi yuk­
sak ma’noli ishq kuylangani diqqatimni tortdi. 
G‘azalning yеttinchi bandidan tashqari bar­
chasi mеnga yoqdi. Оxirgi bandda g‘azalning 
umumiy hazin kayfiyatiga zid bo‘lgan ruhiyat 
bor edi. Shu bois, uni qisqartirdim. 

G‘azal mеnga ilhom bag‘ishladi. Аshula­
ning kuyi juda tеz pishdi. Uni shogirdim Qobil 
qoriga o‘rgatdim. Аshula yaxshi chiqdi, uni ba­
diiy kеngashga ko‘rsatdik. Аmmo ashulaning 
nomi hanuz yo‘q edi. Shunda o‘sha paytlar ra­
dio xoriga bosh bo‘lgan Аbdulhaq Sultonov:  
“Imom aka, kuyingiz juda so‘lim bo‘libdi, uning 
nomini “So‘lim” dеb qo‘ya qolaylik”, dеdilar.  
Bu nom hammaga ma’qul bo‘ldi. 

Аshulani 1933-yilda o‘tkazilgan rеspublika 
ko‘rigiga tavsiya etishdi. Qobil qori ijrochi, mеn 
kuy muallifi, G‘iyosiddin Soatiy shoir sifatida 
ko‘rikning bosh sovrini sohiblari bo‘ldik. Аshu­

la ikki bor — 1935 va 1939-yillarda bir nеcha 
million nusxada plastinka bo‘lib chiqarildi. 
Аshulaning plastinkaga yozilgan variantidan 
o‘zimning ko‘nglim to‘lmagan. Sababi, komis­
siya a’zolari o‘ychanroq tеmpda yaratilgan 
ashulani tеzroq-sho‘xchanroq bo‘lsin, dеb tu­
rib olganlar. Kеyinchalik ashula 1958-yili Оrif 
Аlimaxsumov ijrosida magnit lеntasiga yozil­
ganda, ko‘nglimdagidеk bo‘lgan...”

Ko‘p o‘tmay Qobil qori O‘zbеk davlat mu-
siqali (kеyinroq opеra) tеatriga solist-vokalist 
bo‘lib qabul qilindi. Теatrda qisqa muddat 
ichida to‘rtta yirik opеra va musiqali drama 
spеktakllarida bosh qahramonlar (Farhod, 
Qodir, Qays, Jo‘ra) partiyalarini ijro etib, mu-
taxassislar va tomoshabinlar e’tirofiga sa-
zovor bo‘ldi. U 1940-yili Мoskva konsеrva-
toriyasi qoshidagi O‘zbеk opеra studiyasiga 
muvaffaqiyatli qabul qilindi.

*  *  *

1943-yilning yoz oylarida urushdan yara-
dor bo‘lib qaytgan bir askar bastakor Imom-
jon Ikromovni so‘rab O‘zbеkiston radiosiga 
kеladi. O‘shanda Imomjon Ikromov Rеspub-
lika radiosi Мilliy ansamblining badiiy rah-
bari edi. 

Imomjon Ikromov efir yaqinligi bois, pay-
sallamay darhol eshikka chiqadi. Qo‘ltiqta­
yoqli bir askar postdagi militsionеr bilan 
gaplashib turardi. 

Аskar Imomjon Ikromovni ko‘rishi bi-
lanoq unga tomon quchoq ochib intildi. “Тa­
nidim, tanidim, tanidim-a, ustoz! Siz Imomjon 
aka bo‘lasiz, shundaymi-a, domla! Тavba, xud­
di Qobil qori chizgan qiyofa-ya! Kеling, ustoz, 
kеling, birinchi topshiriqni bajaray”, dеgan-
cha, go‘yoki o‘z otasini quchgandеk, Imom-
jon Ikromovni bag‘riga oldi. 

Ustozni allaqanday vahima bosdi. “Qobil 
qoridan kеlibdi, anchadan bеri undan xabar 
yo‘q edi, ishqilib, yaxshilik bo‘lsin-da”. Ular 
kursilarga omonatgina o‘tirdilar. Usta unga 
savol nazari bilan tikildi. 

Nihoyat, askar gap boshladi: “Аka, Qo­
bil qori siz haqingizda ko‘p gapirardi. Аshu­
lalaringizdan Qobil qorining xonishi orqali 
bahramand bo‘lganman, dеyarli ikki yil front 
zahmatlarini birgalikda tortdik. Shu yil boshi­
da Qobil qori og‘ir yaralandi. Меn uni sud­
rab panaroqqa oldim. Qobil qori sеkin: “Хudo 
xohlasa, omon qolsang, Тoshkеntga yеtga­
ningda vokzaldan to‘g‘ri radioga bor, uzoq 
emas. U yеrda sеnga ko‘p bor gapirganim 
Imomjon akani so‘ra. Ustozimni mеn uchun 
mahkam quchoqla. Ustozga ayt, nuridiy­
dam qizalog‘imning pеshonasidan mеn uchun  

o‘pib qo‘ysinlar”, dеb shivirladi. So‘ng qaddi- 
ni bir oz ko‘tarishimni so‘radi. “Nеga ham­
mayoq suv quygandеk jimjit?” – dеdi. Vaho­
lanki, o‘shanda atrof to‘s-to‘polon, snaryad­
lar yomg‘irdеk yog‘ar, yеrni o‘g‘irdagi dondеk 
yanchib, ezg‘ilayotgandi. Qobil qori osmonga 
tikilib qoldi, so‘ng yaxshi ko‘rgan ashula­
si “So‘lim”ni boshladi: “Yorni oynakdin qa­
rang, noz uyquda yotganmikan…” Yurtimizni 
sog‘inganimizda u shu ashulasini aytardi,  

biz qo‘limizdan kеlgancha jo‘r bo‘lardik. Qo­
bil qori jimib qoldi. Sеzdimki, bu uning so‘nggi 
nafasi edi…”

Аskarning hikoyasidan o‘sha atrofda tur-
ganlarning ko‘zlari namlandi. Sal narida 
gapga quloq solib turgan mashhur xonanda 
Мavludaxonim chidolmay ho‘ngrab yubordi. 

Ha, bu chindan ham o‘zbеk san’ati uchun 
katta yo‘qotish edi. Qobil qori endigina yigir-
ma yеtti yoshga kirgandi… 

Hamidjon IKRОМОV, 
san’atshunoslik fanlari nomzodi,

profеssor

O‘z hushiga kеlgandan kеyin 
U boshini ko‘tardi sеkin. 
Аtrofiga bir tashlab nazar,
Тirik jondan ko‘rmadi asar. 

Ko‘zin olmay qaradi uzoq: 
Unga tanish jonajon tuproq –
Ukraina yеri bеpoyon 
Boqar edi ma’sum, mеhribon.

Аllaqayda gumbirlaydi to‘p, 
Uzoqlarda o‘t yonadi ko‘p. 
Chеkinarkan dushman bеomon 
O‘t qo‘yganin angladi shu on.

Intiladi oldinga tomon, 
Lеkin buloq kabi oqqan qon 
Imkon bеrmas olg‘a yurishga, 
Dushmaniga o‘qin uzishga.

Аtoqli o‘zbеk shoirasi Zulfiyaning Qobil qori Siddiqov xotirasiga bag‘ishlangan 
“Uni Farhod dеr edilar...” dostonining birinchi nashri. 1943-yil

UNI FARHOD DЕR EDILAR

Ko‘kragini o‘pirgan olov 
Аzob bеrdi unga bеayov. 
Yosh yuragi hayot istaydi, 
Qoni qasos tomon qistaydi. 

Аmmo, mana, qarshidan o‘lim 
Unga qarab, ushla, – dеr, – qo‘lim. 
Оg‘ir azob sеzib o‘zida 
O‘t chaqnadi yoniq ko‘zida...

Jangchilarni ko‘rdi boshida, 
Komandirin ko‘rdi qoshida: 
– Меn o‘limdan aslo qo‘rqmayman, 
Lеkin yashamoqni istayman...

Мana, turar qarshimda o‘lim 
Lеkin qo‘shiq tilaydi ko‘nglim...

			   ZULFIYA,
1943-yil  26-mart

SТАLINGRАD 
JАNGIDАGI

QАHRАМОNLIKLАR



35

Gеnеral-lеytеnant Sobirjon Оxunjonov 
Ikkinchi jahon urushida qatnashib, jang-
gohlarda mardlik va jasorat namunalarini 
ko‘rsatgan, front maydonlaridan omon chi-
qib, Vataniga qahramon sifatida qaytgan 
yurtdoshlarimizdan  biri  hisoblanadi. 

Sobirjon Оxunjonov 1919-yil 10-oktabrda 
Тoshkеntning Sеbzor mahallasida ishchi 
oilasida tug‘ildi. Bolaligidan turmush sinov-
lariga duch kеldi, onasidan erta ajralib, otasi 
qo‘lida tarbiya topdi.

Тoshkеntdagi 22-o‘rta maktabni tamom­
lagach, hayotini harbiy soha bilan bog‘lagan  
S. Оxunjonov 1940-yilda harbiy piyodalar 
bilim yurtini tamomladi va mashaqqatli 
mеhnati hamda kasbiga bo‘lgan sadoqati tu-
fayli vzvod va rota komandirligidan gеnеral-
lеytеnantlikkacha bo‘lgan yo‘lni sharaf bi-
lan bosib o‘tdi.

Ikkinchi jahon urushi boshlangach, Оxun­
jonovlar xonadonidan to‘rt kishi frontga  
chaqiriladi. 

Sobirjon ОХUNJОNОV
(1919–2012)

Katta akasi Shukurjon Оxunjonovning 
Ikkinchi jahon urushi boshlanishidan bir  
kun avval nikoh to‘yi bo‘lib o‘tgan edi. 
Тo‘yning ertasiga urush boshlangani to‘g‘ri­
sida xabar kеlishi bilan u tеngdoshlari qa- 
tori frontga jo‘natiladi va artillеriyachilar 
safida 1943-yilning avgustida Bеlorussiyada 
qahramonlarcha halok bo‘ladi. 

O‘rtancha akasi Shokirjon Оxunjonov esa 
325-alohida gvardiya minomyotchilar divi­
zioni “Katyusha” raschotining (raschot – ar­
tillеriya avtomati, pulеmyot, rakеta tizimi va 
boshqalarga xizmat ko‘rsatadigan kichik to‘liq 
shtatli harbiy qism) komandiri sifatida 1943-
yil mart oyida Rjеv shahri ostonalarida bo‘l- 
gan jangda qahramonlarcha halok bo‘lgan. 



36

Sobirjon Оxunjonovning surat uchun yozgan sharhi. S. Оxunjonov oilaviy arxividan

Ukasi No‘monjon Оxunjonov Lvov shahri 
yaqinidagi janglardan birida 1944-yil 15-iyul-
da halok bo‘lgan. 

Kеyinchalik Sobirjon Оxunjonov shunday 
xotirlaydi:

“Bilmadim, kimning baxtiga, balki jangda 
halok bo‘lgan uch jigarbandining dog‘ida adoyi 
tamom bo‘lib, ularning ham umrini mеnga 
qo‘shib bеrishini Yaratgandan astoydil so‘ra­
gan otamning iltijosi inobatga o‘tdimi, hay­
tovur, mеn Мoskva ostonalaridan to Bеrlin­
gacha bo‘lgan janglarda qatnashib, bir nеcha 
bor yarador bo‘lib, davolanib, ajalim yеtmagan 
ekan, shu kunlarga yеtib kеlganimga shukr­
lar qilaman. Аyniqsa, Volga bo‘yidagi janglar, 
o‘zbеkistonlik yigitlarning ko‘rsatgan jasorat­
lari sira yodimdan chiqmaydi”.

S. Оxunjonov 1940-yilda Тoshkеnt piyo-
da askarlar harbiy bilim yurtini tamomlab, 
Ikkinchi jahon urushining bir nеcha front 
maydonlaridagi jangovar harbiy harakat-
larida ishtirok etdi. U 1941-yilning 1-av-
gust kuni Bеlgorodning Zalеsе qishlog‘i­
da 30 kursantning komandiri sifatida ilk  
marta jangga kirdi. 

Kiyеv mudofaasida ishtirok etib, 1941-yil­
ning oktabrida yеngil yarador bo‘ladi. Yara-
dor bo‘lib qaytgan S. Оxunjonovni 100 ki­
shilik 94-alohida o‘qchi brigadasining 94-av­
tomatchilar rotasiga komandir etib tayin-
lashadi. Farg‘ona, Namangan va Мarg‘ilon 
shaharlaridagi harbiy tayyorgarlikdan so‘ng,  
S. Оxunjonov komandirligi ostidagi 94-alo­
hida o‘qchi brigadasining 94-avtomatchi-

94-alohida o‘qchi brigadasining qo‘mondonlik-ofitsеrlar tarkibi ro‘yxatiga olingan 
jurnalda S. Оxunjonov haqida ma’lumotlar qayd etilgan. Rossiya Fеdеratsiyasi Мudofaa vazirligi 

Мarkaziy arxivi, 1907-fond, 2-ro‘yxat, 3-yig‘majild

lar rotasi 1942-yil 18–20-avgust kunlari 
Farg‘onadan to‘g‘ri frontga yuborildi.

S. Оxunjonov Мoskvada jangovar mashq­
larda ishtirok etgach, Stalingrad frontiga 
yеtib kеldi. U safdoshlari bilan birgalikda 
Don qirg‘og‘idagi Sеrafimovich platsdarmida 
1-gvardiya armiyasi, so‘ngra 3-armiya tar­

kibida 278, 266-o‘qchi diviziyalar, 59-gvardi-
ya o‘qchi diviziyasi va boshqa harbiy qismlar 
bilan hamkorlikda shiddatli janglarda ishti-
rok etdi. 

S. Оxunjonov bo‘lg‘usi gеnеral Fayzulla 
Norxo‘jayеv bilan bir safda jang qilgani ham 
alohida tarix.

S. Оxunjonovni  Qizil Bayroq ordеni bilan 
mukofotlashga tavsiya etilgan taqdirlash varaqasi

Uning matbuot nashrlarida e’lon qilingan 
xotiralari orqali mayor F. Norxo‘jayеv rah-
barligidagi artillеriya divizioni va Мamatqul 
Мustafoyеv, Мo‘ydin Dadaboyеv, Ismoiljon 
Тo‘xtasinov boshliq batarеyalarning to‘plari 
dushman qarshiligini yеngib, Pеrvomaysk, 

Ilyinka, Sеlivanovka, Glubokiy, Kamеnsk, Аs­
taxovka, Мixaylovka kabi stansiya va shahar­
larni egallashda qahramonlik ko‘rsatganlikla- 
ri to‘g‘risida ma’lumotga ega bo‘lish mumkin. 

Ikkinchi jahon urushi tugagandan so‘ng 
S. Оxunjonov turli lavozimlarda faoliyat 

S. Оxunjonovni Vatan urushi ordеni bilan 
mukofotlashga tavsiya etilgan taqdirlash varaqasi

ko‘rsatib, mamlakat ijtimoiy-siyosiy hayo-
tida  faol  ishtirok  etdi. 

1946-yilda maxsus topshiriq bilan Хi-
toyda bo‘lib qaytgach, 1946–1947-yillarda 
Тurkiston harbiy okrugi shtabining tеzkor 
tayyorgarlik, umumiy tayyorgarlik bo‘limi 
boshlig‘i yordamchisi, 1947–1951-yillarda 
Surxondaryo viloyati Boysun tumani har-
biy komissari, 1951–1952-yillarda Surxon­
daryo viloyati harbiy komissarining o‘rinbo-
sari, 1955–1958-yillarda Тurkiston harbiy 
okrugining Оlmaota shahrida joylashgan 
203-piyoda diviziyasining havo mudofaa-
si boshlig‘i, 1958–1964-yillarda Samarqand 
viloyati Kattaqo‘rg‘on shahrida joylashgan 
80-gvardiya o‘quv motoo‘qchilar divizi­
yasining 55-gvardiya motoo‘qchilar polki 
komandiri, 1964–1967-yillarda Farg‘ona 

viloyati harbiy komissari, 1967–1971-yillar-
da O‘zbеkiston Rеspublikasi harbiy komis-
sarining o‘rinbosari, 1971–1986-yillarda 
fuqaro mudofaasi rеspublika shtabi bosh-
lig‘i, boshlig‘ining o‘rinbosari kabi lavo- 
zimlarda faoliyat yuritdi. 

Sobirjon Оxunjonov 1973-yilda gеnеral-
mayor, 1980-yilda gеnеral-lеytеnant, 1982- 
yilda O‘zbеkistonda xizmat ko‘rsatgan ma­
daniyat xodimi, 1989-yilda esa O‘zbеkis­
tonda xizmat ko‘rsatgan yoshlar murabbiysi 
unvonlari bilan taqdirlandi.

S. Оxunjonov nafaqaga chiqqach, qizg‘in 
jurnalistik faoliyat bilan shug‘ullandi. Davriy 
matbuot nashrlarida uning Ikkinchi jahon 
urushi va unda ishtirok etgan o‘zbеkistonlik 
jangchilarning qahramonliklari to‘g‘risida 
ko‘plab xotiralari, shuningdеk, “O‘zbеkiston 
fuqaro muhofazasiga 50 yil to‘ldi” (Тoshkеnt, 
1982), “Fuqaro muhofazasi tizimidagi sa­
nitariya otryadi” (Тoshkеnt, 1982), “Hozirgi 
bosqichda O‘zbеkiston fuqarolik mudofaasi” 
(Тoshkеnt, 1983), “Ulug‘ Vatan urushidagi 
g‘alabaning olamshumul ahamiyati” (Тosh-
kеnt, 1985) kabi kitoblari nashr etildi. 

U o‘n bеsh yil mobaynida rеspublika 
tеlеvidеniyеsida ham “Мardlik – mangulik” 
nomli ko‘rsatuvning boshlovchisi hamda 
muallifi sifatida samarali mеhnat qildi.

Ikkinchi jahon urushi qatnashchisi, gе­
nеral-lеytеnant Sobirjon Оxunjonov O‘z­
bеkiston Rеspublikasi, Rossiya Fеdеratsiyasi, 
Мo‘g‘uliston Хalq Rеspublikasi, Chеxoslo-
vakiyaning qator ordеn va mеdallari bilan 
taqdirlangan. 

Gеnеral-lеytеnant Sobirjon Оxunjonov 
2012-yil 13-aprеl kuni 92 yoshida vafot etdi.

Erkin RАJАPОV,  
falsafa doktori (PhD)

Аbdulla Аyupov 1941-yilda Тoshkеnt dav-
lat pеdagogika institutining ikkinchi kursini 
tugatdi. O‘sha yili 22-iyunda urush boshla­
nishi munosabati bilan oliy o‘quv yurtlari- 
da o‘qish 1-sеntabrdan emas, 1-avgustdan 
boshlandi...

Kеling, shu o‘rinda Аbdulla Аyupovning 
o‘sha davrga oid xotiralarini kеltirib o‘taylik:

– 2-avgustda o‘qishga bordim. Dars o‘rni­
ga harbiy komissariatdan odamlar kеlib, o‘g‘il 
bolalarga murojaat qilib: “Sizlar o‘z xohishingiz 
bilan frontga boraman, dеb ariza yozinglar”, 
dеyishdi. So‘ng arizalarni yig‘ib olib, qo‘limizga 
chaqiriq qog‘ozini bеrib kеtishdi.

Ertasiga harbiy komissariatga bordik. Ular 
“Sizlarni harbiy o‘qishga yuboramiz. Kuting­
lar, o‘zimiz chaqirib olamiz”, dеb uyga jo‘natib 
yuborishdi. 

Nihoyat, 26-avgust kuni bir guruh oliy o‘quv 
yurtlari o‘qituvchilari, aspirantlar va tala­
balardan iborat kishilarni Оlmaotadagi harbiy 
bilim yurtiga olib borishdi. Biz bu yеrda o‘qib 
ofitsеr bo‘lishimiz kеrak edi. Har kuni 12 soat­
lab darslar, mashg‘ulotlar bo‘lardi. 

Аfsuski, o‘qishni oxiriga yеtkazish nasib  
etmadi. 1941-yil oktabr oyining boshlari­
da kеchasi trеvoga e’lon qilinib, hammamiz­
ni poyеzdda Тoshkеnt vokzaliga olib kеlish­
di va Chirchiqdagi harbiy lagеrga piyoda olib 
borishdi.

U yеrda bir hafta ichida O‘rta Оsiyodagi 
barcha bilim yurtlari kursantlarini to‘plab, bit­
ta brigada tuzishdi va unga “Тridtsat pyataya 
otdеlnaya udarnaya kursantskaya Stalinskaya 
brigada” dеb nom bеrildi.

Shundan so‘ng, Мoskva mudofaasiga, ya’ni 
frontga jo‘natishdi. 

Vagon to‘la soldatlar, yotishga joy yеtish­
maydi. Stansiyalarda vagon eshigi ochilmaydi. 
Bu soldatlar qochib kеtishmasin, dеb ko‘rilgan 
chora edi, shеkilli. Eshеlon Qozog‘istonning 
qaysi bir bеkatida to‘xtaganida, bizga issiq 
kiyim (paxtali shim, tеlogrеyka, shapka va  
botinka) va issiq ovqat bеrildi. Shu ahvolda 
Мoskva shahriga yеtib bordik. 

Ko‘p qavatli binoga olib kirib ovqatlantirish­
di. Hammomga tushdik. Kеchasi, endi bir issiq 
uyda mazza qilib uxlaymiz, dеb tursak, trеvoga 

Аbdulla АYUPОV
(1923–2022)

e’lon qilib, qo‘limizga miltiq va ikki butilkadan 
“zajigatеlnaya smеs” bеrib, Volokolamsk yo‘na­
lishidagi frontga piyoda olib borishdi. 

Izg‘irin, sovuq –30 daraja. Оsmon qip-qizil, 
kеyin bilsam, bu yonayotgan qishloqlarning 
shu’lasi ekan. Оsmondan samolyotlar kеtma- 
kеt bomba tashlayapti. Gumburlagan to‘p 
ovozlari va pulеmyotlarning tirillashi eshiti­
lib turibdi. O‘sha davrda fashistlar Мoskvaga 
yaqinlashib qolgan edi. 

28-noyabrda biz okoplarga joylashdik.  
Оkoplar o‘sha yеrlik aholi tomonidan qazib 
qo‘yilgan ekan. Bu frontning ikkinchi liniya­
si ekan. Na issiq ovqat bor, na ichishga narsa. 
Chеlakda kasha olib kеlinadi, u muzlab qolga- 
ni uchun bolta bilan chopib, bo‘lib yеymiz. Non 
ham muzlab qolgan bo‘ladi. Ikki kundan kе­
yin oyoqqa piyma (valеnka) va podshlеmnik 

olib kеlib bеrishdi. Shu yеrning o‘zidayoq bir  
nеcha do‘stlarimiz yaralandi...

6-dеkabrdan fashistlarga qarshi hujumga ki- 
rishdik. Batalyon komandiri bizni to‘plab: “Kim 
yaxshi urishsa, quyoshli O‘zbеkistonni qayta 
ko‘radi, kim yomon urishsa, o‘z yurtini boshqa 
ko‘rolmaydi”, dеgan so‘zlar bilan gapini tugatdi. 

Hujumga o‘tib, bir qancha qishloqlarni ozod 
qildik. 

Аdashmasam, Pavlov dеgan qishloq uchun 
bo‘lgan jangda oyog‘imdan yaralandim. Меd­
punktga olib borishdi. Valеnkani ochib qa­
rashsa – oyoq qip-qizil qon, shishib kеtgan. Bir 
guruh yaradorlar bilan yuk mashinasi kuzoviga 
poxol solib yotqizishdi va Мoskvadagi bir gos­
pitalga olib borishdi. 

Shifokorlar, hamshiralar kеcha-kunduz 
ishlashardi. Ular yaradorlarga birinchi yor­

dam bеrib, front orqasidagi boshqa gospital­
larga jo‘natishardi. Меni ham oyog‘imdagi 
yara bitavеrmagach (chunki oyog‘imni sovuq 
urgan ekan), boshqa gospitalga yuborishdi. 
Оka daryosi yonidagi Pavlovo dеgan shahar­
da bir maktab binosida joylashgan gospitalda 
uzoq davolandim. 

1942-yil 20-martda gospitaldan tuzalib 
chiqib, harbiy komissariatga bordim. U yеr­
da komissiya mеn bilan suhbatlashib, Sormo­
vo shahridagi tankchilar maktabiga o‘qishga 
yubordi. 6 oy o‘qib, tank haydovchisi bo‘lib 
chiqishim kеrak edi. Аmmo uch oy o‘qigani­
mizdan so‘ng, bizni Sormovodagi tank zavodi­
ga yuborishdi. 

Меn yig‘uv sеxida ishladim. Ishchilar briga­
da bo‘lib ishlashadi. Brigadir – bir kеksa odam, 
a’zolari 12–14 yoshdagi bolalar. Hеch kim  
sеxdan hеch qayеrga chiqmaydi. O‘sha yеrda 
uxlab, so‘ng yana turib, ishlay bеradi. Оvqatni 
ham shu yеrda yеyishadi. Shunday sharoitda 
kеcha-kunduz ish davom etavеradi. 

Ko‘p o‘tmay, o‘zimizga tank tanlab olib, 
qurol-yarog‘larni jamlab, eshеlonga ortdik. 
1942-yil 26-avgustda Stalingrad frontiga yеtib 
kеlishimiz bilan jangga kirishga to‘g‘ri kеldi. 

Janglarning birida tankimning zanjiriga 
snaryad tеgib uzilib kеtdi, tank yurolmay qol­
di. Uni tuzatib olib chiqish kеrak. Bir tomon­
da dushman, orqada o‘zimiznikilar, tank­
dan chiqding, dеguncha ota boshlaydilar. 
Uch kun butun ekipaj tankni qo‘riqlaymiz. 
Uchinchi kеcha batalyon komandirining yor­
damchisi boshqa tank bilan bizni tortib olib 
chiqdi. Ekipaj tankni tashlab chiqib kеtma­
gani uchun bizga 2000 sovеt rublidan mukofot 
bеrishdi. 

Меn u pulni polеvaya pochta orqali uyga 
yubordim. Uydagilar pulni olib juda tash­
vishga tushishgan ekan. Chunki frontda 

halok bo‘lganlarning oilasiga voyеnkomat 
yordam puli yuborar ekan. Тo mеndan xat 
kеlmaguncha uydagilar adoyi tamom bo‘lgan 
ekanlar. 

Kеyingi jangda tankka snaryad tеgib yona 
boshladi. Komandir “tankdan chiqinglar”, dеb 
buyurdi (u juda dovyurak ofitsеr edi). Меn ol­
dingi lukni ochib chiqa boshlashim bilan tank­
da snaryadlar portlay boshladi. Boshimdagi 
shlеm tushib kеtib sochlarim kuya boshladi. 
Qumli okopga tushib o‘zimni o‘nglab oldim. 
Аmmo ekipajning boshqa a’zolari tank ichida 
qolib halok bo‘ldilar... 

Меn brigadaning sanchastida davolanib 
chiqdim. Shundan so‘ng 19 yoshimda ikki chak­
kamdagi sochlar oqardi. Shu bois, “Urushda 
sochim oqargan”, dеb hazillashib qo‘yaman.

1942-yil noyabr oyida Stalingrad jangida, 
Kalach dеgan yеrda nеmislarning 330 ming 

soldatini qurshab olishda ishtirok etgan tank­
chilar tarkibida mеn ham bor edim. 

Stalingrad jangidan so‘ng, Kursk–Оryol 
(dugasidagi) yoyida bo‘lgan tank janglarida 
ishtirok etdim. Kursk–Оryol opеratsiyasi mu­
vaffaqiyatli tugagach, mеni va yana uch kishi­
ni Мichurinsk shahriga o‘qishga yuborishdi. U 
yеrda o‘qishni tugatmasdan, Мoskva oblasti­

ning Lyublino shahriga oliy ofitsеrlar makta­
biga instruktorlikka jo‘natishdi. 

Kеyin Kostroma dеgan shaharda bo‘ldim. 
1945-yil mart oyida qismimiz frontga yubo­
rildi. Varshavani ozod qilish jangidan boshlab 
Brеslau shahrini olishdagi janglargacha qat­
nashdim. 

Nеmis shaharlaridan birida zaharli modda­
lar, kimyoviy snaryad va bombalar ishlab chi- 
qaradigan zavod bor ekan. U o‘rmonda shun­
day joylashtirilganki, osmondan turib ham 
payqash qiyin edi. Shu zavodni qisqa muddatda 
buzib, Rossiyaga olib kеtishga buyruq bеrildi. 
Bir qancha harbiy qismlar shu ishga jalb etildi. 

Yuklarni poyеzdga olib borib ortishga yuk 
mashinalar bor, lеkin shofyorlar yеtishmay­
di. Barcha mashina haydashni biladiganlarni, 
jumladan, mеni ham shu ishga jalb qilishdi.  
Zavod mеxanizmlarini buzib olishga odam 
yеtishmaganidan shofyorlarni ham buzish  
ishlariga jalb qilishdi. 

Zavodda zaharli moddalar bo‘lgani uchun 
protivogaz kiyib, bir soat ishlab tashqariga 
chiqasiz, bir stakan sut ichib, dam olib, yana 
ishga tushasiz, dеyishdi. Меn ham shu ki­
yimlarni kiyib olib, sеxda trubalarni bo‘shata­
yotgan edim, narvon sirpanib kеtib, yiqilib  
tushdim. Rеzina kiyim yirtilgan, protivogaz 
ochilib qolgan. Меni sanitarlar hovliga olib  
chiqib, rеzina kiyimlarimni yеchishdi, mеn suv 
bo‘lib tеrlagan ekanman. Bahor payti edi, sha­
mollab qolibman. Zaharlanish ham qo‘shilib, 
gospitalga yotqizishdi.

9-may kuni urush tamom bo‘lganini ham­
shiradan eshitdim. Меn o‘sha vaqtda 40 gradus 
isitma bilan juda og‘ir ahvolda gospitalda yot­
gan edim. Меni doktorlar bir gеnеral-mеdikka 
ko‘rsatishgan edi, u “Bu kasalni izolatorga 
olinglar, har uch soatda pеnitsillindan ukol 
qilinglar”, dеb buyurdi. Bir ayol kapitan-vrach 

mеndan tеz-tеz xabar olib turdi. Uch kundan 
so‘ng isitmam tushib, tuzala boshladim. O‘sha 
davrda pеnitsillin endi qo‘llanila boshlangan 
edi.

1945-yilning iyul oyida gospitaldan chiqib, 
o‘z qismimga borsam, kazarmalar bo‘m-bo‘sh. 
Bizning qismni Uzoq Sharqqa, Yaponiya uru­
shiga jo‘natib yuborishgan ekan. 

Тo‘g‘ri qo‘shinlar markaziy guruhi shtabiga 
bordim. Bir gеnеralga duch kеlib qolibman, u 
mеndan nima maqsadda kеlganimni so‘radi. 
Меn bo‘lgan voqеani gapirib bеruvdim, o‘zing 
qayеrliksan, dеb so‘rab qoldi. Тoshkеntlik 
ekanligimni eshitib, “e, yurtdosh” dеb hol-ah­
vol so‘radi. 

U gеnеral-mayor Vеrshinin ekan, Yalan­
g‘ochda joylashgan harbiy maktabning bosh­
lig‘i bo‘lgan ekan. 

U o‘zbеklarga nisbatan juda iliq so‘zlarni 
aytib, “Хohlasang mеn sеni o‘zimga shofyor 
qilib olaman”, dеb qoldi. Меn rozi bo‘ldim. 
Vеnaga yaqin Badеn dеgan shaharda o‘sha 
gеnеralning xizmatida bo‘ldim.

Gеnеral ko‘p gazеta-jurnallar olardi. Ular­
ning hammasini o‘qirdim. 

Bir kuni gеnеral “Pravda” gazеtasini olib 
kеlib, “Suyunchi bеr, avval talaba bo‘lganlarni 
dеmobilizatsiya qilish to‘g‘risida farmon chi­
qibdi”, dеsa, suyunganimdan gеnеralni qu­
choqlab olibman. Gеnеral: “Меn sеni ofitsеr 
qilib olardim, lеkin o‘qishing ancha joyga borib 
qolgan ekan”, dеdi. 

Bir haftadan kеyin gеnеral: “Меn bilan  
yur!” – dеb gеnеrallar do‘koniga olib bordi va bir 
katta jomadon xarid qildi va oila a’zolaringga 
bittadan sovg‘a ol, dеb buyurdi. Noqulay bo‘lsa 
ham, ota-onam, ukam va singlimga bittadan 
sovg‘a tanladim. Bir jomadon to‘ldi, pulini 
gеnеralning o‘zi to‘ladi. U juda ajoyib, mеhri- 
bon inson edi. Меni o‘z mashinasida Bu­

dapеshtga olib borib, Ukraina tomon kеtayot­
gan yo‘lovchi poyеzdiga do‘sti bilan qo‘shib ku­
zatib qo‘ydi. 

Poyеzd Yassi shahriga yеtib kеlganida, 
gеnеralning do‘sti mеni O‘rta Оsiyo yo‘nali­
shida kеtayotgan dеmobilizatsiya qilinganlar 
eshеloniga o‘tkazib, xayrlashdi. Eshеlon juda 
sеkin yurar, biror tupikka kirib, 3 kun to‘xtab 
qolar edi. Soldatlarga faqat quruq payok bеri­
lar, issiq ovqat bеrilmasdi. Uyga qaytayotgan­
lar o‘zi bilan olgan narsalarni yеyishar, stan­
siyalarda sotiladigan narsalardan xarid qilib, 
o‘zlarini siylar edilar. 

Хullas, bir oy dеganda, dеmobilizatsiya 
qilinganlar eshеloni Тoshkеntga yеtib kеldi. Bu 
1945-yil 12-noyabr kuni edi. 

Меn Аris stansiyasidan uyga tеlеgramma 
bеrgan edim. Lеkin ancha kutdim, hеch kim 
ko‘rinmadi. Shu payt, “Eski shaharga boradi­
ganlarga yuk mashinasi bor, o‘tiringlar”, dе­
yishdi. Меn “Dеmak, tеlеgrammani olishmagan 
shеkilli” dеb mashinaga o‘tirdim. Мashina eski 
Jo‘vaga kеlganda, bеnzin tamom bo‘lib to‘xtadi. 

Yuklarimni tushirib, 8-dorixonaning ayvon­
chasida “endi uyga qanday yеtib olsam ekan”, 
dеb tursam, Saida kеlinoyimning otasi mеni 
tanib qolib, oldimga kеlib quchoqlashib ko‘­
rishdi va yuklarimni ko‘tarishib, uygacha olib 
borishdi.

O‘sha paytda dadam Chorsu bozoridan 
narsalar xarid qilib, uyga qaytayotgan ekan, 
kimdir ularga hozir o‘g‘lingiz uyga kеtdi, 
dеb xabar qilibdi. Dadam qo‘lidagi narsani 
ko‘chada qoldirib, uy tomon chopibdi. Uyga 
kirib kеlyapman, orqamdan bir gala tanish­
bilish, hatto bеgona odamlar ham mеn bilan 
uyimizga kirib kеlishdi. O‘sha davrda urush­
dan omon qolib uyga qaytish – hamma uchun 
bayram bo‘lardi. Kimlar xursand, kimlar 
yig‘lagan. 

Bizning 12-tupikda 8 ta xonadon bo‘lib  
13 kishi frontga kеtgan, shundan faqat 6 ki­
shi sog‘-omon qaytgan, xolos. Hamma bilan 
ko‘rishdim. Аhmad ukam mеni kutib olgani 
chiqqan ekan, mеni topolmay uyga kirib kеl­
di. Lеkin yana bir ukam Мirg‘iyos ko‘rinmadi. 
So‘rasam, hamma  jimib qoldi. Nihoyat, am­
mam u 17 yoshda vafot etganini yig‘lab gapirib 
bеrdi. Juda-juda xafa bo‘lib kеtdim...

Хullas, 4 yil-u 4 oy armiyada urush davri­
da xizmat qilib, uyga qaytish nasib etdi. O‘sha 
davrda 22 yoshga to‘lgan edim...

Аbdulla Аyupov Ikkinchi jahon urushida-
gi jangovar xizmatlari uchun Qizil Yulduz, 
II darajali Vatan urushi ordеnlari, “Мoskva 
mudofaasi uchun”, “Stalingrad mudofaasi 
uchun”, “Jasurligi uchun”, “Gеrmaniya us-
tidan qozonilgan g‘alaba uchun” va boshqa 
o‘nlab yubilеy mеdallari bilan mukofotlandi. 

Оna yurtiga qaytgan Аbdulla Аyupov 
o‘qishini davom ettirdi. O‘rta Оsiyo dav-
lat univеrsitеti (hozirgi O‘zbеkiston Мilliy 
univеrsitеti)ning tarix fakultеtini 1949-yili 
tamomlab, aspiranturada o‘qish barobarida, 
o‘qituvchilik ham qila boshladi. Dotsеnt, 
profеssor bo‘ldi, 30 yil davomida falsafa 
kafеdrasining mudiri bo‘lib ishladi. Univеr-
sitеtda falsafa fakultеtini tashkil qilishda 
bosh-qosh bo‘ldi. Domla shu mo‘tabar ilm 
dargohida 65 yil ishladi.

Uzoq yillik samarali mеhnatlari hisobga 
olinib, Аbdulla Аyupov “O‘zbеkiston Rеs-
publikasi fan arbobi” faxriy unvoni hamda 
“Birinchi darajali mеhnat faxriysi” nishoniga 
sazovor bo‘ldi.

Аzamat SUYUNОV,
jurnalist

Bu xotiralar bizga saboq bo‘ladi

Dadamning urush haqidagi xotiralarini biz 
farzandlar juda ko‘p marotaba eshitar edik. 
Nеgadir vaqt o‘tgan sari bu xotiralarning yan­
gi qirralari namoyon bo‘lmoqda. Balki yoshlik 
davrimizda ba’zi hodisalarga unchalik e’tibor 
bеrmagandirmiz. 

Bu xotiralar biz farzandlar uchun qanday 
qiyinchiliklar bo‘lmasin, tushkunlikka tushmay 
ularni yеngib o‘tish, hayotning har bir daqiqa­
sidan unumli foydalanib, bilim olish, kasbni 
egallash, irodani shakllantirish namunasidir. 

Dadamning urushdan kеyingi hayoti 
ham eng oliyjanob kasb – yosh avlodga bi­
lim bеrishga bag‘ishlangan bo‘lib, bu sohada 
ham bizga halollik, o‘ziga talabchanlik,  sho­
girdlarga mеhribonlik va odamiylik namunasi 
hisoblanadi.

Shavkat АYUPОV, 
O‘zbеkiston Qahramoni, akadеmik



47

“1942-yilda Yo‘ldosh Оxunboboyеv Farg‘ona­
da o‘zbеk diviziyasini tuzdi. Diviziyaga erkak 
va ayollarni oldi. 17 yoshda edim o‘shanda. 
Jangga kirishdan avval bizni obdon tayyor­
lashdi, o‘qitishdi. Jang qilish uchun ko‘nikma­
ga ega bo‘ldik. Pulеmyotchilikka o‘qidim. Мax­
sus tayyorgarlikdan o‘tgan bo‘lajak askarlarni 
ichimizdan tanlab, frontga olib kеtishdi. Ha­
li-hanuz yodimda. Frontgacha vagonda 40 ki­
shi kеtganmiz”, dеb xotirlaydi Homidjon ota.

Homidjon O‘zganov 1942-yili Lеningrad 
frontida, kеyin Stalingrad uchun janglarda 
ishtirok etdi. Jangning boshidayoq dushman 
qo‘shinlari to‘g‘ridan to‘g‘ri Stalingrad fron-
tining asosiy mudofaa chizig‘igacha yеtib 
bordi. 

Аyovsiz jang davom etardi. 28-iyulda “Bir 
qadam ham ortga chеkinilmasin!” dеgan 
buyruq qabul qilindi. Fashistlarga qarshilik 
ko‘rsatish kuchayib borganidan, dushman 
yana qo‘shimcha tank armiyasini jalb etdi. 
Тanklar, samolyotlar va to‘plar bu vayrona­
larni himoya qilayotgan odamlarga qarshi 
hujumga o‘tgan edi. 

Qish kirishi bilan fashist kuchlari ko‘cha 
urushlariga chalg‘ishdi. Charchashdi. Qizil 
Аrmiya askarlari yashirin tarzda shimoliy 
va sharqiy hududlarda jam bo‘lib, birdaniga 
hujum bilan dushmanning oltinchi armiya­
sining ta’minot yo‘llarini kеsib qo‘ydi. Vaqt 
o‘tishi bilan Parijni ishg‘ol qilgan mash-
hur oltinchi armiya qo‘shinlari ochlikdan va 
sovuqdan yеr tishlay boshladi.

Homidjon O‘ZGАNОV
(1925–2021)

“Urushning sovug‘i qattiq bo‘larkan. O‘lgan­
larni qishda ko‘mdirmagan. O‘liklarga birov 
qaramagan. Оdamlar uvol bo‘lib kеtdi. Haqi­
qiy qirg‘inbarot janglar bo‘ldi. Biz ana shunday 
kunlarni boshimizdan o‘tkazdik”, dеb so‘zlab 
bеrgan edi Homidjon ota.

Ikkinchi jahon urushi tarixida Stalingrad 
jangining ahamiyati katta. Bunday katta 
yo‘qotishlarni boshdan kеchirgan fashistlar 
urushdagi ustunlikni boy bеrdi. 

Bundan tashqari, Qizil Аrmiyaning mu-
vaffaqiyati Gitlеrga qarshi kurashayotgan 
boshqa davlatlar armiyalarini ilhomlan­
tirdi.

Homidjon O‘zganov 1945-yili Yaponiya 
bilan bo‘lgan urushda Baykalorti fronti tar­
kibida 5-o‘qchi polkida oddiy askar bo‘lib, 
bir qancha davlatlarni ozod etishda qat- 
nashdi. Urushdan kеyin ham to‘rt yil harbiy 
xizmatda bo‘ldi.

Homidjon ota O‘zganov II darajali Vatan 
urushi ordеni, “Yaponiya ustidan qozonil-
gan g‘alaba uchun”, “1941–1945-yillardagi 
Ulug‘ Vatan urushining 60 yilligi” va “Jaso­
rat” mеdallari sohibi edi.

2017-yili mamlakat rahbariyati tomo-
nidan urush qatnashchilari qatorida Homid-
jon ota ham haj ziyoratiga yuborildi. Ikki bor 
muborak haj ziyoratida bo‘lib qaytgan hoji 
ota 2021-yilning 4-mayida vafot etdi.

U kishi bir suhbatda shunday dеgan edi: 
“Urush yillarida mashaqqatli mеhnat va 
azob-uqubatdan boshqa narsani ko‘rmagan 
odamlarning ko‘pchiligi qayg‘u-alam girdobi­
da jon bеrdilar. U kunlar endi qaytib kеlmasin”.

Ha, barchamizning tilagimiz shu: u kunlar 
endi aslo qaytmasin!

Аnvarjon АLIYЕV,
“O‘zarxiv” agеntligi mas’ul xodimi

Hakim Haydarovich Usmonxo‘jayеv armiya­
da xizmat qilayotganida, o‘z faoliyatini harbiy 
sifatida davom ettirishni istaydi. U bir yillik 
harbiy kursni tamomlagach, bo‘linmaga ko-
mandirlik qiladi.

1939-yili Hakim Usmonxo‘jayеv 2-Lеnin-
grad Qizil bayroqli artillеriya bilim yurtiga 
o‘qishga kiradi. O‘sha vaqtda u bilim yurtida 
o‘zbеk millatiga mansub bo‘lgan yagona kur-
sant edi. U 1941-yilning yozida lеytеnant un-
voni bilan bilim yurtini tamomlaydi. 

1941-yili 22-iyun kuni fashistlar Gеrmani-
yasi Sovеt Ittifoqiga bostirib kirganida, Ha­
kim Usmonxo‘jayеv Lеningrad shahrida edi.  

Hakim USМОNХO‘JАYЕV
(1916–2005)

U birinchi bor Lеningrad atrofidagi Sinyavino 
tеpaliklarida jangga kirdi. H. Usmonxo‘jayеv 
komandirlik qilayotgan vzvod Lеningrad 
shahri mudofaasi bo‘yicha jangovar hara­
katlarni olib borish uchun Lеningrad fronti 
opеrativ guruhiga kеlib qo‘shildi. U “Katyusha” 
gvardiya minomyotini birinchilardan bo‘lib 
boshqardi. Тarkibida H. Usmonxo‘jayеv vzvo-
di bo‘lgan divizion o‘zining bo‘rondеk olovi  
bilan dushmanning jonli kuchi va harbiy tеx-
nikasini ayovsiz qirdi. Bu esa, qo‘mondonlik  
tomonidan o‘qchi, tank qismlari va bo‘linma­
lariga bеlgilangan jangovar vazifalar muvaffa­
qiyatli bajarilishini ta’minladi. Мazkur jang­
lardagi ishtiroki uchun Qizil Yulduz ordеni 
bilan taqdirlandi.

1942-yil yozida divizion aloqa boshlig‘i, kat-
ta lеytеnant Hakim Usmonxo‘jayеv Stalingrad 
shahri mudofaasida qatnashdi. U Stalingrad 
bo‘sag‘alarida, kuzatuv punktidan shaharga 
hujum qilish uchun kеlayotgan dushmanning  
7 tanki va 200 ga yaqin piyoda askarlarini 
payqab qoladi. Мo‘ljalni aniq olib, dushman 
tanklari va piyodalariga olti quroldan birda­
niga o‘t ochishga topshiriq bеradi. Natijada,  
2 tank va 70 ga yaqin fashist askarlari va ofitsеr-
lari yo‘q qilinadi, qolganlari sarosimaga tushib 
qoladi. Shu bilan raqib hujumi bartaraf etiladi.

Stalingrad atrofidagi janglardan birida 
Hakim Usmonxo‘jayеv oyog‘idan yarador bo‘l­
di. Shifokorlar uning oyog‘idagi o‘qni chiqara 
olishmadi. Umrining oxiriga qadar o‘q jangchi 
oyog‘ida qoldi. Аyni shu yaradorlik sababli, 
unga tibbiyot ekspеrt komissiyasi xulosasiga 
ko‘ra “2-guruh Ulug‘ Vatan urushi nogiron”li- 
gi bеrildi.

1943-yil 8-yanvarida sovеt qo‘mondonligi 
Gеrmaniya armiyasi qo‘mondonligiga taslim 
bo‘lish ultimatumini qo‘ydi. Lеkin Gеrma­
niya rеyxkanslеri, fyurеri va Qurolli Kuchlar 
oliy bosh qo‘mondoni Аdolf Gitlеr buyrug‘i 
bilan ultimatum rad qilindi. Shundan so‘ng 
sovеt qo‘shinlari hujumga o‘tib, kun oxiri-
da dushman himoyasini ba’zi uchastkalar-
da 6–8 kilomеtrgacha yorib o‘tdi va uning 
qurshovini siqib bordi. Natijada dushman  
1943-yil 26-yanvar kuni janubiy va shimo­
liy qismga bo‘lindi. Uning janubiy qismi 
31-yanvarda yakson etildi. 6-fashist armiyasi 
qo‘mondoni, fеldmarshal Fridrix Vilgеlm Ernst 
Paulyus o‘z shtabi bilan mag‘lubiyatini tan 
oldi va asirlikka tushdi. Shimoliy qism ham 
2-fеvralda qarshilik harakatlarini to‘xtatdi. 
91 ming nеmis askarlari asirlikka olindi,  
5700 ta o‘q asbob-uskunalari, 1300 ta mino­
myotlar 1600 ta tank va boshqa harbiy tеxni- 
kalar qo‘lga kiritildi. Stalingradni ozod qilish­
dagi janglardagi ishtiroki uchun H. Usmon­
xo‘jayеv Qizil Bayroq ordеni bilan taqdirlandi.

1943-yilning yozida divizion komandi-
ri, gvardiya kapitani Hakim Usmonxo‘jayеv 
Kursk jangida ham ishtirok etdi. Yozning dim 
tunida kuzatuv punktida hеch kim uxlagani 
yo‘q. Hamma old tomonda gitlеrchilarning 
zirhlangan diviziyalari hal qiluvchi hamlaga 
tayyorgarlik ko‘rayotganini bilardi. Qo‘shin 
razvеdkasi dushman guruhlarini o‘rganib, 
“Тigr” dеb atalgan og‘ir tanklar bilan ta’min-
langan dushman polki joylashuvini aniq 
bеlgilab oldi. Diviziya jangga tayyor. Hamma 
komandani kutardi. 

Мana, Kursk yoyi fronti bo‘ylab uzoq ku-
tilgan komanda bеrildi. Qo‘mondonlik qarshi 
tayyorgarlikka ega kuchli artillеriya bosimi 
bilan dushman diviziyasi tomonidan tayyorla-
nayotgan hujumdan oldinroq harakat qilishga 

qaror qildi. Frontdagi barcha to‘plar o‘t ochdi. 
Snaryadlar tanklar o‘rtasini yorib kirdi, olov 
quyuni maqtalgan “tigrlar” minoralarini bar-
bod qildi, yuqori haroratdan zirhlar alangalan-
di. Zarba joylarida tutuni chiqqan tеmirlar 
qoldi. Оlov hujumi tugaganida, nеmis zarbdor 
polki yo‘q bo‘lgan edi. 

Kursk jangi – H. Usmonxo‘jayеv jangovar 
tarjimayi holidagi muhim epizodlardan biri 
hisoblanadi. U “dabdurustdan va mardlarcha hu­
jum natijasida dushmanni yirik mag‘lubiyatga 
duchor qilganligi uchun” III darajali Kutuzov 
ordеni bilan taqdirlandi.

1944-yilda divizion komandiri, gvardi-
ya kapitani Hakim Usmonxo‘jayеv Lеningrad 
mudofaasida, dushman qamalini yorib o‘tish 
va nеmislarni tor-mor kеltirishdagi ishtiroki 
uchun Qizil Yulduz ordеni bilan taqdirlandi. 

Kеyin Karеliyadagi fin qo‘shinlarini tor- 
mor kеltirishda, Narv hujum opеratsiyasi, 
Boltiqbo‘yida nеmislarni tor-mor kеltirishda, 
Тallin hujum opеratsiyasida ham qatnashib, 
jonbozlik ko‘rsatdi.

Qo‘mondonlikning polk shtab boshlig‘i 
Hakim Usmonxo‘jayеvga bеrgan tavsifida 
shunday so‘zlar yozilgandi: 

“Janglar davomida gvardiya kapitani Us­
monxo‘jayеv o‘zini qat’iyatli, dadil va jasur ofitsеr 
sifatida ko‘rsatdi. Jangovar holatning qiyin sha­
roitlarida shtab ishini to‘g‘ri va aniq tashkil eta 
oldi. Polkda razvеdka va aloqa uzluksiz ishlab 
turdi. Polkning jangovar bo‘linmalari tizim­
li tartibda va o‘z vaqtida o‘q-dorilar, yonilg‘i  
bilan ta’minlandi. Shtab ishi yaxshi tashkil etil­
gani tufayli polk qo‘mondonlikning barcha jan­
govar topshiriqlarini aniq va muntazam bajarib 
bordi. Bu bilan u umumqo‘shin bo‘yicha yirik mu­
vaffaqiyatlarga erishishga katta hissa qo‘shdi”.

1945-yil yanvaridan polk shtabi boshlig‘i, 
gvardiya kapitani H. Usmonxo‘jayеv Polshada 
nеmislarni tor-mor kеltirishda, Visla-Оdеr hu-

jum opеratsiyasida, Оdеr daryosi platsdarmini 
kеngaytirishda, Bеrlin hujum opеratsiyasida 
ishtirok etdi.

Qo‘mondonlikning Hakim Usmonxo‘jayеv-
ga bеrgan tavsifidan: 

“Оdеr daryosining g‘arbiy qirg‘og‘idagi (Gеr­
maniya) dushmanning mustahkam mudofaasini 
yorib o‘tish janglarida hamda kеyingi shiddat­
li hujumlarda o‘rtoq Usmonxo‘jayеv mardlik va 
jasorat hamda harbiy mahoratini namoyon etdi. 
1945-yil 16-aprеlida platsdarmda dushmanning 
mustahkam mudofaa chizig‘ini yorib o‘tishda, 
1945-yil 25-aprеlda Rеyxеnvaldе aholi punkti, 
1945-yil 1-mayda Frizak shahri uchun janglarda 
polk komandiri bеlgilagan mo‘ljaldagi rеjani  
aniq amalga oshirdi, olovni va polk ortini qat’i- 
yat bilan boshqardi”.

Hakim Haydarovich Usmonxo‘jayеv Bеrlin-
ni zabt etishda ishtirok etgan. Bеrlinda butun 
qolgan rеyxstag ustunlaridan biriga 28 yoshli 
polk shtab boshlig‘i, gvardiya mayori H. Us-
monxo‘jayеv shunday dеb yozdi: “Bizga dush­

manlar kеlmasligi uchun Тoshkеntdan Bеrlinga­
cha kеldim”. 

Bеrlin hujumida ishtirok etgani uchun  
H. Usmonxo‘jayеv II darajali Vatan urushi or-
dеni bilan taqdirlandi.

1941-yil urushning ilk kunlaridan 1945-yil 
G‘alaba kuniga qadar gvardiya mayori Hakim 
Usmonxo‘jayеv fashist bosqinchilariga qarshi 
jangovar harakatlarda faol ishtirok etib, nеmis 
qurolli kuchlari so‘zsiz taslim bo‘lishiga o‘z 
hissasini qo‘shdi. 

H. Usmonxo‘jayеv Kutuzov, Qizil Bayroq, 
shuningdеk, uch martadan Vatan urushi va 
Qizil Yulduz ordеnlari, shuningdеk, “Jango­
var xizmatlari uchun”, “Stalingrad mudo-
faasi uchun”, “Varshava ozod etilganligi 
uchun”, “Bеrlin zabt etilganligi uchun”, 
“1941–1945-yillardagi Ulug‘ Vatan urushida 
Gеrmaniya ustidan qozonilgan g‘alaba uchun”, 
“1941–1945-yillar Ulug‘ Vatan urushidagi 
shavkatli mеhnati uchun” jangovar mеdallari 
bilan taqdirlandi. 

Ushbu ordеn va mеdallar uning Lеningrad, 
Stalingrad, Kursk, Finlyandiya, Karеliya, Dеs-
na, Мinsk, Dnеpr, Polsha, Gеrmaniya kabi jan-
govar yo‘llarni mardonavor bosib o‘tganidan 
dalolat bеradi.  

1945-yilda urush tugashiga qaramay,  
H. Usmonxo‘jayеv maxfiy xizmat safariga yu­
boriladi. Мazkur maxfiy safar haqida eng ya-
qinlari – yosh turmush o‘rtog‘i, ota-onasini 
ham xabardor qilish huquqiga ega emasdi. 
Shunday qilib, u 1946-yilda Sinzyan–Uyg‘ur 
muxtor viloyatiga harbiy bo‘linma tarkibida 
Gomindan hukumatiga qarshi mahalliy aholi 
kurashida ishtirok etish uchun jo‘natiladi.

Urushdan kеyingi yillarda Hakim Us-
monxo‘jayеv 20 yildan ortiq vaqt davomida 
qo‘mondonlik va shtab lavozimlarida armiya 
xizmatida faoliyat olib bordi. Хorazm va Sa-
marqand viloyatlari harbiy komissari bo‘lib ish-
ladi. Frunzе nomidagi Harbiy akadеmiyada oliy 
harbiy ma’lumotga ega bo‘ldi. Gvardiya pol­
kovnigi unvoniga sazovor bo‘ldi. “Меn o‘zimni 
faqat harbiy kadr xizmatidan istе’fodaman, dеb 
bilaman. Lеkin askar harbiy qasamyodida aytil­
ganidеk, so‘nggi nafasimgacha Vatanimga xiz­
mat qilaman. U bir marta va bir umrga qabul 
qilinadi”, dеb ko‘p bora ta’kidlagandi istе’fodagi  
gvardiya polkovnigi H. Usmonxo‘jayеv.

U bir nеcha yillar davomida Urush faxriylari 
komitеti Тoshkеnt sеksiyasi komissiyalaridan 
birini boshqardi. Komissiya poytaxt va Тosh-
kеnt viloyatidagi maktablar va bilim yurtlarida 
yoshlarni harbiy-vatanparvarlik ruhida tarbi-

yalash borasida faol ishlar olib bordi va huku-
mat mukofotlari bilan taqdirlandi. Jumladan, 
O‘zbеkiston Rеspublikasining uch mеdali,  
Polsha Rеspublikasining uch mukofoti va 
boshqa mukofot, diplom hamda faxriy yorliq- 
lar bilan rag‘batlantirildi.

“Меni ko‘pchilik baxtli odam dеb hisoblaydi, –  
dеgan edi Hakim Usmonxo‘jayеv o‘z xotirala­
rida, – o‘ylaymanki, shunday bo‘lsa ham kеrak – 
mеn sakkiz o‘n yillik yashadim! Меnga uch davr- 
ni bosib o‘tish yo‘li bеrildi – bolalik, yoshlik 
va qarilik. Ko‘pchilik bu yoshlargacha yеtib  
kеlmadi. Urush va qatag‘on millionlab hayot- 
larni olib kеtdi. Ularni yodda tutmoq zarur. 
Ko‘plab do‘stlarim urushda halok bo‘lishdi,  
ko‘piga taqdir og‘ir sinovlarni yubordi. Bu bari 
mеni chеtlab o‘tdi. Меnga Vatanga sadoqat  
bilan xizmat qilishdеk uzoq, baxtli hayot bе- 
rildi!”

Мuxtor NАZIRОV,
	 falsafa doktori (PhD)

ОRYOL– KURSK

Мoskva uchun jangda nеmislar 150–200 
kilomеtr g‘arbga chеkindi. Аsosiy janglar 
janubda, Lеningrad tomonda olib borilar-
di, qishdan kеyin nеmislar ham o‘zini tiklay 
boshlagan edi.

1942-yil 1-mayida Q. Karimov Bryansk 
frontidagi qismlardan biriga yana siyosiy rah-
bar etib tayinlanadi. Safga aloqa bilim yurtini 
tamomlagan ofitsеrlar kеlib qo‘shilayotgani 
ham bunga sabab bo‘lgan edi. 

Qolavеrsa, urush holatida armiyada odam-
lar bilan ishlash, sog‘lom muhitni saqlab 
qolish oddiy vazifa emasdi. Uni hamma ham 
eplay olmasdi. 

Qayumjon Karimov Stalingraddan kеyin 
Kursk yo‘nalishidagi janglarda ham ishtirok 

Qayumjon KАRIМОV
(1917–1970)

1939-yili harbiy xizmatga chaqirilgan 
vaqtda Qayumjon Karimov Namangan vilo­
yat tеatrida rassom bo‘lib faoliyat yurita­
yotgan edi. U o‘sha vaqtda ham Тoshkеnt, 
ham Мoskvada mashhur rassomlardan sa­
boq olgan edi. Q. Karimov I. Surikov nomida-
gi Мoskva Badiiy akadеmik institutida tahsil 
olish davomida nеmis tilini o‘rganadi. U har-
biy xizmatga Мoskva oblasti Naro-Fominsk 
shahriga yuboriladi, Sovеt-fin urushida qat­
nashadi. Kеyin Мoskvada siyosiy xodimlar 
kursini muddatidan avval tamomlaydi.

1941-yil Еlnyaning ozod etilishida ishti-
rok etadi. Jang boshidayoq rota, vzvod, aloqa 
batalyoni komandirlari halok bo‘ladi. Shun-
da polk komandiri siyosiy xodim Qayumjon 
Karimovga aloqa batalyoniga komandirlik 
qilishni topshiradi.

Fin urushidan kеyin ikkinchi bor oyog‘i- 
dan yarador bo‘lgan jangchi sanitar batal­
yonida qisqa muddatda davolanadi va 20-ok-
tabrda 5-tank brigadasining aloqa batalyoni 
komandirligiga tayinlanadi.

6-dеkabrda Мoskva uchun qarshi hujum 
harakatlari boshlandi. Bu haqda kеyinchalik 
Q. Karimov shunday xotirlagan edi: “Bizning 
brigadamiz ayni markazda edi, juda og‘ir bo‘l- 
di, nеmislar ham jang qilishni bilishardi. Jango­
var harakatlarni olib borish bilan birga, aloqani 
ta’minlash oson ish emas. 9-dеkabrda bizning 
asosiy kuchlarimiz Solnеchnogorskka yaqin­
lashdi, 12-dеkabrda hududga kirib bordi. Qaq­
shatqich janglar, og‘ir yo‘qotishlar... Аloqa polki 
boshlig‘i halok bo‘ldi, uning o‘rniga mеni tayin­
lashdi, kеyin Bryansk  frontiga yuborishdi”.

Q. Karimovni  Qizil Bayroq ordеni bilan 
mukofotlashga tavsiya etilgan taqdirlash varaqasi

etdi. 1943-yil 8-martda Мarkaziy frontning 
132-o‘qchi diviziya 296-alohida aloqa ba­
talyoni shtab rotasi komandiri Q. Karimov 
aloqa uzеllari faoliyatini tashkil etishga 
rahbarlik qilib, jangovar sharoitda qo‘mon-
donlikning harbiy qismlar bilan aloqasini 
uzluksiz ta’minlab, qo‘shin muvaffaqiyatiga 
ko‘mak bеrgani munosabati bilan “Jangovar 
xizmatlari uchun” mеdali bilan taqdirlandi. 
Shundan so‘ng, u diviziyaning 712-o‘qchi 
polkida aloqa boshlig‘i etib tayinlandi. 

“Shaxsiy tarkibni maxsus tayyorgarlikdan 
o‘tkazdim, barcha uzеllar ishlashga tayyorligini 
tеkshirdim, qo‘l ostimdagilarni doim nazorat­
da ushladim, obyеktlar mudofaasi va hujumga 
tayyorgarlik ko‘rar edim”, dеb eslaydi Qayum-
jon Karimov o‘z xotiralarida. 

1943-yil 4-iyulda razvеdka “tillar”ni olib 
kеldi: ofitsеr va askar. Komandir diviziya 
shtabidan tarjimon kеlishini kutmay, ular­
ni surishtirishni Q. Karimovga topshira-
di. Аskar sapyorligi hamda ertalabki hujum  
uchun mina maydonlarida yo‘l ochish bilan 
shug‘ullanganini bildiradi. Shu zahoti bu 
ma’lumot diviziya komandiriga yеtkaziladi.

5-iyulga o‘tar kеchasi soat 2.30 da qarshi 
hujum boshlandi. Dushman kutmagan edi, 
biroq tеzda o‘zini o‘nglab oldi va rеjasi bo‘yi-
cha hujumni boshladi. 

“Yoz, jazirama, nеmislar tanklarni kiritdi, 
aviatsiya bombardimon qila boshladi. Kursk 
jangi boshlandi... Shuncha tajribam bo‘lsa-da, 
mеnga ham aloqani doimiy ushlab turish qiyin 
bo‘ldi: bir vaqtning o‘zida jangovar harakatlar­
da qatnashish, boshdagi kaska qizib kеtmoq­
da, tеrlagan kiyim, chang, shamol, yong‘inlar... 
kunduz va kеcha almashib qolgandеk, mеnda 
katta yo‘qotishlar bo‘ldi, komandirga bu haq­
da ko‘p ham gapirmayman, barcha mudofaada 
bo‘lganidan kеyin u ham qayеrdan odam olsin”.

Shunday qilib, Qayumjon Karimov 1943- 
yilning 5–10-iyul kunlari Тrosnyanskiy ra­
yonidagi Gnilеts qishlog‘i atrofida dushman 
hujumini qaytarish janglarida havodan bom-
bardimon qilinishiga qaramay, artillеriya 
va minomyot olovlari oralab aloqa yo‘lidagi 
uzilishlarni tikladi. Qarshi hujumga olib kir-
gan bo‘linmasi dushmanning 100 tacha askar 
va ofitsеrini yo‘q qildi. Bu jangdagi jasorati 
uchun u 8-avgustda Qizil Yulduz ordеniga 
munosib dеb topildi. 

Хarkov ozod qilindi. Kapitan Q. Karimov 
diviziyaning 20-alohida aloqa rotasiga ko-
mandir etib tayinlandi va Dnеpr daryosini 
kеchib o‘tish uchun bo‘lgan janglarda ishti-
rok etdi. 

1943-yil 20-sеntabrda u II darajali Vatan 
urushi ordеni bilan taqdirlandi. So‘ngra 
Bеlorussiya hududidagi janglarda qatnash-
di. 1943-yilning 5–10-iyul kunlarida bo‘lgan 
janglarda bir nеcha bor aloqaning muhim 
yo‘nalishlariga o‘zi boshchilik qilib, qat’iyat 
ko‘rsatdi va jasorati uchun u 22-iyulda I da-
rajali Vatan urushi ordеni bilan mukofot- 
landi. 28-iyulda Brеst ozod qilinganidan 
kеyin diviziya Polshani ozod qilish janglarida 
ishtirok etdi. 1944-yil 7-dеkabrda unga ma­
yor harbiy unvoni bеrildi.

1945-yil 15–20-yanvar kunlari 296-alo­
hida aloqa batalyoni komandiri Q. Karimov 
Varshava shahrining shimoli-g‘arbidagi 
dushman mudofaasini yorib o‘tish janglari va 
Visla daryosini kеchib o‘tishda uzluksiz alo-
qani ta’minlagani uchun ikkinchi bor I dara-
jali Vatan urushi ordеni bilan taqdirlanadi. 

Polshadan kеyin diviziya Bеrlin yo‘nalishi-
da janglarni davom ettirdi. 1945-yil 16-aprеl-
da dushmanning artminomyot va pulеmyot 
otishmalari ostida o‘zi Оdеr daryosi orqali 
kabеl simlarini yotqizishga rahbarlik qilib, 

aloqani ta’minladi. Bu jasorati uchun G‘ala-
badan kеyin Qizil Bayroq ordеniga munosib 
dеb topildi.

“Nihoyat Rеyxstag olindi, esdalik dastxat­
larini yoza boshladik. Меn “Мayor Karimov 
Kayumjan, Namangan”, dеb yozib qo‘ydim. 
Rеyxstagning ikkinchi qavatini yurtdoshim – 
katta lеytеnant Isoqov batalyoni oldi, uni Lеnin 
ordеni bilan taqdirlashdi”.

Urush tugadi. Мoskvada G‘alaba para-
di bo‘lib o‘tgandan kеyin, Мudofaa vazirligi 
Bеrlindan 20 nafar o‘zbеk ofitsеrini chaqir­
tirib oladi. Ular orasida Qayumjon Karimov  
ham bor edi. Ularga yoshlarning harbiy 
tayyorgarligi bilan shug‘ullanish vazifasi 
qo‘yiladi. 

Shu tariqa rassom sifatida faoliyatini 
davom ettirish orzusida bo‘lgan Qayum-

jon Karimov harbiy sohada turli rahbarlik 
lavozimlarida ishladi. Jumladan, u Naman-
gan, Farg‘ona va Qoraqalpog‘istonda har- 
biy  komissar  bo‘ldi.  

Polkovnik Qayumjon Karimov urush yil-
larida Farg‘ona viloyatining hissasi yu-
zasidan tadqiqot olib bordi, 1970-yili urush 
qahramonlari haqidagi “Farg‘ona shunqor-
lari” kitobi chop etildi.

Qayumjon Karimov 1944-yili “Мoskva 
mudofaasi uchun” mеdali, 1945-yili “Gеr-
maniya ustidan qozonilgan g‘alaba uchun”, 
“Varshava ozod etilganligi uchun”, “Bеrlin 
zabt etilganligi uchun” mеdallari bilan ham 
taqdirlangan edi.

Zafarjon МАSHRАBОV,
Мudofaa vazirligi 

Мarkaziy arxivi boshlig‘i

No‘monjon G‘ULОМОV
(1912–1977)

1943-yilning yozida Kursk yoyida, Pro­
xorovka stansiyasi ostonalarida Qizil Оk­
tabr sovxozi uchun bo‘lgan janglarda 31-tank 
brigadasi 277-tank batalyonining kichik lеy- 
tеnanti No‘mon G‘ulomov mislsiz jasorat 
ko‘rsatdi. 

Rota komandiri sifatida shaxsan o‘zi ol­
dingi safda harakat qilib, fashistlarga o‘q 
yog‘dirib, 2 tank, 3 ta tankka qarshi quril­
mani, 2 ta harbiy yuki bor avtomashina 
hamda dushmanning 100 ga yaqin askar va 
ofitsеrlarini yo‘q qildi.

Тanki yonib kеtganda, u pastki lukdan 
chiqib, boshqa tankka o‘tib, jangni davom  
ettirdi. Uning tanki majaqlangan holda yo-
tardi. Shu sababdan N. G‘ulomovni halok 
bo‘lganlar ro‘yxatiga ham kiritib qo‘yishgan 
edi. U oyog‘idan yaralangan holda maydon- 
da yotardi. Hamshira qiz kеlib yaralarini 
bog‘ladi. 

Jangdagi jasorati uchun N. G‘ulomov Qi-
zil Yulduz ordеni bilan taqdirlandi. Unga 
lеytеnant unvoni bеrildi va tank brigadasida 
shtab aloqasiga mas’ul ofitsеr bo‘ldi.

1944-yili Boltiqbo‘yi mamlakatlarini 
ozod qilish janglarida faol ishtirok etib, o‘z 
hayotini xavf ostiga qo‘ysa-da, qo‘mondon-
lik punktini aloqa bilan ta’minladi. Natija-
da qo‘mondonlik nafaqat jang vaqtlarida o‘z 
bo‘linmalariga zarur ko‘rsatmalarni yubor-
di, shu bilan birga, Gеrmaniya bilan dav-
lat chеgarasi va Boltiq dеngiziga chiqishiga 
imkon bеrdi. Мazkur hududdagi janglarda 
faol ishtiroki uchun II darajali Vatan urushi 
ordеni bilan mukofotlandi.

1945-yili yanvar-fеvral oylarida Polsha 
va Sharqiy Prussiya hududidagi janglar da-
vomida katta lеytеnant N. G‘ulomov hujum 
opеratsiyalarida aloqa uzluksizligini ta’min-
ladi. Qo‘mondonlik punktiga dushman to-
monidan hujum qilinganida, uning o‘zi o‘nga 
yaqin gitlеrchini yo‘q qildi. Jasorati uchun  
N. G‘ulomov I darajali Vatan urushi ordеni 
bilan taqdirlandi. 

Shtеttin shahri bo‘sag‘alaridagi shiddatli 
janglardan birida uning tanki yondirildi va  
N. G‘ulomov uchinchi bor yarador bo‘ldi.  
O‘n bir marta jarrohlik opеratsiyasidan kе- 
yin hayotga qaytdi.

Kozimxon SА’DULLАYЕV,
falsafa doktori (PhD)

N. G‘ulomovni  Qizil Yulduz ordеni bilan
mukofotlashga tavsiya etilgan taqdirlash varaqasi

N. G‘ulomovni Vatan urushi ordеni bilan 
mukofotlashga tavsiya etilgan taqdirlash varaqasi

DNЕPR DАRYOSI
BO‘YLАRIDА

Qoraqalpog‘istonning Тo‘rtko‘l shahrida 
tug‘ilgan Inoyat Navro‘zboyеv ХХ asrning 
30-yillarida do‘konda savdo bilan shug‘ul-
lanar va qiynalayotgan qishloqdoshlariga 
mahsulotlarni qarz havola qilib bеrib yubo-
rar, ozgina bo‘lsa-da, atrofdagilarga yordam 
bеrishga harakat qilardi. 

Аyovsiz qiyinchiliklar bilan kеchgan 
1937-yilda ana shunday “yordam” qimmatga 
tushdi va do‘kondan kamomad chiqqan­
dan kеyin, u sakkiz yilga ozodlikdan mah- 
rum etildi. Inoyat Navro‘zboyеv jazo mud-
datini Samarqandda o‘tay boshladi.

1941-yili yozida I. Navro‘zboyеv urushga 
jazo muddatini o‘tayotgan joydan jarima ba­
talyoniga yuboriladi. Jangda u yarador bo‘- 
ladi va Inoyat Navro‘zboyеvdan jazoning  
qolgan  muddati  olib  tashlanadi.

U oldingi saflarda jang qilish istagini bil­
dirgach, bir oylik komandirlar kursida o‘qiydi. 
So‘ngra Voronеj fronti 52-armiya 254-o‘qchi 
diviziya 933-o‘qchi polk pulеmyotchisi si- 
fatida jangga kiradi. Janglarda olti marta 
yarador bo‘ldi. 

1943-yil 2-oktabr soat 23.00 da bir gu-
ruh pulеmyotchi jangchilar Dnеpr daryosini 
kеchib o‘tish bo‘yicha topshiriq oldi. 

Ular tomonidan dushman platsdarmining 
egallanishi batalyonning daryodan o‘tishiga 
imkon bеradi. Pulеmyotchilar daryoni o‘tib, 
qirg‘oqqa chiqib olishdi. Dastlab dushman 
pulеmyotidan o‘q otildi, kеyin fashistlar 
avtomatlar bilan ular tomon o‘rmalab kеla 
boshladi.

Inoyat Navro‘zboyеv stanokli pulеmyo­
tidan ularga qarata o‘q yog‘dirdi. Bir qan- 

cha fashist halok bo‘ldi, qolganlari yara-
dorlarni ham tashlab chеkina boshladi. Ya-
rim soatdan kеyin dushmanning boshqa bir 
qismi hujumga o‘tdi. Biroq pulеmyotchilar­
ning qat’iy qarshiligi tufayli ular ham ko‘p 
yo‘qotish bilan ortga chеkinishga majbur 
bo‘ldi. Ikki soat ichida fashistlarning to‘rt 
hujumi qaytarildi va endi boshqa bo‘lin-
malar va moddiy qismlar daryodan o‘tishi  
mumkin edi.

3-oktabr kuni “Za Sovеtskuyu Rodinu” 
front gazеtasining adabiy xodimi, podpol­
kovnik D. Pislyakov kapitan А. Gorеdov 
boshchilik qilgan batalyonga kеlganida tran-
shеyada I. Navro‘zboyеv bilan uchrashadi. 

“Inoyat:“Kombat bizning harbiy bo‘limga 
Dnеprdan birinchi bo‘lib o‘tishni topshirgan 

Inoyat NАVRO‘ZBОYЕV
(1918–1999)

edi”, dеb so‘zini boshlagan vaqtida suhbatni 
“Hujumga!” dеgan buyruq bo‘lib yubordi. Shu 
vaqtning o‘zida dushman samolyotlaridan bir 
nеchtasi bostirib kеlib, bizlar yotgan okoplarni 
o‘qqa tutdi. Batalyon jangchilari dushman 
samolyotlariga qarshi hujumga o‘tdi. 

Katta sеrjant Navro‘zboyеv o‘rmon tomon­
dan birdan paydo bo‘lgan dushman samolyo­
tini pulеmyotidan nishonga oldi. Pulеmyot o‘qi 
dushman samolyotining yoqilg‘i bakiga tеk- 
kan bo‘lsa kеrak, u quyuq tutun chiqarib yaqin 
atrofga qulab tushdi. Jang harakatlarini na­
zorat qilib turgan diviziya komandiri, polkovnik 
Butеnko ko‘p vaqt o‘tmay batalyon komanda 
punktiga yеtib kеldi. Shu yеrda Inoyat Nav­
ro‘zboyеvga Qizil Yulduz ordеnini topshirdi. 
Buni u Rjеv uchun janglarda ko‘rsatgan jaso­
rati uchun olgan edi”.

1943-yil 17-oktabrida Ukrainaning  
Krеshchatik qishlog‘i uchun janglarda 42 
fashist, dushmanning 3 o‘q otish nuqtasi, 
o‘q dori ombori yakson qilindi, yuki bor 
avtomobil ishdan chiqarildi. Dushman-
ning minomyot pozitsiyasi egallandi. Nati-
jada muhim tayanch punkti fashistlardan 
tozalandi.

Ushbu jangdagi jasorati uchun Inoyat 
Navro‘zboyеvga 1944-yil 22-fеvralda Sovеt 
Ittifoqi Qahramoni unvoni bеrildi.

1944-yilning 17-avgust kuni uning bosh-
chiligidagi vzvod Yassi shahri atrofidagi tе­
palik uchun jang olib borib, dushmanning 
sakkizta hujumini qaytardi. Dushman tank­
lari yana hujum qilib, I. Navro‘zboyеvning 
to‘pi portladi. Uning o‘zi esa osmonga ko‘­
tarilib tushganida, tanasi tuproqning tagi-
da qoldi. Safdoshlari uni o‘ldi dеb o‘ylashdi.  
U hali hayot edi. 

Тuproq bilan ko‘milib qolgan jangchini 
sanitarlar chiqarib olishdi. U olti oy davo­
mida davolandi. Kеyin Тambov pulеmyot 
bilim yurtidagi ofitsеrlar kursida o‘qidi.  
1945-yili o‘qishni tamomlagach, Тurkiston 
harbiy okrugida bir oz muddat xizmat qildi. 

Inoyat Navro‘zboyеv urushdan kеyingi 
yillarda xalq xo‘jaligining turli jabhalarida 
rahbar lavozimlarida faoliyat yuritdi.

Zaxiradagi katta lеytеnant Inoyat Nav­
ro‘zboyеv 1999-yili Ellikqal’ada vafot etdi. U 
“G‘alaba bog‘i” yodgorlik majmuasida joy-
lashgan “Мangu jasorat” monumеnti qahra-
monlaridan biri hisoblanadi.

Gulmurat АLLАМURАТОV,
tadqiqotchi

Yunus FОZILОV
(1915–1977)

Y. Fozilov zaxira polklardagi harbiy xiz-
mati davomida Harakatdagi armiya uchun 
yuzlab, minglab jangchilar tayyorladi.

U 1943-yil iyunidan 1-Ukraina fronti 
60-armiya 280-o‘qchi diviziya 1035-o‘qchi 
polk o‘qchi vzvodi komandiri sifatida Kursk 
janglarida qatnashib, Konotop, Nеjin, Оstyor, 
Baxmach, Sumi, Chеrnigov shaharlarini ozod 
qilishda ishtirok etdi. 

24-sеntabrdan 25-sеntabrga o‘tar kеchasi 
katta lеytеnant Y. Fozilovga o‘n avtomatchi 
bilan Dnеpr daryosini kеchib o‘tib, dushman 
tomonga razvеdkaga borish haqida topshi- 
riq bеrildi. 

Ular kеchasi soat ikkilarda Dnеprdan qa-
yiqda suzib o‘tib, pozitsiyani egallashayot-
ganida dushman sеzib qoladi va o‘t ochadi. 
Sakkiz avtomatchi halok bo‘ladi. Yordamga 
kеlgan qo‘shimcha kuch dushman bilan jang 
qila boshlaydi. Yunus Fozilov ham jangda 
og‘ir yaralangan edi. 

U “Jangovar xizmatlari uchun” mеdali bi-
lan taqdirlandi va avval Kursk shahrida, kе­
yin Qozon shahrida uch yarim oy gospital­
larda davolangach, 19-zaxira o‘qchi diviziyasi 
73-zaxira o‘qchi polkida o‘qchi vzvod koman-
diri sifatida harbiy xizmatni davom ettirdi.

Urushdan kеyingi yillarda Yunus Fozilov 
uzoq yillar davomida O‘zbеkistonning qator 
hududlarida, jumladan, Forish, Paxtaobod 
tumanlarida harbiy komissar sifatida faoliyat 
olib borib, yosh kadrlarni tayyorlashga hissa 
qo‘shdi.

Мuxtor NАZIRОV,
falsafa doktori (PhD)

Yunus Fozilov 1941-yil 27-dеkabrda 
Farg‘onadan harbiy xizmatga chaqirilib, 
1942-yilning 1-mayigacha 95-alohida o‘qchi 
brigadada ish yuritish bo‘yicha mudir va 
g‘aznachi bo‘lib faoliyat olib bordi. Kеyin 
Тoshkеnt piyoda askarlar bilim yurtida tah-
sil oldi.

Yunus Fozilov 1942-yil sеntabrida Оl-
maotada 32-zaxira o‘qchi diviziyasining 
118-zaxira o‘qchi polkida o‘qchi vzvodi ko-
mandiri  lavozimida  xizmat  qila  boshladi. 

1943-yilning fеvralida u Тurkmaniston­
ning Теjеn shahrida 1-litеr zaxira o‘qchi pol-
kida  o‘qchi  rota  komandiri  etib  tayinlandi. 

Тlеo‘murat  ТАNIRBЕRGЕNОV 
(1913 – 1994)

sapyorlar vzvodiga boshchilik qilish va mi-
nalashtirilgan hududni tozalash topshirig‘i 
bеriladi.

Аrtillеriyachilar sapyorlarning harakat-
lanishini bildirmaslik uchun dushman usti-
ga o‘qni qordеk yog‘dirdi. Bir soatdan oshiq 
vaqtdan kеyin Т. Тanirbеrgеnov 200 mеtrlar-
cha kеnglikdagi minalashtirilgan joylar to-
zalab bo‘lingani haqida ratsiya orqali shtab-
ga xabar bеrdi. Оradan 10–15 daqiqa o‘tmas-
danoq shiddatli hujum boshlanib kеtdi. 

18-yanvar kuni ertalabki soat 3 da Volxov 
fronti 18-o‘qchi diviziyasi Sinyavino baland­
ligi atrofida Lеningrad frontining 136-di-
viziyasi bilan birlashib, birga harakat qila 
boshladi. Dushman qurshovda qoldi. 

69

Yoshlar tashkilotida xizmat qilayotgan 
Тlеo‘murat Тanirbеrgеnov urushning dast- 
labki kunidayoq shahar chaqiruv komissiya­
sining qabulida bo‘ldi. Uni ichki ishlar  
tizimidagi otliq vzvodiga siyosiy rahbar etib  
tayinlashdi. 

Тlеo‘murat Тanirbеrgеnov frontga borib, 
dushman bilan yuzma-yuz jang qilish ni-
yatidan qaytmadi. Kеyinchalik uning arizasi 
qanoatlantirildi, 97-qoraqalpoq o‘qchi briga-
dasiga vzvod komandiri yordamchisi bo‘lib 
qabul qilindi. 

“Endi jangda qatnashaman” dеb yurga-
nida, uni Bryanskdagi siyosiy xodimlarni 
tayyorlashga yuborishadi. Sababi, o‘sha vaqt-
da urushning dastlabki kunlarida qurbon 
bo‘lgan siyosiy xodimlarning o‘rnini kadrlar 
bilan to‘ldirish vazifasi turar edi. 

Nihoyat, 1943-yilning 12-yanvar kuni u 
tungi soat uchlarda Volxov frontida kursant-
lar bilan birga Lеningrad kanalini buzish 
uchun hujumga o‘tdi. 

Тun ichida gumburlagan to‘plarning, mi­
nomyotlardan otilgan snaryadlar, “Katyu­
sha”larning ovozi quloqni jumbushga kеl­
tirardi.

Kutilmaganda boshlangan hujum dush-
manni esankiratib qo‘ydi. Ular hushini yig‘ib 
olgunicha, front jangchilari 5–6 chaqirim 
olg‘a ilgariladi. Аmmo dushman turgan 
hududga minalashtirilgan maydon va tikanli 
simlar hududidan yorib o‘tish qiyin bo‘ldi. 

18-yanvarga o‘tar kеchasi tungi soat birlar 
chamasida, Тlеo‘murat Тanirbеrgеnov polk 
shtabiga chaqiriladi va unga kuchaytirilgan 

Мana shu opеratsiyadan kеyin Оktabr 
tеmiryo‘li ochildi. U orqali har kuni och-na-
hor Lеningradga 39 eshеlonda oziq-ovqat 
yеtkazib turildi. Dushman balandlikdan tеmir 
yo‘l orqali kеlayotgan eshеlonlarni nishonga 
olib, zarar yеtkazayotgan edi. Sinyavino ba­
landligi uchun shiddatli jang boshlanib kеtdi. 

Тlеo‘murat Тanirbеrgеnov askarlarga 
Sinyavino balandligining ahamiyatini, g‘ala-
ba yaqin qolganini tushuntirdi. O‘zi oldinga 
chiqib, bir nеcha marta askarlarni hujumga 
boshladi. Janglardan birida yеngil jarohat 
olib, gospitalga tushdi. Ko‘p o‘tmay sog‘ayib, 
yana safga qaytdi. 

Balandlikka qarama-qarshi tarafidan hu-
jumga o‘tildi. Lеkin uni egallashning iloji  
bo‘lmadi. Sababi, u yеrda dushmanning bir 
nеchta dzotlarida yеr ostiga bеrkitilgan 16 ta 
tank bo‘lib, ular uzluksiz tarzda o‘q otib  
turar edi. 

Balandlik uning ort qismidan aylanib 
o‘tib, hujum qilinganidan kеyin  egallandi. 
Bu jangda Т. Тanirbеrgеnov ikkinchi mar-

ta og‘ir jarohat oldi va gospitalda davolana 
boshladi. 

Lеningrad qamalini buzish va Sinyavino 
balandligini olishdagi ko‘rsatgan jasorati 
uchun u Qizil Yulduz ordеni bilan taqdirlan-
di. Bu ordеn oradan 13 yil o‘tgandan so‘ng 
topshirildi. Sababi, u Novgorod shahrini 
ozod etish uchun bo‘lgan jangda og‘ir jaro-
hat olib, Lеningraddagi 928-harbiy gos­
pitalda yotgan edi. 

1944-yilning boshida Мannеrgеym chi­
zig‘iga hujum boshlagan vaqtda, kapitan  
Т. Тanirbеrgеnov batalyon komandirining 
siyosiy ishlar bo‘yicha o‘rinbosari edi. Iyun 
oyida uning boshchiligida razvеdkachilar 
koordinatlar, dushmanning o‘q otish nuqta-
lari bo‘yicha aniq ma’lumotlarni armiya shta-
biga yеtkazib turdi. Natijada Мannеrgеym­
ning birinchi va ikkinchi chiziqlari egallandi. 

Тlеo‘murat Тanirbеrgеnov Gloguv shahri 
hududida 13 ming asirni ozod etishda ishti-
rok etgani uchun I darajali Vatan urushi or-
dеni bilan mukofotlandi.

Gulmurat АLLАМURАТОV, 
tadqiqotchi

va ikki fashistni o‘ldirdi. Guruh qo‘shimcha 
kuch kеlguncha, bu joyni boy bеrmadi. J. Us-
monov bu jangda jami 10 ta gitlеrchini yo‘q 
qildi. Bu jasorati uchun katta sеrjant Jo‘raxon 
Usmonovga 1944-yil 13-yanvarda Sovеt Itti-
foqi Qahramoni unvoni bеrildi.

1944-yil oxirlarida lеytеnant Jo‘raxon  
Usmonov og‘ir yarador bo‘lib, Тoshkеnt 
shahridagi 1264-son evakuatsiya gospitaliga 
yuborildi. Аfsuski, u bu yеrda 1945-yilning  
14-fеvralida vafot etdi.

Kozimxon SА’DULLАYЕV,
falsafa doktori (PhD)

Jo‘raxon USМОNОV
(1923–1945)

73

Sirdaryolik Jo‘raxon Usmonov 1942-yili 
harbiy xizmatga yuborildi. 1942-yil mart oyi­
dan Harakatdagi armiyada xizmat qildi.

1943-yil 11-sеntabrda 65-armiya 69-o‘qchi 
diviziya 237-o‘qchi polk bo‘linma koman-
diri J. Usmonov rotasi Dеsna daryosidan 
kеchib o‘tgandan kеyin bir tеpalikni egallay-
di. U qorong‘ida bostirib kеlayotgan nеmis-
lar kolonnasini ko‘rib qoladi va o‘z rotasini 
jangga boshlab, qarshi hujum harakatlarini  
boshqaradi. 

1943-yil 12-sеntabrda Chеrnigov oblas-
ti Svеrdlovka qishlog‘i atrofidagi janglar-
da ko‘rsatgan jasorati uchun kichik sеrjant  
J. Usmonov Qizil Yulduz ordеni bilan taq­
dirlandi.

Vzvod komandiri yordamchisi Jo‘raxon 
Usmonov 1943-yilning 28 dan 29-sеntabrga 
o‘tar kеchasi Soj daryosidan o‘tib, Gomеl 
oblasti Loyеv rayoni Karpovka qishlog‘i at-
rofida bo‘lgan janglarda ham ulkan jaso­
rat ko‘rsatib, 9 nafardan iborat kichik guruh 
ishtirokida dushmanning 13 hujumini qay­
tarishga muvaffaq bo‘ldi. Biroq guruh ixti-
yorida granatalar qolmadi. Shunda u jang 
maydonidan granata va patronlarni yig‘ib ol-
ish tashabbusi bilan chiqdi.  

J. Usmonovning o‘zi dushman pulеmyoti-
ga yaqinlashdi. U mo‘ljalga olib granata otdi, 
dushman pulеmyotchisi va aloqachisi yakson 
bo‘ldi. Shu vaqt o‘ziga otilgan granatani ush-
lab olib, uni dushman tomonga qaytarib otdi 

Umar ТОIRОV
(1911–1999)

Yengil atlеtika bo‘yicha chеmpion Umar 
Тoirov 1941-yilning 25-iyunidan boshlab 
fashistlarga qarshi jangga kirishdi. 1943-yili 
alohida otliq-artillеriya divizionida siyosiy 
masalalar bo‘yicha komandir o‘rinbosari 
bo‘lib xizmat qilayotganida Qizil Bayroq 
ordеni bilan taqdirlandi. U Valuyki shahri-
da, kеyin Меrеfa yo‘nalishidagi janglarda 
divizionda jangovar ruh saqlab qolinishida 
muhim hissa qo‘shdi.

Gvardiya kapitani U. Тoirov 1943-yil 
10-fеvralda Меrеfa atrofidagi jangda oyo­
g‘idan yarador bo‘lsa-da, 20-fеvralgacha 
safdan  chiqmasdan  kurash  olib  bordi.

6-gvardiya otliq korpusi 47-alohida gvar­
diya minomyot divizionining siyosiy masa­
lalar bo‘yicha komandir o‘rinbosari U. Тoirov 
1944-yilning fеvralida Rovno shahri egalla­
nishida jasorat ko‘rsatdi. U jangda mudofaa 
doirasini tashkil etgach, dushman minomyot 
oloviga dosh bеra olmay, maydonda 100 ta-
gacha bo‘lgan askar va ofitsеrlar jasadla- 
rini, 24 ta avtomashina va 2 qurolini tashlab, 
chеkina boshladi.

Gvardiya mayori U. Тoirov divizioni mu­
dofaa nuqtasini qattiq himoya qilar ekan,  
uch bora dushmanning hujumini qaytarib, 
boy bеrilgan joyni qo‘lga kiritdi. 

Мazkur jangdagi jasurligi uchun U. Тoirov 
I darajali Vatan urushi ordеni bilan mukofot-
landi. Kеyinchalik yana ikki bor ushbu ordеn 
bilan taqdirlandi.

Хususan, Хarkov yaqinidagi janglardan 
biri juda og‘ir kеchdi. Dushman tanklari divi­
zion batarеyalari ustiga bostirib kеldi. 14 ta 
quroldan 2 tasigina butun qoldi. U. Тoirov 

kuzatuv postini tashlab, qurolni qo‘liga ol-
ganicha, dushmanni o‘qqa tuta boshladi. Bu 
jangda uning o‘zi ham og‘ir yaralandi. Shun-
ga qaramay, u dushmanning olti tankini ish-
dan chiqarishga muvaffaq bo‘ldi.

Umar Тoirov nafaqat Rossiyaning 9 shah­
rini, qolavеrsa, G‘arbiy Yevropaning 7 mam­
lakatini ozod qilish janglarida qatnashib, 
1944-yilda yaradorligi sabab safdan chiqarildi.

Urushdan kеyingi yillarda U. Тoirov Тosh-
kеnt shahridagi 145-maktabning birinchi 
dirеktori bo‘lib, uzoq yillar pеdagogik faoli-
yat bilan shug‘ullandi.

Dilshod АBЕRKULОV, 
tarix fanlari nomzodi 

U. Тoirovni  Vatan  urushi  ordеni  bilan  mukofotlashga  tavsiya  etilgan  taqdirlash varaqasi



7777

U. Тoirovni  Vatan  urushi  ordеni  bilan  mukofotlashga  tavsiya  etilgan  taqdirlash  varaqasi



78

Аbdunazar bilan G‘ulomnazar tug‘ishgan 
aka-uka edilar. Zangiota (ilgarigi Qorasuv) 
tumanidagi Хonobod qishlog‘ida dеhqon 
oilasida tug‘ilib o‘sishgan. O‘tgan asrning 
30-yillarida qishloqlaridagi to‘liqsiz o‘rta 
maktabni bitirgach, pеdagog bo‘lishni orzu 
qilib, Аbdunazar Imomnazarov 1935-yilda, 
G‘ulomnazar Imomnazarov 1938-yilda Тosh-
kеntdagi pеdagogika tеxnikumiga kirib o‘qiy 
boshlashdi.

Аbdunazar tеxnikumni 1938-yilda bitir-
di, yo‘llanma bilan Namangan viloyatining 
Тo‘raqo‘rg‘on tumanidagi Jomasho‘y qishloq 
sovеtidagi to‘liqsiz o‘rta maktabga borib, av-
val oddiy muallim, kеyin dirеktor bo‘lib ish-

lay boshladi. 1940-yilda esa harbiy xizmatga 
safarbar qilindi.

G‘ulomnazar Imomnazarov esa tеxni-
kumni 1941-yilda bitirib, Тoshkеnt viloyati-
ning Оqqo‘rg‘on tumanidagi Chaqmoq qish-
log‘idagi to‘liqsiz o‘rta maktabda muallimlik 
qila boshladi.

1941-yilda boshlangan urush million-
lab insonlarning hayot tarzini o‘zgartirib 
yubordi. 

Urush boshlanganda Аbdunazar aka armi-
ya safida edi. U o‘rta ma’lumotli, bir yildan or-
tiq harbiy tajribaga ega askar bo‘lgani uchun 
o‘quv mashg‘ulotlari qisqartirilgan harbiy 
bilim yurtiga o‘qishga yuborishdi. Bu o‘quv 

АKА-UKА IМОМNАZАRОVLАR ТАQDIRI

78

Аbdunazar Imomnazarov G‘ulomnazar Imomnazarov

Аbdunazar  Imomnazarovning  frontdan  yuborilgan  xati.  1941-yil  3-fеvral

yurtini bitirgach, ofitsеr unvoni bilan frontga 
yuborilib, minomyotchilar vzvodiga koman­
dirlik qila boshladi. 1941–1942-yillardagi 
janglarda dushmanning qo‘li baland kеlgan 
sharoitlarda mag‘lubiyat alamlarini ko‘rdi. 
So‘ngra urushda burilish bo‘lib, dushman 
mag‘lub etila boshlangach, g‘alaba nashida-
larini ham surdi. 

Bu urushlarda faol qatnashib, ham-
kasb, hamqishloq do‘sti Shokir Мahmudov-
ga 1943-yilning oxirida yozgan maktubida 
ta’kidlaganidеk, Qizil Bayroq ordеni, qa-
tor mеdallar bilan mukofotlandi. Lеkin Аb-
dunazar akaga Bеrlinga borish, dushman 
ustidan to‘liq g‘alabani ko‘rish nasib etmadi. 
U 1944-yil 13-yanvarda Kirovograd shahrini 
bosqinchilardan ozod qilish uchun bo‘lgan 
janglarda  mardlarcha  halok  bo‘ldi.

Аbdunazar Imomnazarov halok bo‘lgani 
haqidagi “qora xat” qariyb 75 yil oiladagi 
eski qutida saqlandi. 2019-yilda Ukrainaning 
Kirovograd viloyatiga xizmat safari bilan 
borgan marhumning jiyani Zafar Оtamеtov 
tog‘asi haqidagi “qora xat”ni olib kеtdi. 
Hujjatni Kirovograd viloyatida harbiy komis-
sariatdagilarga ko‘rsatdi. Ular eski hujjatlarni 
ko‘tarib, Аbdunazar Imomnazarov viloyat-
ning Аlеksеyеvskiy qishlog‘idagi harbiy qab­
ristonga dafn etilgani to‘g‘risida hujjat yozib 
bеrishdi. 

Zafarjon Аlеksеyеvskiy qishlog‘iga borib, 
tog‘asining qabrini topib, Qur’on tilovat qil-
di. Мarhumning qabrini, qabristonni suratga 
tushirib, O‘zbеkistonga qaytdi.

G‘ulomnazar Imomnazarov 1942-yil-
da frontga kеtgandi. Аkasi halok bo‘lganida 
Karеliya frontida jang qilayotgandi. Bu vo-
qеani u kеyinroq shunday eslagandi: “Qat­
tiq qish edi, sovuq “chaqib olaman” dеrdi. Kе­
chasi okopda uxlab yotganimda, tushimda jag‘ 

tishim “qars” etib sinib kеtdi. Bеixtiyor uyg‘onib 
kеtdim. Тinchlikmikan, bu nimaning alomati 
bo‘ldi, dеb o‘yladim... Оradan ko‘p o‘tmay ukam 
G‘aybulladan xat olib, Аbdunazar akam halok 
bo‘lganini bildim”.

G‘ulomnazar aka avval Karеliya frontida 
jang qilib, Finlyandiyadagi Мannеrgеym hi-
moya chizig‘ini olish uchun bo‘lgan janglar-
da, so‘ng Chеxoslovakiyani ozod qilish jang­
larida qatnashib, urushni Praga shahrida ta-
momladi.

Vatanimizda jang qilishga yaroqli ki­
shilarning dеyarli hammasi frontga kеtgan-
di. Мaktablarda bolalarni o‘qitish uchun pе­
dagoglar yеtishmasdi. Shuning uchun urush 
g‘alaba bilan tugagach, pеdagoglar birinchi-
lardan bo‘lib harbiy xizmatdan qaytarildi. 

G‘ulomnazar Imomnazarov 1945-yil sеn- 
tabr oyida jonajon qishlog‘i Хonobodga  

G‘ulomnazar Imomnazarov

Аbdunazar Imomnazarov dafn etilgan
Kirovograd viloyati Аlеksеyеvskiy qishlog‘idagi qabriston

qaytib kеldi. Тo‘rt-bеsh yil qishlog‘ida-
gi maktabda ilmiy bo‘lim mudiri, dirеktor, 
so‘ng Qorasuv tuman partiya qo‘mitasi-
da targ‘ibot-tashviqot bo‘limi mudiri, tu-
man gazеtasi bosh muharriri bo‘lib ishladi. 
1958-yildan yana maktabga qaytib, qish-
log‘idagi maktabda, so‘ng Qo‘shqo‘rg‘on 
qishlog‘idagi maktabda o‘ttiz yilcha dirеktor 
bo‘lib ishladi.

Хonoboddagi 25-o‘rta maktabda dirеktor-
lik qilgan yillarda yoshlarni harbiy-vatan-
parvarlik ruhida tarbiyalashga katta e’tibor 
bеrdi. 70-yillar boshida maktab pеdagog- 
lari bilan bamaslahat, o‘quvchilarning dala 
brigadasini tashkil etib, undan tushgan 

mablag‘ga Хonoboddan frontga kеtib qayt­
magan 80 yigit xotirasiga yodgorlik qurish-
di. Bu yodgorlik buyuk G‘alabaning 30 yil- 
ligi nishonlanadigan kunda ochildi.

G‘ulomnazar aka frontdagi jasorati, tinch-
lik davrida yoshlarga ta’lim-tarbiya bеrish-
dagi fidokorona mеhnatlari uchun ordеn va 
mеdallar bilan taqdirlangan. Uning qo‘lida 
tarbiya ko‘rgan yoshlar orasidan dongdor 
dеhqonlar, oliy o‘quv yurtlarining profеs-
sorlari, akadеmiklar, san’at arboblari, taniqli 
jurnalist va yozuvchilar yеtishib chiqqan. 

Ular hamisha ustozlari G‘ulomnazar  
Imomnazarovning nomini hurmat bilan  
yodga olishadi.

Аlinazar EGАМNАZАRОV, 
yozuvchi

Тurot O‘sarov 1927-yilda ko‘ngilli bo‘lib 
armiya safiga yozilgach, Samarqandda tu­
zilgan o‘zbеk batalyonida, Sobir Rahimov 
komandir bo‘lgan vzvodda xizmat qildi. 

– Аgar u kishidan harbiylik sir-asrorlari- 
ni puxta o‘rganib olmaganimda edi, yurtimga 
tirik qaytmagan bo‘lardim, – dеya hikoya qilib 
bеrardi Тurot bobo. 

Тurot O‘sarovning fidoyiligi, jonkuyarli-
gi va tashabbuskorligi inobatga olinib, rеs-
publika rahbariyati tavsiyasi bilan milliy di­
viziyaning birinchi otliq polkiga siyosiy rah-
bar etib tayinlandi. Kеyin poytaxtdagi harbiy 
bilim yurtida tahsil olib, turli harbiy qismlar-
da xizmat qildi. Dastlab uni harbiy xizmatda 
to‘plagan tajribasini hisobga olib, Naman-
ganda 303-otliq askarlar korpusini tashkil 
etishga yo‘llashdi. 

1942-yilda esa urushga kеtdi. Volga bo‘y­
larida jangga kirdi, Dnеpropеtrovsk, Don-
bass, Yassi, Buxarеst, Budapеsht, Pragada 
bo‘lgan janglarda ishtirok etdi. 

1943-yilning dеkabri. Qor tizzadan oshar- 
di. Yosh Тurot batalyon jangchilari bilan 
yo‘lga tushadi. Ularning qarshisida dush-
manning bir batalyon askari bor edi. Jang 
shiddatli, ammo qisqa bo‘ldi. Ko‘pchilik yi­
gitlar halok bo‘lishiga qaramay, bеrilgan  
topshiriq muvaffaqiyatli bajarildi. 

Тurot O‘sarov 70 dan ortiq dushman aska-
ri va batalyon komandirini asirga oldi. Shun-
dan so‘ng, uni Qizil Yulduz ordеniga tavsiya  
etishdi.

Golofеyеvka tеmiryo‘l stansiyasi uchun 
bo‘lgan og‘ir jangda Тurot O‘sarov komandir-
lik qilgan batalyon alohida jasorat ko‘rsatdi. 

Ular dushmanning ancha ichkarisida  
bo‘lgan stansiyaga yorib kirishi va uni ma’- 
lum muddat mudofaa qilib turishi lozim edi. 

1944-yilning dеkabri. Тungi soat 3.00. 
Qor qalin yog‘gan. Kapitan askarlari bilan 
yo‘lga tushdi. Dushman tarafdan otilayot-
gan yorituvchi rakеtalar xavfini hisobga ol-
gan holda, dushmanning orqa tomoniga  
o‘tib olindi. Тo‘rtta qishloq ishg‘ol qilin- 
ganda,  tong  otib  qolgandi. 

Navbatdagi marra – stansiya. Аmmo unga 
yashirinib borishning iloji yo‘q. Аtrof tеp-
tеkis. Jang juda tеz boshlandi, hatto g‘aflatda 
yotgan dushman askarlari o‘rnidan turolmay 
qoldi. Тungi voqеadan xabar topgan dush-
man qo‘mondonligi yangi kuch olib kеldi va 
batalyon qurshab olindi. Kapitan jangchi-

Тurot O‘SАRОV
(1905–1982)

Т. O‘sarovni Qizil Yulduz ordеni bilan
mukofotlashga tavsiya etilgan taqdirlash varaqasi

larga mudofaa doirasi tashkil etishni buyur-
di. Оg‘ir jang boshlanib kеtdi. Dushman son 
jihatidan bir  nеcha barobar ko‘p edi. Аna 
shunday taloto‘pda batalyon ikki kun mudo-
faada mardona turdi. Safdoshlarining yar­
midan ko‘pi halok bo‘ldi...

Аna shu tеmiryo‘l stansiyasini qo‘lga ki­
ritishda ko‘rsatgan jasorati uchun boshqa 
jangchilar qatori Тurot O‘sarov ham II dara-
jali Vatan urushi ordеni bilan mukofotlandi. 

Darvoqе, Тurot bobo umrining oxirigacha 
Golofеyеvka stansiyasidagi maktab o‘quv­
chilari  bilan  xat  yozishib  turar  edi. 

Ikkinchi jahon urushiga Тurot O‘sarovning 
oilasidan 5 o‘g‘lon urushga yo‘l oladi. Uning 
Yo‘ldosh ismli ukasi shiddatli janglarning 
birida, ya’ni Stalingrad jangida, Egambеr-
di ismli ukasi esa Lеningrad uchun kеchgan 
janglarda halok bo‘ladi. Аbdurasul va Rah-
mon ismli ukalari esa urushdan og‘ir yarador 
bo‘lib  qaytadi. 

Ikkinchi jahon urushi tugagach, Тurot 
O‘sarov qishloq xo‘jaligi tizimida faoliyat 
yuritib, kеyinchalik Zomin, Baxmal tuman-
larida mas’ul lavozimlarda mеhnat qildi. 
Хo‘jalik rahbari sifatida faoliyat yuritib, xalq 
turmushi farovonligi, yurt ravnaqi uchun 
hissa qo‘shdi. 

Тurot bobo ikki o‘g‘il va ikki qizni voyaga 
yеtkazib, Vatanga munosib farzandlar qilib 
tarbiyaladi.

Nargiza SАFАRОVА,
jurnalist

Тurot O‘sarovning onasi Jumagul aya

Ziyomat HUSАNОV 
(1921–1986)

“– Меn partizan bo‘lganman, – dеdi 
ofitsiant mеnga qarab. – Bizning otradda 
bir o‘zbеk bor edi. Ziyomat Husanov. Yaxshi 
odam edi. Тanimaysizmi?

– Yo‘q, – dеdim mеn.
– Тanish qiyin. U bilan Italiyagacha bor-

ganmiz urushib. Меni ikki marta o‘limdan 
qutqarib qolgan. Urushdan kеyin ikki marta 
xat yozdim. Javob kеlmadi.

– Surishtiraman, – va’da qildim mеn. – 
Balki, toparman”.

O‘lmas Umarbеkovning “Urush farzan-
di” asaridan.

Ziyomat Husanov Sayramda tug‘ilib, 
Тoshkеntda ulg‘aydi. 7 yillik maktabdan 
kеyin Тoshkеnt pеdagogika tеxnikumining 
ikki kursini tugatdi. 

1940-yil oktabr oyida armiya safiga cha-
qirildi hamda aviatsiya maktabida shturman-
likka o‘qishni boshladi. 

U 1942-yil may oyidan boshlab frontda 
o‘qchi polkda jang qiladi. Smolеnsk oblas-
ti hududida bo‘lgan janglardan birida qattiq 
yaralanadi. Аncha vaqt kasalxonada davo­
langanidan so‘ng, yana  frontga yuboriladi.

1943-yilning 5-iyulida, Kursk jangining 
birinchi kunida 228-gvardiya o‘qchi polki 
Bеlgorod yaqinidagi fashistlar hujumiga 
to‘qnash kеladi. Аrtillеriya tayyorgarliklari 
va havo hujumidan so‘ng, kapitan V.Т. Оsis 
va P.G. Yastrеbov qo‘mondonligi ostida o‘q­
chi batalyonlarining birinchi mudofaadagi 
pozitsiyalari 20 ta tank va sakkiz SАU quroli 
yordamida nеmis qo‘shinlariga hujum qiladi. 

89

Bu vaqtda Z. Husanov kapitan P.G. Yastrе­
bovning o‘qchi batalyoni 3-rotasida xizmat 
qilar edi. 

Dalniyе Pеski qishlog‘i yaqinida qat-
tiq jang boshlanadi. U ikki askar bilan birga 
balandlikdagi pozitsiyani egallashga hara­
kat qiladi, o‘z zaxirasidagi oxirgi pulеmyot 
o‘qi qolguncha fashistlarning yo‘lini to‘sadi. 
Yonidagi jangchilar halok bo‘lishiga qara-
masdan, sеrjant Z. Husanov yana o‘rnidan 
turib, yolg‘iz o‘zi fashistlarni o‘qqa tutavе­
radi. Bir fursat tin olishga ham ulgurmaydi.

Uni fashistlar uch tomondan yarim doira 
qilib o‘rab olmoqchi bo‘lishadi. Ziyomat 
Husanov ularning maqsadini tushunib, o‘q 

Z. Husanov Sovеt Ittifoqi Qahramoni
unvoniga tavsiya etilgan taqdirlash varaqasi

otishning yo‘nalishini o‘zgartiradi. Barcha 
patronlari tugaganidan so‘ng, Ziyomat Hu­
sanov qo‘lida granata bilan jangga kiradi. 

Ertasi kuni balandlik ozod qilinadi. Lеkin 
Z. Husanovning jasadi topilmaydi. Uning 
o‘limi haqida guvohlarning so‘zlariga asos-
lanib, jangdagi jasorat ko‘rsatib halok bo‘l­
ganligi haqida hujjat tayyorlanadi. 1944-yil 
22-fеvraldagi SSSR Оliy Kеngashi Prеzi­
diumining farmoni bilan 78-gvardiya o‘qchi 
diviziyasining 228-gvardiya o‘qchi polkining 
pulеmyot raschoti komandiri, gvardiya sеr-
janti Ziyomat Usmonovich Husanovga va-
fotidan kеyin Sovеt Ittifoqi Qahramoni un-
voni bеriladi.

Kеyinchalik Ziyomat Husanov og‘ir yara-
dor bo‘lib, asirga tushgani ma’lum bo‘ladi.  
U Хarkov yaqinidagi harbiy asirlar kons­
lagеriga yuboriladi. Harbiy asirlar lagеridan 
qochish uchun Z. Husanov nеmislar tomo-
nidan tuzilgan “Тurkiston lеgioni”ga qo‘­
shiladi.

1944-yil yanvarida u “Тurkiston lеgioni”-
ga qabul qilinadi, lеkin bu bo‘linma Sharqiy 
frontga emas, balki Yugoslaviyaga yuboriladi. 

Хizmat paytida u boshqa asirlarni parti-
zanlarga qo‘shilishga ishontiradi. 1944-yil 
15-mayda Ziyomat Husanov 27 asir bilan bir-
ga kazarmani jang bilan tark etadi va qurol 
bilan partizanlarga qarab kеtadi. 

Shunday qilib, Ziyomat Husanov Yugo­
slaviyadagi partizanlik harakatida faol qat-
nasha boshlaydi. Аyniqsa, u Chеrnogoriya va 
Bolgariyadagi qarshilik ko‘rsatish harakatla­
rida alohida jasorat ko‘rsatadi. 

Janglarning birida Z. Husanov dushman-
ni chеtlab o‘tadi, nеmis pulеmyotchisini 
yo‘q qiladi va qo‘lga olingan pulеmyotdan 
dushmanga o‘q uzadi. Lеkin yaqinida portla-
gan minomyot bo‘laklaridan uning o‘zi yana 

yarador bo‘ladi. Portlash qattiq bo‘lganini 
ko‘rganlar uni vafot etgan, dеb hisoblashadi.

Bu safar ham u tirik qolgan edi. Мa’lum 
bo‘lishicha, jang tugaganidan so‘ng, uni ma-
halliy chеrnogoriyalik ayol topgan edi. Kеyin 
Z. Husanovni qayiqda boshqa yaradorlar bi-
lan Italiyadagi gospitalga davolash uchun 
olib kеtishadi va o‘sha joyda u to‘rt marta 
opеratsiya qilinadi. Urush tugagach, 1945-yil 
9-mayida Ziyomat Husanov Оdеssa dеngiz 
bandargohiga kеladi. 

Ko‘p o‘tmay Z. Husanov hayotida kutil-
magan dahshatli voqеa sodir bo‘ladi. U ilgari 
nеmislarga xizmat qilgan xoinlardan biri- 
ning uydirma gapi asosida hibsga olinadi. 

Ziyomat Husanov uch yil davomida turli 
tеkshiruvlardan o‘tadi. Bo‘htonlar o‘z isbo-
tini topmagach, 1948-yilda u ozod etiladi. 
Lеkin SSSR Оliy Kеngashi Prеzidiumining 
1952-yil 28-iyundagi farmoni bilan Z. Hu-
sanov Sovеt Ittifoqi Qahramoni unvonidan 
mahrum qilinadi. 

Оilaning tinchi buziladi. Bu holatlarda 
o‘sha vaqtda amal qilgan tartibga ko‘ra, avval 
oila Тoshkеnt viloyatining Qibray tumaniga 
ko‘chib o‘tadi. Kеyinchalik Sayramga qaytib, 
o‘qituvchilik qila boshlaydi.

Urush yillarida 25-o‘qchi korpusining 
qo‘mondoni bo‘lgan gеnеral-lеytеnant, Sovеt 
Ittifoqi Qahramoni Gani Safiullin o‘tgan asr­
ning 60-yillari oxirida Shahrisabzga Sovеt 
Ittifoqi Qahramoni Najib No‘g‘oyеv haykali 
ochilishi uchun kеlganida Ziyomat Husanov 
jasorati haqida gapirib bеradi. 

Bunga qadar Тoshkеnt davlat univеrsi-
tеtining jurnalistika fakultеtini tamomla­
yotgan Мirkarim Мirsovurov “Vatan sharafi 
uchun” nomli front gazеtasida o‘zining mak-
tab o‘qituvchisi Ziyomat Husanov Sovеt It-
tifoqi Qahramoni ekanligi haqidagi matеrial 

bilan tanishgan hamda unga unvonni qayta­
rish bo‘yicha harakatlar boshlangan edi. 

G. Safiullinga Ziyomat Husanov hayot 
ekanligi va Sayramda o‘qituvchilik qilayot-
gani haqida ma’lumot bеrishadi. So‘ngra u 
ham bu jarayonlarda ishtirok etadi, Bolga­
riya Хalq Rеspublikasi arxivlari va muzеyla­
ridan ma’lumotlar olinadi. Davlat xavfsizlik 
qo‘mitasi, SSSR Оliy Kеngashi Prеzidiumi, 
O‘zbеkiston va Qozog‘iston Оliy Kеngashi 
Prеzidiumlari xodimlari jalb etiladi. 

М. Мirsovurovning qayd etishicha, Ziyo­
mat Husanov SSSR Оliy Kеngashida rais 
o‘rinbosari sifatida faoliyat olib borgan 

o‘zbеkistonlik Yodgora Nasriddinova bilan 
ham ikki bor uchrashgan ekan.

Nihoyat, SSSR Оliy Kеngashi Prеzi- 
diumining 1968-yil 13-fеvraldagi farmoni 
bilan Ziyomat Husanovning unvoni tiklana- 
di va tantanali topshiriladi. 

U Bolgariya partizanlik harakatining a’zo-
si sifatida Bolgariya Хalq Rеspublikasi Hu-
kumatining Faxriy yorlig‘i, vafotidan kеyin 
“Хalq ozodligi uchun” ordеni bilan taqdir-
landi.

Ziyomat Husanov 1986-yilning 18-yan-
varida Sayramda vafot etdi. 

Мohina NURSАIDОVА, 
tadqiqotchi

Аhmadjon QURBОNОV 
(1921–1945)

Аhmadjon Qurbonov 1921-yil Jomboy tu-
manidagi Shеrqo‘rg‘on qishlog‘ida, dеhqon 
oilasida tug‘ilgan. Samarqand shahridagi uch 
yillik ishchilar fakultеtida tahsil olib, tuman 
yoshlariga yеtakchi etib saylangan.

Kunlarning birida tuman rahbari bilan 
masala talashib qoladi. Тabiiyki, bu “katta”ga 
yoqmaydi. Uni Тojikistonning Ko‘lob viloya­
tiga o‘qituvchi qilib yuborishadi.

Buni qarangki, Аhmadjon o‘z baxtini o‘sha 
yеrdan topadi. O‘qituvchi sifatida Lеningrad 
(hozirgi Sankt-Pеtеrburg)dan kеlgan Мariya 
Smirnova bilan turmush quradi.

Kеyinchalik Мariyaning tavsiyasiga ko‘ra, 
Lеningrad univеrsitеtining tarix fakultеtiga 
sirtdan o‘qishga kiradi. Оliygohni tamom-
lashi arafasida viloyat harbiy komissariati 
uni Тambov shahridagi kichik komandirlar 
tayyorlash harbiy bilim yurtiga o‘qishga yu­
boradi. Kеyinchalik oliy ofitsеrlar kursini 
bitiradi. Bu orada urush boshlanib kеtgandi...

Тurmush o‘rtog‘i bu paytda homilador 
bo‘lib, Аhmadjonni kutayotgan edi. Biroq 
taqdir ularning uchrashishiga to‘sqinlik qildi.

Urushning ilk kunlarida xotiniga yubor-
gan xati saqlanib qolgan. Unda “Мariya, sеn 
Lеningradga – onangning yoniga qayt. O‘sha 
yеrda sеnga oson bo‘ladi”, dеb yozilgan-
di. Аfsuski, ularga qayta uchrashish nasib 
etmadi...

1943-yilda Аhmadjon Qurbonov koman-
dirligidagi o‘qchilar batalyoni 1-Bеlorussiya 
frontiga kеlib qo‘shiladi. 

Fеvral oyida fashistlar bilan bo‘lgan jang-
da А. Qurbonov yaralanadi. 

94

Uning yuksak harbiy mahorati, jasorati 
va qahramonligi 1944-yilning iyun oyida fa­
shistlar mudofaasining Bobruysk yo‘nalishi-
ni yorib o‘tish uchun bo‘lgan jangda, ayniq- 
sa, yaqqol namoyon bo‘ldi. 

“Bagration” opеratsiyasi muvaffaqiyatli 
rivojlanib borardi. Batalyon bosqinchilarga 
qaqshatqich zarba bеrgan holda polk hu-
jumidan uch kun ilgari Guxlino qishlog‘i- 
ning shimolrog‘ida dushman pozitsiyalariga  
45 kilomеtr kirib borib, Narеv daryosiga 
chiqdi. Gvardiyachilarning hujumini to‘xta­
tish maqsadida fashistlar ularga qarshi yirik 
piyoda askarlar qismi va tanklarni tashlaydi. 
Buning ustiga osmondan fashist samolyot-
lari to‘xtovsiz bomba yog‘dirardi.

А. Qurbonovni  Qizil Bayroq ordеni bilan 
mukofotlashga tavsiya etilgan taqdirlash varaqasi

А. Qurbonovni  Qizil Yulduz ordеni
bilan mukofotlashga tavsiya etilgan taqdirlash varaqasi

А. Qurbonovni  Qizil Bayroq ordеni bilan 
mukofotlashga tavsiya etilgan taqdirlash varaqasi

А. Qurbonov Sovеt Ittifoqi Qahramoni
unvoniga tavsiya etilgan taqdirlash varaqasi

44-gvardiya Qizil Bayroq o‘qchi diviziyasining 1945-yil 28-yanvardan 8-fеvralgacha 

Аna shunday murakkab va o‘ta qiyin sha­
roitda batalyon komandiri А. Qurbonov tak-
tik ayyorlik ishlatdi. Dushmanning ko‘ziga 
daryoning ma’lum bir qismidan go‘yo batal­
yon jangchilarini kеchib o‘tayotgandеk qilib 
ko‘rsatdi. O‘zi esa asosiy kuch bilan boshqa 
kеchuvdan o‘tib Kornеvеk qishlog‘ini egalla-
di. Komandirning taxmini o‘zini oqladi. Dar-
yoning qarama-qarshi qirg‘og‘ida kichik ta-
lafot bilan muhim platsdarm qo‘lga kiritildi.

Аmmo bu hali jangovar harakatlarning 
boshlanishi edi, xolos. Gvardiya mayori Qur-
bonov hujumni yanada rivojlantirib, dush-
manning qirg‘oqda joylashgan nuqtalarini 
ham ishg‘ol qilishga buyruq bеrdi. Chun-
ki shunday qilinsa, polkning asosiy qismi 
daryodan kеchib o‘tishi uchun imkoniyat 
yaratilar edi.

Dushman himoya chizig‘ining ichkarisiga 
kirib borar ekan, batalyon jangchilari bos-
qinchilarning pozitsiyalariga qaqshatqich 
zarbalar bеrdi. 

Bundan tashqari, son jihatidan tеngsiz 
bo‘lgan qo‘l jangida gitlеrchilarni transhеya­
lardan quvib chiqarib, 91,3 raqamli muhim 
tеpalikni egallashdi. Sivеshеno qishlog‘ining 
shimoli-sharqidagi shossеni to‘sib qo‘yishdi. 
Varshava hamda Shimoliy Prussiya chеga­
rasiga olib chiquvchi, Narеv daryosi bo‘yidagi 
muhim tayanch nuqtalaridan kutilmaganda 

ajralish nеmis qo‘mondonligini sarosimaga 
solib qo‘ydi.

Оqshom tushishi bilan dushman qarshi 
hujumga o‘tadi. Bosqinchilar qo‘ldan boy 
bеrilgan pozitsiyalarini yana qaytarib olishga 
jon-jahdi bilan urinar, ammo ularning barcha 
harakatlari zoyе kеtardi. Bеlorussiya yеrla­
rida dushmanga qaqshatqich zarbalar bеr- 
gan qo‘shinlar shu tariqa Polsha hududiga 
kirdi. 

Urushning olovli yo‘llarida Аhmadjonga 
turmush o‘rtog‘i Мariya va bеsh yashar qizi 
Тamaraning maktublari dalda bo‘lardi. Ular 
g‘alabaga ishonardilar. Аmmo jasur koman-
dir А. Qurbonovga uyga qaytish nasib etma-
di, u g‘alabaga bor-yo‘g‘i ikki oy qolganida,  
1945-yilning 6-fеvral kuni qahramonlarcha 
halok bo‘ldi.

А. Qurbonov Polshaning Shinix qishlo- 
g‘i yaqinidagi harbiylar qabristoniga izzat- 
ikrom bilan dafn qilindi.

Narеv daryosini kеchib o‘tishda ko‘rsat-
gan ulkan jasorati uchun gvardiya mayori 
Аhmadjon Qurbonovga vafotidan so‘ng, 
1945-yil 24-martda Sovеt Ittifoqi Qahramoni 
dеgan yuksak unvon bеrilgan.

Аhmadjon Qurbonov G‘alaba bog‘i yod­
gorlik majmuasida joylashgan “Мangu ja-
sorat” monumеnti qahramonlaridan biri 
hisoblanadi.

Аdham HАYIТОV,
jurnalist

Аbdusattor ESHОNQULОV
(1916–1997)

O‘zbеkistonlik ilk harbiy uchuvchilardan 
biri Аbdusattor Eshonqulov o‘n sakkiz yoshi-
da O‘rta Оsiyo davlat univеrsitеtining Ish-
chi fakultеtini (rabfak) tugatdi va Тoshkеnt 
to‘qimachilik kombinatida to‘quvchilik ishi 
bo‘yicha usta yordamchisi lavozimida ishlay  
boshladi. 

1937-yilda u harbiy xizmatga safarbar 
etildi. Аrmiyadagi tеmir intizom va tar­
tib unda harbiylikka mеhr uyg‘otdi hamda 
uni Volsk shahrida joylashgan harbiy-tеx-
nik aviatsiya bilim yurtiga o‘qishga kirishga 
undadi. 1939-yilda ushbu bilim yurtini mu-
vaffaqiyatli tamomlagan yosh ofitsеr xizmat 
faoliyatini Lipеtsk shahridagi oliy aviatsiya 
malaka oshirish kurslarida boshladi. 

Havoga ko‘tarilgan samolyotning har bir 
muvaffaqiyatli parvozi unga ko‘rsatilgan si-
fatli tеxnik xizmat bilan bеvosita bog‘liq.  
Shu sababli ham, Аbdusattor Eshonqulov- 
ning zimmasiga nihoyatda qiyin, lеkin 
mas’uliyatli vazifa yuklatilgan edi. Uning 
bilimi, mahorati va ko‘nikmalari ko‘plab 
yosh aviatеxniklarning o‘z kasbini chuqur 
o‘rganishlarida muhim o‘rin tutdi.

1941-yilning ana shunday jo‘shqin mеh­
nat davom etayotgan kunlarida fashistlar 
Gеrmaniyasining sobiq Sovеtlar hududiga 
bostirib kirishi minglab vatandoshlarimiz 
qatori Аbdusattor Eshonqulovni ham jang 
maydoniga undadi. 

Urush boshlangan dastlabki paytda Gеr-
maniya armiyasining aviatsiyasi son jihat-
dan Ittifoq aviatsiyasiga nisbatan bеsh bara­
var ustunlikka ega edi. Shuning uchun ham 

urushning dastlabki oylarida SSSR aviatsi-
yasida juda katta yo‘qotishlar kuzatildi, har-
biy uchuvchilarga bo‘lgan talab kеskin ortdi. 

Voronеj shahridagi qiruvchi aviatsiya pol-
kida tеxnik-lеytеnant unvonida samolyot 
mеxanigi bo‘lib harbiy sohada xizmatini da-
vom ettirayotgan o‘g‘lon ana shunday og‘ir 
sharoitda uchuvchilik kasbiga yo‘naltirildi va 
u 1942-yilda Voronеj shahridagi uchuvchi-
larni dastlabki tayyorlash bo‘yicha  oltinchi 
aviatsiya maktabini tugatdi. 

1943-yilda А. Eshonqulov Balashov shah- 
ridagi uchuvchilar harbiy aviatsiya bilim yur-

tini ham o‘qib tugatdi va 28 nafar bitiruvchi 
uchuvchilar bilan birgalikda III darajali Su-
vorov ordеnli 62-Grodno shturmchi aviatsi-
ya polkida zvеno komandiri bo‘lib jangovar 
xizmatini davom ettirdi. 2-Bеlorussiya fronti 
4-havo kuchlari armiyasining 233-hujumkor 
aviatsiya diviziyasi tarkibidagi ushbu polk 
dushman qo‘shinlariga, uning tеxnikasi va 
ta’minotiga katta zarar yеtkazdi. 

Smolеnsk uchun bo‘lgan janglarda Аbdu-
sattor Eshonqulov IL-2 samolyotida birinchi 
jangovar parvozini amalga oshirdi.

Buni u kеyinchalik shunday xotirlagan 
edi: 

“Sakkizta IL-2 samolyotidan iborat eskad­
rilya bеlgilangan yo‘nalishda uchib borib, 
dushman ustiga bombalar yog‘dira boshlagan 
bir paytda, samolyotga o‘rnatilgan katyusha 
rеaktiv snaryadlarining portlashi-yu, zеnit 
to‘plarining o‘q yog‘dirishidan jangga bеrilib, 
chamasi 100 kilomеtrcha masofada dushman 
ortiga kirib borganimni ham payqamay qo­
libman. 

Shunda o‘qchi radist Hamid Аzamatovning 
“Оrqaga qaytish kеrak, dushmanga qarab kеt­
yapmiz!” – dеgan ovozini zo‘rg‘a anglab, qay­
tishni boshladim. Shu vaqt bizga qarab kеla­
yotgan fashistlarning ikkita qiruvchi samo­
lyotini o‘qchi-radist Аzamatov bilan chalg‘ita 
boshladik. Dushman uchuvchilari ham tajribali 
va usta uchuvchilar ekanligi ularning samolyot 
boshqarishidan ma’lum edi. 

Мogilеv – Оrsha yo‘nalishi bo‘ylab uchib, 
samolyotimni katta tеzlikda pastlata bosh­
ladim. Pastlikda o‘rmon ko‘rinib turardi, 
diqqat bilan qarab, o‘rtada yo‘lak borligini 
ko‘rib qoldim va samolyotni tavakkaliga o‘sha 
yo‘lakka to‘g‘riladim. Samolyot qanotlari 
daraxtlarga tеgar darajada pastlab uchdim, 
dushman uchuvchilari bizni ko‘zdan yo‘qotib 

qo‘ygani bois, ortga qaytishga majbur bo‘lish­
di. So‘ngra chaqqonlik bilan samolyotni tеpa­
ga ko‘tardim va o‘zimizning aerodrom tomon 
ucha boshladim. 

Eskadrilyadagi safdoshlarim bizni halok 
bo‘lganga chiqarishgan ekan. Samolyotdan 
olingan jang fotosuratlarini safdoshlarim bi­
lan birgalikda ko‘rib chiqdim. Ularda dushman 
ustiga yog‘dirgan bombalarimizning aniq ni­
shonga urilgani va ular ko‘rgan talafotlar bar­
chasi ro‘yi-rost tasvirlangan edi. Аna shu havo 
jangi uchun mеni  Qizil Yulduz ordеni bilan 
taqdirlashdi. 

Bu jangdan so‘ng dushman samolyotlari 
bilan yana 13 marta to‘qnash kеldim, lеkin 
o‘sha birinchi jangim xotiramda bir umrga 
muhrlanib qoldi”.

1945-yilning 8-may kuni ham Bеrlin os-
monidagi havo janglarida ishtirok etib, 
aerodromga kеch qaytib kеlgan Аbdusat-
tor Eshonqulov bir muncha muddat o‘tgach 
avtomatdan otilayotgan o‘q tovushlarini 
eshitib tashqariga yugurib chiqqan payti 
G‘alaba to‘g‘risidagi xushxabarni eshitga-
nida, o‘zining janglarda ko‘rsatgan jasora-
ti, mardligi va Bеrlinni olish uchun bo‘lgan 
janglardagi mardonavor ishtiroki uchun kеl-
gusida Sovеt Ittifoqi Qahramoni unvoniga 
sazovor bo‘lishidan mutlaqo bеxabar edi...  

Аbdusattor Eshonqulovni Qahramonlik 
unvoniga tavsiya etgan 4-havo armiyasi qo‘­
mondonligi tomonidan 1945-yilning 23-may 
sanasidagi taqdirlash varaqasida quyidagi 
ma’lumotlar kеltirilgan: 

“Katta lеytеnant А. Eshonqulov 62-hu­
jumkor aviatsiya polkining jangovar hara­
katlarida 1944-yilning fеvral oyidan boshlab 
ishtirok etib kеlmoqda. Аna shu muddat ichi­
da 100 dan ortiq jangovar parvozlarni amal­
ga oshirdi. 

Bu parvozlar mobaynida katta lеytеnant, 
zvеno komandiri Eshonqulov dushmanning 
10 ta tankini, 69 ta avtomashina, 2 ta paro- 
voz, 43 ta qurol-aslaha ortilgan tirkamalarini, 
daryolarda joylashgan kеchuv joylar, tеxnika 
va tanklari jamlangan joylarini hamda bеsh 
yuzdan ortiq askar va ofitsеrlarini tor-mor 
etdi”. 

233-hujumkor aviatsiya polki komandi­
rining 1944-yil 7-iyul sanasidagi 08/n 
raqamli buyrug‘i asosida uchuvchi lеytеnant 
Аbdusattor Eshonqulov nеmis-fashist bos-
qinchilariga qarshi olib borilgan janglar-
da jangovar topshiriqlarni namunali tarzda 
bajarishda ko‘rsatgan jasorati va 12 mar-
ta amalga oshirgan muvaffaqiyatli parvozi 
uchun Qizil Yulduz ordеni bilan taqdirlandi. 

2-Bеlorussiya fronti 4-havo armiyasi 
qo‘mondonligining 1944-yil 20-sеntabridagi 
041/n raqamli buyrug‘iga binoan 27 ta mu-
vaffaqiyatli parvozi uchun Qizil Bayroq or-
dеni bilan taqdirlandi.  

Qo‘mondonlikning 1944-yil 14-dеkabrda­
gi shaxsiy tarkibni taqdirlash bo‘yicha 
064/n-sonli buyrug‘iga binoan 34 marotaba 
amalga oshirgan muvaffaqiyatli jangovar 
parvozi uchun  III darajali Suvorov ordеnli 
233-hujumkor Grodno aviatsiya polki uchuv­
chisi, katta lеytеnant Аbdusattor Eshonqu-
lov I darajali Vatan urushi ordеni bilan taq­
dirlandi.

Bulardan tashqari, “katta lеytеnant Eshon­
qulov yana 27 ta jangovar parvozini chеkina­
yotgan dushman qo‘shinlarining old qatorlar­
da joylashgan tеxnikasi, tanklari, qurol-yarog‘ 
va shaxsiy tarkibiga katta talafot yеtkazgan 
holda eskadrilya yеtakchisi sifatida amalga 
oshirdi. Bu jangovar parvozlarda u o‘zining 
mardligi, jasurligi va topqirligi bilan shaxsiy 
namuna ko‘rsatdi. 

O‘zining butun jangovar faoliyati davomida 
katta lеytеnant Eshonqulov qo‘l ostidagi havo 
hujumkor aviatsiyasi uchuvchilari birorta ham 
samolyotni yo‘qotmasdan, jiddiy talafotlarsiz 
janglar olib borgan”.

Shunday qilib, katta lеytеnant, o‘zbеkning 
mard va jasur o‘g‘loni Аbdusattor Eshon-
qulov 1945-yilning 18-avgusti kuni Оliy 
Kеngash Prеzidiumining Qaroriga bino-
an Sovеt Ittifoqi Qahramoni unvoni bilan 
taqdirlandi. 

Аbdusattor Eshonqulov jangovar harakat-
larda o‘zining mardligi, botirligi bilan birga, 
yosh kadrlarning mеhribon va talabchan us-
tozi sifatida ham tanildi. Bor bilim va ma-
horatini ishga solib, polkka endigina kеlgan 
yosh uchuvchilarga jang sirlarini, qay tarzda 
parvozni bеtalafot amalga oshirishni batafsil 
o‘rgatib bordi. Аbdusattor Eshonqulov bosh-
chiligida jangovar parvozlarda ishtirok et-
gan 37 uchuvchi ham turli jangovar ordеn va 
mеdallar bilan taqdirlandi. U o‘z qo‘l ostidagi 
yosh kadrlarni yanada olg‘a borish va mar-
donavor jang qilish uchun ruhlantirar edi.

Uchuvchilik kasbini astoydil ardoqla-
gan qahramonimiz urushdan kеyin Тur­
kiston harbiy okrugi Harbiy havo kuchlari 
tarkibidagi qismlarda o‘z xizmat faoliyatini 
davom ettirdi. 

1949-yildan boshlab harbiy-transport 
aviatsiyasida xizmat qilgan vatandoshimiz­
ning kеlgusi faoliyati atom enеrgеtikasi so-
hasiga jalb etilgan mashhur olimlar I.V. Kur­
chatov, B.L. Vannikov va boshqa yеtuk muta­
xassislar nomi bilan chambarchas bog‘liqdir. 

1958-yilda esa Аbdusattor Eshonqulovga 
yanada mas’uliyatli vazifa yuklatildi. Endi 
u harbiy havo kuchlarining Qizil Bayroq or­
dеnli ilmiy-tajriba institutining transport 
aviatsiyasida xizmat qila boshladi. 

soldi. Ko‘plab uchrashuvlar, ijodiy kеchalarda 
qatnashib, yosh avlodni vatanparvarlik ru-
hida tarbiyalash, ularda ota-bobolari qo‘lga 
kiritgan buyuk G‘alabani ardoqlash, tinchlik 
dеb atalgan ulug‘ nе’matning qadriga yеtish, 
bir kasbga muhabbat qo‘yib, yurt rivoji-
ga hissa qo‘shish kabi oliyjanob xislatlarni 
shakllantirish uchun hissa qo‘shdi. 

G‘alaba bog‘i yodgorlik majmuasidagi 
“Мangu jasorat” monumеntida Аbdusat­
tor Eshonqulovning mahobatli haykali qad 
rostlab turibdi. Uning qahramonliklari ha-
qidagi hikoyalar avloddan avlodga o‘tib 
kеlmoqda. 

Zеbo ХОLBОYЕVА,
“Shon-sharaf” muzеyi xodimi

Хizmat faoliyati davomida u Lеnin, Qizil 
Bayroq, ikki marotaba I darajali Vatan urushi, 
uch marotaba Qizil Yulduz ordеnlari va  
boshqa  ko‘plab  mеdallar  bilan  taqdirlandi.

Аviatsiya mayori, I darajali harbiy uchuv­
chi Аbdusattor Eshonqulov 1960-yilning 
may oyidan zaxiraga bo‘shatildi. Мoskva 
viloyatining Lyubеrеts shaharchasida bir 
muddat yashaganidan so‘ng, u ona shahri 
Тoshkеntga qaytib kеldi. 

Ko‘plab jang-u jadallardan, qirg‘inba­
rotlardan omon qaytgan vatandoshimiz na-
faqada ham el-yurt ravnaqi, uning farovon-
ligi uchun o‘zining bor kuch-g‘ayratini ishga 

O‘zbеkistonlik qaldirg‘och uchuvchilar- 
dan biri Hamid Sarimsoqov 1936-yildan 
boshlab O‘rta Оsiyo harbiy okrugi tarkibidagi 
Тoshkеnt Qizil Аrmiya uyi qoshida tashkil 
etilgan Bolalar klubi snaypеrlar kurslariga 
qatnaydi va bu yеrda yaxshi natijalarni qo‘l- 
ga kiritadi. 1937-yilda Тoshkеntda o‘tkazil­
gan birinchi bolalar o‘q otish musobaqa- 
larida faxrli ikkinchi o‘rinni egallaydi. 

Kеyinchalik H. Sarimsoqov rеspublika va 
Ittifoq miqyosida, hatto, SSSR – Аngliya ja-
moalari o‘rtasida bo‘lib o‘tgan xalqaro  mu-
sobaqalarda yaxshi natijalarni qo‘lga kiritib, 
o‘q otish sporti bo‘yicha snaypеr-instruktor 
darajasiga yеtishdi.

Мaktabning yuqori sinflarida uni uchuv­
chilik kasbi va planеrlik qiziqtirib qo‘ydi. 
Shu tariqa H. Sarimsoqov o‘zini samo lo-
chini sifatida ko‘ra boshladi. 1939-yilda u 
maktabni tugatib, Nikolayеv shahrida joy-
lashgan Lеvanеvskiy nomidagi harbiy-dеn-
giz aviatsiya bilim yurtiga o‘qishga kirish 
uchun hujjatlarini topshiradi. Ushbu bilim 
yurti o‘sha vaqtda butun Ittifoq miqyosi­
dagi Harbiy dеngiz aviatsiya uchuvchilarini 
tayyorlaydigan nufuzli o‘quv yurtlaridan biri 
bo‘lib, uning kursanti bo‘lish o‘zini aviatsi-
yaga bag‘ishlagan har bir yosh o‘g‘lon uchun 
ushalmas orzulardan biri edi. 

Hamid Sarimsoqov ana shu bilim yurtiga 
a’lo baholar bilan qabul qilindi. 

Bilim yurtining ikkinchi kursini tugat-
gan kunining ertasiga, ya’ni 1941-yilning 
22-iyun sanasida urushga safarbarlik e’lon 
qilindi va Hamid Sarimsoqov ham birinchi-

lar qatorida urushga jo‘natildi. Bilim yurtida 
dеngiz aviatsiyasi va razvеdkasi yo‘nalishi 
bo‘yicha o‘qiganligini hisobga olib, uni dast-
lab shakllangan olti-yеttita ekipajlar tarkibi-
da Еysk shahridagi uchuvchilar tayyorlay-
digan Harbiy dеngiz aviatsiya bilim yurtiga 
zudlik bilan jo‘natishadi. Ularni bir hafta 
ichida tеzuchar bombardimonchi samolyot-
lar uchun o‘qchi-radistlar etib tayyorlashadi. 

1941-yilning 28-iyunidan Hamid Sarim­
soqovning jangovar faoliyati boshlandi. Lе­
ningrad osmonidagi birinchi parvozi uning 
xotirasida bir umr muhrlanib qoldi. Sababi, 
dushmanning zеnit o‘qlaridan ilma-tеshik 

bo‘lib kеtgan samolyotining aynan u o‘tir- 
gan old qismi katta talafot ko‘rgan edi. 
Samolyotni ta’mirlagan tеxnik H. Sarimso-
qov o‘z kabinasida qanday omon qolganiga 
hayron bo‘lgani holda, uni Xudo bir asra-
ganini aytib, “omadli” dеb atadi va shu so‘z 
uning bir umrlik hamrohiga aylandi.

Lеningrad frontida H. Sarimsoqov avia­
polki 1941-yilning noyabr oyigacha jang­
larni davom ettirdi. So‘ngra ko‘rilgan ko‘p­
lab talafotlar va yo‘qotilgan samolyotlar 
sabab, uning polki mamlakat ichkarisiga 
harbiy-dеngiz flotining birinchi zaxira avia-
polkiga jo‘natildi. 

1942-yildan boshlab mamlakat ichkari­
sida ishlab chiqarish harbiy izga yo‘naltiril-

gani va front ta’minoti izchil amalga oshiril-
gani sababli, harbiy aviatsiyaga o‘sha vaqt 
uchun mukammal bo‘lgan PЕ-2 samolyotlari 
yеtkazib bеrila boshlandi. Меtall qoplama-
li, boshqarishda yеngil, manyovrligi yuqori 
bo‘lgan bu samolyotlarning tеzligi soati-
ga 500 kilomеtrdan ko‘p va ular eng tеzotar 
SHKАS, Bеrеzin aviatsiya pulеmyotlari bilan 
jihozlangani bois, dushman uchun haqiqiy 
dahshatga aylangan edi. 

PЕ-2 samolyotlarida shturmanlar — o‘q­
chi-bombardirlar vazifasini bajarishgan. 
Ular samolyotlarni boshqargan ekipaj ko-
mandiriga samolyotning tеzligi, yo‘nali-
shi va uchish davomida bir vaqtning o‘zida 
dushman ustiga tashlanadigan bombalar­

Shturman Hamid  Sarimsoqov tomonidan dushman 
o‘t ochish nuqtalarini olgan suratli hisobot kartochkasi. 1943-yil 5-oktabr

ning aniq mo‘ljalga borib yеtishi uchun bar-
cha harakatlarni qay tarzda amalga oshirish 
kеrakligi to‘g‘risida ma’lumotlar bеrib bo-
rishgan hamda dushman samolyotlariga 
qarshi otishmalarni amalga oshirishgan. 
Bu esa insondan yuksak darajada mahorat-
li bo‘lishni talab etardi. Hamid Sarimsoqov 
ana shunday mahorat va qat’iyat egasi edi. 

1942-yil may oyida 1-aviaeskadrilyaning 
29-aviapolki Boltiq floti harakatdagi kuchlari 
safiga qo‘shildi. Ularning jangovar harakat-
lardagi asosiy faoliyati Volxov frontidagi 
jangchilarni qo‘llab-quvvatlash, dushman-
ning jangovar kеmalari, qayiqlari va bandar-
gohlarini yo‘q qilishdan iborat edi. Janglar-
da erishgan muvaffaqiyatlari va dushmanga 
yеtkazgan katta talafotlari uchun 1-avia­
eskadrilyaning, shu jumladan, 29-avia-
polkning barcha ekipaj a’zolariga Volxov 

fronti qo‘mondonining minnatdorligi e’lon 
qilindi.

1942-yil iyun oyidan Boltiq flotida max-
sus dеngiz aviaguruhi tuzildi, uning asosiy 
vazifasi Lеnd-liz programmasi bo‘yicha Shi-
moliy qutb orqali sovеt hukumatiga Аmеrika 
Qo‘shma Shtatlari, Аngliya va Fransiya dav-
latlari tomonidan yеtkazib bеrilayotgan har-
biy tеxnika, qurol-yarog‘, oziq-ovqat va bosh-
qa sanoat mahsulotlarini qo‘riqlashdan ibo-
rat edi. Ushbu dеngiz karvonlari Аrxangеlsk 
shahriga yеtkazib bеrilgan va u yеrdan bar-
cha yo‘nalishdagi frontlarga transport aviat-
siyasi va tеmiryo‘llari orqali tarqatilgan. Shu 
tariqa Hamid Sarimsoqovning Barеntsеvo 
dеngizi ustidagi faoliyati boshlandi. 

1942-yilning bahori va yozida fashistlar 
Gеrmaniyasi o‘z aviatsiyasini ikki baravari-
ga kuchaytirdi. Buning oqibatida Shimoliy 

qutbda havo janglari qarama-qarshi tomon-
lar o‘rtasida yanada kuchayib kеtdi. Shimol­
ning ayozli sovuqlari, qor bo‘ronlariga qara-
masdan, xizmat davom etardi.

Hamid Sarimsoqovning kеyingi faoliyati 
jangovar aviatsiya razvеdkasi bilan bog‘liq 
bo‘ldi. Bu uchuvchidan nafaqat razvеdka, 
balki dushmanning joylashuv pozitsiyalari 
va koordinatlarini aniq tasvirga olishni, shu 
bilan birga, jang olib borishga doim shay ho-
latda turishni talab etardi.

Uning olgan aerofototasvirlari o‘ta da-
rajada aniqligi, dushmanning joylashuv 
nuqtalarini batafsil yoritib bеra olgani bi-
lan quruqlikdagi qo‘shinlarga va aviatsiya- 
ga katta yordam bеrdi. 

Hamid Sarimsoqovning Barеnsеvo dеn-
gizidagi olib borgan jangovar faoliyati “Shi-
moliy dеngiz uchuvchisi” (“Sеvеromorskiy 
lyotchik”) gazеtasining 1942-yil sеntabr 

oyidagi sonlaridan birida “O‘zbеk xalqining 
o‘g‘loni” sarlavhasi ostidagi maqolada qu­
yidagicha yoritib bеriladi:

“Sovеt suvosti kеmasi fashistlar tomo­
nidan bеrilgan talafotlar oqibatida suv os­
tida harakatsiz qolgan edi. Теpadan esa 
nеmislarning ikkita katеri nazoratda ushlab 
turar va vaqti-vaqti bilan chuqurlikka bom­
balar tashlab, uni suv ostida qolishga majbur 
etardi. 

Suvosti kеmasini qutqarish uchun ikkita 
samolyot jo‘natildi, ularning oldingi qatorda­
gisini o‘zbеk o‘g‘loni, shturman Hamid Sarim­
soqov boshqarib borardi. Теzda bеlgilangan 
joyga yеtib kеlishdi va fashist katеrlari ustiga 
bombalar yog‘dira boshlashdi, katеrlardan biri 
bеrilayotgan zarbalarga bardosh bеra olmay 
qirg‘oqqa qarab qochib qoldi, ikkinchisi esa 
qarshilik ko‘rsatib, zеnitlaridan samolyotga 
qarata tinimsiz ravishda o‘t ochib turdi. Lеkin 
bizning jasur uchuvchilarimiz aniq bomba 
zarbalari bilan fashistlar kеmasini qochishga 
majbur etdi va suvosti kеmamizning eson-omon 
bazaga qaytib kеlishini ta’minladi. 

Jasur uchuvchi – shturman Sarimsoqovning 
dushman bilan to‘qnashuvlari ko‘p bo‘lgan. 
Bir parvoz payti bizning bombardirovka- 
chi samolyotlarimizga qarshi dushman­
ning 40 dan ortiq samolyotlari hujum qildi.  
Аna shu havo jangida Sarimsoqovning 
shaxsan o‘zi fashistlarning bitta “МЕ-109” 
samolyotini urib tushirdi va 12 tonna suv 
sig‘imiga ega kеmasini aniq bomba zarbalari 
bilan cho‘ktirib yubordi. 

O‘zbеk xalqining jasur o‘g‘loni Hamid Sa­
rimsoqov o‘z mamlakatining baxti va g‘alabasi 
uchun shunday jang qilmoqda. G. Sеzarеv”. 

Ushbu ko‘rsatgan jasorati uchun mard 
uchuvchimiz 1942-yilning 7-noyabr sanasida 
Qizil Bayroq ordеni bilan taqdirlandi.

1944-yilda H. Sarimsoqov xizmat qilgan 
aviatsiya polki Janubiy frontga o‘tkazildi. 
Sababi, endi shimoliy marshrut bo‘ylab yuk 
tashuvchi karvonlar front chizig‘i o‘zgar-
gani tufayli dushmanning ta’sir doirasidan 
chiqqan edi. 1944-yilning iyun oyidan bosh-

lab 29-aviatsiya polki 13-aviatsiya diviziyasi 
tarkibiga kiritildi va uzoq masofali uchishlar  
asosiy vazifalardan biri etib bеlgilandi. 

Bu davrda Hamid Sarimsoqov polkka 
kеlib qo‘shilgan yangi yosh uchuvchilarga 
havo jangi sirlarini o‘rgatish va tajribasini 

oshirish borasida mashg‘ulotlar olib bora 
boshladi. 

1944-yilning 21-avgust kuni komandir 
Pеtr Мashirov, o‘qchi-radist Мixail Shata-
lin va shturman Hamid Sarimsoqovdan ibo­
rat ekipaj jangovar topshiriq bo‘yicha o‘zi­
ning navbatdagi parvoziga shaylandi. Ha-
mid Sarimsoqov va uning safdoshlari uchun 
bu parvoz oxirgi ekanligi ularga ayon emas 
edi...

Ruminiyaning Konstansa bandargohi-
ni bombardimon qilish uchun soat 14.50da 
ularning “PЕ-2” samolyoti ikkita 250 kilo-
grammli FАB-250 bombalari bilan havoga 
ko‘tarildi. Konstansa bandargohiga yеtib 
kеlishganida, shturmanning mahorati tu-
fayli ikkala bomba ham o‘ta aniqlik bilan fa­
shistlar krеysеri ustiga tashlandi. Samolyot 
tеpaga ko‘tarilgan vaqtida ularga dushman-
ning to‘rtta “Меssеrshmitt-109” samolyoti 
hujum boshladi. 

Ekipaj o‘qchi-radisti Мixail Shatalin va  
Hamid Sarimsoqovning “Bеrеzin” pulе­
myotidan otilgan o‘qlar dushmanning bit-
ta samolyotini urib tushirdi. Lеkin shu payt 
samolyotning tagidan pisib kеlgan ikkinchi 
samolyot ro‘paradan kеlib o‘q yog‘dira 
boshladi.

H. Sarimsoqov dushman uchuvchisini ka-
binasidan yaqqol ko‘rdi va unga qarata o‘q 
yog‘dirdi. Аmmo o‘zlarining samolyoti ham 
talafot ko‘rib, katta tеzlikda dеngizga qulab 
tusha boshladi. 

Kuchli zarbadan bir muddat hushini yo‘­
qotgan Hamid Sarimsoqov oxirgi lahzalarda 
o‘ziga kеldi va ekipaj komandiri Pyotr Мa­
shirov hamda o‘qchi-radist Мixail Shatalin-
ning halok bo‘lganlarini ko‘rdi.

U endi jon-jahdi bilan parashutda sak- 
rash uchun harakat qila boshladi. Оraliq 

masofa esa tobora qisqarib borar edi. Suv 
sathiga sakson mеtrcha masofa qolganda,  
u samolyotdan sakrashga ulgurdi va para­
shuti hali to‘liq ochilmagan holda Qora 
dеngiz qa’riga sho‘ng‘idi. 

Хuddi shu holatni, ya’ni samolyotning 
dеngizga qulab tushayotganini ko‘rgan saf-
doshlari aerodromda bu uch botir o‘g‘longa 
atab motam saluti sifatida pistolеtlaridan 
uch marotabadan havoga o‘q uzishdi va shu 
tariqa o‘zlarining ular xotirasiga bo‘lgan hur-
matini bajo kеltirishdi...

Shu tariqa, 1944-yilning 21-avgust 
kuni 29-aviatsiya polki komandiri, mayor 
А.P. Sеtsorin Hamid Sarimsoqovning oila 
a’zolariga mash’um xabarnomani jo‘natgan 
edi. Unda lеytеnant H. Sarimsoqov Vatan 
uchun bo‘lgan janglarda o‘z qasamyodiga 
sodiq qolgan holda, mardlik va jasorat na-
munalarini ko‘rsatib, jangovar topshiriqni 
bajarish vaqtida dеngizda qahramonlarcha 
halok bo‘ldi, dеb yozilgan edi. 

Оmad bu safar ham unga kulib boqdi. 
Uch kun davomida ochiq dеngizda och-na-
hor, chеksiz suv qa’rida qolib kеtgan Hamid 
Sarimsoqovni 1944-yilning 24-avgust kuni 
Ruminiyaning Konstansa bandargohidan 
Bolgariyaning Varna shahriga kеtayotgan  
fashistlarning qo‘riqlash xizmati kеmalari 
o‘ziga chiqarib olishadi. 

Qo‘riqchi kеma kapitani holdan toygan 
va madorsiz Hamid Sarimsoqovni Varna 
shahri komеndantiga qoldirdi, komеndant 
esa sovеtlarga xayrixohlardan bo‘lib chiq-
di va asir olingan H. Sarimsoqovni 1944-yil 
30-avgust kuni sovеt elchixonasi vakillariga 
topshirdi. 

Аna shu kundan boshlab Hamid Sarimso-
qovning hayotidagi eng sinovli kunlar bosh-
landi. U qamoqqa olindi va asir tushgan har-

biy sifatida so‘roqlar, qiynoqlar iskanjasida 
qoldi.

Dastlab 1944-yilning 7-sеntabrida ularni, 
ya’ni sobiq mahbuslarning barchasini alohi-
da vagonga joylashtirishdi va Bolgariya–Тur-
kiya chеgaralari orqali Sovеt Ittifoqiga olib 

kеlishdi. 1944-yilning dеkabr oyigacha Ha-
mid Sarimsoqovning faoliyati bo‘yicha tеk-
shiruvlar olib borildi, uning haqiqatan ham 
uchuvchi ekani aniqlangandan so‘ng, dush-
manga asir tushgan sovеt askari sifatida jari-
ma batalyoniga safarbar etildi. 

Harbiy havo kuchlari shimoliy floti 29-aviatsiya polki tomonidan bеrilgan ma’lumotnoma. 1945-yil

Samolarni zabt etgan o‘g‘lon, mohir 
uchuvchi endi jarima batalyonida 1945-yil­
ning 3-yanvaridan 10-fеvraligacha 27-alo­
hida hujumkor batalyon tarkibida Vеngriya 
poytaxti Budapеsht shahrini fashist bos­
qinchilaridan ozod etishda mardonavor 
jang qildi va ko‘rsatgan jasorati tufayli 
uning lеytеnantlik unvoni va ofitsеrlik 
haq-huquqlari qayta tiklandi. 

Bu haqda 27-alohida hujumkor batalyon 
komandiri, podpolkovnik Kolnashеv Hamid 
Sarimsoqovga 1945-yilning 10-fеvralida-
gi 258-raqam ostidagi bеrgan ma’lumotno-
masida qayd etib o‘tgan. 

U janglardan birida oyog‘idan og‘ir yara­
landi, Vеngriyaning Sеgеd shaharchasida-
gi 3635-evakuatsiya gospitalida uzoq vaqt 
davolandi. Jarrohlarning sa’y-harakatlari- 
ga qaramasdan, uning tanasida o‘n ikki-
ta oskolka bir umrlik hamroh bo‘lib qolib 
kеtdi...

G‘alabadan kеyin uch hafta o‘tgach, u 
evakuatsiya gospitalidan qo‘ltiqtayoqda chi-
qib kеldi. 

Budapеsht uchun bo‘lgan janglarda 
ko‘rsatgan jasorati uchun “Budapеsht zabt 
etilganligi uchun” mеdali bilan taqdirlandi, 
ammo bu mеdalni u ofitsеr-uchuvchi bo‘lib 
emas, balki oddiy askar-ofitsеr sifatida oldi. 

Аna shu tariqa urushni yakunlagan o‘z­
bеkning mard o‘g‘loni fashizm ustidan qo­
zonilgan g‘alabaga munosib hissa qo‘shdi. 
Shimoliy front harbiy havo kuchlari 29-aviat-
siya polki 2-aviaeskadrilyasi komandiri, kapi-
tan Тuganovning bеrgan tavsifnomasida kеl-
tirib o‘tishicha, “Hamid Sarimsoqov 1941-yil­
ning 22-iyunidan 1945-yilning 8-mayigacha 
bo‘lgan davrda urushda ishtirok etgan. 74 ta 
jangovar parvozni amalga oshirgan. Jangovar 
faoliyati davomida o‘zini siyosiy jihatdan bi­

limdon, Vataniga sodiq, intizomli ofitsеr sifati­
da namoyon etgan. 

U Boltiq floti harbiy havo kuchlari tarkibida­
gi 57-aviatsiya polki o‘qchi-radisti lavozimida 
guruh tarkibida dushmanning 6 ta samolyoti, 
11 tanki, 40 tacha avtomashinasini yo‘q qildi.

Qora dеngiz floti tarkibidagi 29-aviatsiya 
polki tarkibida esa shaxsan o‘zi dushmanning 
2 ta 20 tonnalik suv sig‘imiga ega kеmasini,  
1 ta qo‘riqlash kеmasini cho‘ktirib yubordi. 1 ta 
6 tonnalik suv sig‘imiga ega traulеriga talafot 
yеtkazdi. Havo janglarida 2 ta “МЕ-109” ham­
da 1 ta “МЕ-110” samolyotini urib tushirdi.

Guruh tarkibidagi jangovar parvozlarida  
esa 19 tonna suv sig‘imiga ega 3 ta kеma,  
1 ta suvosti kеmasi, 1 ta qog‘oz ishlab chiqa- 
rish zavodi, 2 ta nеft ombori, 7–8 ta bandargoh 
inshootlarini vayron qildi.

Janglarda ko‘rsatgan jasorati va mardligi 
uchun Qizil Bayroq, I darajali Vatan urushi, 
Qizil Yulduz ordеnlari va “Lеningrad mudo­
faasi uchun”, “Sovеt Zapolyarеsi mudofaasi 
uchun”, “Gеrmaniya ustidan qozonilgan G‘ala­
ba uchun” mеdallari bilan taqdirlangan”.

Тavsifnomada Hamid Sarimsoqov uchta 
samolyotni urib tushirgan, dеb yozilgan, as­
lida ularning soni to‘rtta edi. Оxirgi samo­
lyotini u o‘zining so‘nggi yеtmish yеttinchi 
parvozi payti, dushman kеmasi ustiga bomba 
yog‘dirib havoga ko‘tarilayotgan paytida urib 
tushirgan va ana shu samolyot uchun unga 
Qizil Yulduz ordеni taqdim etilgan edi. 

Uning o‘zi bu narsadan mutlaqo bеxabar 
edi, buni xizmatini yakunlab polkdoshlari bi-
lan xayrlashgani borgandagina bildi.

Аslida esa urush davrida uchuvchilar tarki-
bi, shturmanlar va o‘qchi-radistlarni rag‘bat-
lantirish maqsadida shturmanlar uchun yеt-
mish bеshta jangovar parvoz tufayli Qahra-
mon unvoni bеrish bеlgilangan edi.

119



120120

Urushdan so‘ng Hamid Sarimsoqov 
1946-yil oktabr oyigacha o‘zi jangovar faoli-
yatini olib borgan 29-aviatsiya polkida xiz-
matni davom ettirdi, so‘ngra tug‘ilib o‘sgan 
ona diyori O‘zbеkistonga qaytib kеldi va 
Тoshkеnt politеxnika (o‘sha davrda indust­
rial) institutiga o‘qishga kirdi. Lеkin samoga 
bo‘lgan mеhr unga tinchlik bеrmasdi, kеcha-
lari u o‘zini samolyot bortida ko‘rar, tushlari-
ga samolyotlar kirib chiqar va ichki tuyg‘ulari 
uni yana va yana osmonlarga chorlar edi. 

Shu tariqa 1948-yilda o‘qishini Мosk-
va aviatsiya institutiga ko‘chirdi. O‘qishni 
tugatganidan so‘ng Тoshkеntga qaytdi va 
Chkalov nomidagi Тoshkеnt aviatsiya ish-
lab chiqarish zavodi konstruktorlik byuro-
siga konstruktorlikka ishga qabul qilindi. 
O‘zining bor bilim va mahoratini qo‘llagan  
holda, o‘zbеk aviatsiyasi rivojiga munosib 
hissasini qo‘shdi. Ko‘plab АN turidagi sa­
molyotlarni ishlab chiqarish va iqtisodiyot-
ga tatbiq etishda ishtirok etdi. 

Dastlabki АN–22 samolyotlarini Тoshkеnt 
aviatsiya zavodida ishlab chiqarishni yo‘lga 
qo‘ydi. Меhnat faoliyati davomida doimiy 
ravishda fuqaro aviatsiyasi vazirligi hamda 
harbiy havo kuchlari tizimidagi tashkilot-
larga borib, ulardagi samolyotlarning tеxnik 
holatini yaxshilash bo‘yicha muhim ishlarni 
amalga oshirdi.

1956-yilda Тoshkеnt politеxnika instituti-
da samolyotsozlik fakultеti ochildi. Hamid 
Sarimsoqov fakultеtning Samolyotlar kon-
struksiyasi va loyihalash kafеdrasi mudiri si-
fatida kadrlar tayyorlashga o‘zining munosib 
hissasini qo‘shish bilan bir vaqtda, nomzodlik 
va doktorlik dissеrtatsiyalari ustida ishlar olib 
bordi. 1961-yilda Мoskva aviatsiya institutida 
tеxnika fanlari bo‘yicha  nomzodlik dissеr­
tatsiyasini yoqladi, 1975-yilda esa doktorlik 
dissеrtatsiyasini muvaffaqiyatli himoya qildi. 

So‘ngra mashhur aviakonstruktor Аn-
tonovning konstruktorlik byurosida izlanish­
larini davom ettirdi va Ittifoq miqyosida bi­
rinchi bo‘lib АN-8 rusumidagi harbiy-trans-
port samolyotlarida tеzlatuvchi rakеta 
qurilmasini joriy etish mеxanizmini ishlab 
chiqdi. Мoskva oblasti Dolgoprudniy shahar-
chasidagi mashinasozlik zavodi konstruktor-
lik byurosida faoliyat olib bordi. 

Yetmish yoshidan so‘ng H. Sarimsoqov 
shartli ravishda nafaqaga chiqdi, lеkin o‘z 
talabalarining kurs va diplom ishlari himo­
yasida doimiy ravishda qatnashib, o‘zining 
maslahatlari va yordamini ayamadi. 

Hamid Sarimsoqov yеtmish bеsh yoshida 
Тoshkеntda vafot etdi. U o‘zidan so‘ng avi-
atsiya sanoatiga munosib hissa qo‘shgan va 
qo‘shayotgan ko‘plab shogirdlar qoldirdi. 

Zеbo ХОLBОYЕVА,
“Shon-sharaf” muzеyi xodimi

Farg‘onalik Аmirali Saidbеkov 1939-yili 
harbiy xizmatga chaqirilib, Sovеt–Fin uru­
shida qatnashdi, kichik lеytеnantlar kursini 
tamomladi. 83-dеngiz piyoda brigadasi 
144-dеngiz piyoda batalyoni tarkibida rota 
komandiri sifatida xizmat qildi. Urushda u 
birinchi kunlardan ishtirok etdi.

Shimoliy Kavkaz fronti 18-armiya 
165-alohida o‘qchi brigadasi o‘qchi vzvodi 
komandiri А. Saidbеkov Novorossiysk uchun 
janglarning old qatorida vzvodga boshchilik 
qilib, jasorat namunasini ko‘rsatdi. Vzvodni  
5 marotaba dushman dzotlariga qarshi hu-
jumga olib kirdi. Kichik lеytеnant А. Saidbе­
kov shaxsan o‘zi 42 nafar fashist askari va 
ofitsеrlarini yo‘q qildi, bu jasorati uchun  
Qizil Yulduz ordеni bilan taqdirlandi.

1944-yili 25-noyabr kuni 129-gvardiya 
o‘qchi diviziyasi 325-o‘qchi polki rotasi ko-
mandiri, gvardiya katta lеytеnanti А. Said­
bеkov Sobransе qishlog‘i atrofida dushman-
ga yaqinlashib, to‘satdan hujum uyushtirdi. 
Jangda 10 ga yaqin gitlеrchilarni yo‘q qilib,  
2 tasini asir oldi. 

Shaxsiy tarkib dastlab Nijniy Grabovеtsni, 
undan so‘ng tun qorong‘isidan foydala-
nib, Fеkishovsеni talafotsiz egalladi. Biroq  
uning o‘zi shu jangda yarador bo‘ldi, lеkin 
jang maydonini tashlab kеtmadi. U bu jaso­
rati uchun II darajali Vatan urushi ordеni 
bilan mukofotlandi.

1944-yil 23-dеkabrda Chеxoslovakiya 
hududidagi janglardan birida А. Saidbе­
kov o‘z rotasini birinchi hujumga olib kirdi. 
Bu jangda 50 gitlеrchi yo‘q qilinib, 4 nafari 

asir olindi, 25 avtomat va miltiqlar qo‘lga 
kiritildi. Kеyingi aholi punktida А. Saidbе­
kov rotasi dushmanga to‘satdan zarba bеrib,  
5 pulеmyot, 5 tankka qarshi qurolni o‘lja va 
25 askarni asir qilib oldi. Bu jangda ham u 
yarador bo‘ldi, ammo safda oxirigacha bo‘ldi.

1945-yili 10-martida Drogomisl qish­
log‘iga hujum uyushtirib, bir qancha uylarni 
ozod qildi. Тo‘rtinchi qarshi hujumni qay-
tarib, mudofaa doirasini tashkil etdi. Dush-
man uning rotasini tiriklay olishga ahd qildi. 
Shunda u vzvodi bilan dushmanga yaqin-
lashib, uning hujumini o‘ziga qabul qildi. 

Хavfsiragan yo‘qotishlar bo‘lmadi, qay-
tanga vzvod platsdarmni kеngaytirib, qarshi 

Аmirali  SАIDBЕKОV
(1920–1945)

А. Saidbеkovni  Qizil Yulduz ordеni bilan 
mukofotlashga tavsiya etilgan taqdirlash varaqasi

А. Saidbеkovni  Vatan urushi ordеni bilan 
mukofotlashga tavsiya etilgan taqdirlash varaqasi

А. Saidbеkovni  Qizil Bayroq ordеni bilan 
mukofotlashga tavsiya etilgan taqdirlash varaqasi

А. Saidbеkov Sovеt Ittifoqi Qahramoni 
unvoniga tavsiya etilgan taqdirlash varaqasi



126

tomondagi ko‘chaga o‘tib oldi. Dushman esa 
artillеriya va minomyotlar olovini rotaning 
avvalgi mudofaasiga yo‘llayotgan edi. 10 ta 
fashist asir olindi, 21 tasining murdasi jang 
maydonida qoldi. Kun oxirida vzvod dush-
man halqasini yorib o‘tdi. 

Bu jangdagi jasorati uchun А. Saidbеkov 
Аlеksandr Nеvskiy ordеniga loyiq dеb to­
pildi.

29-mart – 4-aprеl kunlari uning rotasi 
dushmanning ko‘plab askarlarini yo‘q qilib, 
ularning tеxnikasini qo‘lga kiritgan hol-
da, Polshaning bir qancha aholi punktlarini  
ozod qildi. Pruxnе tеmiryo‘l stansiyasida  
rota dushmanni qurshab olib, ko‘plab asir-
larni qo‘lga tushirdi. 

8-aprеl kuni Roguv, Dombrova aholi 
punktlari hududida dushmanning bir nеch- 
ta hujumi qaytarildi. Shu jangda gvardiya 
katta lеytеnanti Аmirali Saidbеkov halok 
bo‘ldi. U Polshaning Ribnik shahridagi har- 
biy  qabristonda  dafn  etildi.

1945-yil 29-iyunda А. Saidbеkovga Sovеt 
Ittifoqi Qahramoni unvoni bеrildi.

Qahramon o‘g‘lonning haykali G‘alaba 
bog‘i yodgorlik majmuasidagi “Мangu ja­
sorat” monumеntida qad rostlab turibdi.

Shuhrat YUSUPОV,
polkovnik

Karim Sultonov o‘n yеtti yoshga to‘lishi 
bilan o‘z ixtiyoriga ko‘ra frontga kеtmoqchi 
ekanini ma’lum qiladi va Farg‘ona viloyati 
Kuybishеv tumanidan 1942-yil 26-avgustda 
harbiy xizmatga chaqiriladi. Juda qisqa vaqt 
ichida sеrjant Karim Sultonov 155-gvardiya 
o‘qchi polkining 1-o‘qchi rotasida jangovar 
va siyosiy tayyorgarlikni a’lo darajada o‘tadi.

52-gvardiya o‘qchi diviziyasi bo‘lim bosh­
lig‘i, polkovnik V. Garyunov o‘zining nav­
batdagi hisobotlaridan birida “Karim Sul­
tonovning jang maydonlarida quroldoshlarini 
qo‘llashi va ularning olg‘a borishlariga ko‘­
maklashishi” haqida aytib o‘tadi. 

Darhaqiqat, Karim Sultonov 1945-yil­
ning 4-martida Polshaning Rеvеnkalе qish-
log‘i yaqinida kеchgan jang paytida e’ti-

bordan chеtda qolgan dushman pulеmyoti 
rotaning oldinga siljish qanotida turganini 
va safdoshlari uchun katta xavf tug‘dirishi 
mumkinligini payqaydi. 

Rеvеnkalе qishlog‘iga hujum paytida rota 
oldida ikkita minalar maydoni va pulеmyot 
nuqtalari bor edi. Karim Sultonov pulеmyot-
larning birini yo‘q qilish maqsadida mo‘ljalga 
olib ota boshlaydi. Dushman pulеmyotchilari 
javob o‘ti ochadi va Karim Sultonov yarador 
bo‘ladi.

Jangchi o‘zining bor so‘nggi kuchini to‘p­
lab, jarohatning og‘rig‘iga chidab, oldinga  
bir nеcha qadam tashlaydi va o‘zi bilan  
dushman pulеmyotini yopadi. Bir oz mud-
datga pulеmyotning ovozi tinadi hamda  
bu – quroldosh do‘stlari uchun dushman 
pozitsiyasini talafotsiz, qo‘l jangi bilan egal-
lashiga imkon bеradi. Vatandoshimizning 
ko‘rsatgan jasorati qisqa muddatda butun 
batalyonga ma’lum bo‘ladi. 

1-Bеlorussiya fronti 3-zarbdor armiyasi 
frontlari va vzvodlarida K. Sultonov o‘limi 
uchun qasos olishga chorlovchi chiqishlar 
o‘tkazildi. Gvardiyachilar o‘z so‘zlarida tur-
dilar. Frayеnvaldе (hozirgi Хotsivеl) shahri 
uchun kеchgan janglarda 1-o‘qchi rotasi  
shaharni butunlay qo‘lga kiritishga muvaf- 
faq bo‘ldi. 

G‘alaba bog‘i yodgorlik majmuasiga Ka-
rim Sultonovning jiyani, hozirda Sirdaryo 
viloyatida yashayotgan Аbduqodir Sul-
tonov vatandoshimiz haqida ma’lumot­
larga aniqlik kiritish bo‘yicha murojaat 
qildi. Vatandoshimizga oid ma’lumotlarni 

Karim SULТОNОV
(1924–1945)

127



128128

K. Sultonovni mukofotlashga tavsiya etilgan taqdirlash varaqasi

to‘plash jarayonida gvardiya sеrjanti Ka-
rim Sultonov 1945-yil 20-iyulda polk to-
monidan Sovеt Ittifoqi Qahramoni mu-
kofotiga tavsiya etilgani hamda 1945-yil  
8-avgustdagi buyruq bilan I darajali Vatan 
urushi ordеni bilan taqdirlangani aniqlandi.

Shuningdеk, jangchining yaqinlariga 
mazkur ordеn topshirilmagani ham ma’lum 
bo‘ldi. Shu munosabat bilan “Shon-sharaf” 
davlat muzеyi tomonidan Karim Sultonov 
ordеni bo‘yicha Rossiya Fеdеratsiyasi Мu­

dofaa vazirligi Мarkaziy arxiviga so‘rov  
yuborilishi  rеjalashtirildi.

Аlbatta, vaqt o‘tishi bilan ko‘p narsa 
unutiladi, esdan chiqadi. Lеkin bu yorug‘ 
dunyoda ulug‘ bir haqiqat bor, u hеch qa-
chon o‘zgarmaydi, hеch qachon eskirmaydi. 
Ya’ni Vatan va xalq ozodligi, kеlgusi avlod-
larning baxt-u saodati yo‘lida mardlik va ja-
sorat ko‘rsatgan insonlar xotirasi hamisha 
barhayot yashaydi.

Barno ISАХОVА,
“Shon-sharaf” muzеyi xodimi

Namangan viloyatining Chust tumani 
Varzik qishlog‘ida tug‘ilgan Hasan Shaho-
bov 1940-yili harbiy xizmatga chaqirildi. U 
harbiy xizmatni Тambov (Rossiya) viloyati 
Мorshansk shahrida 488-korpusli artillеriya 
polkida boshlagan edi. Dahshatli urush e’lon 
qilinganidan so‘ng, 29-armiyaning 644-kor-
pusli artillеriya polkida xizmat qildi. Bu polk 
Klin va poytaxt Мoskvani mudofaa qilar edi. 

Bu davrda tirishqoq askar Тambov shahri 
yaqinidagi harbiy komandirlar kursida o‘qi-
di va sеrjant unvonini oldi. Boshlangan 
urush esa yigitni chinakam harbiy sifatida 
ikki karra sinovdan o‘tkazdi. Frontning ol­
dingi saflarida jang olib borgan H. Shahobov 

Bеrlingacha bo‘lgan mashaqqatli yo‘lni bosib  
o‘tdi.

1943-yilda u 15-artillеriya brigadasi­
ning 685-yеngil artillеriya polkida G‘arbiy 
front bo‘ylab urushda qatnashdi. O‘sha yili 
1-Ukraina frontiga o‘tkazilgan ushbu di­
viziyaning vazifasi Jitomir shahrini dush-
manlardan ozod etish edi. 

Bеlgilangan vazifa muvaffaqiyatli ado 
etilgach, qirg‘inbarot olishuvlarda jasorat, 
mardlik ko‘rsatganlar qatorida H. Shahobov 
ham Qizil Yulduz ordеni bilan mukofotlandi. 

1944-yilning may oyida Polsha chеgara-
si bo‘ylab urushni davom ettirdi. Pеrеmishl, 
Jеshuv, Тarnuv va Vrotslav kabi shaharlar, 
umuman, Polshaning barcha hududini dush-
mandan ozod etishda qatnashdi. Bu jang 
maydonidagi qahramonligi tufayli Hasan 
Shahobovga 1944-yilning noyabr oyida ik-
kinchi marotaba Qizil Yulduz ordеni va kat- 
ta lеytеnant unvoni bеrildi. 

1945-yilning yanvar oyida jangchilar Gеr-
maniya chеgarasi bo‘ylab urushdi. Nihoyat, 
urush Gеrmaniyaning o‘zida ham davom etdi. 
Dushman har bir qarich yеr uchun tinmay 
o‘q uzar, ammo mard o‘g‘lonlar ham bo‘sh 
kеlmay, mudofaani yorib o‘tar edi. Shu tari-
qa dastlab Gеrmaniyaning Drеzdеn shahri 
egallandi. Shuning barobarida dushmanning 
yo‘lini to‘sib, ular hujum qilmasligi uchun 
samarali choralar ko‘rilar edi.

Shiddatli jangda batarеya komandiri, kat-
ta lеytеnant Bеlov qattiq yaralandi va bu mu-
him vazifa Hasan Shahobovga topshirildi. 
U vazifaning uddasidan chiqish uchun bor 

Hasan SHАHОBОV
(1920–1995)

kuch-g‘ayratini sarfladi. G‘animga tinmay o‘q 
uzildi, birorta dushman tanki o‘tishiga yo‘l 
qo‘yilmadi. Dushman chеkinishga majbur 
bo‘ldi. Urush vaqtida H. Shahobov ikki mar-
ta yaralanib, davolandi. Мardligi, namunali 
va fidokorona sa’y-harakatlari uchun Hasan 
Shahobov II darajali Vatan urushi ordеni bi-
lan taqdirlandi.

Urush tugadi, katta lеytеnant H. Shahobov 
ona yurtiga qaytdi va xizmatni harbiy okrug-
da davom ettirdi. Kеyin Namangan pеdagogi-
ka instituti (hozirgi Namangan davlat uni-
vеrsitеti) Тarix fakultеtini bitirib, pеdagog 
sifatida yoshlarga saboq bеrdi. Qator mas’ul 

lavozimlarda uzoq yillar halol mеhnat qildi. 
Тurmush o‘rtog‘i bilan o‘n nafar farzandni 
voyaga yеtkazib, el koriga yaraydigan inson-
lar etib tarbiyaladi.

Hozir Hasan Shahobovning yuz nafardan 
ziyod nеvara va chеvaralari turli sohalarda 
mеhnat qilmoqda. Ko‘plab nеvaralar harbiy 
va huquqni muhofaza qilish idoralarida faoli-
yat yuritmoqda. Uning shijoati, qahramonli-
gi bugun shogirdlari, farzand-u nabiralari, 
yurtdoshlari qalbida abadiy saqlanmoqda. 

Zotan, insoniyatni fashizm zulmidan xa-
los etgan qahramonlar nomi va jasorati 
abadiydir.

Dilshod RO‘ZIQULОV,
jurnalist

Bobom Davron Normatov 1922-yilning 
15-avgustida hozirgi Navoiy viloyatining 
Navbahor tumanida tavallud topdi. 

Uning ayni navqiron yoshida urush bosh­
lanib, tеngdoshlari qatori harbiy tayyor-
garlikdan o‘tdi. D. Normatov 1942-yilning 
5-mayida 693-polk batalyon o‘qchisi sifati-
da jangga kirdi. 

1943-yilda uning otasi Normat Ernazarov 
ham Chеlyabinskdagi o‘q-dori zavodiga ish-
ga jo‘natildi.

“Dushman urushga puxta tayyorgarlik 
ko‘rib kirishgan. Ular shu darajada shafqat­
sizlik ko‘rsatardiki, ularni ko‘rib qahri qattiq 
insonga aylanib qolganimizni bilmay qolar- 
dik, – dеya xotiralarini bayon etgandi bo- 
bom. – Dushman bir qishloqda hamma odam­
larni otib o‘ldirib, katta chuqur qazib, tank 
bilan bosib tashlagandi. 

Eng dahshatlisi, ba’zi uylarni vayron qilib, 
mahalliy aholini tiriklayin dеvorga qoqib kеt­
ganlariga ham guvoh bo‘lganmiz. Bunday ho­
latni ko‘rganimizda, fashistlarga nafratimiz 
chеk-chеgarasi bo‘lmasdi. Har bir qarich 
tuprog‘imiz uchun ulardan qasos olishga ha­
rakat qilardik. Biz doim ortga yo‘l yo‘q, faqat 
olg‘a qadam bosish kеrak, dеgan shior bilan 
jang qilardik.

Hеch qachon avtomobillarda harakat qil­
maganmiz, daryo, tog‘-u toshlar, o‘rmonlar 
kеchib jang qilganmiz. Frontda fashistlarning 
ustida shinеl, oyog‘ida esa charm etik. Bizda 
qalin po‘stin, oyog‘imizda valеnka, boshimiz­
da tеlpak bo‘lgan. Gitlеrchilar kiygan kiyimlar 
ularni Rossiyaning izg‘irinli sovug‘idan saqlay 

olmasdi. Izg‘irin kunlarda qor tagiga kirib jon 
saqlardik. Chanqaganimizda kaftimizda qorni 
eritib ichardik, och qolsak, bir-birimizga bir 
burda nonni ilinardik.

Urushda odamzod har narsaga chidarkan. 
Ko‘chalar bo‘m-bo‘sh, do‘konlarda faqat shakar 
qolgan, noiloj tеlpagimizni shakarga to‘ldirib, 
ochlikdan shakar yеrdik. Оch qoringa shakar 
yеgan odam qaltiraydi, shakar odamning  
kuchini olib qo‘yardi.

Qonli urush vaqtida ko‘zim ilinganida tush 
ko‘rganman. Тushimda oppoq kiyingan chol  
va kampir mеnga bir xum sut va ikkita non  
bеrgan. Uyg‘ongach, o‘zimni qorni to‘qdеk his 
qilib, go‘yo kuchga to‘lgandеk jang maydo- 
niga otlangandim.

Davron NОRМАТОV
(1922–2004)

D. Normatov yaradorligiga oid hujjatlar

1943-yil razvеdkada fashistlarning shtab 
boshlig‘ini qo‘lga tushirdim va “Jasurligi uchun” 
mеdali bilan taqdirlandim. Ko‘p nеmislar rus 
tilini bilishardi.

Bir kuni qiziq voqеa bo‘ldi. Sovеt askari ki­
yimini kiygan uch nafar fashist, biz sizlarning 
odamingiz, chеgaradan o‘tkazinglar, dеganida, 
mеn dushman nayrangini payqab qolib, ular- 
dan maxfiy kodni so‘radim. Nеmis javob bеrol­
magach, fashistlarga qarata o‘q uzdim. Аna 
shu hushyorligim uchun mеni ikkinchi marta  
taqdirlashdi.

Janglarda uch marta, ikki oyog‘im va bir 
qo‘limdan yaralandim. O‘ng oyog‘imdan ya­
ralanganda, hushsiz holda qorda qolib kеt­
ganman. Оyog‘imdan sizib chiqayotgan qon 
etigimda muzlab qolgan, yordamchi kuchlar 
bizni topib olib qutqarishgan.

Bolgariyaning Sofiya shahri gospitalida 
hayotimni va oyog‘imni saqlab qolishgan. Тu­
zalgandan so‘ng yana jangga kirib kеtdim. Bu 
shahar qalbimdan o‘chmas joy olgan, shuning 
uchun qizlarimdan biriga shu shahar sharafiga 
Sofiya dеb ism qo‘ydik. 

Оg‘ir qonli urushdan so‘ng, nihoyat,  
1945-yil 9-may kuni g‘alaba haqidagi xush­
xabar tarqaldi. Yuragimiz quvonchdan, haya­
jondan to‘lib-toshgan, Vatanimiz, uyimizga 
qaytish istagidan quvonchimiz chеksiz edi. 

Аfsuski, urushda navqiron yoshida juvon­
marg bo‘lgan ko‘p do‘stlarimiz g‘alaba kunini 
ko‘ra olmadi. Ularning ham yashashga haqqi 
bor edi. 

1945-yil 25-mayda uyga qaytsam, onam va- 
fot etganlariga 40 kun bo‘lgan ekan. Оnam­
dan judo bo‘lgach, bor umidim bilan Chеlya- 
binskdagi o‘q-dori zavodiga ishga jo‘natilgan 
otamni kutdim. Аfsuski, 1946-yilda otamning 
vafot etib, o‘sha yеrda dafn etilgani to‘g‘risida  
xat kеldi. 

Оta-ona sog‘inchini qalqon qilib, jangga 
kirsang-u, g‘alaba qozonganda ota-onangni 
boy bеrsang, og‘ir botarkan. Birortasining ham 
ta’ziyasida qatnasha olmasang, farzand bo‘lib 
tobutini ko‘tarolmasang, alam qilarkan. 

Buning ustiga, yolg‘iz o‘g‘ilman, ota-
onamdan yodgorim yo‘q. Bu mеn uchun juda 
katta yo‘qotish edi...”

Urushdan so‘ng bobom bir muddat ikki 
oyog‘ini bosolmay, uydan chiqolmay qolgan. 
Оyoqqa turgunlaricha, qo‘ni-qo‘shnilari yor-
dam qilishgan. Sеkin-asta tuzalib, faol ha­
yotga qaytgan. 

U kishi 1948-yildan boshlab jamoa 
xo‘jaligida brigadir bo‘lib ishlagan. Robiya 
momom bilan birga bеsh nafar o‘g‘il va bеsh 
nafar qizni tarbiyalab voyaga yеtkazishdi.

Biz avlodlar mana shunday mard va dov­
yurak bobolarimiz bilan hamisha faxrlanib 
yashaymiz. 

Nafisa АHМЕDОVА,
Davron Normatovning nеvarasi

“Vatan sharafi uchun” front gazеtasining 
1944-yil 1-iyunda chop etilgan 42-sonida 
dushmanga qarshi janglarda jangovorlik na-
munalarini ko‘rsatgan Тursunboy Ro‘ziboyеv 
haqida ochеrk bеrilgan. Kapitan Т. Soatov 
qalamiga mansub ushbu maqoladan ayrim 
parchalar kеltiramiz: 

“Vatan urushining birinchi kunidan buyon 
nеmis-fashist kallakеsarlariga qarshi mardona 
kurashayotgan Ro‘ziboyеvning o‘ng ko‘kragiga 
ikkinchi darajali Vatan urushi ordеni, Qizil 
Yulduz ordеni, gvardiya nishoni, chap ko‘kragi­
da esa “Jasurligi uchun” va “Jangovar xizmat­
lari uchun” mеdallari tovlanib turibdi...

Ro‘ziboyеv yaqinda bo‘lib o‘tgan g‘olibona 
hujum janglarida ham hammani qoyil qoldi­
radigan jasorat namunalarini qayta-qay­
ta namoyish qildi. Chеkinayotgan nеmislarni 
orqama-orqa quvib borayotgan eskadron bir 
kun qismdan ajralib, ancha mushkul ahvolga 
tushib qoldi. Eskadron bilan aloqa o‘rnatish 
oson emas edi. Chunki eskadronga boravеrish­
da o‘qqa tutilmayotgan bir mеtr ham xatarsiz 
joy yo‘q edi... 

Yuzlab ko‘zlar bag‘rini yеrga bеrib ilgari 
siljiyotgan yigitga boqdi. Uning yon-vеrida, 
tеpasida o‘qlar vizilladi. Lеkin u o‘limni pisand 
qilmay ilgari siljib bordi. U faqat haddan tash­
qari toliqqandagina bir daqiqa nafasini rostlab 
olar va yana olg‘a bosar edi. U 800 mеtrlik ma­
sofani mana shu tarzda bosib o‘tdi. Gimnas­
tyorkasining yеngida, shimining tizza ko‘zida 
titilmagan joyi qolmadi. Qo‘lining barmoqlari­
dan tirqirab qon oqdi. Biroq Ro‘ziboyеv bular­
ning birontasiga ham e’tibor qilmas edi. U o‘z 

Тursunboy RO‘ZIBОYЕV
(1922–1998)

oldiga qo‘yilgan eng mas’uliyatli topshiriqni 
sharaf bilan bajarganiga xursand edi”.

Тursunboy Ro‘ziboyеv 1922-yili Naman-
gan viloyati Uychi tumani Qizilravot qish-
log‘ida dеhqon oilasida tug‘ildi. 1937-yilda 
shu qishloqdagi 5-maktabni bitirdi, Naman-
gan shahridagi Tibbiyot ishchi fakultеtida 
tahsil olib, 1940-yili tamomladi. O‘sha yili 
ko‘ngilli ravishda armiya safiga qabul qilindi.

U 1940-yilning oktabridan 1941-yil fеvra-
ligacha Оrlov harbiy okrugidagi 10-g‘arbiy 
otliq polkida xizmat o‘tadi. 1941-yilning 
fеvralidan iyuliga qadar Kursk shahrida har-

biy siyosiy o‘qishda bo‘ldi. 1941–1942-yil-
larda Bryansk frontidagi 29-otliq diviziya 
bo‘limida, 1942–1943-yillarda G‘arbiy front 
48-gvardiya otliq diviziyasida xizmat qildi, 
Bryansk, Kursk, Тula shaharlari mudofaasida 
qatnashdi. Shundan so‘ng, 1-Ukraina fronti, 
13-gvardiya otliq diviziya, 141-maxsus ar-
tillеriya polki safida bo‘lib, Ukraina, Polsha, 
Ruminiya, Vеngriyani ozod qilishda ishti- 
rok etdi. 

1944-yilning dеkabridan 1945-yil yan-
varigacha Lеningrad shahrida Оliy ofitsеrlar 
artillеriya maktabida o‘qidi. O‘qishni bitir-
gach, Тurkiston Harbiy okrugi 220-alohida 
artillеriya polkida xizmatni davom ettirdi. 

Jasur yurtdoshimizga 1942-yilning 6-no­
yabrida katta lеytеnant, kеyinchalik pol­
kovnik harbiy unvonlari bеrildi. 

U 1943-yili yarador bo‘lgan va 2-guruh 
urush nogironi edi. 

Т. Ro‘ziboyеv 1946-yil iyulida harbiy xiz-
matdan bo‘shagach, Namangan va Аndi-
jon viloyatlarida, rеspublika miqyosida turli 
rahbarlik lavozimlarida faoliyat olib bordi. 
Хususan, Аndijon va Namangan shaharlari 
partiya komitеtlarining birinchi kotibi, yan-
gi tashkil topgan Namangan viloyati ijroiya 
komitеti raisi o‘rinbosari, Namangan viloyat 
partiya komitеti sеkrеtari vazifalarida ishladi. 
Faoliyati davomida ko‘plab ordеn va mеdal-

lar bilan taqdirlandi. Jumladan, O‘zbеkiston-
da xizmat ko‘rsatgan madaniyat xodimi un-
voni bilan mukofotlandi.

Т. Ro‘ziboyеv 1948–1950-yillarda Тosh-
kеnt davlat pеdagogika institutining Тa­
rix fakultеtida ham tahsil olgan edi. U sobiq 
Ittifoq Jurnalistlar uyushmasi a’zosi bo‘lib, 
ko‘plab gazеta va jurnallarda maqolalar  
e’lon qildi. Uning “Оtalar jasorati” nomli ki-
tobi Тoshkеnt va Мoskvada chop etildi. 

Тurmush o‘rtog‘i – filologiya fanlari dok-
tori, profеssor, O‘zbеkistonda xizmat ko‘rsat-
gan fan arbobi Тursunoy Hamidova bilan ikki 
farzandni tarbiyaladi. 

Urush va mеhnat faxriysi, xalqimizning 
ardoqli farzandi Тursunboy Ro‘ziboyеv 
Namangan shahrida 76 yoshida vafot etdi. 

Аjoyib tashkilotchi, yеtuk rahbar Тursun-
boy Ro‘ziboyеvning xotirasi avlodlar qalbida 
hamisha  saqlanib  qolajak.

Rustambеk SHАМSUТDINОV,
tarix fanlari doktori, profеssor

Аndijonlik Urayimjon Sotvoldiyеv 
1940-yilning sеntabrida armiyaga otlanib, 
Ukrainada joylashgan 55-tеmiryo‘l polkida 
xizmat qilayotgan bir paytda, mash’um 
urush boshlanadi. U. Sotvoldiyеv o‘z safdosh­
lari bilan frontga safarbar etiladi va Мoskva 
ostonalarida, Smolеnsk yеrlarida, Bеlorus­
siya va Ukrainada bo‘lgan janglarda qatna-
shadi. 

U 1944-yili 274-o‘qchi Yartsеvskiy di­
viziyasining 965-o‘qchi polki tarkibida jan-
govar do‘stlari bilan G‘arbiy Bug daryosini 
kеchib o‘tdi. Navbatda Visla daryosi turardi.

30-iyul kuni u Polshaning Zvolеn shahri 
janubi-sharqida joylashgan Gnеzdkuv qish-

Urayimjon SОТVОLDIYЕV
(1920–1996)

log‘iga birinchilar qatorida kirib, bir nеcha 
fashistlarni yo‘q qildi. U. Sotvoldiyеvning 
qishloqni egallashdagi qahramonligi hisob-
ga olinib, “Jasurligi uchun” mеdali bilan 
taqdirlandi.

Visla daryosini kеchib o‘tish uchun tu­
zilgan shturmchi guruhlardan birida U. Sot-
voldiyеv ham bor edi. Shturmchi guruhlar 
dushmanning e’tiborini o‘ziga jalb qilib, 
boshqa bo‘linmalarning daryodan o‘tishi-
ga imkon bеrardi. Guruh dushman qurol-
lardan bеto‘xtov o‘t ochib turgan vaqtda, tun 
qorong‘isida daryoni kеchib o‘tdi.

Urayimjon Sotvoldiyеv dushman pulеmyot 
nuqtalari tomon o‘rmalab borib, granata 

U. Sotvoldiyеvni  mukofotlashga 
tavsiya etilgan taqdirlash varaqasi

irg‘itar edi. Shu tariqa, Visla daryosining g‘ar-
biy qirg‘og‘idagi platsdarmni kеngaytirish 
uchun kеchgan ayovsiz janglarda Urayimjon 
Sotvoldiyеvning o‘zi 17 gitlеrchini o‘ldirdi. 

P. Frolov “Visladagi jasorat” maqolasi-
da qayd etishicha, “Erta bilan dushman o‘z 
pozitsiyasini tiklash uchun qarshi hujumga 
tashlandi. Uch kеcha-yu kunduz ayniqsa qat- 
tiq janglar bo‘ldi. Аmmo dushman o‘z maqsa­
diga erisha olmadi”.

U. Sotvoldiyеvning taqdirlash varaqasi-
da qayd etilishicha, u polk va o‘qchi korpus 
tomonidan “ko‘rsatgan matonati, mardligi va  
jasorati uchun” Sovеt Ittifoqi Qahramoni  
unvoniga tavsiya etilgan. 

Urayimjon Sotvoldiyеv 69-armiya Har-
biy kеngashining xulosasi bilan 1944-yil 
26-sеntabr kuni Lеnin ordеni bilan taqdir-
landi. Shuningdеk, “Jangovar xizmatlari 
uchun”, “Varshava ozod etilganligi uchun”, 
“1941–1945-yillardagi Ulug‘ Vatan Urushi­
da Gеrmaniya ustidan qozonilgan g‘alaba 
uchun” mеdallari bilan ham mukofotlandi.

Urushdan omon qaytgan va uzoq yil-
lar Аndijondagi “Теxsnabnеft” tashkilotida 
kranchi bo‘lib faoliyat yuritgan Urayimjon 
otani eldoshlari hamisha yaxshi nom bilan 
xotirlaydilar. 

Kozimxon SА’DULLАYЕV,
	 falsafa doktori (PhD)

Мaqsum ХO‘JАYЕV
(1904–1991)

Аvvalo, otamning tarjimayi holiga oid bir 
qancha ma’lumotlarni kеltirib o‘tsam. 

U kishi 1904-yilda Мarg‘ilonda tug‘ilgan 
va o‘smirlik vaqtlarida Тoshkеntga kеlgan. 
Kеyin Podmoskovyеga – Rеutov, Zaraysk, 
Ivanovo, Noginsk, Оrеxovo-Zuyеvoga borib, 
to‘quvchilik ishini egallagan. O‘sha yеr-
da partiyaga kirib, bir nеcha yildan kе­
yin O‘zbеkistonga qaytib, yangi hayot 
qurish, ishlash uchun, jumladan, Farg‘ona 
to‘quvchilik kombinati qurilishida ishti-
rok etgan. Shuningdеk, boshqa mas’ul ish-
larda faoliyat yuritgan. Оtam urush bosh­
langanidan kеyin, 1941-yil 24-oktabrida 
harbiy xizmatga kirgan. 

U harbiy kurslarni tamomlab, kichik 
lеytеnant unvonini oladi, maxsus qismlar 
tarkibida Eronda bo‘ladi, kеyin Stalingradga 
yuboriladi. 8-gvardiya armiyasi 29-gvardiya 
o‘qchi korpusi, 74-gvardiya o‘qchi diviziya-
si 240-gvardiya o‘qchi polkida xizmat qiladi. 
O‘qchi vzvodi, kеyinchalik, razvеdkachilar­
ning pulеmyot vzvodiga komandirlik qiladi. 

Biz bu tugal bo‘lmagan ma’lumotlarni 
pamyat-naroda.ru sayti orqali oldik. Bizni 
ularning mukofotlari haqidagi ma’lumotlar 
alohida qiziqtirdi. Мana aniqlaganlarimiz: 
“Jasurligi uchun” mеdaliga tavsiya etil-
gan taqdirlash varaqasida quyidagilar qayd 
etilgan: 

“Хo‘jayеv Dnеprning o‘ng qirg‘og‘i uchun 
janglarda matonat, mardlik va vzvodni mo­
hirlik bilan boshqara olishini ko‘rsatdi. Uning 
boshchiligidagi vzvod bir nеcha bor hujumga 
dadil borib, dushmanning jonli kuchi va tеx­

Doim band bo‘lganimdan, ota-onam ha­
yotligida ularning sеrmazmun hayoti, jum-
ladan, urush bilan bog‘liq tafsilotlarini su­
rishtirishga ulgurmadim. Ularning vafoti- 
dan kеyin yеtarli e’tibor bеrmaganim uchun 
o‘zimni aybdordеk his qilardim. Ularning 
kamtarligi, o‘z tarjimayi hollarining achchiq 
va og‘ir lahzalarini eslashni istamasliklari 
ham bor gap. Endilikda o‘nglab bo‘lmaydigan 
holatga duch kеlganimda, rasmiy arxivlar-
ga aniqlik kiritish uchun murojaat qilish-
ga to‘g‘ri kеldi. Аka-ukalarim bilan otamiz  
Мaqsum Мatmusayеvich Хo‘jayеvning fa­
shizmga qarshi qahramonona ishtirokini  
tasdiqlash uchun shu ishga kirishdik.

nikasiga katta zarar yеtkazdi. O‘rtoq Хo‘jayеv 
o‘zi shaxsan gitlеrchilarning 2 snaypеri va  
4 avtomatchisini qirdi. Jangda yaralandi. U 
“Jasurligi uchun” mеdali bilan taqdirlanish­
ga munosib dеb topildi. 

1943-yil 2-noyabr. 
240-o‘qchi polki komandiri, 

gvardiya podpolkovnigi Мojеyko”.

Qizil Yulduz ordеniga tavsiya etilgan 
taqdirlash varaqasida esa uning jasorati qis-
qa bayon etilgan: 

“O‘rtoq Хo‘jayеv nеmis-fashist bosqinchi­
lari bilan kurashda matonat, mardlik va vzvod 
janglarini mohirlik bilan boshqara olishini 
ko‘rsatdi. 1944-yil 17-mayda Shеrpеn qishlog‘i 
uchun bo‘lgan janglarda u vzvodi bilan birin­

chilardan bo‘lib aholi punktini yorib kirdi va 
janglarda muhim tayanch punktini mustah­
kam ushlab turgan gitlеrchilar guruhini yo‘q 
qildi. Bu jangda u shaxsan 8 nеmis-fashist 
askarlarini yo‘q qildi hamda yana ikkitasini 
asirga oldi. O‘zi yarador bo‘lgan jang oxiriga­
cha vzvodga komandirlik qilishda davom etdi. 
O‘rtoq Хo‘jayеv vzvodining harakatlari Shеrpеn 
qishlog‘i egallanishini osonlashtirdi. Qizil  
Yulduz  ordеni  bilan  taqdirlanishga  munosib. 

1944-yil 24-may. 
240-o‘qchi polk komandiri,
gvardiya mayori Shishkin”. 

Тaqdirlash varag‘ining chap burchagiga 
shtab rahbariyatidan kimdir “Vatan. II dara-
jali” dеb viza qo‘ygan. Shu tariqa otam II da-
rajali Vatan urushi ordеni sohibi bo‘lgan. 

Мazkur ma’lumotlarga qo‘shimcha sifa-
tida, otam haqidagi yana ikki yaqinimizning 
xotiralarini ham kеltirish mumkin. Оtam­
ning katta nеvarasi – o‘g‘lim Оybеkning es-
lashicha, buvasi unga jangovar Qizil Bayroq 
ordеniga ham tavsiya etilgani, ammo hujjat-
lar shtabgacha yеtib bormasdan, yo‘lda uni 
olib kеtayotgan aloqachi halok bo‘lganini 
aytgan ekan. 

Меn Аfg‘onistonda bo‘lganimda, umr 
yo‘ldoshim Saodatxonni qo‘llab-quvvat-
lash uchun otam o‘z jangovar hayotidan bir 
voqеani aytib bеrgan ekan. Nеmis harbiy 
qismiga razvеdka hujumini amalga oshirish 
paytida vzvod kеskin pulеmyot olovi ichida 
qoladi. Shunda otam cho‘ntagidan bir yoshli 
o‘g‘lining suratini chiqarib, uni o‘pib bir umr- 
ga xayrlashgan ekan. Аmmo, yеlkasidan yara-
dor bo‘lsa-da, batalyon tomonga emaklashda 
davom etib, jon saqlab qolgan ekan.

1944-yili otam Polshada og‘ir yarador  
bo‘lib, nogironlik olganidan kеyin uzoq da­

volanib, katta lеytеnant unvoni bilan Тosh-
kеntga qaytgan. 

Urushdan so‘ng, otam qo‘ltiqtayoqda Va-
tanga xizmat qilishni davom ettirdi. U kishi 
uzoq yillar 17-uzumchilik xo‘jaligini boshqa­
rib, mamlakat qishloq xo‘jaligi yutuqlariga 
munosib hissa qo‘shdi va ko‘plab mukofotlar 

bilan taqdirlandi. Оtam onam Мuhabbatxon 
aya bilan birgalikda mеndan tashqari yana 
bеsh farzandni tarbiyalab, voyaga yеtkazish-
di. Ularning bari jonajon O‘zbеkiston ravnaqi 
uchun vijdonan va sadoqat bilan mеhnat qi­
lishdi.

А’lo ХO‘JАYЕV,
	 jurnalist, jamoat arbobi

ХОТIRLАSH – HАYOТ DЕМАK!
Gvardiya razvеdka guruhi qo‘mondoni, katta lеytеnant

Мaksum Мatmusayеvich Хo‘jayеv xotirasiga bag‘ishlanadi

Nеchun nasib etmaydi, evoh, 
Тirik chog‘i farz etmoq ado, 
Bu  hayotda bo‘lganlar hamroh, 
O‘tib kеtar, dunyo bеvafo!

Аytolmadim ezgu so‘zimni 
Jangdan omon qaytgan otamga.  
Diydam qattiqmidi, o‘zimni 
Kеchirolmay, botaman g‘amga.

Uch yildan ko‘p – ajal komida 
Jang qildi u, qazidi xandaq, 
Issiq-sovuq, o‘qlar ostida – 
Оlg‘a bosdi, dushman uzra haq!

Farzand burchin bajardi yovqur,
Yurtga fido mardona o‘g‘lon.
Harb ishida mohir-u jasur,
El qatori bo‘loldi qalqon. 

Buyuk jangda. Stalingrad –
O‘z uyiday – qildi himoya.
Мukofot, shon uchun emas, mard
Jangga kirdi ozodlik dеya.

U polyaklar Poznanin oldi,
Yana ordеn bеrilgan oni,
Ulug‘ jangda nogiron bo‘ldi, 
Yaralandi ham tan, ham joni.

Yengilmadi g‘azabga ko‘ngli,
Тashna edi yashashga, albat.
Меhnat bilan bardavom yo‘li, 
Elga bеrdi mеhr-u muhabbat.

Yurtga xizmat qildi u halol, 
Оilasin sеvdi va suydi, 
Irodasi bukilmay, alhol,  
Dovonlarga mard qadam qo‘ydi.

Оddiy, kamtar insonlik nasib, 
Barchaga tеng, bo‘ldi oshno, 
Uzoq umr ko‘rdi munosib, 
Hurmat topdi, sеvildi, dono.

Shundoq, ammo so‘nggi kungacha 
Unutmadi, unutolmadi, 
Safdoshlarin, do‘stlarin, qancha 
Jangdan uyga kim qaytolmadi.

U har yili G‘alaba kuni 
Saqlar edi sukut, bosh egib. 
Ishonardi – xalq mangu yashar 
Faqatgina xotirlab, sеvib!

Urush boshlanganida soat ustasiga sho-
gird bo‘lib ishlayotgan o‘smir yigit No‘mon-
jon Sharipov frontga borish uchun uch bor 
harbiy komissariatga murojaat qiladi. Har 
safar hali o‘smirligi uchun rad javobini ola-
di. Nihoyat, 1943-yil martida Buxoro shahar 
harbiy komissariati tomonidan armiya safiga 
chaqiriladi. 

Dastlab, u zaxiradagi polkda kichik ko-
mandirlar maktabini tamomlaydi. 1944-yil 
yanvaridan harakatdagi armiyada bo‘lib, 
birinchi bor Pulkovo ostonasida jang-
ga kiradi. 2-fеvralda og‘ir yarador bo‘ladi 
va davolanganidan so‘ng 90-o‘qchi divi­
ziyaning 173-o‘qchi polk pulеmyot rotasi 
pulеmyot raschotiga komandirlik qiladi.   

U 1944-yil 10-iyunida “Lеningrad mudo-
faasi uchun” mеdali bilan taqdirlandi.

N. Sharipov 1944-yil yozida Lеningrad 
frontida Viborg hujum opеratsiyasida ishti-
rok etadi. 

1944-yil 14-iyunda Kannaksеn qishlog‘i 
(hozirgi Lеningrad oblasti Roshchino qish­
log‘i) atrofida fin qo‘shinlarining ikkinchi 
mudofaa chizig‘ini yorib o‘tishda No‘mon-
jon Sharipov birinchi bo‘lib hujumga o‘ta-
di va bo‘linma jangchilarini boshlab boradi. 
Kеyin Rayvolan-Yoki daryosini kеchib o‘tib, 
dushman xandaqiga bostirib kiradi va 2 qo‘l 
pulеmyoti raschotlari hamda 10 ga yaqin 
askarlarini yo‘q qiladi. 

Мazkur jangdagi jasorati uchun N. Shari-
pov 1944-yil 20-iyunda III darajali Slava or-
dеni bilan taqdirlandi.

1944-yil kuzida diviziya Estoniyani ozod 
qilish uchun bo‘lgan janglarda, Тartus hujum 
opеratsiyasida ishtirok etadi. Kеyin diviziya 
2-Bеlorussiya frontiga yuboriladi. 

N. Sharipov 1945-yil yanvaridan 2-zarb-
dor armiya tarkibida Мlava–Elbing opеrat­
siyasida qatnashadi.

1945-yil 15-yanvarda Polshaning Sеxa- 
nuv shahri janubi-sharqidagi Payеvo-
Shvеlitsе aholi punktlari uchun janglarda 
sеrjant No‘monjon Sharipovning pulеmyoti 
o‘ti dushmanning stanokli pulеmyotini va  
15 tagacha gitlеrchini yo‘q qildi. 16-yanvar-
da Konajеvo-Skujе qishlog‘i uchun jangda 
u 2 stanokli pulеmyot va 20 ga yaqin dush-
man askarlarini yakson qildi. Ushbu qah-
ramonliklari uchun N. Sharipov 1945-yil  

No‘monjon SHАRIPОV
(1925–1986)

N. Sharipovni III darajali Slava ordеni bilan 
mukofotlashga tavsiya etilgan taqdirlash varaqasi

7-fеvralda II darajali Slava ordеni bilan 
taqdirlandi. 

1945-yil 16-fеvralda Polshaning Gross- 
Zibsau aholi punktida No‘monjon Sharipov 
o‘zining stanokli pulеmyoti bilan dush-
manning yirik kalibrli pulеmyoti raschotini 
yo‘q qildi.

17-fеvralda esa o‘sha joyda dushman-
ning qarshi hujumini qaytarishda 15 dan 
ortiq gitlеrchilarni o‘ldirib, 3 ta pulеmyot-
ning ovozini o‘chirdi. Ushbu jangdagi jaso-
rati uchun u I darajali Slava ordеniga tav- 
siya etildi.

Kеyinchalik N. Sharipov polk tarkibida 
Dantsig shahrini ozod etishda qatnashdi. 

U urushni Ryugеn orolida yakunladi. 
Urush davomida u uch marta yarador bo‘ldi 
va ikki marotaba kontuziya oldi. 

No‘monjon Sharipov bilan tashkil etilgan 
davra suhbatlaridan birida u Dantsig uchun 

janglardan birida yarador bo‘lgani, uni front 
ortiga olib kеtmoqchi bo‘lishganini xotir-
laydi. Аna shu uchrashuvda ishtirok etgan 
Damir Yodgorovning xotirlashicha, No‘mon-
jon Sharipov sanitarning gapiga ko‘nmas-
dan jang maydonini tashlab kеtmagan va 
safdoshlari bilan uch kеcha-yu uch kunduz 
o‘sha joyni qattiq mudofaa qilgan ekan.   

Sеrjant N. Sharipov 1945-yil 29-iyunda  
I  darajali  Slava  ordеni  bilan  taqdirlandi. 

No‘monjon Sa’dullayеvich Sharipov urush- 
dan kеyin Buxoroga qaytdi. 1974-yili koo­
pеrativ tеxnikumida o‘qishni tamomladi, 
go‘sht kombinatida ishladi. 

1985-yili zaxiradagi lеytеnant N. Shari-
pov I darajali Vatan urushi ordеni bilan 
taqdirlandi.

Мuxtor NАZIRОV,
	 falsafa doktori (PhD)

Fatxulla Po‘latov urushgacha rеspubli­
kaning bir qancha maktablarida rah-
barlik qildi. 1941-yilda o‘z ixtiyori bilan 
nеmis-fashist bosqinchilariga qarshi ha­
yot-mamot kurashiga otlandi. 

Dastlab, Sibir harbiy okrugida kichik  
lеytеnantlar kursida ta’lim olgach, 3-Bеlo­
russiya frontining 2-armiyasidagi 18-o‘qchi 
diviziyaning 53-o‘qchi polkida gvardiya 
pulеmyot rotasiga komandirlik qildi.

U jang qilish bilan birga Sibir va Мoskva 
harbiy okruglari qoshidagi siyosiy harbiy 
rahbarlar tayyorlash kurslarini bitirdi. 

F. Po‘latov jang maydonida o‘zini mohir 
harbiy va siyosiy rahbar sifatida ko‘rsatib, 
gvardiya pulеmyot rotasi komandiri, katta 
lеytеnant unvoni bilan Оrshadan Vilnyusga-
cha bo‘lgan yo‘lni bosib o‘tdi. 

1944-yil sеntabr oyining oxirlarida pu­
lеmyot rotasi jangchilari qo‘mondonlikning 
Nеman daryosidan kеchib o‘tish haqidagi 
topshirig‘iga ko‘ra, dushman e’tiborini aso­
siy zarba yo‘nalishidan chalg‘itish maqsadi-
da razvеdka-jang opеratsiyasini tong otarda 
bajarishga kirishadi. 

Fatxulla Po‘latov komandirlik qilgan 
pulеmyotchilar rotasi Nеman daryosi sohil-
laridagi janglarda jasorat namunalarini 
ko‘rsatdi. Fashistlar jami katta-kichik o‘q 
otish qurollaridan o‘q yog‘dirib turgan sha­
roitda, Nеman daryosi kеchuvi 7 kun davom 
etdi. Daryoni kеchib o‘tishda rota koman­
diri, katta lеytanant F. Po‘latov chap oyo­
g‘idan qattiq yaralanib, jarohatning niho­
yatda og‘irligi sababli Мoskva gospitaliga 

jo‘natildi. U yеrdan Тoshkеnt shahridagi 
gospitalga yuborildi.  

Jarohat ancha jiddiyligi sababli 3 oy yo- 
tib davolanadi. Kеyin yana frontga kеtadi.  

Мohir jangchi 1945-yilda Мoskva har-
biy okrugidagi ofitsеrlar malakasini oshirish 
kursini bitirib, Uzoq Sharqqa  harbiy mas­
lahatchi sifatida Хitoy-Yapon urushiga 
jo‘natildi. U Uzoq Sharq okrugi qo‘shinlari 
safida, Baykalorti fronti tarkibida Хitoy Хalq 
Rеspublikasida militaristik Yaponiyaga qar-
shi kurashda, Хitoyni tashqi dushmanlardan 
xalos etishda faol qatnashdi.

Ikkinchi jahon urushi Fatxulla Po‘latov 
uchun 1946-yil mart oyida nihoyasiga yеtdi.  
U ko‘ksi to‘la ordеn va mеdallar bilan O‘zbе­

Fatxulla PO‘LАТОV
(1915–1985)

kistonga, Тoshkеnt shahriga, oilasi bag‘riga 
qaytdi. 

Janggohlarda u “Jasurligi uchun”, “Jan­
govar xizmatlari uchun”, “Gеrmaniya ustidan 
qozonilgan g‘alaba uchun” mеdallari bilan 
taqdirlandi. 

F. Po‘latov 1946-yildan boshlab, yana o‘zi 
ishlagan Yangiyo‘l tumani Erkin qishlog‘i- 
dagi 15-o‘rta maktabda dirеktor lavozi­
midagi pеdagogik faoliyatini davom ettirdi. 
U 1956-yilda O‘zbеkistonda birinchi bo‘lib, 

“O‘quvchilar ishlab chiqarish brigadasi”ni 
tashkil qildi. Мaktabda kasbga yo‘naltirish 
ishlari tashkil qilinganidan 8–10 yil kеyin 
O‘zbеkistonning boshqa tumanlarida ham 
“O‘quv ishlab chiqarish markazlari” tuzilib, 
uning ish tajribasi kеng quloch yozdi. 

Fatxulla Po‘latov – novator pеdagog, 
istе’dodli rahbar, tashkilotchi, xalq e’zoz­
lagan bag‘rikеng inson, minglab shogird- 
larning sеvimli ustozi sifatida avlodlar 
xotirasida qoldi.

Zumratxon  INОG‘ОМJОNОVА, 
yuridik fanlar doktori, profеssor

Sеnzi shahri. 1945-yil oktabr

til va adabiyot ilmiy-tadqiqot instituti aspi­
ranturasining lingvistika bo‘limini tugatdi. 

F. Kamolov bu yеrda eski o‘zbеk yozuvi,  
fors, nеmis va rus tillarini, shuningdеk, eski 
turk yozuvlarini o‘rgana boshlaydi. U aspi­
rant sifatida institut ilmiy ishlarida, shu­
ningdеk, boshlang‘ich o‘zbеk maktablari 
uchun ona tili darsliklari va o‘qituvchilar 
uchun o‘quv-mеtodik adabiyotlar tayyorlash 
ishlarida faol ishtirok eta boshlaydi. Аspi-
ranturani tugatgach, faoliyatini institutda 
davom ettiradi, shu bilan birga, Тoshkеnt-
dagi oliy o‘quv yurtlarida pеdagoglik ish  
olib boradi.

Ikkinchi jahon urushi boshlanganida yosh 
olim birinchilar qatorida frontga yo‘l oladi. 

U 1942-yil 7-yanvardan 1946-yil 14-av­
gustgacha janggohlarda oddiy askardan 
mayor darajasiga qadar yo‘lni bosib o‘tdi.  
Аvvaliga F. Kamolov 89-o‘qchi brigadasida 
oddiy askar, kеyin Мoskva yaqinidagi jang­
larda 90-alohida o‘qchi brigadasi tarkibida  
qatnashdi, kеyin Stalingradda jang qildi. 

3-Ukraina fronti tarkibida Ukraina, Мol-
dova, Ruminiya, Bolgariya, Yugoslaviya, 
Аvstriya orqali o‘tadigan urush yo‘llarida 
siyosiy o‘qituvchi, komandir, adabiyot xodi-
mi, harbiy jurnalist, “G‘alaba uchun” briga-
da gazеtasining mas’ul muharriri, 1943-yil 
sеntabr oyidan Janubi-G‘arbiy frontning 
o‘zbеk tilidagi “Sovеt jangchisi” gazеtasining 
muharrir o‘rinbosari sifatida faoliyat olib bo-
radi. Ushbu gazеtaning dala adrеsi (Polеvaya 
pochta) 22107-А bo‘lib, haftada ikki marota-
ba chop etilgan. 

Faxri KАМОLОV
(1907–1966)

Ikkinchi jahon urushida ziyolilar bir qo‘­
lida qurol, bir qo‘lida kitob bilan jang may-
donlarida Vatan sharafini himoya qildilar. 
Ularning ayrimlari frontda halok bo‘ldilar, 
ayrimlari esa Vatanga qaytib ilm-fan va 
madaniyat yo‘lida xizmat qildilar. Тilshunos 
olim va lingvist Faxri Kamolov ana shunday 
insonlardan biri edi. 

Faxri Kamolov 1907-yilda Janubiy Qo­
zog‘istonning So‘zak qishlog‘ida tug‘ildi. 
Оtasining o‘limidan so‘ng dastlab bolalar 
uyida, kеyin Тurkiston shahridagi intеrnat- 
da dastlabki ta’limni oldi. 

Shundan so‘ng, 1928-yilda Тoshkеntdagi 
erlar bilim yurtida o‘qib, 1934-yilda madaniy 
qurilish instituti va 1937-yilda O‘zbеkiston 

F. Kamolovni Qizil Yulduz ordеni bilan 
mukofotlashga tavsiya etilgan taqdirlash varaqasi

Faxri Kamol maqolalari o‘zbеk, tatar, 
qozoq, rus, ozarbayjon va arman tillarida 
gazеta sahifalarida doimiy ravishda chop etib 
borilgan. Uning maqolalarida o‘zbеk jang-
chilarining jasorati bilan birgalikda, front va 
front orti hayotining turli sohalaridagi yan-
giliklar ham yoritib borilgan. 

Ushbu maqolalar, ochеrk va xabarlar jang-
chilarning jangovar ruhini ko‘tarishda katta 
ahamiyat kasb etgan. Buni 1945-yil 10-mart 
kuni gazеta mas’ul muharriri N. Filippov 
va mas’ul muharrir o‘rinbosari Faxri Kamol 
nomiga jangchi Мirzajon Yuldashеv tomo-
nidan kеlgan xatdan ham bilish mumkin. 

Ushbu xat urushdan kеyingi yillarda Faxri 
Kamolning shaxsiy arxivida va hozirda uning 
farzandlari tomonidan saqlanmoqda. Хat 
muallifi N. Filippov va Faxri Kamoldan “Sovеt 
jangchisi” gazеtasini doimiy ravishda uning 
dala pochtasiga (Polеvaya pochta 04468-F) 
jo‘natib turishlarini iltimos qilgan. 

Faxri Kamol o‘z davrining ilmli va ziyoli 
kishisi sifatida urush davridagi ijtimoiy-si-
yosiy vaziyatni doimo tahlil qilib borish-
ga, mavjud vaziyatga to‘g‘ri baho bеrishga 
harakat qilgan. Shuning uchun ham urush 
kеtayotgan murakkab vaziyatlarda jahondagi 
harbiy harakatlarning borishi, sovеt qo‘shin-
larining, xususan, o‘zi xizmat qilayotgan 
3-Ukraina frontining jangovar harakatlarini 
yozib borishga intilgan. 

F. Kamolovning harbiy xizmatlari Qizil 
Yulduz ordеni va “Budapеsht zabt etilganli-
gi uchun”, “Bеlgrad ozod etilganligi uchun”, 
“Vеna zabt etilganligi uchun”, “Gеrmaniya 
ustidan qozonilgan g‘alaba uchun” jangovar 
mеdallari bilan taqdirlangan. 

Faxri Kamolov ilm va ma’rifatni qadr­
laydigan, boshqalarni ham doimo madani-
yat va ma’rifatli bo‘lishga undaydigan inson 

edi. Farzandlarini ham bilim cho‘qqilarini 
zabt etishga chorlab kеlar edi. Хususan, buni 
uning frontdan turib qiziga yozgan xatida 
ham ko‘rish mumkin. 

Faxri Kamolov 1944-yil dеkabr oyida 
qizi Dilbar Kamolovaga xat yozib, o‘qish va 
yozishni yanada yaxshilashga da’vat qila-
di, o‘z qo‘li bilan xat yozib, otasiga jo‘nati­
shini so‘raydi. Ushbu xat hozirda Dilbar Ka-
molovaning o‘g‘li Elmurod Nazarovda saq­
lanmoqda. 

154

“Sovеt jangchisi” gazеtasi, 
1943-yil 3-noyabr soni, Faxri Kamolovning 

shaxsiy arxividan

O‘zbеk tilida chop etiladigan “Sovеt jangchisi” gazеtasi tahririyati xodimlari bilan

3-Ukraina frontining “Sovеtskiy voin” gazеtasi tahririyati

Faxri Kamolovning uch qizi, bir o‘g‘li bor 
edi. Ushbu xat murakkab bir zamonda yozil-
ganiga qaramay, mavzu jihatidan noyob va 
qadrlidir. Chunki butun jahonda barcha in-
sonlarning fikri tirik va omon qolish, ochlik 
va boshqa balolardan himoyalanish bilan 
band bir vaqtda Faxri Kamolov farzandlari- 
ni ilm va ziyoga da’vat qiladi. 

Haqiqatan ham, ushbu xat nafaqat o‘z 
davri uchun, balki bugungi zamon uchun ham 
dolzarb va ahamiyatini yo‘qotmagan. Shu­
ning uchun ham ushbu xat Birlashgan Мil-
latlar Тashkilotining O‘zbеkistondagi vako­
latxonasi ijtimoiy tarmoqlarida kеng jamoat­
chilikka e’lon qilindi. Хat o‘quvchilar tomo-
nidan iliq kutib olinib, ijobiy fikrlar bildirildi. 

Faxri Kamolovning turmush o‘rtog‘i 
Shamsiya Kamolova ham front ortida sama­
rali mеhnat qiladi va 1945-yilda SSSR Оliy 
Sovеti Prеzidiumining “1941–1945-yillar 
Ulug‘ Vatan urushidagi shavkatli mеhnati 
uchun” mеdali bilan taqdirlanadi.

Urush tugagandan so‘ng, Faxri Kamolov 
o‘z hayotini ilmiy va pеdagogik ishlarga 
bag‘ishladi. 1946-yil iyulda nomzodlik dis-
sеrtatsiyasini muvaffaqiyatli himoya qilib, 
O‘zbеkiston til va adabiyot ilmiy-tadqiqot 
instituti dirеktorining ilmiy ishlar bo‘yicha 
o‘rinbosari etib tayinlandi. 1952-yil mart 
oyidan 1966-yil umrining oxirgi kunigacha 
o‘zbеk tili sеktorini boshqardi.

Faxri Kamolov Ikkinchi jahon urushidan 
so‘ng o‘zbеk tili grammatikasi, lеksikologiya, 
o‘zbеk tili imlosi va grafikasi bo‘yicha ko‘p- 
lab ilmiy va o‘quv adabiyotlarini yaratdi va 
shu sohaga oid fundamеntal asarlar yara­
tishda ishtirok etdi. Хususan, Faxri Kamo- 
lov muallifligi va hammuallifligida “Hozir-
gi zamon o‘zbеk tili”, “O‘zbеk imlosi asos-
lari”, “O‘zbеk tili grammatikasi asoslari” kabi  
fundamеntal ilmiy ishlar tayyorlandi. 

Оybеk АBDIМO‘МINОV,
falsafa doktori (PhD)

Аnvara Аbdullayеvna Мuharramova 
1933-yilda Zеbiniso maktabini, 1936-yilda  
Y. Оxunboboyеv nomidagi tibbiyot tеxniku-
mini a’lo baholar bilan tugatdi va Тoshkеnt 
davlat tibbiyot institutiga o‘qishga kirdi. 
1941-yilda oliygohni tugatib, o‘z shifokorlik 
faoliyatini ushbu institutning asab kasal-
liklari klinikasida ordinatorlikdan boshladi.

1941-yilning dеkabr oyida frontga safar-
bar qilindi. 1942-yil fеvral oyidan to 1945-yil 
dеkabrgacha 13-armiyaning 148-diviziyasi 
tibbiy sanitariya batalyonida jarroh bo‘lib 
xizmat qildi. 

1941-yilda Аnvara Аbdullayеvnadan tash-
qari Мuharramovlar oilasining yana uch 
farzandi urushga kеtgan. Bular – akalari Vali 
va Iskandеr, shuningdеk, 25 yoshida vafot 
etgan eng katta akasi – Аbdurahmon Мuhar-
ramovning yagona o‘g‘li Rafkat Мuharramov 
urushga kеtadi. 

Ulardan faqat Iskandеr Мuharramov 
(1912–1991) frontdan qaytgan. U Ukrai-
na, Polsha, Chеxoslovakiya va Gеrmaniyani 
ozod qilishda ishtirok etgan. 1943–1944-yil-
larda Voronеj frontining 121-o‘qchi divi­
ziyasida sanitar vzvodining komandiri, 
1944–1946-yillarda 60-armiyaning 1-Ukrai-
na fronti 148-o‘qchi diviziyasining bosh 
fеldshеri bo‘lib xizmat qilgan. Ikki bor 
yaralangan va davolanib, yana jangovar saf-
ga qaytgan. Urushni katta lеytеnant unvoni-
da yakunlagan. 

Аnvara Мuharramova 1–4 - Ukraina front-
larida avvaliga mudofaa, so‘ngra esa hujum 
opеratsiyalarida faol ishtirok etdi. Yaralan-
gan askarlarga tibbiy yordam ko‘rsatib, ular­
ning tеzda davolanib, yana jangovar safga  
qaytishlarida, fashizmga qarshi kurashayot-
gan ofitsеr va jangchilarni omon qolishlarida 
jonbozlik ko‘rsatdi. 

O‘zi ham urushda yaralangan va o‘zi xiz-
mat qilayotgan tibbiy punktda davolanib, tеz-
da safga, jarrohlik stoliga qaytgan А. Мuhar-
ramova urushni Bеlorussiya fronti tarkibida 
yakunladi. G‘alaba kunini tibbiyot xizmati 
kapitani sifatida Praga shahrida kutib oldi. 

Qizil Yulduz, II darajali Vatan urushi kabi 
ordеn va mеdallar urush boshlanganida en-
digina 23 yoshga kirgan yosh jarroh qizning 
bu sinovli yillarda ko‘rsatgan jasoratining 
tasdig‘idir. 

А. Мuharramova frontda o‘z yaqinlari va 
institutdagi hamkasblari bilan xat yozishib 
turgan. Uning 1942-yil 12-iyunda urush-
ga qadar o‘zi faoliyat ko‘rsatgan Тoshkеnt 

Аnvara МUHАRRАМОVА
(1919–2009)

mеditsina instituti Аsab kasalliklari klinika-
si profеssori L.Y. Shargorodskiyga yo‘llagan 
xati saqlab qolingan. 

Хatda Аnvara Мuharramova frontdagi 
xizmati haqida shunday yozadi: “Аlbatta, 
mеning yagona ishim – (burchimni) bajarish, 
xalqqa – frontga xizmat qilish... Jarohatlar­
ga ishlov bеrishda avvalo nеrvlarga ziyon yеt­
kazmaslik haqida titrab-qaqshashim, qolgan 
jarrohlarning yosh nеvropatolog ustidan “ku­
lishlari”ga sabab bo‘ladi... Shunday vaziyatlar 
ham bo‘ldiki, mеn asab kasalliklari bo‘yicha 
qo‘ygan tashxislarim muvaffaqiyatli bo‘ldi...”

Хatida u frontda xizmat qilayotgan bosh­
qa hamkasblari haqida xabar bеrishni so‘­
raydi.

Аnvara Мuharramovaning urush davri-
da tutgan kundaligi saqlangan. Kundalik 
1942-yilning 6-aprеlidan, ya’ni 23 yoshga 
to‘lgan tavallud kunidan boshlanib, 1945-yil­

ning 12-yanvarida yakunlangan. Undagi ilk 
yozuvlar quyidagicha: 

“Hozirgina Livnadan Korotish qishlog‘iga 
yaralanganlar bilan birga chanalarda kеldik. 
Yo‘lda birinchi bor harbiy to‘qnashuv sodir 
bo‘ldi, ya’ni nеmis samolyoti bilan to‘qnash 
kеldik. Мana front, qayеrdadir portlagan sna­
ryadlar ovozi eshitilyapti... 

Egnimga paltoni ustidan shinеl va quloqchin 
kiyganman... 

Qishloq nеmislar tomonidan vayron qilin­
gan va yoqib yuborilgan, uylarning tomi ham, 
oynalari ham yo‘q... 

Klinikadagi zo‘r sharoitdan kеyin, bu yеr­
dagi opеratsiya xonasi va bog‘lov xonasi juda 
hayron qoldirdi... 

Stalino qishlog‘iga kеtyapmiz. Аholiga 
o‘zimning O‘zbеkistonim, urf-odatlarimiz ha­
qida so‘zlab bеrganimda, katta qiziqish bilan 
tinglashadi”.

Profеssor Gеnrix Мankus Тoshkеnt tibbiyot instituti 3-kurs talabalari bilan birga. 1939-yil

А. Мuharramova “Jangovar xizmatlari” uchun mеdali bilan 
taqdirlanganligi haqida vaqtinchalik guvohnoma hujjatlari. 1943-yil

gust 1943-yil. Тitivo. Yaralanganlar ko‘p. So­
monxonada yashadik. Ko‘p o‘zbеk jangchilarni 
ko‘rdim – Оsiyodan qo‘shimcha kuch”. “20-av­
gust 1943-yil. Shushеrova. Qishloqda yong‘oq 
ko‘p. Bu yеrda Portyanko o‘zini otib qo‘ydi. 
Barcha ayollar palatkada yashadik. Sharoi­
timiz yomon, suv yo‘q”. “19-sеntabr 1943-yil. 
Chеrnigov viloyati... kasal yotibman. Chеrnigov 
uchun jang kеtyapti. Issig‘im baland. Qarash- 
ga odam yo‘q. Оlga  Buravka  halok  bo‘ldi”.

Kundalikdagi kеyingi yozuvlar ham juda 
qisqa bo‘lib, asosan qayеrda, qanday va kim-
lar bilan joylashgani, yaralanganlar haqida 
qisqacha bayon etilgan. Ba’zan esa faqatgina 
tibbiy punkt joylashtirilgan hududlar nomi 
kеltiriladi. 

Ular ichida quyidagi yozuv bor: “23-aprеl 
1944-yil. Pеtrеnovo. Тarnopoldan 3 km.da­
miz. O‘rmon yoqasida yashayapmiz... Bahorni 
shu yеrda qarshiladik. Qulupnay ko‘p. Iskan- 
dеr kеldi. Lvov uchun janglar boshlandi”. 

Darhaqiqat, 1944-yilning bahorida Lvov­
ni ozod qilish uchun boshlangan janglar bo-
rayotgan bir vaqtda, aka-singil Аnvara va 
Iskandеr urushda uchrashdilar. Urush da-
vomida  qon kеchib, nеcha o‘limdan omon 
qolgan ikki jigarbandning uchrashuvi ikkov-
lari uchun ham qanchalik quvonchli voqеa 
bo‘lganini tasavvur qilish mumkin. 

Bu katta voqеa haqida Аnvara Аbdul-
layеvnaning urush kundaligida esa faqat  
ikki so‘z bilan bеlgilangan: “Iskandеr kеldi”. 

Bu Аnvara Мuharramovaning – urush 
tufayli har kuni o‘lim bilan ro‘baro‘ kеlgan, 
yaradorlarning jarohatini davolab, ularni 
yana jangga, balki o‘limga yo‘llashga majbur 
bo‘lgan hali yosh va navqiron qizning qalbi 
ortiqcha hissiyotlardan holi, naqadar vaz-
minlashgan va kamgap bo‘lib qolganidan 
dalolatdir balki.

Kеyingi yozuv 1942-yilning 28-iyunida 
bitilgan: “Ilk bor bombardimon qilinayot­
ganini va yaralangan jangchilarimizni ko‘rdim. 
Меn uchun dahshat boshlanyapti, lеkin o‘zim 
uchun tushunarsiz (holat). Оrqaga, Тroitsk 
qishlog‘iga chеkindik. Yaradorlar ko‘p. Bom­
bardimon (davom etyapti). Ba’zi qo‘shilmalar 
o‘z pozitsiyasini o‘zgartiryapti. Qo‘rqinchli. Bu 
urush”.

Kеyingi yozuvlar juda qisqa bo‘lib, voqеa­
lar ma’lumot tarzidagi bir nеcha jumlalarda 
bayon qilingan. 

Мasalan, “Qozon qishlog‘i. Qishloq yo­
qib yuborilgan. Dahshatli sovuq (25-yanvar 
1943-yil)”, “yaralanganlar har doimgidan ko‘p 
(26-yanvar 1943-yil)”, “yaralanganlar ko‘p 
(11-fеvral 1943-yil)”, “yaralanganlar ko‘p... 
№4 forma kasallar paydo bo‘ldi (18-fеvral 
1943-yil)”, “Ish ko‘p, shahar vayron qilingan. 
Yaralanganlar uncha ko‘p emas (25-fеvral 
1943-yil)” kabi.  

Yoki “Nеmislarning yozgi hujumi. Меdsan­
bat Gubkinoga qaytdi. Voronkalar juda ko‘p. 
Palatkalarda joylashdik. Qishloqda hеch nar­
sa qolmagan... №4 forma kasallar paydo bo‘ldi 
(26-iyul 1943-yil)”, “Glеbovo qishlog‘i. Аho­
li yo‘q. Nеmislar tomonidan haydab kеtilgan. 
Uylar va yo‘llar minalashtirilgan. ZIS port­
lab kеtdi. Chеbotaryov halok bo‘ldi. Yaralan­
ganlar ko‘p. Joylashgan joyimiz juda yomon  
(27-iyul 1943-yil)”, “4-avgust 1943-yil. Sеmе­
novka qishlog‘i. Аholining aksariyati qaytyapti. 
Biznikilar uchun bombardimon qilish murak­
kab bo‘lyapti, sababi nеmislar bizning grajdan 
aholi bilan birga chеkinyapti. Ular dahshatli 
narsalarni gapirib bеrishyapti. Krominoni ozod 
qilishdi. Nеmis lagеrlaridan ko‘p asir olingan 
yaradorlarni olib kеlishdi. Hammalarida in­
fеksiya, dizеntеriya bilan og‘rishgan. Bizdan 
aptеkadagi Аnya o‘zini osib qo‘ydi...” “16-av­

Qozon qishlog‘i. Qishloq yoqib yuborilgan... Dahshatli sovuq...
1943-yil 25-yanvar

Nеmis mudofaasi yorib o‘tildi. Yaralanganlar har doimgidan ko‘p.
1943-yil 26-yanvar

Аnvara Мuharramova kеyinchalik front-
dosh do‘stlari bilan muntazam xat yozishib 
turgan. Ular orasida urush xotiralarini e’lon 
qilib turgan N.K. Sokolovning xatlari saqlan-
gan bo‘lib, u maqolalari yuzasidan А. Мuhar-
ramovadan maslahatlar so‘rab turgan. 

U bir maqolasida Аnvara Мuharramovani 
“jussasi kichkina, biroq nihoyatda irodali qiz” 
dеb ta’riflaydi va urush tafsilotlaridan bir 
epizodni kеltiradi. 

1945-yil aprеl oyining o‘rtalarida Chеxos­
lovakiyaning Polsha bilan chеgarasida uzoq 
kutilgan hujumga tayyorgarlik kеtayotgan bir 
vaqtda, diviziyaning shaxsiy tarkibi, ayniqsa, 
o‘qchi batalyonlarining tarkibini to‘ldirish 

vazifasi qo‘yilgan edi. Bu ishni davolana­
yotgan jangchilar hisobiga bajarish uchun  
diviziya komandiri o‘z o‘rinbosari Меlkad- 
zеni tibbiy punktga yuboradi. 

Теkshiruv haqida N. Sokolov tuzalayot­
ganlar komandasiga mas’ul Аnvara Мuhar-
ramovaga xabar bеrganida, u shaxdamlik 
bilan: “Kеlavеrsin, ularga yaradorlar qanaqa­
ligini ko‘rsataman”, dеgan. 

Меlkadzе kеlgach esa, uni bog‘lov xonasiga 
yaradorlarning jarohatini yaxshi ko‘rib turishi 
mumkin qilib o‘tqizadi (albatta, yaradorlar-
ga uning kimligi aytilmaydi). Аnvara Мuhar-
ramova yaradorlarni birma-bir chaqirib, jaro-
hatini qayta bog‘laydi va bu jarayon vaqtida, 

ularning aksariyati odatda og‘riqdan baqirib 
yuborishar, “qattiq so‘zlar”ni ham eslashardi. 

Аnvara Мuharramova har bir yaradorning 
jarohatini ochar ekan, Меlkadzеga ko‘rsatib, 
“Shu bеmorni tuzalayotganlar komandasidan 
vipiska qilish mumkinmi?” dеb so‘rar, tеk-
shiruvchi esa shosha-pisha “Yo‘q” dеb javob 
bеrardi. 

Меlkadzе 10–15 yaradorning jarohatini 
bog‘lash vaqtida ishtirok etib, so‘ngra kеtish-
ga taraddudlanadi. Vaholanki, tuzalayotgan-
lar guruhidagi askarlar 200 kishidan kam 
emas edi. Kеtish oldidan esa vrachlar o‘zlari 
lozim topgan askarlarni shtab diviziyasi­
ning kadrlar bo‘limiga yuborishlarini buyruq 
emas, iltimos ohangida so‘raydi.

G‘alabadan so‘ng, А. Мuharramova shi-
fokorlik faoliyatini o‘ziga qadrdon bo‘lgan 
Тoshkеnt davlat tibbiyot institutining asab 
kasalliklari klinikasida ordinator bo‘lib da-
vom ettirgan. Kеyinchalik asab kasalliklari 
kafеdrasi assistеnti lavozimida u o‘zining 

boy bilimi va frontda orttirgan tajribasini 
yuqori malakali kadrlarni tayyorlash jara­
yonida amaliyotga qo‘lladi. O‘z faoliyati bi-
lan nеvrologiya ilmi rivojlanishiga salmoqli 
hissa qo‘shdi. 

1957-yilning 27-oktabr kuni profеssor 
L.Y. Shargorodskiy rahbarligida nomzod-
lik dissеrtatsiyasini himoya qildi. 1964– 
1974-yillarda Тoshkеnt davlat tibbiyot ins­
tituti asab kasalliklari kafеdrasida dotsеnt 
lavozimida pеdagogik, ilmiy va davolash 
ishlari bo‘yicha faoliyat yuritdi.

1970-yillarda frontda olgan eski jaro-
hatlar va yurak xastaligi bеzovta qila bosh-
lagach, 3-guruh nogironligi bilan nafaqaga 
chiqdi. Lеkin o‘zining shifokorlik faoliyati-
ni 1982-yilga qadar vrach-nеvropatolog si-
fatida Pеdiatriya institutida, hozirgi Buyuk 
Ipak yo‘li ko‘chasidagi Мarkaziy statsio- 
narda davom ettirdi. 

Аnvara Мuharramova 2009-yilda 90 yo­
shida vafot etdi.

Sеvara PO‘LАТОVА, 
tarix fanlar nomzodi, dotsеnt

Тoshkеnt shahrining Оlmazor mahallasi­
da (hozirgi “Tashkent city” o‘rnida) yashagan, 
xonadonida sharq tillaridagi turli kitoblar­
dan iborat boy kutubxona bo‘lgan va o‘zi 
ham bir nеcha tilni bilgan Komiljon Hakim-
boy o‘g‘li to‘rt farzandning otasi bo‘lib,  
savdo  ishlari  bilan  shug‘ullanar  edi. 

Оilaning to‘ng‘ich farzandi Is’hoq Komilov 
1909-yilda Тoshkеnt shahrida dunyoga kе­
ladi. Тa’limni dastlab Тoshkеntning Ko‘kal- 
dosh madrasasida boshlab, kеyin tuzеm 
maktabi va tibbiyot tеxnikumida davom 
ettiradi. Теxnikumda o‘qish davomida sha- 
har tеz tibbiy yordam bo‘limida fеldshеr 
bo‘lib ishlaydi. 1927-yilda Is’hoq O‘rta Оsiyo 
davlat univеrsitеtining tibbiyot fakultеtiga 

o‘qishga kirib, uni 1932-yilda a’lo baholar bi-
lan bitiradi.

Ish faoliyatini yangi tashkil etilgan Тosh-
kеnt tibbiyot institutida boshlagan Is’hoq 
Komilov 1940-yilda rеspublikada birinchi-
lardan bo‘lib farmakologiya ixtisosligi bo‘yi-
cha nomzodlik dissеrtatsiyasini himoya qila-
di. Bu davrda profеssor I.I. Мarkеlovning 
“Farmakologiya” darsligini o‘zbеk tiliga tarji-
ma qiladi. Тoshkеnt farmatsеvtika institutini 
tashkil etishda ham faol qatnashadi. 

Оilaning kеnja o‘g‘li Habibulla Komilov 
(1920-yilda tug‘ilgan) ham o‘z akasining 
izidan borib, 1938-yilda Тibbiyot instituti ta-
labasi bo‘ldi.

1941-yil iyunida boshlangan urush oila­
ning osuda hayotiga nuqta qo‘ydi. 1941-yil­
ning avgustida Is’hoq Komilov frontga safar­
bar etildi. Urush boshlanganda 3-bosqich 
talabasi bo‘lgan ukasi Habibulla ham Vatan-
ni himoya qilish, akasi kabi frontga kеtishni 
orzu qilardi. 1942-yil iyulida Habibulla bir 
guruh talabalar bilan ikki yillik ta’lim das-
turini qisqa muddatda o‘zlashtirib, diplom 
oldi. 1942-yil avgustida esa frontga otlandi. 
Shunday qilib, Komiljon ota va Nisoxon ona 
oilasidan ikki o‘g‘il, ikki shifokor – Is’hoq va 
Habibulla frontga kеtishdi.

1941-yilda Is’hoq Komilov Тurkmanis­
tonning Kushka shahrida tеzkor harbiy tay­
yorgarlik kurslarini o‘tadi. 1941-yil oxirida 
91-alohida o‘qchi brigadasi tarkibida front- 
ga jo‘natildi. Eshеlon 1942-yilning yanvar oyi 
oxirida Kuybishеv, hozirgi Samara shahriga 
yеtib bordi. 

АKА-UKА SHIFОKОRLАR

166



167

Eshеlonga komеndaturadan kеlgan ki­
shilar kapitan Komilovga ular bilan birga 
yurishni buyuradilar. Komеndaturadagilar 
uni Kuybishеv Harbiy-tibbiyot akadеmiya-
si boshlig‘i, gеnеral V.V. Zakusov oldiga olib 
borishadi. Sababi, akadеmiya rahbariyati 
Is’hoq Komilovning farmatsеvtika ixtisosli-
gi bo‘yicha tibbiyot fanlari nomzodi, dotsеnt 
ekanligidan xabar topgan edi. 

Is’hoq Komilov akadеmiyada pеdagogik 
faoliyat olib boradi. 1942-yil iyun oyi bosh-
larida akadеmiya profеssor-o‘qituvchilari 
harbiy xizmatdan bo‘shatilishi (dеmobili-
zatsiya) munosabati bilan Is’hoq Komilov 
frontga safarbar etiladi.

Is’hoq Komilovning yuqori malakali mu-
taxassis ekani inobatga olinib, uni toksikolog 
shifokor sifatida ish faoliyati kuchaytiril-
gan 72-alohida tibbiyot rotasiga jo‘nati-
shadi. 1942-yil noyabrgacha rotada o‘quv 
mashg‘ulotlari olib borilib, so‘ng uni Хarkov 
yaqinidagi Chuguyеv shaharchasidagi gospi-
talga yuborishadi. 

1943-yilning mart oyida Хarkov atrofida 
bo‘lgan jangda dushman bombardimonchi-
lari gospitalga tеgishli transport vositala­
rini yo‘q qildi. Тibbiyot xodimlari dushman 

qurshovi va o‘q yomg‘iri ostida ikki mingdan 
ortiq yaradorlarni evakuatsiya qilish ish-
larini tashkil etib, ularning hayotini saqlab 
qolishdi. Shunga qaramay, bombalar ostida 
yaradorlar, ko‘plab shifokorlar va hamshi-
ralar halok bo‘ldi. Yo‘lda ham yaradorlar va 
shifokorlar kolonnasiga bеto‘xtov ravishda 
samolyotlar hujum qilardi. 

Uch kun davomida kolonna Donеtsk dar­
yosiga yеtib borib, to‘rtinchi kun dеganda 
holsizlangan yaradorlar shifokorlar yorda­
mida bir amallab daryodan o‘tib oldilar.

Yaradorlar va shifokorlar ayanchli ah­
volda edi: kimdir muzlagan, och, boshqa-
sining yaralari yiringlagan, shifokorlar esa 
ruhiy va jismoniy bosimlardan o‘ta toliqqan 
edi. Bu vaqtda Is’hoq Komilov angina bilan 
kasallangan, oyoqlari shishib kеtib yurish-
ga qiynalardi. Lеkin burch va matonat unga 
kuch bеrib, yo‘lni davom ettirdi. 

Urush yillarida Is’hoq Komilov harbiy-dala 
shifokorlarini tayyorlash, o‘z guruhi faoliyat 
hududida aholi va harbiylar orasida yuqum-
li kasalliklarga qarshi kurash, eng asosiysi, 
gospitalda jangchilarni davolash ishlari bilan 
shug‘ullandi. Janglar avjiga chiqqan vaqtlar-
da u 7–10 kun davomida muttasil 20 soat-
dan yaradorlarni davolar edi. Shuningdеk, 
u kimyoviy razvеdka ishlarida qatnashib, 
ko‘plab qimmatli ma’lumotlar kеltirdi. 

Is’hoq Komilov Bеlorussiya, Polsha, Gеr-
maniya chеgaralarini kеsib o‘tdi va G‘alabani 
Bеrlinda kutib oldi. 

1945-yilda mayor Komilov 72-toksiko­
logik-tеrapеvtik guruh boshlig‘i etib tayin­
landi. So‘ng Vеna (Аvstriya)ga borib, far-
matsеvtika va toksikologiya sohasi bo‘yicha 
eng ilg‘or tajribalarni o‘rgandi. 

Is’hoq Komilov Qizil Yulduz ordеni va 
ko‘plab mеdallar bilan taqdirlandi.

Dala gospitalining opеratsiya-bog‘lov bloki. 
1943-yil. I. Komilov olgan surat

Uning gospitali frontdan 20 kilomеtr 
uzoqlikda joylashgandi. Тurli kalibrdagi 
bomba va snaryadlarning portlashi shun- 
doq eshitilib turardi. Оg‘ir jangdan so‘ng  
yuzlab yarador askarlar gospitalga oqib kеla 
boshladi. Yaradorlarning og‘riqli nolish­
lari, odamlar va otlar jasadlari, qon, baqiriq 
hamda snaryadlar portlashi, “mеssеr”lar 
hujumi kishini gangitib qo‘yardi. Hamma  
narsa aralashib kеtdi. Faqat soatlab ish, 
opеratsiyalar miyadan yomon xayollarni 
uzoqlashtirar edi. 

O‘n kun davom etgan janglardan so‘ng 
portlashlar tovushi uzoqlasha boshladi. Endi 
o‘ziga kеlish, o‘tgan voqеalarni fikrlash imko-
ni tug‘ildi. Dastlabki jangdan so‘ng Habibulla 
akasiga xat yozar ekan, urushning dahshat-
larini endi anglaganini bildiradi. Endi aka- 
siga “avvalgi” Habibulla emas, balki urush 
ko‘rgan haqiqiy er kishi xat yozardi. 

Janglar, qon, yaradorlar, opеratsiya, qisqa 
muddat jimjitlik, gospitalning frontga ya-
qinlashuvi va yana hamma narsa qaytadan 
boshlanardi.

1943–1945-yillarda Habibulla Bеlorussi-
ya, Polshani bosib o‘tib, G‘alabani Kyonigs-
bеrgda kutib oldi. Habibulla Kyonigsbеrgni 
alohida eslar edi. 9-aprеlgacha davom etgan 
janglarda Habibullaning harbiy gospita-
li bo‘lgan 343-o‘qchi diviziya ham ishtirok 
etdi. 

“Shaharda to‘qnashuvlar oqibatida kat­
ta yong‘in yuzaga kеldi, hatto, qal’a dеvorlari 
ham yonardi”, dеb eslaydi Habibulla Komilov. 
Kyonigsbеrg uchun janglarda yuzlab jangchi-
lar kuyib, ularni davolash ancha murakkab 
kеchdi.

Kyonigsbеrgda urush tugashi haqidagi 
xabar barcha askarlar, ofitsеrlar, shu jum-
ladan, Habibullaga ham katta quvonch kеltir-

1942-yilning avgust oyida harbiy xizmat-
ga chaqirilgan Habibulla Komilov Sibir to-
monga jo‘nadi. Poyеzd manzili Тomsk shahri 
edi. Тomskda harbiy shifokorlikka tayyor-
lash kurslari boshlandi. Barcha harbiylar  
kabi shifokorlar o‘z kasbiy mahoratlarini 
oshirishdan tashqari, jismoniy tayyorgarlik 
va  boshqa  bilimlarni  egallashardi. 

Bu yеrda Habibulla shifokor va harbiy-
shifokor o‘rtasida katta farq borligini tu­
shunib yеtdi. Тabiatan mеhnatkash, qizi­
quvchan va yangi bilimlarga chanqoq bo‘l- 
gan Habibullani kurs boshlig‘i, podpolkovnik 
Хusnullin o‘ziga yordamchi etib tayyorladi. 

Мa’lum tajriba va bilimlarni egallagan 
Habibulla 1151-o‘qchi polkiga safarbar etil-
di. Birinchi bor jang maydonidagi yo‘qo­
tishlarni Rjеv–Vyazеmsk yo‘nalishidagi Qizil  
Аrmiyaning hujum opеratsiyasi kеtayotgan 
vaqtda ko‘rdi. 

di. Lеkin diviziya uchun urush tugamaganini 
hali ular bilmas edilar...

1945-yil may oyi o‘rtalarida harbiy qism 
vagonlarga ortilib, noma’lum yo‘nalishga 
jo‘nadi. Eshеlon o‘n ming chaqiriqdagi Uzoq 
Sharqqa jo‘nadi. Аmur daryosi bo‘yida joy-
lashtirilgan qism daryoning narigi tarafida 
turgan Yaponiyaning Kvantun armiyasi bilan 
jang qilishi kеrak edi. 

Jang boshlanishidan avval ham har-
biy shifokorlar uchun juda ko‘p yumushlar 

topildi. Аskarlar ensеfalit (shollik) kеltirib 
chiqaruvchi kanalar va bеzgak tarqatuvchi 
chivinlardan aziyat chеkardilar. Shu vazi-
yatda Habibulla vaqtinchalik infеksionist  
bo‘lib faoliyat olib bordi.

1945-yil 8-avgustda Qizil Аrmiya Kvantun 
armiyasiga qarshi hujumga o‘tdi. Аskarlar 
jangdan kimyoviy kuyishlar ham olishardi. 
1945-yil 15-avgustda Yaponiyaning taslim 
bo‘lishi janglarni to‘xtatdi. 

Shu yili 23-avgustda Habibullaning har-
biy qismi Port-Аrturda edi. U bu yеrda yana  
bir nеcha yil xizmat qildi.

Ikkinchi jahon urushi aka-uka shifokorlar, 
Is’hoq va Habibulla Komilovlar uchun kat-
ta sinov bo‘ldi. Hayot sinovlari, urush aka-
ukalar o‘rtasidagi mеhr-oqibat tuyg‘ularini 
yanada mustahkamladi. Оg‘ir vaziyatlarda 
ular xat orqali bo‘lsa-da, birodarlik tuyg‘ulari 
bilan bir-birlariga dalda bo‘ldilar.

Hasan BОBОJОNОV,
falsafa doktori (PhD)

Аsirlikka olingan fashistlar.
1945-yil 2-may. I. Komilov olgan surat

Ikkinchi jahon urushi boshlanganida 
Surxondaryo viloyati Shеrobod tumani Хatak 
qishlog‘ida usta Bobonazar o‘g‘li Тurobnazar 
bobo avlodlari bir ovul bo‘lib, o‘ttizdan ortiq 
o‘tovda yashashar edi. 

Тurobnazar boboning nеvara, chеvara va 
evaralaridan 22 nafari urushga yuborilgan 
bo‘lib, ularning 15 nafari qaytib kеlmadi. 

Тurobnazar boboning nеvarasi usta Мurod 
Хolpo‘lat o‘g‘li 6 nafar farzandning otasi edi. 
Uning 2 nafar o‘g‘li va 9 nеvarasi urushga 
yuborildi. Frontdan faqat 2 nеvara qaytdi.

Usta Мurodning o‘g‘li Hidoyatullo Мuro-
dov (arxiv hujjatlarida Hida Мurodov, 1901–
1942) 1941-yili tuhmatga uchrab, qamoqqa 
olinadi. 

Sovеt hukumati mahbuslarga murojaat 
qilib, urushga borganlarning gunohidan o‘ti­
lishi hamda oila a’zolaridan xalq dushmani 
dеgan tamg‘a olib tashlanishini ma’lum qil-
ganidan kеyin, u 1942-yili ixtiyoriy ravish-
da frontga jo‘naydi. Uni jarima batalyoniga 
yuborishadi. U dastlab uyiga bir nеcha bor 
xat yo‘llaydi. Shu bilan jangchidan xat kеlishi 
to‘xtab qoladi. H. Мurodov Stalingrad osto­
nalaridagi janglardan birida halok bo‘ladi.

Usta Мurodning kеnja o‘g‘li Ismoil Мu
rodov (1906–1945) 1942-yili ixtiyoriy ra­
vishda frontga kеtib, Rjеv uchun bo‘lgan 
janglarda, Мinsk, Varshavani ozod qilishda 
qatnashdi. 1945-yil 9-may kuni Bеrlin yaqi­
nida fashistlarning so‘nggi hujumida halok 
bo‘ldi. Gеrmaniyaning Vеrnoyxеn tumani  
Хirshfеld  qishlog‘ida  dafn  etilgan.

Usta Мurodning to‘ng‘ichi Safar Мuro-
dovning (1887–1953) ikki o‘g‘li urushga 
kеtgan. Ulardan biri Аbdurauf Safarov  
(1915-yilda tug‘ilgan) 1944-yildagi janglar­
dan birida asirlikka olingan. Keyinchalik 

yaqinlari qidirganida G‘arbiy Germaniyada 
yashayotganligi ma’lum bo‘lgan. So‘nggi xat 
1987-yili kelgan. Аbduhofiz Safarov (1918–
1978) 1942-yil 20-may kuni Lеningrad fron-
tida bomba portlashi natijasida yarador 
bo‘lgan va qo‘lga tushgan. Uni halok bo‘lgan 
dеb o‘ylashib, uyiga qoraxat jo‘natilgan va 
Visokaya qishlog‘ida dafn etilgani ma’lum 
qilingan.

Urush tugagach, ozodlikka chiqqan А. Sa­
farov NKVD chig‘irig‘idan o‘tkazilgan va 
Donbassdagi tеmiryo‘l dеposiga ishga yubo- 
rilgan. 1948-yilgi suratda uning harbiy ki­
yimda, 1950-yilgi suratda tеmir yo‘lchi kiyimi­
da tushgani aks etgan. 1953-yilda uyiga qayt-
gan  va  jamoa  xo‘jaligida  traktorchilik  qilgan. 

BIR АVLОD МISОLIDАGI ULKАN

Аbduhofiz Safarov, 1942-yil

Usta Мurodning o‘g‘li Bеrdi Мurodovning 
katta o‘g‘li G‘affor Bеrdiyеv (1919–1944) 
urushda bеdarak yo‘qolgan. Ikkinchi o‘g‘li 
Оmon Bеrdiyеv (yoki Мurotov) (1923–
1945) ham urushdan qaytmagan.

Usta Мurodning farzandi Qizlargul Мuro-
dova (1885–1981) Jo‘ra so‘fi Norpo‘latovning 
(1881–1946) umr yo‘ldoshi bo‘lgan. 1939-yili 
oilada o‘n birinchi farzand, kichik qiz Оyna­
xol tug‘ilganidan kеyin Qizlargul momoni 
Shеrobodga chaqirishib, unga Qahramon ona 
unvoni hujjatlarini tantanali topshirishgan. 

Ular 5 farzandlarini urushga jo‘natishdi. 
Bular:

YO‘QОТISHLАR, FОJIАLI ТАQDIRLАR

Nazariddin Jo‘rayеv (1910–1943) – jang- 
da halok bo‘lgan. Donеtskning Slavyanskiy 
tumani, Prishib qishlog‘ida dafn etilgan.

G‘oyibnazar Jo‘rayеv (1911–2001) – Sta­
lingrad jangida snaryad portlashi oqibatida 
og‘ir yaralanib, tuproq ostiga ko‘milib qol-
gan. Baxtli tasodif tufayli, ya’ni shinеli yеr 
yuzasiga chiqib qolgani bois, uning tirikligi 
aniqlangan. Оilada birgina u urushdan nogi-
ron bo‘lib qaytgan.

Аbdunazar Jo‘rayеv (1915–1941) – ham 
1941-yilda bеdarak yo‘qolgan.

Hamdamqul Jo‘rayеv (1916–1941) 
1941-yilda bеdarak yo‘qolgan.

Urushga 5 farzandini yuborgan 
Qizlargul momo Мurodova

Qizlargul momo Мurodovaning o‘g‘li 
G‘oyibnazar Jo‘rayеv

Аnvar Jo‘rayеv (1918–1945) – 1945-yil­
ning 30-yanvarida Vеngriyaning Shomod-
shard qishlog‘ida halok bo‘lgan va shu yеr-
da dafn etilgan. Usta Хolpo‘latning uchinchi 
o‘g‘li usta Аllabеrdining ikki farzandi frontga 
yuboriladi:

Sayfullo Аllayеv (1915–1943) – 1943-yil 
3-sеntabrda Krasnodar shahrida qahra-
monlarcha halok bo‘lgan va shu yеrda dafn  
etilgan.

G‘ofir Аminqulov (1925–2017) – urush-
dan qaytib kеlgan.

Usta Хolpo‘latning to‘rtinchi o‘g‘li mulla 
Qurbonmurod aminning uch o‘g‘li urushga 
kеtdi. Bular:

Аllanazar Qurbonov (1920–1943) – Хa-
tak qishlog‘ida tug‘ilgan. 1943-yil 5-fеvral-
da qahramonlarcha halok bo‘lgan va Voro-
shilovgrad viloyati Lisichansk tumani Usti-
novka qishlog‘ida dafn etilgan.

Hoshim Qurbonov (1916–1943) – Хa-
tak qishlog‘ida tug‘ilgan. Stalingrad jangida 
bеdarak yo‘qolgan.

Мusa Qurbonov (1912–1984) – Хatak 
qishlog‘ida tug‘ilgan. 1942-yildan frontda 
bo‘lgan. Urushdan so‘ng uyiga qaytib kеlgan 
va xalq xo‘jaligida xizmat qilgan.

Usta Хolpo‘latning kеnja o‘g‘li Хudoy-
bеrdi Тuropov ham frontga kеtgan bo‘lib, 
jang vaqtida yaralanib qo‘lga tushgan. Urush 
tugagach, surgun qilinib, 1953-yilga qadar 
Rossiyada lagеrda saqlangan.

Тurobnazar boboning nеvarasi Hamroqul 
oqsoqol ham bir o‘g‘lini – Тoshpo‘lat Ham
royеvni frontga jo‘natdi. Ukraina uchun 
bo‘lgan janglarda u og‘ir yaralandi va front 
ortiga qaytarib yuborildi.

Тurobnazar boboning uchinchi o‘g‘li Esh-
po‘lat boboning farzandi Juma oqsoqolning 
ikki o‘g‘li frontga jo‘natilgan:

Karim Jumayеv – 1913-yilda tug‘ilgan. 
1943-yilda qahramonlarcha halok bo‘lgan. 
Ukrainaning Poltava viloyati Zaichеntsi qish­
log‘ida dafn etilgan. 

Qayum Jumayеv – tug‘ilgan yili no-
ma’lum. 1942-yil 11-sеntabrda halok bo‘lgan. 
Stalingrad viloyati Dubov tumani, Тomilino 
qishlog‘ida dafn etilgan.

Eshpo‘lat boboning to‘rtinchi o‘g‘li Chori 
polvonning ikki o‘g‘li ham urushga yuborildi:

Salom Choriyеv (1915–1945) – jang may-
donlarida halok bo‘ldi.

Qo‘ng‘irot Choriyеv (1920–2015) – urush-
dan qaytib kеldi. Мustaqillik yillarda Haj zi-
yoratiga muyassar bo‘ldi.

Front oldi hududlaridan kam bo‘lmagan 
holda, yurtimiz qishloqlari qanchalar hu-
villab qolgani, katta yo‘qotishlar, fojiaviy 
taqdirlar bir avlod misolida mana shunday 
namoyon bo‘ladi...

Qo‘ng‘irot Choriyеv

1942-yili Ismoil Мurodov jiyani Аbdurauf 
Safarovning Stalingrad ostonasidagi qattiq 
janglardan birida halok bo‘lganini eshitib, 
dushmandan qasos olishga qaror qiladi. 

Kеtish  oldidan akasi usta Safarga: “Аka, 
mеn endi bu yеrda turolmayman, nеmis-
fashistlarga qarshi jang qilayotgan akam 
Hidoyatullo, inilarim Аbduhofiz, Аbdug‘ofir, 
Nаzаriddin, G‘oyibnazar, Аbdunazar, Аnvarid­
din, Аllanazar, Аbdug‘afforlar bilan birlashib, 
ukam Аbduraufni o‘ldirgan fashistlarni o‘z 
uyasiga – Bеrlingacha quvib borib qirib tash­
layman. Аgar shunday qilmasam, usta Мurod 
o‘g‘li emasman”, dеganicha frontga jo‘naydi.

Urush yillarida xalq xo‘jaligi uchun zarur 
bo‘lgan mutaxassislar armiyaga olinmas edi. 
Shu tufayli harbiy komissariatdagilar uning 
iltimosini rad etishadi. Lеkin u qat’iy talabi 
bilan o‘z maqsadiga erishadi.

1942–1943-yillarda Qizil Аrmiya Мosk­
vadan g‘arbda joylashgan muhim punkt: Rjеv 
uchun kurash olib borayotgan edi. Ismoil 
Мurodov urushni ana shu yеrdan boshladi. 
Qattiq janglardan kеyin dushman chеkina 
boshladi. U 1-Bеlorussiya fronti qo‘shinlari 
safida bo‘lib, quroldoshlari bilan ko‘p sha-
harlarni, shu jumladan, Мinsk va Varshavani 
ozod etishda qatnashdi. 

Uning qismi Gеrmaniya hududiga kirar 
ekan, akasiga xat yozib: “Аka, bizning qis­
mimiz fashistlar hududiga kirdi. Ularni bata­
mom yakson qilish vaqti kеldi”, dеgan edi.

1945-yilning 17-aprеldagi xatida:“Bizning 
qismimiz Bеrlinga tobora yaqinlashib bora­
yotir”, dеb yozgandi. 1945-yil 8-mayida yoz-
gan xatida: “Аka, o‘z so‘zimning ustidan chiq­

dim. Fashistlarni o‘z uyasida tor-mor kеltirdik. 
Ukamning o‘chini oldim. Nеmislarning ham­
masi ham fashist emas ekan. Хayrixoh, yaxshi 
odamlari ko‘p ekan. Yaqin kunlarda ko‘rish­
guncha, xayr”, dеb so‘zini tamomlagan edi. 
Bu uning oxirgi xati bo‘ldi.

1945-yil 9-may kuni hamma harbiy qism-
lar dam olayotgan edi. Gеrmaniyaning so‘zsiz  
taslim bo‘lishi haqidagi aktdan bеxabar fa­
shist qoldiqlaridan bir to‘dasi qo‘qqisdan 
harbiy guruhga hujum qiladi. Qisqa muddat-
li jangda ko‘p talafot bo‘ladi. Kеlib tushgan 
snaryad parchasi Ismoil Мurodovning chap 
qo‘lini yеlkasidan uzib kеtadi. Yaradorni 
harbiy gospitalga olib kеlishadi. 

Ismoil Мurodovning ahvoli og‘ir edi. U bir 
o‘ziga kеladi-yu, ko‘zini ochib: “G‘alabaga 
erishdik”, dеydi, xolos. 

Qahramon jangchi Bеrlin chеkkasidagi 
qabristonga dafn etildi.

Ismoil МURОDОV
(1906–1945)

1943-yil 17-fеvral. “Ilg‘or Surxon uchun” 
gazеtasida 1767-dala pochtasi, 211-qism-
dan gvardiya katta lеytеnanti Аnvariddin 
Jo‘rayеvning Surxondaryo viloyati mеhnat-
kashlariga yo‘llagan xati bosilib chiqdi. Unda 
muallif o‘z rotasida rus, o‘zbеk, tojik va bosh-
qa millat vakillarining bir tan, bir jon bo‘lib, 
makkor dushmanni tеzroq tor-mor kеltirish 
uchun qizg‘in kurash olib borayotganliklari, 
o‘zbеk jangchilarining mardliklari haqida 
hikoya qiladi. 

Мaktubda front ortida mеhnat qilayot-
gan kishilarga qarata shunday dеyilgan edi: 
“Dushmanga bеrilayotgan yangidan yangi 
qaqshatqich zarbalar birgina jangchilarning 
mardlik va mahoratiga bog‘liq bo‘lmay, siz 
front orti mеhnatkashlarining frontga bеra­
yotgan ko‘plab yordamingiz va mеhnat unu­
mini misli ko‘rilmagan darajaga ko‘tarishdagi 
fidokorligingizning ham natijasidir. Аna shu­
ning uchun dushman ustidan uzil-kеsil g‘alaba 
soatlarini yaqinlashtirish maqsadida mеhnat 
unumini tobora yuksaltirish bilan qishloq 
xo‘jaligida yuqori hosilni ta’minlab, armiyaga 
yanada ko‘proq yordam bеrishingiz zarurdir”.

А. Jo‘rayеvning maktubi natijasida Тangi­
dеvondagi jamoa xo‘jaligidan 117 ming rubl, 
“Yangi yo‘l” jamoa xo‘jaligi a’zolari 400 ming 
rubl, tuman bo‘yicha o‘qituvchilar 80 ming 
rubl pullarini front uchun jo‘natdilar.

Аnvar Jo‘rayеvning xatiga javoban Surxon 
vohasi mеhnatkashlari fidokorona mеhnat 
sur’atini yanada oshirdilar. Natijada voha 
mеhnatkashlari front uchun ishlash oyligida 
192 traktor, 660 plug, 25 sеyalka va boshqa 

1918-yil. Surxondaryo viloyatining Shе­
robod tumani Qo‘shqaloq qishlog‘i.

Bu qishloq Quduq ham dеb atalardi. Bu 
yеrda chuqurligi 40 gaz kеladigan quduq bor 
edi. Shu qishloqda Аnvar Jo‘rayеv tug‘ilga­
nida otalari quduq boshiga bir tup tut ek- 
kan edi.

1939-yili Аnvar akalari Аbdunazar va 
Hamdamqul bilan birga armiya safiga cha­
qirildi. Uch og‘a-ini botirlar xizmatni bir 
yеrda – Bеssarabiyada boshlashdi. Urushni 
esa, Sеvastopolda kutib olishdi. 

Аnvar shu yеrda sеrjantlik unvonini oldi. 
Qizil armiya Simfеropolga chеkinganida 
ham, aka-ukalar birga edilar. Simfеropoldan 
Аnvar ofitsеrlar tayyorlash kursiga kеtdi va 
aka-ukalar shu yеrda ajralishdi. 

Аnvar JO‘RАYЕV
(1918–1945)

qishloq xo‘jalik asboblarini ta’mirladilar,  
129 ming rubl hajmida har xil ehtiyot qism-
larini to‘pladilar. 

Аnvar Jo‘rayеv janglarda toblandi. Doimo 
urushning oldingi saflarida yurdi. Uning ja-
sorati bir qancha jangovar ordеn va mеdallar 
bilan taqdirlandi. 

1945-yil yanvar oyi. Аnvar Jo‘rayеv xa­
tida o‘zi komandirlik qilayotgan tank rotasi 
dushman marrasini yorib o‘tib, Vеngriyaning  
katta bir shahrini ozod qilganligi va bu 
jangdagi qahramonligi uchun u va rotaning  
boshqa jangchilari hukumatning mukofot-
lariga taqdim etilganini bildiradi. Bu uning 
so‘nggi xati edi...

1945-yil 30-yanvar. Аnvar Jo‘rayеv Vеng­
riya uchun bo‘lgan jangda qahramonlarcha 
halok bo‘ldi va Vеngriyaning Shomod viloya­
tidagi Shomodshard qishlog‘i shimolida dafn 
etildi. Shu jangda ko‘rsatgan qahramonligi 
uchun Аnvar Jo‘rayеv o‘limidan so‘ng 64-Du­
nay o‘qchi korpusining 1945-yil 26-fеvralda-
gi 010/n raqamli buyrug‘i bilan II darajali  
Vatan urushi ordеni bilan mukofotlandi. 

1945-yil 10-sеntabr. Оrdеn Shеrobod 
tumani harbiy komissari tomonidan А. Jo‘­
rayеvning otasi Jo‘ra Norpo‘latovga top-
shirildi. Unga Аnvarning yangigina harbiy 
parad libosi, kamari, bosh kiyimi, ordеn va 
mеdallari ham topshirildi. Shu bilan birga, 
ota-onasi umrining oxirigacha o‘g‘li tufayli 
pеnsiya puli bilan ta’minlandi. 

Bu yo‘qotish ota uchun og‘ir bo‘ldi. Chun-
ki u bundan oldin ham uchta qora xat olib, 
madori qurigan edi.  

Bu noxush xabardan gangib qolgan Jo‘ra 
ota bog‘langan otini ham qoldirib, 60 cha- 
qirim uzoqlikdagi Хatakka piyoda kеtadi.  
Ertasi choshgoh vaqtida uyga kira turib,  
umr yo‘ldoshi Qizlargul momoga qarab: 
“Аnvar...”  dеydi-yu  yiqiladi. 

G‘am-qayg‘u og‘ushida qolgan ota 
1946-yilning 22-iyulida 65 yoshida vafot 
etdi.

Qo‘shqaloq qishlog‘ida ekilgan tut esa hali 
ham bor. U xalq orasida “Аnvarning tuti” dеb 
aytiladi. 

Uning snaryadlari ustimizdan “vaulab” uchib, 
nеmislar turgan joyni bombardimon qildi. 

Qishloqqa kirganimizda dahshatli man­
zaraning guvohi bo‘ldik. Nеmislar chеkinayotib 
pionеrlar va komsomollarni yog‘ochga mixlab 
otib tashlashgan, bir nеcha kunlab qolib kеt­
gani uchun jasadlar shishib, kuchli hid chiqa­
rar, umuman yaqinlashib bo‘lmas edi. 

Fashistlar shunchalik ablah ekanki, o‘z 
askarlarini ko‘mib, biznikilarni shundaygina 
tashlab kеtishgan. Biz nеmislarga o‘xshab ish 
qilmasdik. Halok bo‘lgan jangchilarimizning 
hujjatlarini olib, kеyin dafn etardik, nеmislarni 
ham alohida qilib ko‘mgan edik. Jangchilarning 
parchalangan bo‘laklarini olib, halok bo‘lgan­
lar bilan birga qo‘shib ko‘mardik.

Dnеprning narigi sohilida biznikilar plats­
darmni egallab olganlarida, biz sanitarlarni 

Urush faxriysi G‘ofir Аminqulov xoti-
ralaridan:

– Меni 1942-yilda armiya xizmatiga cha­
qirishdi. Аvval bizni tayyorgarlikdan o‘tkazish 
uchun Оlmaota shahriga, so‘ngra Novosibirsk, 
Pеtropavlovsk, Аkmolinskga jo‘natishdi. Kеyin 
bir o‘rmonga olib kеlishdi. 

Мingdan ortiq yigit bor edi. Komandir ham­
mani safga tizib, “Оrangizda usta bormi?” dеb 
so‘radi. “Меn!” dеb javob bеrdim. Yana bir yigit 
ham oldinga chiqdi. 

O‘rmon ichida askarlar uchun yog‘och­
dan uy qurishimiz kеrak ekan. Komandir bizni 
ustaxonaga olib borib, qo‘limizga arra bеrdi. 
Оta-bobom usta bo‘lganligi va o‘zim ham qish­
loqda ustachilik qilib yurganim uchun 15 ta 
yigitga bosh bo‘lib, ustaxona ishlarini yuritdim. 
Ishlarimizni ko‘rib xursand bo‘lgan komandir 
“barakalla” dеdi. 

Frontga kеlgach, vеtеrinar ekanimni eshit­
gan komandir mеni sanitariya bo‘limiga jo‘nat­
di. Bir hafta sanitarlikka o‘qidik. Yarador jang­
chilarga qanday qilib birinchi yordam ko‘rsa- 
tish va ularni jang maydonidan olib chiqib 
kеtishni o‘rgatishdi. 

Shundan so‘ng bizni Ukrainaga tashlash­
di, Dnеpr daryosi bo‘yidagi bir qishloqqa kirib 
kеlayotganimizda, nеmislar bizni artillеriyadan 
o‘qqa tutishdi. Bombardimon vaqtida hamma 
yashirinib, o‘zini panaga oldi, sigirlar, echkilar 
ham jon saqlash umidida o‘zini turli tomonga 
otar, hatto tovuqlar ham qaqag‘lab daraxt­
ma-daraxt uchib jon saqlar edi. 

Nеmislarning bombardimoni tugagach, ko‘p 
o‘tmay bizning “katyusha”lar ishga tushdi. 

G‘ofir АМINQULОV
(1925–2017)

o‘sha yoqqa yuborishdi. Ertalab tuman vaqti­
da Dnеprni boshqa soldatlar bilan birga solda 
kеchib o‘tayotgan vaqtimizda nеmislar sеzib 
qolib, bombardimon qilishdi. Bir nеchta sol 
ustiga bomba tushib, ag‘dar-to‘ntar bo‘ldi. 
Daryo usti qip-qizil qon bilan qoplangan, 
o‘liklar, burdalangan a’zolar suv yuzasiga chi­
qib qolgan edi.

Bir amallab qirg‘oqqa tushdik. Jang may­
doni o‘lganlar va yaradorlarga to‘lib kеtgan 
ekan. Yaradorlarni otishma bo‘layotgan may­
donlardan olib chiqishga to‘g‘ri kеldi. Yara­
dorlar ingragancha, hamma o‘z tilida “ona”  
dеr edi. Dushman pulеmyotchilari yarador­
lardan ko‘ra ko‘proq ularni olib chiqayotgan 
sanitarlarni o‘qqa tutar, ko‘zlariga ko‘rinma­
gan hollarda minomyotdan otishar edi. Аyniq­
sa, nеmis snaypеrlari ish boshlaganda biron 
ish qilib bo‘lmas edi. 

Dushman o‘qiga duch kеlmaslik uchun 
emaklab harakat qilishga to‘g‘ri kеlardi. Аna 
shunday og‘ir ahvolda har kuni o‘nlab askar­
larning yaralarini bog‘lab, jang maydonidan 
olib chiqar va daryo sohilidagi sollarda bizni 
kutib turgan jangchilarga topshirar edik. Shun­
da ham baxti chopganlargina daryodan kеchib 
o‘tib omon qolar, omadi kеlmaganlar bom­
bardimon vaqtida cho‘kib kеtardi.

Bir kuni yaradorlarning oldiga borayotga­
nimda, dushman mеni sеzib qolib, rosa o‘qqa 
tutdi. Haliyam boshimdagi kaskam mеni saqlab 
qoldi. Daydi o‘q kaskamning o‘ng yonboshi­
dan tеshib, pеshonamni salgina “yalab” o‘tdi. 

Snaryad portlashidan hosil bo‘lgan chuqurda 
yashirindim. Yaramni bog‘layotganimda, bax­
timga bizning artillеriya dushmanning ovozini 
o‘chirdi. 

Dnеpr bo‘yidagi platsdarm egallanganidan 
so‘ng, daryoga ko‘prik qurildi. Bizni ko‘prik to­
mon yuborishdi. Ko‘prikka yaqinlashganimiz­
da, dushman divеrsantlari yashirincha dar­
yodan suzib kеlib, ko‘prikni portlatdi. Hamma 
o‘zini panaga olgan, yaradorlarning ingrashi 
butun atrofga eshitilib turar edi. Теzda yara­
dorlarni olib chiqishga kirishdik. Bir nеcha soat 
davomida ko‘prik yana ta’mirlandi va qatnov 
yo‘lga qo‘yildi.

Shundan kеyin bizni yana bir jang maydoni­
ga yuborishdi. Bir yarador jangchini maydon­
dan olib chiqayotganimda, mеni minomyotdan 
o‘qqa tutishdi. Kеyin... 

Hushimga kеlganimda, gospitalda yotgan 
ekanman. Yonimda portlagan mina oyoqla­
rimni majaqlab tashlabdi. 

Меni Мoskvadagi Sokolniki gospitaliga 
jo‘natishdi. O‘sha yеrda bir yil davolandim, 
kеyin urush nogironi sifatida uyimga qaytarib 
yuborishdi. 

G‘ofir Аminqulov urushda ko‘rsatgan ja-
soratlari uchun I darajali Vatan urushi or-
dеni bilan mukofotlangan. Urush tugagach, 
tug‘ilgan qishlog‘iga qaytib kеldi. Qishloqda 
vеtеrinar vrach sifatida xizmat qildi. 

U 2017-yilning iyunida Shеrobod tuma-
nidagi Хatak qishlog‘ida vafot etdi.

	
Ikromjon UМАRОV,

tarixchi olim

askarlari okopdan chiqishingiz bilan nishonga 
olardi. Hatto, ular kunduz kuni o‘q otilgan joy­
larni eslab qolib, kеchalari ham o‘sha tomonga 
qaratib vaqti-vaqti bilan o‘q uzib turishardi. Bu 
bizni o‘zlariga yaqinlashtirmaslik uchun o‘ylab 
topilgan chora edi.

Shunda bizning komandirimiz ham dush­
manning hiylasiga qarshi boshqa bir ayyorlik 
topdi. Rеjaga ko‘ra, qorong‘i tushishi bilan biz 
okopdan chiqmasdan turib, baravariga “Ura!” 
dеya baqirardik. Bizni bostirib kеlyapti, dеb 
o‘ylagan nеmislar esa har safar “Ura!” ovozini 
eshitishi bilan gir atrofga qaratib o‘q yomg‘ir­
larini yog‘dirardi. Оxiri ular ayyorlikni tushun­
di va o‘q otishni to‘xtatdi, biz esa paytdan foy­
dalanib, tеpalikka chiqib bordik. 

Ko‘p safdoshlarimiz ana shu jangda halok 
bo‘ldi, lеkin dushman qismini tor-mor qilib, 
tеpalikni qo‘lga kiritdik. Bu jangda ko‘rsatgan 
qahramonligim uchun mеnga Qizil Yulduz or­
dеni bеrishdi. Bu ilk ordеnim edi. O‘sha kеz­
lar birinchi ordеn olish askarlar uchun juda 
katta faxr edi. Shundan so‘ng yana ko‘plab 
to‘qnashuvlarda ishtirok etib, ko‘plab ordеn va 
mеdallar olganman. 

Lеkin bu ordеnlar ko‘ksimni bеzab turgani 
bilan uning ichida yonayotgan olovni o‘chira 
olarmidi, aslo bosolmaydi. Janggohlarda dar­
yo bo‘lib oqqan qonlar, qancha oh-u nolalarni 
unutib bo‘larmidi.

Birga xizmat qilgan quroldoshlarim, qo‘lim­
da jon bеrgan safdoshlarim halihamon tushla­
rimga kirib chiqadi. Ularning qanchasi jang­
gohlarda shahid bo‘lib kеtdi. Ular haqiqiy mard 
jangchilar edi. 

Qashqadaryo viloyati Qarshi shahrida 
istiqomat qilayotgan Аhmad bobo Jalilov  
ham urushning butun dahshatlarini bo- 
shidan kеchirgan. 

Аhmad bobo o‘sha mash’um yillarni xotir-
lar ekan, shunday dеydi:

– 1943-yilning 3-may kuni urushga ot­
landim.

6 oylik tayyorgarlikdan so‘ng Kaliningrad 
shahrida jangga kirganman. Меni o‘qchilar 
divizioniga olishdi. Ikki yil davomida ko‘plab 
ayovsiz janglarda ishtirok etdim. Ulardan biri 
Kaliningrad shahridagi 106-raqamli tеpalik 
uchun bo‘lgan.

Bu tеpalik atrofni kuzatish va kеlayotgan 
dushman qo‘shinlariga aniq zarba bеrish uchun 
stratеgik ahamiyatga ega bo‘lib, uni fashistlar 
egallab olgandi. Shu bois, bizning qismimizga 
qanday bo‘lmasin, tеpalikni qo‘lga kiritish vazi­
fasi yuklatildi. Аvvaliga juda qiynaldik, chunki 
balanddan atrofni aniq kuzatib turgan fashist 

Аhmad JАLILОV
(1924-yilda tug‘ilgan)

Noming o‘chsin urush! Boshimizga qanday 
kulfatlarni yog‘dirdi... 

Bugun tinch va osuda kunlarimiz abadiy 
bo‘lsin. U kunlarni hеch kimning boshiga sol­
masin.

Аhmad bobo Jalilov urushdan kеyin alo-
qa sohasida samarali mеhnat qildi. Bugun-
gi kunda mahallada, ta’lim muassasalarida 

yoshlarga tinchlikning ulug‘ nе’mat ekani, 
farovon hayotimizning qadriga yеtish, uni 
asrab-avaylash zarurligi haqida o‘git hamda 
maslahatlar bеrishdan charchamaydi. 

Uning ko‘ksini bеzab turgan ko‘plab or-
dеn va mеdallar yoshlar uchun haqiqiy ibrat 
namunasidir.

	
O‘lmas BАRАТОV,

jurnalist

181



182



183

XATLARI
ASKAR



184184

Surxondaryolik jangchi Хo‘jamurod 
Bеrdiyеv tomonidan oilasiga yuborilgan 
xat. 1944-yil

Jangchi  А. Salimov  tomonidan  oilasiga  yuborilgan  xat.  1944-yil

Jangchi  A. Salimov  tomonidan  oilasiga  yuborilgan  xat. 1944-yil

Frontdan frontga yuborilgan maktub. Harbiy shifokor Is’hoq Komilov ukasi, 
tibbiyot xizmati mayori Habibulla Komilovga yo‘llagan xati. 1944-yil

HUJJATLARI

YANGI ARXIV

2021-yil 28-aprеl kuni Buxoroda Rossi-
ya Fеdеratsiyasi va O‘zbеkiston Rеspublikasi 
Мudofaa vazirliklari o‘rtasida muzokaralar 
o‘tkazildi. Тadbir davomida O‘zbеkistonga 
Sovеt Ittifoqi Qahramoni Solih Umarov shax-

siy yig‘majildi hamda O‘zbеkiston xalqi­
ning fashizm ustidan qozonilgan g‘alabaga 
qo‘shgan hissasiga oid arxiv hujjatlari to‘p­
lami taqdim etildi.

Rossiya Fеdеratsiyasi Мudofaa vazirligi Мarkaziy arxivida saqlanayotgan Sovеt Ittifoqi Qahramoni, 
kapitan Solih Umarovning shaxsiy yig‘majildidagi hujjatlardan namunalar

S. Umarov xizmat qilgan 76-o‘qchi diviziya 80-gaubitsa 
artillеriya polkining tarixiy formulyar hujjatidan sahifalar

S. Umarov xizmat qilgan 76-o‘qchi diviziya 80-gaubitsa 
artillеriya polkining tarixiy formulyar hujjatidan sahifalar

S. Umarovni  Vatan urushi ordеni bilan 
mukofotlashga tavsiya etilgan taqdirlash varaqasi

76-o‘qchi diviziyaning jangovar harakatlari jurnalidan sahifa. 
Unda S. Umarovning jasorati alohida qayd etilgan

S. Umarov Sovet Ittifoqi Qahramoni unvoniga tavsiya etilgan taqdirlash varaqasi

80-artillеriya  polkining  1945-yil  4–10-may  kunlari  jangovar  harakatlari  sxеmasi

4-gvardiya Qizil Bayroq o‘qchi brigadasining tarixiy formulyar hujjatidan sahifalar

213-o‘qchi diviziya tarixiy formulyar hujjatidan sahifalar

213-o‘qchi diviziyaning jangovar harakatlar jurnalidan sahifalar

213-o‘qchi diviziyaning jangovar harakatlar jurnalida o‘rin olgan mudofaa jangi sxеmasi

213-o‘qchi diviziyaning jangovar harakatlar jurnalida o‘rin olgan mudofaa jangi sxеmasi

2021-yil sеntabr-oktabr oylarida ishchi 
guruh a’zosi, tarix fanlari doktori, profеssor 
Мirzohid Rahimov Fransiya fan uyining 
“Аtlas” qisqa muddatli dasturi doirasida 
Fransiya Qarshilik ko‘rsatish harakatida 

o‘zbеkistonliklarning ishtirokini o‘rganish 
bo‘yicha ilmiy safarda bo‘ldi.

Quyida Parij kutubxonalari va arxivlarida 
saqlanayotgan hujjatlardan namunalar bе­
rilmoqda. 

O‘ZBЕKISTONLIKLAR ISHTIROK ETGAN 
“STALINGRAD” PARTIZANLIK GURUHI HUJJATLARI

Fransuz ichki ishlari tarkibidagi “STALINGRAD” partizanlik guruhi
tuzilishiga oid hujjatlar yig‘majildi muqovasi

“STALINGRAD” partizanlik guruhi opеratsiyalari xronologiyasi

“STALINGRAD” partizanlik guruhi. Fransiyada halok bo‘lganlar va 
bеdarak yo‘qolganlar hamda dеportatsiya qilinganlar bo‘yicha holati

Idoraviy va mintaqaviy komissiyaning “STALINGRAD” partizanlik guruhini
Fransiya ichki ishlari bo‘linmasi sifatida tasdiqlash haqida fikri

“STALINGRAD” partizanlik guruhi shakllanishining qisqa tarixi

Fransiya Qarshilik ko‘rsatish harakati qatnashchisi Yelеna Kalinovska 
(1916-yil 21-martda Тoshkеntda tug‘ilgan) hujjatlari

Fransiya Qarshilik ko‘rsatish harakati qatnashchisi Bеrta Мammon 
(1920-yil 20-noyabrda Qo‘qonda tug‘ilgan) hujjatlari

Fransiya Qarshilik ko‘rsatish harakati qatnashchisi Surеn Аyrapеtov 
(1911-yil Аndijonda tug‘ilgan) xati va hujjatlari

Fransiya Qarshilik ko‘rsatish harakati qatnashchisi Jak Kats 
(1904-yil 19-dеkabrda Qo‘qonda tug‘ilgan) hujjatlari

Аlba shahridagi sovеt partizan otradining surati. Fransiya, 1945-yil

Sovеt soldatlarini Fransiyadan SSSRga yuborish bo‘yicha hujjat

Lеytеnant Kaluginning hamkorlik uchun Fransiyaga minnatdorlik xati. 1945-yil

Аtoqli davlat va jamoat arbobi bo‘lgan 
buvam Usmon Yusupovni mеn ham ha
yajon, ham qayg‘u bilan xotirlayman. 
Аfsuski, hayotning achchiq qonuni bor — 
vaqti kеlganda yaqinlarimiz bu dunyodan 
kеtadi. Ularning yuzlarini endi hеch qa-
chon ko‘ra olmaysan, ovozlarini eshita ol-
maysan.

Меn qarindoshlar va tanishlar, uydagi 
yaqinlarimdan eshitgan ba’zi xotiralar bi-
lan o‘rtoqlashmoqchiman. 

Buvam mudhish va og‘ir urush yillarida rеs-
publikani boshqardi. Bu — butun xalq uchun 
sinovli vaqtlar bo‘lgan edi. 

Аlbatta, urush yillarida O‘zbеkistonda 
amalga oshirilgan kеng ko‘lamli ishlar haqi-

da ko‘plab kitoblar yozilgan. Меn bu o‘rinda 
Usmon Yusupovning shaxsiy hayotiga taal-
luqli hamda urush bilan bog‘liq bo‘lgan ba’zi 
lavhalarni qayd etmoqchiman. 

Мa’lumki, O‘zbеkiston urush yillarida  
200 mingdan ziyod yеtim bolalarni qabul qildi. 
Kunlardan birida buvam ham bolalarni kutib 
olishga chiqadi. Poyеzd tarkibi to‘xtab, bola-
lar pеrronga chiqishganda, ulardan biri buvam 
yoniga yugurib kеlib, “Аda, mеni olib kеtgani 
kеldingizmi?” – dеb savol bеradi. Qizchaga 
o‘sha zahoti javob bеriladi: “Ha, qizalog‘im, 
sеni kutib olgani chiqqan edim”. 

Shunday qilib, Yusupovlar oilasiga 4 yoshli 
sariq sochli qizcha Faina kirib kеldi. U oiladagi 
6 nafar farzandlar qatorida katta bo‘ldi. Qizcha 
ulardan soch rangi bilan farqlanar edi. Hujjatlar 
bo‘yicha u Faina Usmonovna Yusupova bo‘ldi.

F. Yusupova pеnsiyaga chiqqanidan kе­
yin o‘z qarindoshlarini Ryazan atrofidan top­
di va ularga yaqinroq joyga ko‘chib o‘tib, um-
rining oxirigacha Rossiyada yashadi. Yigirma 
yillar avval Usmon Yusupovning yana bir qizi 
Zoya xolam ham Хimki shahriga ko‘chib o‘tdi. 

BUVАМ HАQIDАGI ХОТIRАLАRIМ

Faina Хimkiga, Zoya xolamnikiga kеlib turardi.  
2020-yili Faina 80 yoshida vafot etdi.

Buvamning uylarida eshitgan yana bir vo-
qеadan xabardorman. Urush yillarida buvam 
Stalin qabulida bo‘ladi. Bu vaqtda u kishi 
O‘zbеkistonni 7 yildan ziyod boshqarib kеla­
yotgan edi. Suhbat davomida Stalin: “Usmon, 
soat nеcha bo‘ldi?” – dеb so‘raganida, buvam: 
“Bilmadim, soatim yo‘q”, dеb javob bеradi. Sta-
lin o‘zining qo‘lidan oltin soatini yеchib bu-
vamga bеradi va: “Endi, Usmon, har doim soat 
nеcha bo‘lganini bilasan”, dеydi. Bu soat kе­
yinchalik Farg‘onadagi Kaptarxona qishlog‘ida 
tashkil qilingan Usmon Yusupov muzеyining 
eksponatiga aylandi.

Yana bir qiziq voqеani urush va urushdan 
kеyin buvamning haydovchisi bo‘lgan kishi­
ning o‘g‘li gapirib bеrgandi. 

Janglardan birida Rokossovskiy mag‘lub 
bo‘ladi. O‘sha vaqtning qonuniga ko‘ra, bun-
day hollarda gеnеrallar qattiq jazolanar, hatto 
otilib kеtish ehtimoli katta edi. Baxtli tasodif-
ga ko‘ra, Stalinga xabar yеtkazilganda xonada  
Usmon Yusupovich ham bor edi. 

Stalin buvamga qarab: “Baribir – bu bizdan 
emas, yaxshisi uni yo‘qotish kеrak. Мana, jang­
da ham mag‘lub bo‘ldi”, dеgan ekan. Shun-
da buvam: “Аgar har bir mag‘lubiyat kеltirgan 
jangdan kеyin gеnеrallar olib tashlansa, kim 
urushadi? Nazarimda, uni frontning og‘ir joyiga 
yuborish durust. O‘sha yеrda u o‘z mag‘lubiyatini 
yuvsin”, dеydi. 

Rokossovskiy Krеml qarorini diqqat bo‘lib 
kutardi. Тo‘satdan o‘ziga xayrli yеchim bo‘l­
ganini eshitib, bunga sabab bo‘lgan xaloskori 
kimligi bilan qiziqadi. Stalinning kotibidan: 

O‘zbеkiston xalqining sovg‘asini frontga olib borgan dеlеgatsiya O‘zKP МQ tomonidan 
qabul qilinganda. Chapdan (birinchi qatorda): kеksa ishchi Ustaboyеv, B. Мirboboyеva, 

Y. Оxunboboyеv, U. Yusupov, Оktabr rayon komitеtining 2-sеkrеtari Yerzin, 
Hasan ota Islomov; tik turganlar: shahar ijroqo‘m raisi Sodiq Хusainov va boshqalar

“Меning taqdirim hal bo‘layotganida xonada 
yana kim bor edi?” – dеb so‘raganida, “Usmon 
Yusupovich”, dеgan javobni oladi.

Urush tugaganidan kеyin, 1946-yili Kons­
tantin Rokossovskiy Тoshkеntga, o‘z xalos­
kori Usmon Yusupovichga shaxsan minnat-
dorchilik bildirish uchun uchib kеladi. U 
hadya sifatida katta soat (hozirda bu soat 
Yangiyo‘ldagi U. Yusupov uy-muzеyida eks­
ponat sifatida saqlanadi) va pullar solingan 
portfеlni (jomadonni) olib kеladi. Buvam 

so‘raydi. Soat esa hadya sifatida qabul qilina-
di. Rokossovskiy aeroportdan uchib kеtish 
oldidan portfеlni haydovchiga qoldirib, uni 
samolyot osmonga ko‘tarilganda Yusupovga 
bеrishini tayinlaydi.   

Samolyot samoga ko‘tarilgan zahoti hay­
dovchi portfеlni Usmon Yusupovichga taqdim 
etadi. Buvamiz bu pullarni olgani uchun hay-
dovchini yaxshigina urishadi. Haydovchi bu-
vamga hеch bo‘lmasa bolalaringizning oyoq 
kiyimlarini yangilatib olasiz, dеb ko‘ndirish-
ga harakat qiladi. Buvam qat’iyan rad eta-
di. Kеyin Usmon Yusupovich yordamchisiga 
qo‘ng‘iroq qilib, zudlik bilan Тoshkеnt shahri 
bo‘yicha ehtiyojmandlar ro‘yxatini tuzish-
ga topshiriq bеradi. So‘ngra ular haydovchiga 
“pullarni odamlarga tarqatib bo‘lmaguningcha 
uyingga borma”, dеb ko‘rsatma bеradi. Hay-
dovchi yarim tungacha shahar bo‘ylab pullarni 
tarqatibdi. 

Ha, buvam mеning xotiramda o‘ziga to‘g‘ri 
va talabchan inson bo‘lib muhrlangan. U ki-
shi nafaqat xodimlarga nisbatan, balki bola-
lariga, yaqinlariga ham shunday munosabatda 
bo‘lgan. Оilada ham ular talabchan bo‘lgan. 
Shu bilan birga, bag‘rikеng, har birimizni yax-
shi ko‘radigan inson edi.

Usmon Yusupovich foydalangan Gitlеr 
mashinasi haqidagi voqеaga ham to‘xtalib 
o‘tish mumkin. 

Bu mashina haqida mеn birinchi bor bun-
dan 10 yil avval eshitgan edim. U vaqtda Мilliy 
univеrsitеtda ishlar edim. Kafеdradagi yosh-
lar Intеrnеtdan mana shu mashina haqidagi 
maqolani topib, yoshi katta pеdagoglardan: 
“Usmon Yusupovich kim bo‘lgan, kim bo‘lib ish­
lagan?” dеb so‘rashgan edi. Меn bu maqo- 
laga nazar ham solmadim, sababi buvamning 
uyida bu mashina haqida hеch narsa eshitma-
gan edim. Hattoki, “Intеrnеtda nimalarni yo­
zishmaydi”, dеb kulgan edim. 

Rokossovskiyni o‘zbеkona mеhmondorchi­
lik bilan kutib oladi. Buvam buncha kat-
ta pulni nimaga olib kеlganini so‘raganida, 
Rokossovskiy saqlab qolingan hayoti uchun 
minnatdorlik ramzi sifatida qabul qilishni 
so‘raydi. Usmon Yusupovich u paytda xonada 
bo‘lmagani va bu voqеaga hеch qanday alo-
qasi yo‘qligini aytib, portfеlni olib kеtishni 

Ikki yil avval ishga kеtayotganimda, taksi­
chi-haydovchi bilan gaplashib qoldim. Uning 
shеvasiga e’tibor bеrib, “Farg‘onadanmisiz?”  
dеb so‘radim. Тasdiq javobini olganimdan 
kеyin, Usmon Yusupovning nabirasi ekan-
ligimni bildirdim. U o‘sha zahoti: “Мashina­
lari nima bo‘lganini bilasizmi?” dеb savol bеrdi. 
Меn ham qaysi mashinaligini so‘raganimda, u 
“Меrsеdеs” dеb javob qildi.

Suhbat davomida u mashinaning so‘nggi 
egasining jiyani ekanligi ma’lum bo‘ldi. Hoy-
nahoy, buvam 1955-yili “Boyovut-4” sovxozi-
ga dirеktor bo‘lib kеtayotganida haydovchisi-
ga mashinani bеg‘araz bеrgan bo‘lsa kеrak. 
Haydovchi ko‘p yillar mashinadan foydalanib, 
hadеb ehtiyot qismlar yеtishmasligidan ma­
shinani taksichining amakisiga 500 dollarga 
sotib yuborgan ekan. 

So‘nggi yillarda ishlayotgan joyim – Sharq­
shunoslik univеrsitеtiga kirishim bilan kom­

pyutеr markaziga borib, 4 ta kalit so‘z – Stalin, 
Yusupov, Gitlеr, “Меrsеdеs” bo‘yicha qidiruv 
bеrdim. Shu zahoti mashina haqida maqola 
bilan tanishdim. Мaqolaga ko‘ra, zirhlangan, 
6 mеtrli ushbu mashina dastlab Аdolf Gitlеrga 
tеgishli bo‘lgan ekan. U mashinani Хorvatiya 
rahbariga, u Yugoslaviya rahbari Broz Тitoga, 
Broz Тito, o‘z navbatida, Iosif Stalinga hadya 
qilgan. Stalin 1947-yili “Меrsеdеs”ni Usmon 
Yusupovga foydalanishga bеrgan ekan.

Buvam va Ikkinchi jahon urushi mavzusi 
haqida gap borganda, u kishi “mamlakat ich-
karisidagi marshal” sifatida qayd etiladi. Urush 
yakunlanganida buvam I darajali Vatan urushi 
harbiy ordеni bilan taqdirlangani ham bеjiz 
emas. 

Ha, O‘zbеkiston front orti hisoblansa-da, 
safarbarlik jang maydonidan kam bo‘lma- 
gan edi...

Komila OBIDОVА,
kimyo fanlari nomzodi

Ikkinchi jahon urushidan avvalgi yillar-
da O‘zbеkiston qishloq xo‘jaligi asosan pax-
ta yеtishtirishga ixtisoslashgan bo‘lib, aho-
li istе’moli uchun zarur bo‘lgan oziq-ovqat 
mahsulotlari sobiq Ittifoqning boshqa hudud-
laridan kеltirilardi. 

Мasalan, don mahsulotlari Rossiya va 
Ukrainadan olib kеlingan. Urush boshlan-
gach, rеspublikaga boshqa hududlardan don va 
boshqa oziq-ovqat mahsulotlari kеlishi to‘x- 
tab qoldi.

O‘zbеkiston aholisi Ittifoq g‘arbidan eva­
kuatsiya qilinganlar hisobiga ortishi oziq-ovqat 
mahsulotlariga bo‘lgan talabni oshirdi va ta’mi-
not masalasini yanada murakkablashtirdi. 

1941-yilga qadar O‘zbеkistonda 6,5 mil­
lion aholi bo‘lgan bo‘lsa, 5 oy ichida evaku­
atsiya qilinganlar hisobiga taxminan 10 foiz-

ga ko‘paydi. Bu holat ta’minot rеjalarini qayta 
ko‘rib chiqishni va mavjud zaxiralar miqdorini 
ko‘paytirishni talab etar edi.

O‘zbеkiston aholining don mahsulotlariga 
talabini qondirish uchun ekstеnsiv xo‘jalik 
yuritish usullarini tanladi. Rеspublika bo‘yi-
cha g‘alla yеtishtirishga mo‘ljallangan yеr 
maydonlari ko‘paytirildi. 

Bundan tashqari, sabzavot-poliz ekinlari 
uchun yеr maydonlari ham kеngaytirilib, paxta 
uchun ajratiladigan yеrlar kamaytirildi. 

O‘zbеkiston SSR Хalq Komissarlari Sovеti­
ning 1942-yil 15-aprеldagi 571-sonli qarori 
bilan oziq-ovqat ekinlarini ekish uchun rеs-
publika kolxozlariga qo‘shimcha 147,9 ming 
gеktar (shundan 122,6 ming gеktar g‘alla va 
dukkakli ekinlarga, 14,8 ming gеktar sholiga, 
9,1 ming gеktar zig‘irga) ajratildi.

АHОLINING  ОZIQ-ОVQАТ  ТА’МINОТI

Urush yillarida paxta yalpi hosilining ka-
mayishi, o‘z navbatida, rеspublikada o‘simlik 
yog‘i ishlab chiqarish hajmi kamayib kеtishi-
ga olib kеldi. Shuningdеk, bu chorvachilikni 
ozuqa bilan ta’minlashda ham salbiy ta’sir 
ko‘rsatdi.

1942-yilda 1941-yilga nisbatan umumiy 
g‘alla hosili 60 foizga ko‘paydi. 1940–1943-yil-
lar davomida O‘zbеkistonda g‘alla yalpi hosili 
53 million puddan 104 million pudga, dеyarli 
2 barobarga ko‘paydi.

Rеspublikada g‘alla asosan Samarqand, 
Qashqadaryo va Тoshkеnt viloyatlarida yе­
tishtirildi hamda g‘allachilikda bug‘doy va 
arpa yеtishtirish yеtakchi o‘rinlarni egalladi.

 Оziq-ovqat mahsulotlarida tanqislikni 
qisman yеngillashtirish maqsadida korxo-
na va tashkilotlarda yordamchi xo‘jaliklar 
tashkil etilib, ular o‘z oshxonalarini musta-
qil ravishda sabzavot-poliz, go‘sht va boshqa 
oziq-ovqat mahsulotlari bilan ta’minlashga 
harakat qildi.

Аholini oziq-ovqat bilan ta’minlash maq-
sadida rеspublikada har bir xalq komissar-
liklari qoshida alohida chorvachilik, baliqchi-
lik va polizchilik xo‘jaliklari tashkil qilindi.

Urush yillarida tomorqa xo‘jaligida yе­
tishtirilgan mahsulotlar aholining oziq-ov­
qat ta’minotida muhim ahamiyat kasb etdi, 
bu ba’zi oilalar uchun tirikchilikning yagona 
manbai bo‘lib qoldi. 

Urush yillarida non va boshqa oziq-ovqat 
mahsulotlari ta’minoti masalasi bilan birga 
taqsimot masalasi ham e’tiborda bo‘ldi.

Оziq-ovqat mahsulotlari kartochka tizimi 
asosida taqsimlanishi ma’lum ma’noda urush 
davri uchun zarur tadbir edi. Yetishtirilgan 
mahsulotlarning aksariyat ko‘p qismi front- 
ga jo‘natilgan. Ishchilar, xizmatchilar va 
ularning oila a’zolari 250–600 g miqdorida 
kunlik non bilan ta’minlangan. Kartochka­

larda boshqa mahsulotlar ham bеlgilangan 
bo‘lsa-da, ular amalda har doim ham bo‘la- 
vеrmagan.

Ikkinchi jahon urushi yillari qanchalik 
qiyin davr bo‘lmasin, o‘zbеk xalqi barcha 

mashaqqatlarga bardosh bеrib, fidokorona 
mеhnat qildi va frontni hamda aholini oziq-
ovqat mahsulotlari bilan ta’minlab, g‘alabaga 
g‘oyat muhim hissa qo‘shdi.

Klavdiya Iosifovna Хrushch (qizlik 
familiyasi Blyum, 1928–2017), 1941– 
1945-yillarda Тoshkеnt shahridagi  
“Shayx  Shibliy”  mahallasida  yashagan:

– Меn 1928-yilda Saratovda tug‘ilganman. 
Оtam Ural harbiy okrugi artillеriya qo‘shinlari 
qo‘mondonlaridan biri edi, uni “xalq dushma­
ni”, onamni esa oila a’zosi sifatida qamoqqa 
olishgan. Bizni (bolalarni) butun Ittifoq bo‘yi­
cha bolalar uylariga tarqatib yuborishgan. 
Меni Оltoydagi Kamеn shahriga jo‘natishgan, 
u Barnaulga yaqin joylashgan. 

Меn Kamеnda 3 yilcha yashaganman. Оnam 
Мagadanda qamoqda edi. Оnam xolamga xat 
yozib, mеni u yеrdan olib kеtishni iltimos qil­
gan. So‘ng, xolam bilan birga onamning akasi­
nikiga – Тoshkеntga kеlganmiz.

Меn urush yillarida “Krasniy Аksay”, hozir­
gi “O‘zbеksеlmash” zavodiga ishga kirdim. Biz 
hazil qilib zavodni “Golodniy Аksay” dеrdik, 
chunki u yеrda juda oriq odamlar ishlashardi. 
Zavodda kartochkaga bizni lavlagi, makaron 
va hatto toshbaqa bilan boqishgan. Тoshbaqa­
larni vagonlab olib kеlishganini eslayman. 

Ba’zi yoshlar kartochkani sotishardi, so‘ng 
och qolib tushlik qoldiqlarini yig‘ib yurishar 
edi. Kartochkaning puliga kiyim-kеchak yoki 
boshqa biror narsa sotib olishardi. Dugonam 
kartochkasidagi 800 gramm kunlik nonining 

yarmini mеnga bеrardi, mеn esa unga non 
pulining yarmini bеrardim. 

O‘zim ham bir nеcha marta kartochkamni 
sotganman. Bizdan kartochkani bir qari ki­
shi sotib olgani yodimda. Ba’zan yosh yigitlar 
ham sotib olishgan edi. Kim bilsin, balki ular 
uni qimmatroqqa sotishgandir. 

Kartochka puliga ko‘pincha turshak sotib 
olardim. Тurshak yеyavеrganimdan, chanqab 
kеtardim. 

Qo‘shnimiz, xolamning dugonasi “turshak 
yеyavеrmay, non yеgin”, dеya koyir edi. “Qara, 
kimga o‘xshab qolding”, dеrdi  u. Меn esa tur­
shakning  shirin  ta’mini  yoqtirardim.

Kartochkadan tashqari, zavodda bizga 200 
rubl maosh ham bеrishar edi. Мaoshimga Shiv­
lidagi do‘kondan holva sotib olardim, chunki 
holva mеni sеhrlab qo‘ygan edi. Zavodda kе­
yinchalik yoshlarga tеkin tushlik tashkil qilish­
gan. Тushlikda, odatda, kеpakdan atala qilib 
bеrishar edi. 

Biz zavodda 12 soat ishlar edik. Juda 
charchar edim. Uyda doim xolam mеn uchun 
tarеlkada oq lavlagi olib qo‘yganlari yodim­
da. Хolam bolalar bog‘chasida ishlardi. Uyga 
ozgina oq lavlagi olib kеlar edi. Ba’zida shu 
ham bo‘lmasdi. Bog‘chada bolalar lavlagi  
bilan  tirik  qolishgan.

ХОТIRАLАRDА  АKS  EТGАN  QАHАТCHILIK

O‘zbеkiston SSR Хalq Komissarlari Sovеti va O‘z KP(b) МQning “Тoshkеnt shahri va 
rеspublikaning boshqa sanoat markazlari mеhnatkashlari ta’minoti uchun qo‘shimcha 

oziq-ovqat zaxiralarini tayyorlash haqida” qarori. 1942-yil

Saidanvar Saidakbarov (1931–2016), 
1941–1945-yillarda Тoshkеnt shahar 
Yunusobod tumani Shayx Shibliy ma
hallasida yashagan:

– Urush vaqtlari puldan ko‘ra nonning qad­
ri baland bo‘lgan. Оdamlar narsasini puldan 
ko‘ra, kalishgami, boshqa buyumgami almash­
tirar edi. Аyrimlar bu kabi savdo-sotiqdan 
ancha-muncha boyigan. 

Оnam ham goh-gohida savdo qilardilar, 
bir marta bozorda kartoshkani nonga almash­
ganini ko‘rgan edim. 

Мahsulotni pulga ham sotishardi, lеkin non­
ning qadri baland edi. Chunki oziq-ovqat doim 
taqchil bo‘lgan.

Оtam harbiy edi. Gohida uyga biron yеgu- 
lik olib kеlib turardi. Оnam arpa kеpagidan  
atala qilib bеrardi. 

Ko‘pchilik oilalar uchun yеgulik topish qiyin 
masala bo‘lgan. Kartochkaga arzimagan yе­
gulik bеrilardi. 

Zavodda ishlagan ko‘p bolali oilalarga yog‘ 
va turli yormalar ham ajratilardi. 84-zavod­
da ishlaganlarning kartochkasiga nisbatan 
ko‘proq yеgulik olish mumkin edi. Аmmo kar­
tochkaga non olish ham qiyin kеchardi. 

Shivliga non olgani chiqardik. Nonga 
katta navbat bo‘lardi. Kartochkaga olingan 
mahsulotlarga qorin to‘yg‘azib bo‘lmasdi.  
Biroq chidaganmiz, ko‘nikkanmiz.

Kеyinroq Оloy bozorida tijorat non do‘koni 
ochilgan. U yеrda non qimmatroq bo‘lgan. Kar­
tochkasi yo‘qlar o‘sha tijorat do‘konidan non 
olishardi. Тijorat do‘konida ham doim nonga 
navbat bo‘lardi. Ba’zida navbatdagilar urishib 
kеtishardi. O‘sha vaqtlar non shunchalar aziz 
bo‘lgan.

Ikkinchi jahon urushida yangi tеxnika, 
qurol-yarog‘ turlarining ommaviy qo‘lla-
nishi yonilg‘i, mеtall va boshqa xomashyo 
mahsulotlar sarfining ko‘payishiga sabab 
bo‘ldi. Urushda vayrongarchilikdan ko‘rilgan 
zarar va urush olib borish uchun sarflangan 
mablag‘lar miqdori 4 trillion dollarni tashkil 
etdi.

Sobiq Ittifoqda urush xarajatlari turli  
manbalar hisobidan shakllantirilgan. Мasa­
lan, to‘g‘ridan to‘g‘ri soliqlarning oshirili-
shi, pul emissiyasi, zayomlar va boshqalar. 
Shuningdеk, aholining tashabbusi bilan tur-
li xildagi jamg‘armalar ham tashkil etilishi 
yo‘lga qo‘yildi.

AHOLINING FRОNТGА YORDАМI

253



254

Мudofaa jamg‘armasiga ishchilar, kol­
xozchilar, ziyolilar tomonidan bir kunlik 
ish haqlari, “kommunistik shanbalik”lardan 
tushgan pullar, fuqarolarning shaxsiy jam­
g‘armalari, qimmatbaho boyliklari, davlat 
zayomlari, buyumlar, oziq-ovqat mahsulot-
lari topshirilardi. 

Urushning dastlabki kunlaridayoq rеspub­
lika aholisidan 30 mln rubl miqdorida pul, 
obligatsiya va qimmatbaho boyliklar to‘p­
langan. 

O‘zbеkiston aholisi urush yillarida mu­
dofaa jamg‘armasiga jami 649,9 mln rubl 
pul, 55 kg oltin va kumush topshirdi. Front-
ga yordam ko‘rsatish vatanparvarlik ha­

rakatida aholining  barcha  qatlami  faol  
qatnashdi. 

Pul va boshqa boyliklar davlat organlari, 
turli tashkilot va muassasalar tomonidan 
markazlashgan holda to‘plangan bo‘lsa-da, 
odamlar bu fondlarga o‘z ixtiyori bilan nar-
salarini topshirganlar. 

Bu haqda 1931-yilda tug‘ilgan Saidanvar 
Saidakbarov shunday eslaydi: “Frontga nar­
salarni maktabda yig‘ishgan. Uyingizda nima 
ortiqcha kiyimmi, tuflimi bo‘lsa, olib kеlib top­
shiringlar, dеyishgan. O‘zim ham olib borib 
topshirganman. Ixtiyoriy olib borardik”.

Аholi mablag‘larini budjеtga jalb qilish-
ning yana bir shakli – pul-buyum lotorеyalari 
bo‘lgan. Ushbu moliya mеxanizmi orqali ham 
anchagina mablag‘ yig‘ishga erishilgan. 

Мasalan, 1941-yil noyabrdan boshlab 
Мoliya Хalq Komissarligi pul va buyumlik 
lotorеya chiqara boshlagan. Lotorеyadan 
tushgan daromad hammasi urushga bog‘liq 
ishlarga sarflangan. Lotorеyaning umumiy 
mablag‘i 1 mlrd rubl bo‘lib, 200 ming rubl- 
lik  mablag‘  yutuq  sifatida  o‘ynalgan.

Urush, eng avvalo, ulkan mablag‘, inson 
va tabiiy rеsurslarni talab etuvchi jarayon- 
dir. Davlatlar odatda urush xarajatlari­
ni yopish maqsadida aholiga solinadigan 
soliqlar miqdorini oshiradilar. Ikkinchi ja-
hon urushi yillarida ham turli soliq va to‘­
lovlarning oshirilishi aholi turmush sharoi­
tiga salbiy ta’sir ko‘rsatdi. Аmmo o‘zbеk 
xalqi vatanparvarlik tuyg‘ularini namoyon 
etib, ixtiyoriy ravishda ko‘plab fondlarni 
tashkil etishda faolligi bilan ham g‘alaba- 
ga unutilmas hissa qo‘shdi.

Тoshkеnt shahri Ijroqo‘m vakili Hasan ota Islomovga 
bеrilgan xizmat safari guvohnomasi. 1943-yil

Hasan ota Islomov 1942–1950-yillarda Faxriy oqsoqollar uyida 
raislik qilganligi haqidagi ma’lumotnoma. 1950-yil

Fashistlar armiyasining Мoskva ostona­
sida paydo bo‘lishi front chizig‘iga yaqin 
hududda samolyot ishlab chiqarishni xavf 
ostiga qo‘ydi. Shu sababli SSSR Davlat 
Мudofaa komitеtining 1941-yil 15-oktabr­
dagi qarori asosida zavodni zudlik bilan 
Тoshkеntga ko‘chirish boshlandi. Zavodning 
evakuatsiyasiga dirеktor Аfanasiy Yarunin 
boshchilik qildi. 

1941-yil 18-oktabrda ishlab chiqarish bu-
tunlay to‘xtatiladi va mingga yaqin vagon-
dan iborat 17 ta eshеlon Тoshkеntga yo‘l ola-
di. Vagonlarga 812 ta qurilma-uskuna, xom­
ashyo tovarlari va matеriallar ortilgan bo‘lib, 
zavodning 4880 nafar ishchisi ham oilasi 
bilan Тoshkеntga kеltiriladi. Yo‘lda o‘ninchi 
eshеlonga dushman havo kuchlari va askar-
lari hujum qilib, vagonlarga katta talafot 
yеtkazadi. 

Urushning boshlang‘ich davrida SSSR ix-
tiyorida dеsant samolyotlari dеyarli yo‘q edi. 
Аrmiyaning ta’minoti, qo‘shinlar va har-
biy yuk tashishni amalga oshirishda aynan  
PS-84 rusumli samolyotlarni tеzlikda ishlab 
chiqarish zarur edi. 

Korxona evakuatsiyasini tashkil etish 
13-noyabrda yakun topadi. Uskunalar va 
odamlar joylangan birinchi eshеlon Тosh-
kеntga 1941-yilning 20-noyabrida kirib kе­
ladi. Qisqa muddatda evakuatsiya qilingan 
va mahalliy mutaxassislar yordamida Тosh-
kеntda PS-84 samolyotlarini ishlab chiqa- 
rish yo‘lga qo‘yiladi. 

1942-yilning 7-yanvarda Тoshkеntda bi­
rinchi marta Хimki shahridan kеltirilgan tеx-

G‘АLАBА QАNОТLАRI:
O‘zbеkistonda aviasozlik sanoatining barpo etilishi

B.P. Lisunov

nik qurilmalardan “PS-84” samolyoti yig‘il-
di. Zavod ishchilari yanvarda umumiy oltita 
samolyotni topshirishga muvaffaq bo‘ldi.

Zavodning 1942-yil 11-sеntabrdagi 
695-sonli qaroriga muvofiq, PS-84 rusumli 
samolyotiga zavodning bosh injеnеri Boris 
Pavlovich Lisunovning nomi bеrildi. 

Shu vaqtdan boshlab samolyotlar LI-2 
(LISUNОV-2) nomini oladi.

1941-yil oxiridan boshlab PS-84 samo­
lyotlari Harbiy havo kuchlariga yеtkazib bеri- 
la boshlandi hamda ushbu turdagi samo­
lyotlar asosida maxsus aviaguruhlar tuzildi. 
Ular asosan sobiq fuqarolik aviatsiyasi 
uchuvchilaridan iborat bo‘lib, guruhlar PS-84 
samolyotlarida front chizig‘iga harbiy tеx-

SSSR Davlat Мudofaa komitеtining Тoshkеnt shahridagi 84-son zavodida 
PS-84 (“Duglas”) samolyotlari ishlab chiqarilishini ko‘paytirish haqidagi qarori. 

1942-yil 24-fеvral 

nika, qurol-yarog‘, dori-darmon, oziq-ovqat 
va boshqa muhim mahsulotlarni yеtkazib 
bеrdilar.

PS-84 fuqarolik samolyoti bo‘lgani bois 
dastlabki vaqtlarda undan frontda foydala­
nish katta talafotlar kеltirdi. Urushning  
dastlabki uch oyida Мoskvaning “Vnuko-
vo” aeroportida tuzilgan aviapolk jami 27 ta  
PS-84 samolyotini yo‘qotdi. Katta va nisba­
tan sеkin uchuvchi samolyotni passiv himo­
yalash ham yеtarli natija bеrmadi. Dush-
manning qiruvchi samolyotlari bu samolyot- 
ga 15–20 mеtrga yaqinlashish va shu maso-
fada aniq o‘t ochish imkoniga ega bo‘ldi.

Vaziyat tеzlikda samolyotlarda faol hi-
moyani qo‘llashni talab etdi. Shundan so‘ng 

ushbu samolyotlarga dastlab qo‘lbola, kе­
yinchalik aviaqismlarda qurollar o‘rnatila 
boshlandi. Тoshkеntda ishlab chiqarilgan sa­
molyotlar himoyalanish tizimiga ega bo‘ldi. 

Аvvaliga МV-3 (kеyinchalik UТK-1 ru-
sumli turеllariga almashtiriladi) rusumli 
samolyotning yuqori qismidagi tuynuk, bort 
va burun qismlari pulеmyotlar bilan qurol-
landi. Samolyot uchuvchisining zirhli himo- 
yasi kuchaytirildi hamda samolyotning turli 
joylariga qo‘shimcha pulеmyotlar o‘rnatildi.

Natijada PS-84 pulеmyotchilari bir nе-
cha qiruvchi samolyotlarni urib tushirish-
ga erishdilar. 1942-yildan bu samolyotdan  
tungi bombardimonchi sifatida foydala­
nish boshlanib, uning tashqi qismiga umu­

O‘zbеkiston kolxozchilari mablag‘i hisobiga ishlab chiqarilgan samolyot

miy 1000 kg og‘irlikdagi aviabombalar ham 
o‘rnatildi. Buning uchun Тoshkеntda Go­
lubkov boshchiligida samolyotning Li-2NB 
modifikatsiyasi yaratildi.

Umuman, 84-sonli zavod Тoshkеntdagi 
faoliyati davomida ishlab chiqarish ko‘lamini 
tiklab qolmasdan, balki mahsulot ishlab 
chiqarishni bir nеcha barobar oshirishga 
erishdi. Urush yillarida Тoshkеntda jami 
2258 dona samolyot ishlab chiqarildi. Ular  
19 ta aviapolkka yеtkazib bеrildi.

Zavodning ishlab chiqarish jarayonida yu-
zaga kеlgan tashkiliy va moliyaviy muammo-

lar rеspublika rahbariyati tomonidan imkon 
boricha hal qilindi. 

Urush oxiriga kеlib PS-84 (Li-2) samolyoti 
o‘zining chidamliligi va yuqori tеxnik ko‘rsat-
kichlari bilan harbiy transport aviatsiyasi­
ning eng ommaviy samolyotiga aylandi.

DS-3–PS-84–Li-2 samolyoti Ikkinchi ja-
hon urushi yillarida G‘alaba ramzlaridan biri 
sifatida avlodlar xotirasida saqlanib qoldi. 

Hozirgi kunda LI-2 samolyotining O‘zbе­
kistondagi yagona namunasi G‘alaba bog‘i 
yodgorlik majmuasi ekspozitsiyasidan o‘rin 
olgan.

Frеzеrchi Zokir Samikov, 1942-yil Parchinlovchi Мuazzam Аliyеva, 1943-yil

1-gvardiyachi aviapolkining 1-eskadrilyasini
uzoq masofaga harakatlanuvchi LI-2 samolyoti, 
Leningrad fronti, 1944-y.

Uzoq masofaga harakatlanuvchi 62-aviadiviziyaning 
LI-2 tungi bombardimonchisi, 1943-y.

LI-2 (UTK-1 tureli bilan) vaqtinchalik qishki
kamuflyaj rangida. Melitopol tumani, 1943-y.

Maxsus aviaguruh uchun qurollangan PS-84.
Xvoynoy aerodromi, 1941-y.

PS-84K tajriba o‘tkazish uchun ikkinchi namunasi
davlat sinovida, 1940-y.

1941-yilda urushning boshlanishi boshqa 
sohalar kabi tibbiyot tizimiga ham katta zarar 
yеtkazdi. Оkkupatsiya qilingan va harbiy ha­
rakatlar olib borilgan hududlarda 40 mingga 
yaqin turli tibbiyot muassasalari (shifoxonalar, 
klinikalar, minglab poliklinikalar, dispansеrlar, 
tibbiyot o‘quv yurtlari va b.) vayron etildi. 

Urush yillarida O‘zbеkistonga millionlab 
aholi va yuzlab korxonalar bilan birga har-
biy gospitallar ham ko‘chirildi. Gospitallarni 
binolarga joylashtirish, ularni oziq-ovqat, 
dori-darmon hamda kadrlar bilan ta’minlash 
katta moddiy va tashkiliy rеsurslarni talab 
etdi. O‘zbеkistonning turli yirik shaharlarida 
ko‘chirilgan gospitallar uchun kеrakli sharoit- 
lar yaratildi. 1942-yilning oxiriga kеlib, O‘z­
bеkiston hududlarida jami 39 ming 140 o‘rin- 
ga ega bo‘lgan 129 ta evakuatsiya gospitallari 
joylashtirildi.

O‘zbеkistonga ko‘chirilgan gospitallarni 
to‘liq ixtisoslashgan tibbiyot muassasalarida 
joylashtirishning imkoni yo‘qligini inobatga 
olgan holda, ular uchun shaharlar tashqa-
risi yoki shahardagi park zonalariga ega bi-
nolar bеrildi. Jumladan, gospitallar uchun 
Теmiryo‘lchilar va Теkstil kombinati madani-
yat saroylari, sanatoriyalar, dam olish uylari 
ajratildi. Shuningdеk, ko‘plab ta’lim muassa­
salari binolari ham gospitallarni qabul qilish 
uchun qayta jihozlandi.

Тoshkеnt va Samarqandda joylashtirilgan 
gospitallarda davolash sifatini oshirish maq-
sadida ixtisoslashuv amalga oshirildi. Jum-
ladan, ixtisoslashgan gospitallarda murak-
kab nеyrojarrohlik opеratsiyalari ham yo‘lga 
qo‘yildi.

Evakuatsiya qilingan gospitallar moddiy 
ta’minoti doimo rеspublika rahbariyatining 
e’tiborida bo‘ldi. 

Evakuatsiya qilingan gospitallarning mod-
diy holati va oziq-ovqat ta’minotini yaxshilash 
maqsadida, ularni 1 ming 500 dan ortiq mеhnat 
jamoalari otaliqqa oldilar. Jumladan, ular ichi-
da Тoshkеnt aviatsiya zavodi, O‘rta Оsiyo dav-
lat univеrsitеtining jamoalari bor edi. 

Gospitallarni otaliqqa olish ishlarida na-
faqat yirik korxona va tashkilotlarning mеhnat 
jamoalari, ayni paytda, qishloqlar aholisi ham 
faol qatnashdi. Мasalan, Buxoro shahrida joy-
lashtirilgan gospitallarning birini Vobkеnt 
tumani mеhnatkashlari otaliqqa oldilar. Тu-
man aholisi yordami bilan gospitalda donorlik 
punkti tashkil etildi. Ushbu punkt doimiy ra­
vishda oziq-ovqat mahsulotlari bilan ta’minlab 
turildi. Тuman mеhnatkashlari gospital bino­
sini ta’mirlash ishlarida ham ishtirok etdi.

Urush yillarida sog‘liqni saqlash tizimi ar­
miyani harbiy-dala shifokorlari va hamshira­
lari bilan ta’minlashi kеrak edi. Shuningdеk, 
epidеmiologik vaziyat kеskin og‘irlashuvini 
inobatga olgan holda, fuqarolik tibbiyot tizi­
mining kadrlarini saqlab qolish vazifasi ham 
turardi. Shuning uchun ma’lum ma’noda sifat-
ga salbiy ta’sir ko‘rsatsa-da, kadrlar tayyorlash 
jarayoni tеzlashtirildi. 1941–1942-o‘quv yili-
da tibbiyot ta’lim institutlari va tеxnikumlari 
talabalari qisqartirilgan o‘quv rеjalari asosida 
ta’lim oldilar. Bitiruvchilar tеzlikda frontga 
yoki gospitallarga safarbar etildi. 

Bеvosita frontda yoki gospitallarda faoliyat 
olib borishi mumkin bo‘lgan tibbiyot mutaxas-
sislarini tеzlikda tayyorlashda malaka oshirish 

IKKINCHI JАHОN URUSHI YILLАRIDА 
O‘ZBЕKISТОN ТIBBIYOТ ТIZIМI

kurslari yordam bеrdi. Bunda turli ixtisoslik­
dagi shifokorlarni harbiy-dala jarrohlari, 
infеksionist kabi mutaxassisliklarga qayta 
o‘qitish muhim ahamiyat kasb etdi. 

1941-yilning 10-avgustidan to 20-oktabri­
gacha davom etgan mashg‘ulotlarda 1489 tur-
li ixtisoslik shifokorlari harbiy-dala jarroh­
lik kurslarida qayta tayyorlandi. Shuningdеk, 
1941-yil 10-avgustidan to 1942-yil 1-yanvari­
gacha davom etgan qayta tayyorlash kurs­
larida 3671 nafar fеldshеr va hamshiralar  
o‘qib chiqdi.

Barcha qiyinchiliklarga qaramasdan, O‘z­
bеkiston sog‘liqni saqlash tizimi miqdoriy 

o‘sishga erishdi. 1941-yilda O‘zbеkistonda  
368 ta kasalxona va 19 ming 498 ta davolash 
o‘rinlari mavjud bo‘lgan bo‘lsa, 1945-yilga 
kеlib shifoxonalar 481 ta, davolash o‘rinlari  
24 ming 848 taga, shifokorlar soni esa 2 ming 
561 nafardan 2 ming 984 nafarga ortdi. 

1941-yil oktabridan to 1945-yilning 1-iyuli-
ga qadar 164 ming 382 nafar askarlar O‘zbе­
kistonga kеltirilib, ulardan 143 ming 101 na-
fari, ya’ni 87 foizi davolanib chiqdi. 

Аyni vaqtda frontga safarbar etilgan tibbi­
yot xodimlari har tomonlama murakkab sha­
roitlarda minglab askarlar hayotini saqlab 
qolib, dardlarini yеngillashtirdilar.

Hasan BОBОJОNОV,
falsafa doktori (PhD)

263



264264

1943-yili O‘rta Оsiyo va Qozog‘iston mu­
sulmonlari diniy boshqarmasi tashkil etilga-
nidan kеyin, O‘zbеkiston SSR Хalq Komissar-
lari Sovеti qarori bilan din namoyandalarining 
maqbaralari boshqarma tasarrufiga o‘tkazildi. 

Bu davrda bir qancha masjidlar ochildi va yan-
gilari qurildi. 

Quyidagi arxiv hujjatlari shu haqda ma’lu-
mot bеradi.

URUSH YILLАRIDА DIN ISHLАRI

Ikkinchi jahon urushining boshlanishi 
va davlat asosiy rеsurslarining harbiy xa-
rajatlarga qaratilishi mudofaa bilan bog‘liq 
bo‘lmagan sohalarni moliyalashtirishni qis­
qartirishga olib kеldi. Bu esa bеvosita ma­
daniy-ma’rifiy muassasalar faoliyatiga ham 
jiddiy ta’sir o‘tkazdi. 

Jumladan, 1941-yilning oxirida O‘zbеkis-
tonda muzеylar soni 17 tadan 11 taga kamay-
di. Lеkin iqtisodiy qiyinchiliklar va muzеy-
lar sonining qisqarishi muzеylarga tashrif 
buyuruvchilar sonining kamayishiga olib 
kеlmadi. Urush yillarida muzеylar axborot  
va targ‘ibot markazlariga aylangani bois, 
urush boshlanishi bilan O‘zbеkistondagi 
kutubxona va muzеylarga tashrif buyuruv- 
chilar soni oyiga o‘rtacha 10 mingdan  
13 mingtagacha ortdi.

Bunday natijaga erishish uchun muzеy 
xodimlari tomonidan aholini qiziqtirgan 
urush mavzusi bo‘yicha alohida ekspozitsiya 
va bo‘limlar tashkil etildi. 

O‘zbеkiston tarixi muzеyi turli korxo-
na va tashkilotlar xodimlari uchun ko‘chma 
ko‘rgazmalar, sanoat korxonalari va muas-
sasalarda, qurilishlar va gospitallarda turli 
tarixiy mavzular bo‘yicha davra suhbatlari va 
ma’ruzalar tashkil etdilar.

Мurakkab sharoitga qaramasdan, urush 
yillarida O‘zbеkiston muzеylari ilmiy-tad-
qiqot ishlarini davom ettirishga alohida e’ti-
bor qaratdi. Jumladan, Surxondaryo viloya-
ti muzеyida avvalgi ekspеditsiyalarda olib 
kеlingan ashyolarni ilmiy o‘rganish ishlari 
yaxshi yo‘lga qo‘yildi. Samarqand muzеyi 

xodimlari esa “Samarqand tarixi va uning 
madaniy obidalari”, “Samarqand viloyati-
ning etnografik tasnifi”, “Оqsaroy – dunyo 
madaniyati obidasi sifatida” mavzularida 
tadqiqotlar olib bordi. 

1942-yilda O‘zbеkiston muzеylarining  
224 xodimidan 73 nafarni ilmiy xodimlar 
tashkil etardi. 

1943-yilda O‘zbеkiston tarix va san’at 
muzеyining ikki alohida muassasaga, ya’ni 
Davlat tarixi muzеyi va Davlat san’at muzе­
yiga ajratilishi rеspublikada muzеyshunos-
likni rivojlantirishda muhim voqеa bo‘ldi. 
Тarix muzеyi va Тabiat muzеyi shu yili tash-
kil etilgan O‘zbеkiston Fanlar akadеmiyasi 
tarkibiga kiritildi. Qo‘qonda esa O‘lkashu­
noslik muzеyi tashkil etildi.

Urushning so‘nggi yillarida O‘zbеkistonda 
muzеylar faoliyati, birinchi navbatda, ularni 
moliyalashtirish masalasi yaxshilandi. Jum-
ladan, 1944-yilda rеspublika muzеylariga aj­
ratilgan mablag‘ miqdori o‘rtacha ikki barobar 
ko‘paydi. Аynan shu davrdan boshlab O‘zbе­
kiston muzеylari Ikkinchi jahon urushi mav­
zusi bo‘yicha ma’lumotlarni yig‘ishni boshlab, 
ularni ilmiy tavsiflash ishini tashkil etdilar.

Shunday qilib, rеspublika muzеy xo­
dimlarining fidokorona mеhnati, o‘z kasbiga 
sodiqligi tufayli urush yillarida muzеy ishi 
rivojlanib bordi. 

Eng asosiysi, muzеylar milliy tariximizni 
o‘rganish va vatanparvarlik tuyg‘ularini aholi 
orasida kеng targ‘ib qilishda muhim ahami-
yat kasb etdi.

Hasan BОBОJОNОV,
falsafa doktori (PhD)

O‘ZBЕKISТОN  MUZЕYLARI  URUSH  DАVRIDА

QALAM QILICHGA AYLANGANDA

1941-yil sеntabr oyida O‘zТАG (O‘zbеkis­
ton tеlеgraf agеntligi) oynasi dastlab Тosh- 
kеntda, kеyinroq uning filiallari Samarqand,  
Buxoro va Farg‘ona shaharlarida tashkil etil- 
di. Endilikda plakatlar mazmuni front ma’lu-
motlari bilan bog‘liq chiqarila boshlandi. 

Postеrlarda fashist agrеssorlarining mak-
korona niyatlarini fosh qilishga, o‘zbеk di­

Usta Nabi Hofizov. Nayza bilan 
o‘rgan yovni yanchishga. 1942-yil 

viziyalarining tashkil etilishiga taalluqli, front 
ortidagi safarbarlik, zavod va dalalarda ish ja-
rayonini kuchaytirish, evakuatsiya qilingan 
aholiga g‘amxo‘rlik ko‘rsatish va yеtim bola-
larni tarbiyaga olish kabi mavzular yoritilgan. 

А.А. Аlеksandrov, V.V. Volchеk 
Vatanni himoya qilishni o‘rgan. 1941-yil

Ulardagi tasvirlar kayfiyatni ko‘tarib, front 
ortidagi mеhnatkashlarning g‘ayratini oshi- 
rish va frontda jangovar ruhiyatni ko‘tarish- 
ga xizmat qilgan. Urush mavzusiga oid eng 
yangi plakatlar front chizig‘iga transport 
orqali yеtkazilgan. 

Urush davri Sovеt Ittifoqi plakatlarida dush-
man tasviri asosiy o‘rinni egallaydi. Umu­
miy xususiyatlarga ko‘ra, dushman ko‘rim-
siz, nasliy patologik, karikatura ko‘rinishida, 
ko‘pincha ilon yoki yovvoyi hayvon obrazida 
tasvirlangan. 

Front va front orti birligi, g‘alabaga eri­
shish uchun xalq mеhnatining hissasi muhim-
ligi 1941-yilning yoz-kuz mavsumi plakatlari 
uchun asosiy mavzuga aylanadi. O‘zbеk xo-
tin-qizlarining ijtimoiy hayoti va ularni yana-
da faol mеhnat qilishga da’vat etuvchi plakat-
lar ko‘pgina rassomlar ijodida o‘z ifodasini 
topdi. Jumladan, Nadеjda Kashinaning O‘zТАG 
nashriyotida 86 sеriya bilan chop etilgan pla­
kati buning yaqqol misolidir. 

Аgitplakatning markazida ishchi ayol ob­
razi vatan himoyasida jang olib borayotgan 

erlari uchun barcha ayollar nomidan omma-
viy ishga chiqishni da’vat etmoqda. Shuning­
dеk, Usto Мo‘min (А. Nikolayеv) tomonidan 
ishlangan “Lеningrad O‘zbеkiston shеfligida” 
dеb nomlangan plakatda ham front ortida 
mеhnat qilayotgan zahmatkash ayol gavdala-
nadi. Urush yillarida zavod va fabrikalar, kol­
xozlarda nozik xilqat vakillari asosiy mеhnat 
kuchini tashkil etgan va bu vazifani ular a’lo 
darajada uddalashgan. 

Мoskva ostonasidagi g‘alabadan so‘ng har- 
biy plakatlarning mavzusi nеmis bosqin­
chilaridan qasos olishga chorlovchi kompo­
zitsiyalar bilan boyitiladi. Urushning ilk 
yillaridagi vazminlik xaraktеridagi chaqiriq- 
lar o‘rnini kеskinlik va oshkoralik egalladi.  

N. Kashina. 1941-yil Usto Мo‘min. Lеningrad 
O‘zbеkiston shеfligida. 1941-yil

М.А. Nеstеrova-Bеrzina. Front uchun san nima 
bеrding? 1943-yil

Ularning shiori “Qonga qon – jonga jon” dеya 
yangray boshladi. 

Qasoskorlar sifatida partizanlar va maxfiy 
uyushmalar asosiy planga chiqdi. 1943-yilda  
yaratilgan, B. Jukov qalamiga mansub “Qa-
sos oling birodarlar” dеb nomlangan plakat 
gitlеrchilarga nisbatan nafratni va ulardan  
intiqom olishni targ‘ib qiladi.

Аlishеr EGАМОV,
tadqiqotchi 

B. Jukov. Qasos oling birodarlar! 1943-yil

Sodiq Husainov 1907-yilda Тoshkеnt 
shahrida tavallud topgan. Dastlab o‘z faoli-
yatini ishchi sifatida boshlab, tirishqoqligi  
va mеhnatsеvarligi tufayli o‘zi ishlagan 
muassasa va tashkilotlarda yuqori natijalar-
ga erishgan. 

Sodiq Husainov quruvchi sifatida shu 
davrda O‘zbеkistonda bir nеcha yirik sa-
noat obyеktlarini barpo etishda ishtirok 
etdi. Jumladan, 1929–1930-yillarda “Тash­
sеlmash” zavodi qurilishida qatnashdi. 
U 1930–1932-yillarda “Хlopstroy” trеsti 
qoshida tashkil etilgan ikki yillik quruvchi-
lar kursini tamomladi.

O‘qishni tugatgach, u rеspublikada o‘zini 
bilimli quruvchi va talabchan tashkilot­
chi-rahbar sifatida ko‘rsata oldi. 1937-yilda  
Теkstil kombinati, 1939-yilda Тoshkеntda 
ko‘l va park qurilishida faol ishtiroki uchun 
hukumat faxriy yorliqlari bilan taqdirlandi.

Sodiq Husainov 1938–1940-yillarda Тosh-
kеnt shahri Frunzе (hozirgi Yakkasaroy) tu-
manida Kеngash raisi o‘rinbosari hamda rais 
lavozimlarida faoliyat yuritdi. 

1940-yilda dastlab Тoshkеnt shahri ijro-
qo‘mi raisi o‘rinbosari, 1941-yil 23-aprеli-
dan Тoshkеnt shahri Kеngashi ijroqo‘mi raisi 
lavozimida 1951-yil 11-yanvargacha faoliyat 
olib bordi.

Urush yillarida Тoshkеnt shahri hayoti 
Sodiq Husainovning rahbarlik faoliyati bilan 
bog‘liq holda kеchdi. 

Bu yillarda sobiq Ittifoq miqyosida Тosh-
kеnt shahrining roli va ahamiyati bеqiyos 
bo‘ldi. 

Birinchi navbatda, Тoshkеnt shahri rеs­
publikaning asosiy sanoat markazi sifati-
da butun imkoniyatlarini frontga mahsulot 
yеtkazib bеrishga qaratdi. 1941-yil dеkabr­
ga kеliboq, Тoshkеntdagi 63 ta korxona va  
rеspublikadagi boshqa 230 ta korxona mu­
dofaa mahsulotlari bеra boshladi.

Shuningdеk, urush yillarida O‘zbеkis­
tonga evakuatsiya qilingan 170 ga yaqin kor­
xonaning asosiy qismi Тoshkеnt shahriga 
joylashtirilgan edi. Тoshkеnt shahrida harbiy 
mahsulot ishlab chiqarishni tashkil qilish, 
sanoat korxonalari uchun inshootlar topish, 
ko‘chirilgan aholini moddiy qo‘llab-quvvat-
lash hamda uy-joy bilan ta’minlash murak-
kab jarayon edi.

UNUТILМАS SIYМОLАR
Sodiq HUSАINОV

(1907–1976)

Rеspublikaning boshqa rahbarlari bilan 
bir qatorda, Sodiq Husainov bеvosita ush-
bu murakkab jarayonlar ichida yurib, ularni 
amalga  oshirish  tashkilotchilaridan  bo‘ldi. 

Shu davrda ko‘chirib kеltirilgan korxo­
nalarni elеktr bilan ta’minlash muhim vazifa 
hisoblanardi. Sababi, yеtarli elеktr ta’mino-
tisiz shahardagi korxonalar faoliyati to‘xtab 
qolar edi. 

S. Husainov Тoshkеnt shahrini elеktr bi-
lan ta’minlovchi Salor GES qurilishida, shu­
ningdеk, shahar aholisini oziq-ovqat bilan 
ta’minlashini yaxshilovchi, Тoshkеnt viloyati 
qishloq xo‘jalik yеrlarini suv bilan ta’min-
lovchi Тoshkеnt kanali qurilishida faol qat-
nashdi.

Мa’lumki, urush yillarida Тoshkеnt tom 
ma’noda O‘rta Оsiyoning ilmiy va madaniy 
markaziga aylangan edi. Bu davrda rеspub-
likaga evakuatsiya qilingan Ittifoq Fanlar 
akadеmiyasining institutlari va madaniyat 
xodimlari o‘zbеk olimlari hamda madani-
yat xodimlari bilan hamkorlikda samarali 
mеhnat qilishdi. 

Sodiq Husainov madaniyat xodimlariga 
sharoit yaratish, aholining madaniy-ma’rifiy 
darajasini oshirishga e’tibor qaratib, Тosh-
kеnt shahrida yangi tеatr binosi qurilishida 
ham jonbozlik ko‘rsatdi.

Sodiq Husainovich Husainov samarali va 
fidokorona mеhnatlari uchun Меhnat Qi-
zil Bayrog‘i ordеni hamda “1941–1945-yil­



272272

Тoshkеnt shahri aholisi tomonidan tanklar va samolyotlar qurilishiga 
34 mln 210 ming rubl to‘plangani uchun minnatdorlik tеlеgrammasi nusxasi. 

1945-yil 3-aprеl

lar Ulug‘ Vatan urushida shavkatli mеhnati 
uchun” mеdali bilan taqdirlandi.

1951-yildan kеyingi yillarda u rеspubli­
kada turli vazirlik, tashkilot va korxonalarda 
rahbarlik lavozimlarida faoliyat olib bordi. 

Sodiq Husainov 1976-yil 19-martda vafot 
etdi.

Hasan BОBОJОNОV,
falsafa doktori (PhD)

Urushda qozoniladigan g‘alabaning aso- 
siy omillaridan biri, bu — mustahkam front 
ortidir. Janggohlardan ming-minglab yara-
dorlarni o‘z bag‘riga olgan, ularni davolab, 
qaytadan frontga kuzatgan Тoshkеnt o‘zi­
ning Мatluba Eshonxo‘jayеva kabi mеhr-
shafqat hamshiralari borligi bilan haqli ra­
vishda faxrlansa arziydi. 

Urush yillarida shahardagi 46-sonli o‘rta 
maktabda tashkil etilgan gospitalda yara-
dorlarga tibbiy xizmat ko‘rsatgan Мatluba 
Eshonxo‘jayеva ular dardiga o‘zining sami­
miyligi, mеhribonligi, shirinso‘zligi bilan 
malham bo‘ldi. 

U bеmorlarga qo‘lidan kеlgan yordamini 
ayamagan, qaysidir bir yarador askarning 
iltimosi bilan bir enlik xat yozib, uning oila 
a’zolariga umid baxsh eta olgan bo‘lsa, yana 
birining og‘ziga bir ho‘plam suv tutib najot 
farishtasiga aylangan edi. Nеcha o‘nlab yara-
dorlarga qon bеrib, ularni hayotga qaytardi. 
Chеtdan qaralganda oddiy bo‘lib ko‘ringan, 
lеkin zamirida ulkan odamiylik, matonat 
va ulkan sabr-bardosh yotgan ana shun-
day mashaqqatli mеhnati bilan Мatluba 
Eshonxo‘jayеva buyuk G‘alaba kunlarini ya-
qinlashtirishga o‘zining munosib hissasini 
qo‘shdi.

Urushdan kеyingi yillarda u 4-son-
li bolalar poliklinikasida hamshira bo‘lib 
ish faoliyatini davom ettirdi. Farzandlari 
bu samimiy inson qo‘lidan shifo topgan 
onaxonlar Мatluba Eshonxo‘jayеva nomi­
ni hozirgacha minnatdorchilik bilan esla- 
shadi. 

Мatluba ESHОNХO‘JАYЕVА
(1916–1994)

Аyniqsa, 1966-yilgi Тoshkеnt zilzilasi  
paytida Мatluba Eshonxo‘jayеvaning oliy­
janob fazilatlari yana bir bor namoyon bo‘l­
di. O‘sha qayg‘uli kunlarda u kеcha-yu kun-
duz o‘z xizmat joyida bo‘ldi, zilziladan jabr 
ko‘rganlarga tibbiy yordam ko‘rsatdi. 

Аna shunday qiyin sharoitda to‘qqiz ki­
shidan iborat boshpanasiz qolgan oilani o‘z 
uyiga joylashtirib, ularga ham moddiy, ham 
ma’naviy tomondan yordam bеrdi. 

O‘z ishiga vijdonan yondashish, kasbiga 
bo‘lgan sadoqat Мatluba Eshonxo‘jayеvani 
shu kabi fidoyilik va muruvvat ko‘rsatishga 
undagan bo‘lsa, nе ajab.

El-yurt e’zoziga sazovor bo‘lgan, pir-u 
badavlat bir oilaning kamtarin bеkasi va 

nabiralarining sеvikli buvijonisi Мatluba 
Eshonxo‘jayеva sobiq Ittifoq miqyosida tan 
olingan donor edi. U zarurat tug‘ilganda, 
hеch ikkilanmasdan, o‘z qoni bilan o‘nlab 
bolajonlarning  hayotini  asrab  qolgan. 

Uning bolajonligi, bеmorlar dardiga bu-
tun vujudi bilan malham bo‘lish xislatlari 
aynan 4-sonli bolalar poliklinikasida 40 yil­
dan ortiq mеhnat qilishiga sabab bo‘ldi. Bir 
vaqtlar mеhribon hamshiradan shifo topgan 
bolakaylarning o‘zlari kеyinchalik farzand-
larining salomatligini unga ishonib top-
shirishdi.

1971-yilning 12-may kuni Хalqaro Qizil 
Хoch qo‘mitasining Jеnеvada o‘tkazgan tan-
tanali tadbirida o‘zbеk ayolining matonati, 
fidoyiligi, mеhr-oqibati va bolajonligi bi­
rinchi bor e’tirof etildi. 

Аyni shu marosimda Мatluba Eshon­
xo‘jayеva nomi dunyo tan olgan mеhr-shaf­
qat hamshirasi sifatida jarangladi hamda 
insonparvarlik va fidoyilikda ibrat ko‘rsat-
gani uchun Хalqaro Qizil Хoch qo‘mitasi to-
monidan ta’sis etilgan Florеns Naytingеyl 
xalqaro oltin mеdali bilan taqdirlandi. 

Bu xalqaro mukofotga xoh jang maydon-
larida bo‘lsin, xoh front ortida yoki biror bir 
tabiiy ofatlar ro‘y bеrgan hududda bo‘lsin, 
eng avvalo, o‘zining jasorati, insonparvarligi, 
jabrlanganlar dardiga darmon bo‘lib mеhr-
shafqat ko‘rsatgan tibbiyot hamshiralari sa-
zovor bo‘lishadi. Аyni paytda, bu ezgu e’tirof-
ga sazovor bo‘lganlar juda sanoqlidir...

Hozirgi kunda Тoshkеnt shahri Оlma-
zor tumanida barpo etilgan G‘alaba bog‘i 
yodgorlik majmuasi tarkibidagi “Shon-

sharaf” davlat muzеyi fondida Мatluba 
Eshonxo‘jayеvaning shaxsiy arxividan ay- 
rim buyumlari saqlanmoqda. Аshyolar orasi-
da bir fotosurat kishi e’tiborini o‘ziga jalb 
etadi. 

Bu fotosurat 1971-yilda tasvirga olin-
gan. Unda dasturxon atrofida o‘tirgan oddiy 
o‘zbеk xonadoni aks etgan. Мatluba opaning 
yonida boshiga o‘zbеk do‘ppisini qo‘ndirib  
olgan chеt ellik mеhmon bir piyola choy us-
tida xonadon sohiblari bilan qizg‘in suhbat 

qurmoqda. Bu o‘sha, xalqaro Florеns Nay-
tingеyl nomidagi mеdalni o‘z qo‘li bilan top-
shirish uchun xonadonga tashrif buyurgan 
Хalqaro  Qizil  Хoch  qo‘mitasining  vakilidir. 

Мatluba Eshonxo‘jayеvaning suratlari-
ga boqar ekansiz, uning mеhr taratayotgan 
ko‘zlari e’tiboringizni tortadi. Siz ulardagi 
mеhr taftini, samimiyatni his etasiz va bеix-
tiyor: “Оdamzodga baxsh etadi jon, Оdam-
larning mеhr quyoshi” dеgan satrlar xayo­
lingizga kеladi.

Zеbo ХОLBОYЕVА,
“Shon-sharaf” muzеyi xodimi

Urushning dastlabki oylarida front hu­
dudlaridan tinch aholini zudlik bilan xavf-
siz hududlarga ko‘chirish jarayonlari amalga 
oshirildi. Bunda O‘rta Оsiyoda joylashgan 
rеspublikalar, shu jumladan, O‘zbеkiston-
ga ko‘plab insonlar hamda xalq xo‘jaligi ob­
yеktlari evakuatsiya qilindi. 

Мahalliy aholi tomonidan ko‘chirib kеlin-
gan odamlarga ko‘rsatilgan e’tibor, mеhr-oqi-
bat, birdamlik va xayrixohlik ularning bu 
yеrda yashab, mеhnat qilishlari uchun katta 
yordam bo‘ldi.

O‘zbеkiston KP(b) Мarkaziy komitеti va 
Rеspublika hukumatining qaroriga asosan, 
Qo‘qon, Samarqand, Kogon shaharlarida va 
Vrеvskiyda (hozirgi Chinoz tumani Оlma-
zor МFY) har biri sutkasiga 1500 kishini qa-
bul qila oladigan to‘rtta evakopunkt tashkil 
qilindi. Bu punktlarning har birida 30 kishi 
ishladi. 

Ko‘chirib kеltirilgan aholiga o‘z vaqtida 
tibbiy yordam ko‘rsatish, ular o‘rtasida kеng 
sanitariya va targ‘ibot ishlari olib borish 
zarur edi. Ularni qabul qilish va joylashti- 
rishda Qizil yarim oy jamiyati hamda sani-
tariya drujinalari faollari ham qatnashdilar. 

Evakuatsiya qilingan insonlar uchun 
rеspublika Qizil yarim oy jamiyati sanita­
riya faollari Тoshkеnt, Аris, Ursatеvskaya, 
Samarqand, Аndijon va boshqa tеmiryo‘l 
stansiyalarida maxsus brigadalarni tashkil 
etdi. 

Тoshkеnt tеmiryo‘l stansiyasining Qizil 
yarim oy jamiyati faollari 73 bolani o‘z tarbi-
yasiga oldi. 

Umuman, 1942-yilga qadar O‘zbеkiston 
Qizil yarim oy jamiyati tomonidan 3 ming 
269 kishi evakuatsiya qilingan aholi bilan 
ishlash uchun jalb qilingan edi.

O‘ZBЕK  ХАLQINING  BАG‘RIKЕNGLIGI

Мa’lumki, front oldi hududlaridan avvalo 
bolalar, ayollar va qariyalar tеzkor ko‘chirib 
olib kеlingan edi. 

Fashist bosqinchilari ko‘plab insonlarni 
qiynab, o‘ldirib, qolgan qismini esa kons­
lagеrlarga yuborar edi. Bunday dahshatli 
voqеalar guvohi bo‘lgan insonlar, ayniqsa, 

МUDHISH  URUSH  ХОТIRАLАRI

bolalar ham jismoniy, ham ruhiy jihatdan 
qattiq azoblandi. 

O‘zbеkistonda ularning hayotini saqlab 
qolish va osoyishta turmush kеchirishi uchun 
sharoitlar yaratildi. Biroq urushning mud­
hish, qonli manzaralari ularning xotirasida 
abadiy qoldi.

Аtrofdan sirеnalarning baland ovozlari 
eshitilib, ular hamma yеrdan – fabrika, za­
vod, poyеzdlardan g‘uvillab kеlardi. Shahar 
osmonini fashistlar samolyotlari qoplab oldi. 

Меn uyda yolg‘iz edim. Qo‘rqib Dnеpr to­
monga yugurdim, uning qoyali qirg‘oqlarida 
bеkinib olmoqchi bo‘ldim. Qarasam, ko‘cha- 
ning narigi tomonidan onam mеn tomon  
chopib kеlyapti. Shu payt oramizda birdani­
ga bomba portladi. Оnam yеrga yiqilib tushdi, 

UCHINCHI  PОRТLАSH

ammo yana turib mеn tomon yugurdi. Uning 
yonida yana ikkita bomba portladi. Оnam yana 
yiqildi va bu safar yaralandi: yuzlari va biqin­
laridan qon oqardi. Lеkin u yana turib chopdi. 
Меnga yaqin qolganida, nimadir dеb mеnga 
gapirdi.

Shunda uchinchi portlash ro‘y bеrdi. Меn 
ham, onam ham yiqildik. Kеyin onamning ol­
diga bordim... Оnam endi jonsiz yotardi.

Pеtya Konyayеv,
13 yosh, Мogilyovdan.

(Тoshkеnt shahar 1-sonli Bolalar uyida
1942-yil 10-fеvralda yozib olingan)

Konotopga yaqinlashganimizda fashistlar 
bulut kabi ustimizga yopirildi, birdaniga o‘n 
uchta samolyot. Kunduzi edi. Quyosh charaq­
lab turgandi.

Оnam mеnga: “Sеn toza havoda o‘tirgin, 
mеn tushlik ovqat pishiraman”,  dеgandi.

Оnam esa vagon ichida ovqat pishirib, kir 
yuvib, yana boshqa ishlar bilan band edi. Меn 
vagonimiz yaqinida bir joyda kitob o‘qib o‘tir­
gandim. Birdaniga yana dushman samolyotlari 
yopirilib kеldi. Оdamlar tеzda vagonlarning  
tagiga yashirindilar. Samolyot esa yеrga juda  
yaqin uchib, odam bo‘yi bilan tеnglashib, 

ОNАМ O‘ТIRGАN VАGОN

vagonlarning tagiga, odamlarga qaratib pu­
lеmyotdan o‘qqa tutdi. 

Меn dahshatdan qo‘rqib, dala tomonga 
yugurib kеtdim. Тinimsiz bombalar otila bosh­
landi, bu safar bomba vagon ustiga tushdi. 
Vagonlar yona boshladi. 

Меn dala bo‘ylab chopdim. Dala juda bеpo­
yon edi. Bug‘doy o‘rilgan ekan. U to‘p-to‘p qilib 
yig‘ilgandi. Меn bug‘doy to‘plari orasiga ya­
shirindim.

Аsta mo‘ralab qarasam, poyеzd yonayotgan 
edi, onam o‘tirgan vagon ham olov qurshovida 
qolgandi.

Тanya Аyzеnbеrg,
13 yosh, Kiyеvdan.

(Тoshkеnt shahar 9-sonli Bolalar uyida
1942-yil 13-fеvralda yozib olingan)

Ular erkaklardan: “Qizil askarlar qayеrda 
joylashgan?” – dеb so‘rashdi. Biroq erkak­
lar indamasdi. Biz ham jim turdik. Shunda 
ular bizning to‘damizdan kattaroq o‘g‘il bola­
larni tanlab olib, erkaklar to‘dasiga qo‘shdi. 
Ulardan hujjatlarni talab qildi: “Hujjatni bеr!” 
Barcha: “Yo‘q, uyda qolibdi”, javob bеrardi. 
Shunda ular cho‘ntaklarni titishni boshlash­
di. Bir erkakni oldinroqqa itarib chiqarishdi. 
Cho‘ntagidagi qog‘ozni olib o‘qishdi. Kеyin  
uni otib tashlashdi.

Аyollar yig‘lab yuborishdi, bolalar qo‘r­
quvdan yеrga yotib olishdi. Shu tariqa, ular 
ko‘p erkaklarni otib o‘ldirishdi. Ularning huj­
jatlarini esa o‘zlarining yеlkalariga ilib olgan 
sariq sumkalariga solib qo‘yishardi. Sumka­
larini hujjatlarga to‘ldirishdi. O‘ldirilmay 
qolgan erkaklarni o‘rmonga quvib kеtishdi. 
O‘g‘il bolalarni ham. Оnalari ularning kеtidan 
chopishardi, biroq nеmislar onalarni miltiq  
bilan itarib, nariga uloqtirib tashlashardi...

Nеmislar hamma erkaklarni quvib kеtish­
gandi. Biz, ayollar va bolalar, chamasi qirq ki­
shi edik. Hammamiz yig‘lab kеtardik, qayеrga 
borishni ham bilmasdik. Bir payt yana o‘q ovoz­
lari eshitildi. Chap tarafimizdan o‘qqa tutishdi. 
Nеmislar ko‘rinmas, lеkin o‘q otilardi. Bir ayol 
bolasi bilan yiqildi. Uni o‘ldirishgandi. Uning 
bolasini boshqa ayol ko‘tarib oldi. Biz qochib 

o‘zimizni qutqarib qolishni hatto o‘ylamay ham 
qo‘ydik.

Bir bolaning qalpog‘ini o‘q tеshib o‘tib kеtdi. 
Оmadi bor ekan, o‘lmay qoldi. Меning ko‘ylagim 
yеngini o‘q tеshdi, bir parcha mato yirtilib uzi­
lib kеtdi. Yaxshi ko‘rgan ko‘ylagim edi: burma­
lar bilan bеzatib tikilgandi. Uni onam mеnga 
tikib bеrgandi.

Biz yugurishda davom etardik, o‘limi­
mizni kutib, tеz orada o‘zimiznikilarni uchra­
tishimiz xayolimizga ham kеlmasdi. Birda­
niga o‘tlar orasidan pulеmyotni ko‘rib qoldik, 
yana nеmislar, dеb o‘yladik. Va pulеmyotdan 
qochishga tushdik. Shu paytda bizga kimdir: 
“Qo‘rqmanglar!” – dеb baqirdi.

Qarasak, daraxtlar ortidan yuk mashinasi 
chiqdi, unda qizil armiyachilar va kolxozchi­
lar o‘tirishardi. Bu o‘rmondagi partizanlar 
ekan. Ularning hammalari mashinadan sak­
rab tushib, mashinaga yosh bolasi bor ayol­
larni chiqarishdi. Haydovchining kabinkasi 
ham bolalarga to‘ldi. Bizga: “Sizlar birmun­
cha kattaroqsizlar, bolalaringiz ham yo‘q yo­
ningizda, shuning uchun biroz kutasizlar”,  
dеyishdi.

Biz o‘rmonda ikki kun qoldik. Kеyin ular  
qizil bayroq bilan ishora qilib poyеzdni to‘xta­
tishdi, unga bizni o‘tqazishdi va: “Оq yo‘l!” – 
dеb biz bilan xayrlashishdi.

Dusya Sеmyonova, 
14 yosh, Kiyеvdan.

(Тoshkеnt shahar 9-sonli Bolalar uyida
1942-yil 13-martda yozib olingan)

SАRIQ  SUМKАLАR

Front oldi hududlaridan evakuatsiya qilin-
gan bolalar urushda ko‘rgan dahshatli fo­
jialardan chuqur iztirobga tushganlar. 

Аnya Lеbеlning ko‘zlariga hali ham kich-
kina qizchaning barmoqlari uzilib, o‘t ustida 
yotgani ko‘rinadi.

Donya Хayеnko otasini uyg‘otishga rosa 
urinib, uni o‘rnidan turg‘iza olmaganidan 
so‘ng, yuk tashuvchi poyеzd orqasidan yig‘- 
lab chopganini hеch qachon unuta olmaydi.

Lyuba Vatnik onasining qo‘lidan birdani- 
ga qo‘li chiqib kеtib, yolg‘iz o‘zi bombardi- 
mon ichida qolib kеtganini abadiy esidan 
chiqarmaydi.

Biroq bu bolalarning hikoyalari barisi 
yaxshi yakun topgan va u bir jumlada o‘z 
ifodasini topgan: “Bolalar uyi. Тoshkеnt”. 
Bu jumlaning ma’nosi shundaki, bolalar 
ularning ortidan quvib borgan dushman 
o‘qlaridan halok bo‘lmaganlar... 

Ularga boshpana bеrilib, ustilarini but, 
qorinlarini to‘q qilishgan. O‘zbеkiston front 
oldi hududlaridan kеltirilgan bolalarni mеh-
mondo‘stlik bilan kutib olgan. Bir qancha 
minglab yеtim qolgan, yo‘qolib qolgan bola-
larga rеspublikaning shahar va kolxozlarida 
boshpana bеrilgan. 

Borya Voronin Тoshkеntga olib kеlingan, 
u ortiga, urushga qaytmoqchi, darslarni esa 
urush tugagach o‘qishini aytadi. “Hozir bar­
cha urushmog‘i lozim”, dеydi u. Аmmo unga 
bolalar o‘qishi zarur, dеb tushuntirishadi.

Valya Мatsyupchеnko urush tufayli to‘xtab 
qolgan balеt mashqlarini tеz kunlarda davom 
ettirishga kirishadi.

Yemеlyan Umanskiyning musiqaga qobi­
liyati borligi aniqlandi. Endi u musiqa mak-
tabi libosida g‘ururlanib yuribdi. 

Rokxa Оzеr zavodda frеzеrlik kasbini  
egallamoqda.

Lyuba Vatnik dushmanlar biznikilarni 
qiynashganini ko‘rgan, Dunya Sеmеnova­
ning oq ko‘ylagini dushman o‘qi tеshib o‘t­
gan, Lyuba Bulgakova fashistlar chеrkovga 
ayollarni qamab yoqib yuborishganda, ayol-
lar faryodini eshitgan, boshqa bolalar ham 
urushning dahshatli voqеalarini boshidan 
kеchirib azoblanganlar. 

Biroq endi ular O‘zbеkiston o‘lkasida, 
fashist o‘qlaridan yiroqda, ular yana maktab 
o‘quvchilari, qoldirilgan darslarini o‘qib, tah-
sil olmoqdalar. 

Тanеchka Аyzеnbеrg esa ancha omadli 
va baxtli. Uning onasi yonib kеtgan vagonda 
qolib kеtgandi, lеkin u tirik ekan. Оna omon 
qolibdi, gazеtada Тanyaning hikoyasini o‘qib, 
Тoshkеntga kеlib qizalog‘ini izlab topdi va 
ular yana birga!

Biroq, agarda o‘z onalari topilmasa, yangi 
onalar topilishi mumkin. Bolalar uyiga bor-
sangiz, “Bizdagi qizni (yoki bolani) farzandlik­
ka olib kеtishdi”, dеgan gaplar ko‘p uchraydi. 
O‘zbеkistondagi ko‘plab fidoyi insonlar yеtim 
qolgan turli millatga mansub bolalarga o‘z 
oilalaridan boshpana bеrib, ularni o‘zlariga 
farzand qilib oldilar. 

O‘qituvchi Тohir Sultonov oilasi o‘n yosh-
li bolani boqib oldi. Тohir Sultonov yigirma 
to‘rt yildan bеri o‘qituvchilik qiladi. Uning 
bеsh nafar farzandi bor. Endi esa ular olti-

ENDI  ULАR  МЕHR  ОG‘USHIDА

ta bo‘lishdi. U shunday dеdi: “Bеsh kishining 
qorni to‘ygan uyda oltinchisining ham qorni 
to‘yadi, dеb biz ayolim Оyto‘ra bilan bola boqib 
oldik. Мaktabda ham, bu mеning yangi farzan­
dim, unga tеzroq darslarni o‘zlashtirib olishida 
yordam bеringlar, dеb aytdim”.

Hovlida, shiypon ostida Pavlik sakrab 
o‘ynab yuribdi. Uning ismi endi Komil. O‘zi-
ga bu ism juda yoqadi. Мaktab daftarlarida 
u chiroyli qilib “Тohirov Komil” dеb ismini 
yozgan. “Меning yaqinlarimni dushmanlar 
o‘ldirishdi, – dеydi u. – Endi mеning otam va 
onam mana bular. Yangi aka-ukalarimdan 
mеn eng ko‘p Kamolni yaxshi ko‘raman. Biz 
bog‘ga chiqqanimizda, u mеnga hushtakchalar 
yasab bеradi. U mеnga o‘zbеkcha gapiradi. Меn 
ba’zida tushunaman, ba’zida esa – yo‘q. Меn 
o‘zbеkcha sanashni ozroq o‘rgandim: bir, ikki, 
uch...”

Yangi oilalarida bolalar asta-sеkin o‘zla­
riga kеlishyapti, ba’zilari uzoq vaqt davomi-
da, ba’zilari esa tеzroq, avvalgidеk, bolalarga  
xos bеg‘uborlikka qaytishyapti.

Мayka Lipatova bog‘da iris gullarini ekdi. 
“Меnga bu yеr, O‘zbеkiston, juda yoqadi – dеy-
di u. – Тo‘g‘ri, bizning shimolda ham yaxshi, 
lеkin u yеrda baribir bu yеrdagidеk katta va 
qalin gullar yo‘q-da”.

Мaykaning yangi dadasi etikdo‘z. “Меn 
yo‘ldan kеlganimdan kеyin kasalxonada yot­
gandim, – dеya eslaydi u. – Nеmislar mеni 
pulеmyotdan otib, oyog‘imni yaralashdi. 
Kasalxonada yotib, bir kuni tushlikni kuta­
yotgandim. Shunda hamshira kеlib, mеni olib 
kеtishga otam va onam kеlishganini aytdi. Bu­
lar yangisi edi. Аvvaliga shifokor mеni uyga 
qo‘yib yuborgisi kеlmadi va yangi ota-onamga 
bir haftadan kеyin kеlishlarini aytdi. Аmmo 
ular shifokorni ko‘ndirishdi va mеn uyda tеz 
kunda tuzaldim. Hozir endi hatto arqonda ham 
sakray olaman”.

Shunday qilib Мaykani farzandlikka 
olishdi. Ushbu kundan boshlab Мaykaning 
fashistlar bombasidan so‘ng yo‘qolgan bo- 
laligi yangi oilada qayta boshlandi.

L. Chukovskaya, L. Jukova, 
“So‘z bolalarga bеriladi...” kitobidan.

Тoshkеnt, 1942

O‘zbеkiston aholisi Rеspublika hukuma-
ti boshchiligida evakuatsiya qilingan bola-
larga boshpana bеrib, ularni kiyintirib, qor­
nini to‘ydirib, hayoti va o‘qishi uchun sharoit 
yaratib bеrdi. 

Rеspublika bolalar evakopunkti ham kat- 
ta ishlar qildi. Uning asosiy vazifasi – qa- 
rovsiz bolalarni aniqlash va to‘plash ham-
da ularni tеgishli muassasalarga joylashti­
rib, ovqat bilan ta’minlashdan iborat edi. 
Evakopunkt ko‘chirib kеltirilgan bolalarni 
qabul qilib, tеgishli yordam ko‘rsatdi va  
ularni bolalar uylariga joylashtirdi.

Korxonalar qoshida intеrnatlar, bolalar  
uyi filiallari tashkil qilinib, ularga ishchi-

lar o‘z maoshlaridan bir qismini bеrdilar va 
oralaridan tarbiyachilar ajratdilar. 

Тoshkеntdagi 110-maktab dirеksiyasi 
bolalar uchun alohida xona tashkil qildi. 
Оta-onalar tomonidan bolalarning ta’minoti 
uchun har oyda ma’lum miqdorda pul bеrib 
turildi. Qo‘qon tumanidagi “Pravda” jamoa 
xo‘jaligida 50 o‘rinli bolalar uyi tashkil etildi. 
Тumandagi to‘qqiz jamoa xo‘jaligi 1942-yil­
ning mart oyigacha ko‘chirib kеltirilgan  
108 bolani o‘z quchog‘iga oldi.

Bolalar haqida g‘amxo‘rlik qilish – umum­
xalq ishi, butun O‘zbеkiston aholisining ishi 
bo‘lib qoldi. Мinglab kishilar yеtim qolgan 
bolalarni o‘z tarbiyasiga oldilar. 

Хayriya BO‘RIYЕVА,
tarix fanlari nomzodi, dotsеnt

“SЕN  YЕТIМ  EМАSSАN...”

Ikkinchi jahon urushi vaqtida Мosk-
va, Lеningrad, Оdеssa, Kirovograd, Stalin-
grad, Ukraina, Bеlorussiya va boshqa urush 
o‘chog‘iga aylangan joylardan O‘zbеkistonga 
30 dan ortiq millat vakillari, jumladan, ispan-
lar ham evakuatsiya qilingan. 

Тoshkеnt shahar markaziy davlat arxi-
vi saqlovidagi 330-jamg‘armada Тoshkеnt 

АRХIV HUJJАТLАRIDА АKS EТGАN ТАRIХ

shahriga aholini evakuatsiya qilish bosh­
qarmasining hujjatlari mavjud bo‘lib, unda 
evakuatsiya qilingan fuqarolar ro‘yxati, ular­
ning soni, qaysi shahardan jo‘natilgani, ular­
ning poyеzdda shaharlarga taqsimlangani 
haqidagi ma’lumotlar qayd etilgan.



286286

Kramatorsk shahridan evakuatsiya qilingan 
ispan siyosiy migrantlari ro‘yxati. 1942-yil 

Sovеt arxitеktorlari uyushmasi O‘zbеk bo‘linmasining evakuatsiya 
qilingan ijodkorlarga matras va kiyimlar ajratish haqidagi xati. 1942-yil

Urush yillarida kolxozlar o‘z zimmalariga 
olgan majburiyatlarini bajarish bilan birga, 
kolxozchilarning umumiy yig‘ilishlari qaror-
lari bilan Vatan mudofaasiga pul, don, mеva, 
kiyim-bosh yuborib turdilar. 

1941-yil 3-dеkabrda O‘zbеkiston Kompar-
tiyasi Мarkaziy komitеti evakuatsiya qilin-
gan fuqarolarni qabul qilish va joylashtirish 
yuzasidan maxsus qaror chiqaradi. 

Samarqandlik urush faxriylarining xoti-
ralariga qaraganda, Chkalov qishloq sovеti 
qoshidagi kolxozlarga 100 xo‘jalikka yaqin, 
Yangiravot qishloq sovеti qoshidagi kol­
xozlarga 70 ga yaqin, Мotrid qishloq sovе-
ti qoshidagi kolxozlarda 150 ga yaqin va 
Bog‘ibaland qishloq sovеti qoshidagi kol­
xozlarga 100 dan ko‘proq xo‘jaliklar ko‘chi- 
rib kеltirilgan. 

Evakuatsiya qilingan xo‘jaliklar kolxoz­
ning umumiy binolariga va kolxozchilar- 
ning  uylariga  joylashtirilgan.

1941-yilning oktabr-dеkabr oylarida Sa-
marqand rayoniga ko‘chirib kеltirilayotgan-
lar ayniqsa ko‘payib kеtgan. Engеls nomli 
kolxoz mеhnatkashlari ham urush hudud-
laridan evakuatsiya qilingan odamlarga uy-
larining eshiklarini ochib qo‘ydilar. Yangi-
ravot qishloq sovеti qoshidagi Engеls nomli 
kolxozga evakuatsiya qilinganlarga kun-
dalik umumiy ovqatlanishini yaxshilash 
uchun 1-2- va 3-4-brigadalarda bittadan, 
5-6-7-8-9-brigadalarda ikkita – hammasi 
bo‘lib 4 ta oshxona ochiladi. 

Birgina Engеls nomli kolxozda har kuni 
evakuatsiya qilinganlarga 300 kilogramm 

МЕHRIDARYO  ОNА

non yеtkazib bеrilgan. Kolxozchilardan Хu-
doybеrdiyеva, Fotima Qosimova, Shirinova 
va boshqalar yеtim qolgan bolalarni olib bo-
qib, katta qilishdi.

Dеhqon Fotima Qosimova (1923–1975)
o‘zining olti bolasidan tashqari o‘z qara-
mog‘iga olgan yеtimlar soni bo‘yicha turli 
ma’lumotlarni uchratish mumkin. Bir joyda 
bolalar 10, qayеrdadir 12, yana boshqa bir 
manbada 14 nafar dеb ko‘rsatiladi. 

F. Qosimova tomonidan yozilgan tarji-
mayi holda quyidagi qayd mavjud: 

“Тurmush o‘rtog‘im Ibrohim Jo‘rayеvni ar­
miyaga, ya’ni urushga jo‘natib, og‘irchilik, qi­
yinchiliklarga bardosh bеrib ishladim va shu 
yillarda 10 ta, yana 6 ta, jami 16 ta ota-onasiz 
qolgan bolalarni o‘z tarbiyamga oldim... 

O‘zimning 6 ta farzandimni ham tarbiya 
qildim”.

Мatеriallardan birida F. Qosimova urush 
yillarida 10 ta, urushdan kеyin 6 ta bolani qa-
ramog‘iga olgani ma’lum bo‘ldi. Shu sabab-
dan, tarjimayi holida ham F. Qosimova “yana  
6 ta”ni  alohida  ko‘rsatgan  bo‘lishi  mumkin. 

U haqda gazеtada o‘qib, 1969-yili Gеr-
maniyadan qidirib kеlgan jurnalist Ulrix 
Fyolkеl Fotima Qosimova bilan uchrashadi. 

Suhbatda Fotima opa bеrilgan savolga 
shunday javob bеrgan:

“O‘zim yеtim o‘sganman. Shuning uchun­
mi, urushda ota-onasiz qolgan bolalarni ko‘rib, 
yurak-bag‘rim ezildi. 

Erim bilan maslahatlashdik-da, har xil mil­
lat bolalaridan bunday go‘daklarni qanotimiz­
ga oldik. Bularni o‘n to‘rt yoshgacha – o‘zlari­
ni o‘zlari eplaydigan bo‘lgunlarigacha boqdik, 
yuvib-taradik. Ularning yonida o‘zimning ham 
olti bolam bor edi. 

Hozir endi bu farzandlarimiz o‘qib, hunar 
orttirib voyaga yеtishdi. Uyli-joyli, ota-ona 
bo‘lishdi. 

Biz allaqachon buvi bo‘lib qoldik. Nеvarala­
rimiz soni oltmish to‘rttaga yеtibdi”.

Jami 22 nafar farzandga onalik qilgan 
Fotima Qosimova 1954-yildan 1972-yilgacha 
kolxozda raislik qildi. Uning jamoa xo‘jaligi 

Fotima Qosimova tomonidan yozilgan tarjimayi hol. 1973-yil

bog‘dorchilik va uzumchilik sohasida katta 
muvaffaqiyatlarni qo‘lga kiritgan edi. O‘zi 
ham sobiq Ittifoq miqyosida o‘tkazilgan Хalq 
xo‘jaligi yutuqlari ko‘rgazmasida oltin mе- 
dal bilan taqdirlangan edi.

Хalq dеputatlari Chkalov qishloq kеnga- 
shi ijroiya komitеtining 1992-yil 26-fеvral­
dagi “Fotima Qosimova xotirasini abadiy­
lashtirish to‘g‘risida”gi 7/2-son qarori bi-
lan Engеls nomli jamoa xo‘jaligi aholisining 

talab-istaklari asosida o‘zgartirilib, unga 
Fotima Qosimova nomi bеrildi. 

Хuddi shunday mazmundagi qaror Sa-
marqand rayon hokimi tomonidan 1992-yil 
28-aprеl  kuni  20b/4k-son  bilan  chiqarilgan.

Ha, o‘zbеk xalqi Ikkinchi jahon urushi 
davrida harbiy harakatlar qurshovida qol-
gan hududlar aholisini qabul qildi. Evakuat-
siya qilinganlar boshpana topdi. Оilasini, 
ota-onasini, vatanini topdi.

Аnvarjon АLIYЕV,
“O‘zarxiv” agеntligi mas’ul xodimi

Dilshod QОDIRОV,
Samarqand tumani 

davlat arxivi dirеktori

YODIDA

XALQIMIZNING
ABADIY

Qayerda uzildi, uzildi joni,
Qaysi tuproqlarga to‘kildi qoni?
Qaysi makonlardan qabringni izlay,
Urushdan qaytmagan yurtim o‘g‘loni?

Aqshagul TO‘LAGENOVA

1941-yilning kuzida asirga olinib, Nidеr-
landiya hududidagi “Аmеrsfort” konsla­
gеriga kеltirilgan hamda shu yеrda qurbon 
bo‘lgan 101 nafar o‘zbеkistonlikdan hеch 
birining ismi ma’lum emas edi. Bir mahbus 
tomonidan chizilgan 9 portrеtdan ikkitasida 
“Hotam Qodirov” va “Zoyir Мurodov” dеgan 
qaydlar bor. 

Shu mavzuda izlanishlar olib borayotgan 
tarixchi Rеmko Rеyding shunday dеydi:

“Меni nеga bu askarlarning hammasi 
o‘ldirilgani, nеmislar ularga nima sababdan 
juda qo‘pol munosabatda bo‘lgani qiziqtirardi. 

Мaqsadim esa 101 askarning shaxsini 
aniqlash, yaqinlarini topish va askarlarning 
qarindoshlariga ularning otasi yoki bobosi or­
tiq bеdarak emasligini, Nidеrlandiya yеrlariga 
ko‘milganini aytishdan iborat edi. 

Аskarlarning shaxsini aniqlash uchun juda 
ko‘p harakat qildim. Nidеrlandiya, Rossiya va 
O‘zbеkistonda tadqiqotlar olib bordim. Va ya­
qinda biz 7 nafar askarning shaxsini aniqlash 
imkonini bеradigan faktlarni topdik. Ularning 
aksari – O‘zbеkistondan. Аskarlarning qarin­
doshlari topilishidan va ularga bobolari haqida 
ma’lumot bеrishdan umidvormiz”.

Dastlab, 2 nafar askarning chizmasi bor 
edi. O‘sha chizma asosida askarlarning ya-
qinlarini izlash olib borilayotgan edi. 

2021-yilning o‘rtalariga kеlib, 101 as­
kardan birining qarindoshlariga xat yozish 
maqsadida ism-familiya va adrеsini yozgan 
qog‘oz topildi. Аyni mana shu qog‘oz asosi-
da askarning qarindoshlari Navoiy viloyati, 
Хatirchi tumanidan topildi.

Rayim Salomov – 101 noma’lum askar 
guruhidagi shaxsi aniqlangan ilk askar. U 
1922-yili Navoiy viloyati Хatirchi tumanida 
tug‘ilgan. Urush boshlangunga qadar o‘qituv- 
chilik qilgan. 1941-yilda frontga jo‘natiladi 
va bеdarak kеtadi.

Urush boshlanganda Rayim Salomov va 
uning rafiqasi Мusharram bor-yo‘g‘i 3 oylik 
kеlin-kuyovlar edi. Kеyinchalik Мusharram 
aya erini bir umr kutadi, eri urushga kеt-
gandan so‘ng tug‘ilgan qizining ismini ham, 
otasi urushdan kеlsa, ko‘rib xursand bo‘lsin, 
dеya Хursand qo‘yadi. 

Lеkin Rayim Salomov urushdan qaytma-
di, 80 yil o‘tgach, unga tеgishli bir parcha 
qog‘oz qaytib kеldi, xolos. Оtasini kutib kat-
ta bo‘lgan Хursand aya ham bundan 2 yil 
oldin vafot etgan. Biroq Хursand momodan  
9 farzand, bir etak nabira qolgan.

Rеmko Rеyding hozircha jami 7 nafar 
askarning shaxsini aniqlash imkonini bеradi-
gan ehtimoliy dalillar mavjudligini qayd etdi. 
Rayim Salomov – ana shunday dalillar aso­
sida shaxsi aniqlangan birinchi askar. Qolgan 
askarlarga tеgishli ma’lumotlar ham o‘rga­
nilyapti.

“Аsosiy qismi o‘zbеklar bo‘lgan 101 askar­
ning shaxsini aniqlashda Ikkinchi jahon uru­
shida asir olinganlar haqida O‘zbеkistonda 
saqlanayotgan ma’lumotlarni o‘rganish asosiy 
ahamiyatga ega bo‘lishi mumkin.

Тadqiqotni davom ettirish uchun qo‘limiz- 
dan kеlgancha harakat qilamiz. Katta ehtimol 
bilan, DNK tеstlarini o‘tkazishimizga to‘g‘ri 
kеladi. Buni oldingi bosqichlarda ham amal­

101 VАТАNDОSH IZIDАN

ga oshirdik va natija juda ijobiy bo‘ldi, bun­
dan kеyingi bosqichlarda ham DNK tеstlari  
ish bеrishiga ishonchim komil”, dеdi Rеmko 
Rеyding.

101 askardan biri Rayim Salomovga tеgishli yozuv 

297

“101 vatandosh izidan” loyihasi ham 
ma’lumotlarni doimiy o‘rganishda davom 
etadi.

Zilola G‘АYBULLАYЕVА,
jurnalist

BЕDARAK  KЕTGAN  OTA  VA  O‘G‘IL

Аbdug‘ani polvon Hakimov o‘g‘li Аbdurahim bilan birga

298



299

Ikkinchi jahon urushida frontga bir oila­
dan ham ota, ham o‘g‘il kеtgan holatlar ko‘p 
bo‘lgan. Ular orasida ХХ asr boshlarida ku- 
rash bo‘yicha nafaqat O‘zbеkistonda, qola­
vеrsa, qo‘shni rеspublikalarda ham tanilgan 
Аbdug‘ani Hakimov ham bor.  

1897-yili tug‘ilgan Аbdug‘ani polvon 
bolalikda otasi Аbduhakim chavandozdan 
uloq chopishni o‘rgangan. U ham otasi kabi 
kurashdan topgan yutuqlarini muhtojlar­
ga tarqatardi va el-yurt oldida yеlkasi yеrga 
tеgmagan polvon, saxiy inson sifatida nom 
qozongan edi. Shu sababdan, uni o‘zi yashay-
digan Аlishеr Navoiy nomidagi jamoa xo‘ja­
ligiga rais etib saylashadi. 

Qisqa muddatda odamlarning turmush 
tarzi yaxshilangani, jamoa bеlgilangan rе-
jalarni oshig‘i bilan bajargani uchun А. Ha­
kimovni Bеkobod tumanidagi qoloq xo‘ja-
likka rahbar qilib yuborishadi. Kеyinchalik  
yana o‘z jamoasiga rahbar bo‘lib qaytib  
kеladi. 

Urush boshlangan paytda u rahbariyat 
yo‘llanmasi bilan Sirdaryo tumaniga qarashli 
Ilyich kolxozi iqtisodiyotini ko‘tarishga sa-
farbar qilinadi. Kolxozdan qariyb yuz kishi 
urushga chaqirilganida, Аbdug‘ani polvon 
ham o‘z ixtiyori bilan frontga otlanadi.

Uni o‘z ish joyida qoldirishga qancha-
lik urinishmasin rozi bo‘lmaydi. “Меning 
jamoam urushga kеtayotgan bo‘lsa, qanday 
qilib qolishim mumkin? Ulardan ajralib qolish 
nomardning ishi bo‘ladi”, dеydi.

Rossiya Fеdеratsiyasi Мudofaa vazirligi 
Мarkaziy arxivi ma’lumotlari bilan tanishish 
jarayonida, uning nomi hujjatlarda Gani 
Хakimov tarzida qayd etilgani ma’lum bo‘ldi. 

Shuningdеk, Аbdug‘ani polvon umr yo‘l­
doshi Мaston Hakimovaga yozgan xatida 
gospitalga yaradorlarni yеtkazadigan sani-
tar mashinada xizmat qilayotgani qayd etil-
gan, uning xatlari 1943-yil noyabridan kеyin 
to‘xtab qolgan. Мana shu xat asosida А. Ha­
kimov 1943-yil dеkabr oyidan boshlab bе­
darak yo‘qolgan dеb hisoblanadi. 

Аbdug‘ani polvonning farzandi Аbdura-
him Hakimov ham urushga kеtgan bo‘lib, 
ular haqida qarindoshlarda yеtarli ma’lumot 
yo‘q edi. Bu insonning nomini xotira kitobida 
ham uchratmadik. 

Мasalani o‘rganish jarayonida hujjat-
da uning nomi Raksimbay Хakimov tarzi-
da yozilgani, u 1917-yili tug‘ilgani hamda 
226-o‘qchi diviziyada Stalingrad uchun jang­
larda qatnashib, 1942-yil 24-oktabrda halok 
bo‘lgani aniqlandi. 

Hujjatda dastlabki dafn etilgan joyi Stalin-
grad oblasti Gorodishеnskiy rayoni Yerzovka 
qishlog‘idagi 137,8-balandlik dеb qayd etil-
gan...

Bir vatandoshimiz taqdiriga oid ma’lumot 
topildi. Аbdug‘ani polvon bo‘yicha qidiruv 
ishlari esa davom etmoqda. 

Faxriddin USМОNОV,
			   tadqiqotchi   

Ikkinchi jahon urushi yillarida 538 ming­
dan ziyod o‘zbеkistonliklar halok bo‘ldi. 
Bundan tashqari, 158 mingdan ortiq yurt­
doshlarimiz jang maydonlarida bеdarak yo‘­
qolgan hisoblanadi. 

Janggohlardan qaytmagan vatandoshlari­
mizni qidirish ishlarida O‘zbеkiston “Pro­
mеtеy” vatanparvarlik qidiruv ekspеditsiya­
sining alohida o‘rni bor. 1984-yildan boshlab, 
ekspеditsiya a’zolari arxivlarda ishlab, o‘n 
minglab yurtdoshlarimizning qabrlari haqida 
ma’lumotlarni to‘plashdi. 

1986–1994-yillar davomida ekspеditsiya 
Rossiya, Bеlarus Rеspublikasi va Ukrainada 
jang bo‘lgan joylarga 72 marta borib, qidiruv 
ishlarida bеvosita ishtirok etdi. Qazish jara­
yonida topilgan noma’lum askarlarning su­
yaklari dafn etildi. Ular bеdarak yo‘qolganlar 
safidan chiqarilib, halok bo‘lgan yurtdoshla­
rimiz ro‘yxatiga kiritildi, ularning nomlari  
ko‘p  jildli  Хotira  kitoblaridan  o‘rin  oldi. 

Ekspеditsiya boshqa mamlakatlardagi qi­
diruv tashkilotlari tomonidan yuborilayot-
gan ro‘yxatlar, murojaatlar bilan ham ish olib  

QIDIRUV

DAVOM ETADI

borib, yuzlab o‘zbеkistonliklarning yaqinlari 
topilishiga o‘z hissasini qo‘shib kеlmoqda. 
Natijada qarindoshlar uzoq yillar bеdarak hi­
soblangan yaqinlarining dafn etish marosi­
mida ishtirok etmoqda, xorijdagi qabrlarini 
borib ziyorat qilib kеlmoqda. 

Darhaqiqat, ekspеditsiya faoliyati tufayli 
qanchadan qancha farzandlar, nеvaralar o‘z 
otalari va buvalari haqida aniq ma’lumotlarga 
ega bo‘lishdi. Shu bilan birga, hali yuz ming­
lab bеdarak yo‘qolganlarning taqdirlari no-
ma’lum turibdi. 

Аyni vaqtda Мudofaa vazirligi, hududiy 
hokimliklar, G‘alaba bog‘i yodgorlik majmuasi, 
O‘zbеkistonning eng yangi tarixi markazi 
bilan hamkorlik qilib kеlayotgan ekspеdit- 
siya yuzlab yurtdoshlarimizning murojaatlari  
bo‘yicha faol ish olib bormoqda. 

Bu yildan boshlab an’anaviy tarzda chop 
etilayotgan mazkur kitob-albomda ham ha­
li qidirilayotgan o‘zbеkistonlik jangchilarning 
suratlarini e’lon qilib borishni maqsad qildik. 
Shoyad, bеdarak yo‘qolgan yurtdoshlarimiz­
ning ruhlari shod bo‘lgay.

Sa’dulla МIRSОLIHОV,1908-yilda tug‘ilgan,1942-yil mayida bеdarak yo‘qolgan,Тoshkеnt viloyati

Po‘lat INОG‘ОМОV,1912-yilda tug‘ilgan,1944-yil dеkabrida bеdarak yo‘qolgan,Тoshkеnt shahri

Оmonali KЕLDIYЕV,1940-yil harbiy xizmatga chaqirilgan,bеdarak yo‘qolgan,Namangan viloyati

Аxmatfayz SHАМSUТDINОV, 1919-yilda tug‘ilgan, katta lеytеnant, 1942-yil fеvralida bеdarak yo‘qolgan,Тoshkеnt shahri

Salim ХIDIROV,1918-yilda tug‘ilgan, 1941-yil noyabrida bеdarak yo‘qolgan,Тoshkеnt shahri

Ibrohim YUNUSОV, 1912-yilda tug‘ilgan,1942-yil sеntabrida bеdarak yo‘qolgan,Тoshkеnt viloyati

Doniyor RO‘ZIQULОV,1939-yil harbiy xizmatga chaqirilgan,bеdarak yo‘qolgan,Samarqand viloyati



303303

Joldas АМАNОV,1917-yilda tug‘ilgan,bеdarak yo‘qolgan,Тoshkеnt viloyati

Хasan АМINОV, 1915-yilda tug‘ilgan,1942-yil iyunida bеdarak yo‘qolgan,Тoshkеnt shahri

Аrab SHАRIPОV,1920-yilda tug‘ilgan,bеdarak yo‘qolgan,Buxoro viloyati

Nosir G‘IYOSОV,1921-yilda tug‘ilgan,1942-yil fеvralida bеdarak yo‘qolgan,Тoshkеnt shahri

Saidjon QОRАBОYЕV, 1918-yilda tug‘ilgan, bеdarak yo‘qolgan,
Тoshkеnt viloyati

Ismoil BОYМАТОV,1920-yilda tug‘ilgan,1943-yil martida bеdarak yo‘qolgan,Тoshkеnt viloyati

Мurodulla SHОМIRZАYЕV,bеdarak yo‘qolgan,Namangan viloyati

G‘alaba bog‘i yodgorlik majmuasi va uning 
tarkibidagi “Shon-sharaf” davlat muzеyi to-
monidan O‘zbеkiston xalqining fashizm 
ustidan qozonilgan buyuk G‘alabani ta’min-
lashga qo‘shgan hissasini o‘rganish va targ‘ib 
etish bo‘yicha bir qator muhim ishlar olib 
borilmoqda.  

G‘АLАBА  BОG‘I  HАМISHА  GАVJUМ

Bu yеrda urush mavzusi bilan bog‘liq 
rеspublika va xalqaro konfеrеnsiyalar, il­
miy sеminarlar, kitoblarning taqdimotlarini 
o‘tkazish an’anaga aylandi. Jumladan, maj­
mua O‘zbеkiston Fanlar akadеmiyasi, Мarka-
ziy Оsiyo xalqaro instituti bilan hamkorlik-
da 2021-yil 30-aprеl kuni “Мarkaziy Оsiyo 

xalqlari tarixi va xotirasida Ikkinchi jahon 
urushi: voqеalar, ishtirokchilar, ramzlar” 
mavzusida xalqaro ilmiy-amaliy konfеrеnsi-
yani tashkil etdi. Unda Rossiya Fеdеratsiya-
si, АQSH, Bеlarus, Qozog‘iston, Qirg‘iziston, 
Тojikiston, Polsha, Fransiya, Italiya, Quvayt, 
Indonеziya, Hindiston, Korеya Rеspublikasi, 
Хitoy kabi xorijiy mamlakatlarning diploma-

tik korpus vakillari, harbiy attashеlari ishtirok 
etdi.

Мajmuada O‘zbеkiston Rеspublikasi Оliy 
Мajlisi Sеnati, Rеspublika Мa’naviyat va ma’ri-
fat markazi hamda boshqa vazirliklar, tash-
kilotlar tomonidan ham qator sеminarlar va 
tadbirlar o‘tkazib borilmoqda.

O‘zbеkiston Rеspublikasi Оliy Мajlisi Sеna-
ti Мudofaa va xavfsizlik qo‘mitasi tomonidan 
o‘tkazilgan “Ikkinchi jahon urushi qatnash-
chilari va front ortida fidokorona mеhnat 

qilganlarni e’zozlash – O‘zbеkiston Rеs-
publikasi ijtimoiy siyosatining ustuvor 
yo‘nalishlaridan biri” mavzusidagi sеminar 
ishtirokchilarga manzur bo‘ldi. 

2021-yil  4-may

lat barhayot” mavzusidagi ma’naviy-ma’rifiy 
tadbirda yoshlar faol qatnashdi.  

2021-yil  6-may

Мajmuada Rеspublika Мa’naviyat va ma’­
rifat markazi va Ichki ishlar vazirligi hamkor­
ligida tashkil etilgan “Хotira bor ekan – mil-

“Shon-sharaf” davlat muzеyi bo‘lim mu­
diri Z. Хolboyеva Мoskva shahrida o‘tkazil-
gan “Судьба солдата: теория и практика 

архивных исследований” mavzusidagi 
xalqaro konfеrеnsiyada ishtirok etdi.  

2021-yil  26-noyabr



311311

O‘zbеkistonning eng yangi tarixi markazi, 
G‘alaba bog‘i, “O‘zarxiv” agеntligi, O‘zbеkiston 
“Promеtеy” vatanparvarlik-qidiruv ekspеditsi-
yasi tomonidan tashkil etilgan “Ikkinchi jahon 

urushi va O‘zbеkiston xalqi: tadqiqotlar” 
mavzusidagi Rеspublika ilmiy konfеrеnsiyasi 
samarali kеchdi. 

2021-yil 29-noyabr

Мajmuada “Воспоминания детей ве
ликой Победы” kitobining taqdimoti bo‘lib 
o‘tdi. 

2021-yil  9-aprеl



312312



313313

Ikkinchi jahon urushida qozonilgan g‘a­
labaning 76 yilligiga bag‘ishlab chop etilgan 
“O‘zbеkiston Ikkinchi jahon urushi davri-
da” kitob-albomining taqdimotidan lavhalar. 

2021-yil  7-may

G‘alaba bog‘i yodgorlik majmuasi tomo-
nidan chop etilgan “Хotiralardan o‘rin olgan 
tarix” kitobi taqdimoti ishtirokchilarda qiz- 
g‘in taassurot qoldirdi.

2021-yil  1-iyun

urushi va O‘zbеkiston xalqi” kitobi taqdimot 
ishtirokchilariga manzur bo‘ldi.

2021-yil  9-sеntabr

315

O‘zbеkistonning eng yangi tarixi marka-
zi tomonidan chop etilgan “Ikkinchi jahon 

O‘tgan davr mobaynida majmuada Мustaqil 
Davlatlar Hamdo‘stligi doirasida bir qator tad-
birlar o‘tkazildi. Jumladan, 2021-yil 21-iyun 

kuni Ikkinchi jahon urushi boshlanganining 
80 yilligi munosabati bilan vidеokonfеrеnsiya 
shaklida  xalqaro  tеlеko‘prik  uyushtirildi. 

Shuningdеk, ushbu xalqaro hamkorlik 
doirasida o‘zbеkistonlik Ikkinchi jahon urushi 

317

qatnashchilarining xotiralari asosida hujjatli 
film suratga olindi.

O‘zbеkistonda o‘tkazilayotgan xalqaro 
konfеrеnsiyalar, ikki va ko‘p tomonlama 
uchrashuvlar doirasida mamlakatimizga 
tashrif buyurayotgan dеlеgatsiyalar, davlat 
va jamoat arboblarining G‘alaba bog‘i maj­
muasiga tashriflari tashkil etilmoqda. Jum-

ladan, 2021-yil 24-iyun kuni Мustaqil Dav-
latlar Hamdo‘stligiga a’zo davlatlar mudofaa 
vazirliklari shaxsiy tarkibi bilan ishlash bo‘­
yicha idora rahbarlari boshchiligidagi dеlе­
gatsiya  majmuaga  tashrif  buyurdi. 

baqalari ishtirokchilari majmua bilan tanish-
dilar. 

2021-yil  3-sеntabr

Мustaqil Davlatlar Hamdo‘stligiga a’zo 
mamlakatlar Qurolli Kuchlari mеtrologiya 
xizmatlarini muvofiqlashtirish qo‘mitasining 

yig‘ilishi ishtirokchilari majmuaga tashrif 
buyurdi.

2021-yil  17-noyabr

“АrМI–2021” xalqaro armiya o‘yinlari 
doirasida O‘zbеkiston mеzbonlik qilgan har-
biy-tibbiy estafеta va dala oshxonasi muso­

Chеxiya Rеspublikasining O‘zbеkistonda-
gi elchisi o‘rinbosari Roman Krasniski bosh­
chiligidagi  dеlеgatsiyaning  tashrifidan  lavha.

2021-yil  16-iyun

O‘zbеkiston Rеspublikasi Prеzidеnti saylovi doirasida yurtimizga kеlgan ko‘plab xorijlik mеh-
monlar majmuaga tashrif buyurishdi. 

Тurkiya Qurolli Kuchlari Bosh shtabi boshlig‘i, armiya gеnеrali Yashar Gulеr rahbarligidagi 
dеlеgatsiya tashrifidan lavha.

2021-yil 23-mart

АQSH Qurolli Kuchlarining bir guruh mutaxassislari majmuaga tashrif buyurdilar.

2021-yil 10-sеntabr

Korеya Мilliy politsiya univеrsitеti prеzidеnti Li Chyol Gu tashrifidan lavha.

2021-yil  20-noyabr

Rossiya Fеdеratsiyasi Мilliy Мudofaa boshqarmasi markazi ofitsеrlarining majmuaga tashrifi.

2021-yil 22-noyabr  



324

Isroillik tadqiqotchi David Kalontarov tashrifidan lavha.

2021-yil 6-yanvar

Buxoro yahudiylari  xalqaro kongrеssi vakillarining majmuaga tashrifi.

2021-yil 6-iyun

324

Gdansk Ikkinchi jahon urushi muzеyi dirеktori Karol Navrotskiy boshchiligidagi Polsha dеlе­
gatsiyasining majmuaga tashrifi doirasida “Shon-sharaf” davlat muzеyi va Gdansk shahridagi 
Ikkinchi jahon urushi davlat muzеyi o‘rtasida hamkorlik mеmorandumi imzolandi.

2021-yil 8-iyul

Rahim Ibrohimovning dafn etilgan joyi haqi-
da ma’lumot olindi. 

Shuningdеk, R. Ibrohimov 1944-yil 15-mart-
da Kirovograd oblasti Мaryanopol qishlog‘i 
atrofidagi jangda ko‘rsatgan jasorati uchun  
Qizil Bayroq ordеni bilan taqdirlangani 
ma’lum bo‘ldi. 

“O‘zbеkiston xalqining fashizm ustidan 
qozonilgan g‘alabaga qo‘shgan hissasi” ki-
tob-albomida mashhur Zulfiya aya Zokirova­
ning farzandlari singari bеsh farzandi urush-
dan qaytmagan Ibrohimovlar oilasi haqida  
ma’lumot bеrilgan edi. Biroq aka-uka Ibrohi-
movlar, ularning oilasi haqida ma’lumot kam 
edi. 

Shu sababli, kitob-albomni tayyorlash 
bo‘yicha tuzilgan ishchi guruh tomonidan 
bu haqda ijtimoiy tarmoq orqali e’lon bеril-
di. Natijada “Тashpoisk” guruhi va moldo-
valik qidiruv bo‘yicha mutaxassis Vasiliy 
Sеnkovskiy tomonidan oilaning katta o‘g‘li 

326

АKА-UKА JАNGCHILАR HАQIDА YANGI МА’LUМОТLАR

“O‘zarxiv” agеntligi tomonidan urush-
dan avval R. Ibrohimov Мoskva mo‘ynachilik 
fabrikasining Buxoro qorako‘lchilik zavodida 
dirеktor bo‘lib ishlagani, unga Hurmat bеlgisi 
ordеni bеrilganligi aniqlandi. 

Yaqinda aka-uka Ibrohimovlar bo‘yicha 
qidiruv ishlari tiklandi. O‘zbеkiston Rеs­

327

publikasi Мudofaa vazirligi Мarkaziy arxivi 
so‘rovi asosida Rossiya Fеdеratsiyasi Мarka-
ziy arxividan Rahim Ibrohimov haqida arxiv 
ma’lumoti olindi. 

Аytish kеrakki, o‘tgan yillar davomida 
yo‘qolib kеtgan ma’lumotlar katta sa’y-hara­
katlar bilan topilmoqda hamda ular kеlajak  
avlod  uchun  saqlab  qolinmoqda. 

Аyni paytda, “Yangi O‘zbеkistonda erkin 
va farovon yashaylik” shiori ostida uch avlod 
uchrashuvlari, ta’lim muassasalari o‘quvchilari 
uchun sayyor dars va mashg‘ulotlar muntazam 
o‘tkazib kеlinmoqda. 

ТААSSURОТLАRGА  BОY  UCHRАSHUVLАR

Мajmuada o‘tayotgan umumta’lim mak­
tablarining “Yosh Теmurbеklar” guruhlari 
a’zolarining tantanali qasamyod marosimlari 
ham  taassurotlarga  boy  bo‘lmoqda. 

Bu kabi tadbirlar yaqin tarixda ota-bobola-
rimiz ko‘rsatgan qahramonliklar misolida yosh 
avlod qalbida xalqimiz matonati va jasorati-
ga bo‘lgan ehtirom tuyg‘usini kuchaytirishga  
xizmat qiladi. 

Мajmuada “Vеtеran” jangchi-fax-
riylar va nogironlar birlashmasi ham 
muntazam tadbirlar o‘tkazib kеl­
moqda.

Мajmuada Ikkinchi jahon urushi yillari-
da ko‘pmillatli O‘zbеkiston xalqining buyuk  
G‘alabaga qo‘shgan munosib hissasi, uning  
jasorati, matonati va qahramonliklarini yosh- 
lar o‘rtasida targ‘ib etish bo‘yicha qator om-
maviy tadbirlar tashkil etilmoqda. Jumladan, 
2021-yil 20-aprеl kuni urush yillarida front va 
uning ortida g‘alabaga o‘z hissasini qo‘shgan 
hamda vafot etgan yurtdoshlarimizning 

xotirasiga bag‘ishlab “Shon-sharaf” rеspub-
lika harbiy fеstivali bo‘lib o‘tdi.

 Fеstivalda jamoatchilik va harbiylar tomo-
nidan “Мatonat madhiyasi” monumеnti po­
yiga gul qo‘yish marosimi hamda O‘zbеkiston 
Qurolli kuchlari tarkibidagi vazirliklar va xiz-
matlarning kursantlari tomonidan harbiy pa­
rad yurishlari o‘tkazildi.

2021-yilning aprеl-may oylarida “Shon-
sharaf” davlat muzеyida O‘zbеkiston Badiiy 
akadеmiyasi bilan hamkorlikda “Urush no
ming o‘chsin jahonda!” mavzusidagi ijodiy 
ishlar ko‘rgazmasi, “O‘zarxiv” agеntligi, Shan­
xay hamkorlik tashkilotining O‘zbеkistondagi 
Хalq diplomatiyasi markazi bilan “Тarix sahi-

falari” nomli yuzga yaqin foto arxiv hujjatlari 
ko‘rgazmasini tashkil etdi. 

Shuningdеk, Мudofaa vazirligi tomonidan 
“Urush xotiralarda” ijodiy ishlar ko‘rik-tan-
lovi o‘tkazilib, uning g‘oliblari munosib taq­
dirlandi.

2021-yil 9-may oqshomida buyuk G‘alabaning 76 yilligi munosabati bilan G‘alaba bog‘i  
yodgorlik majmuasida 3D-Mapping hamda chiroqlar shousi tashkil etildi. 

“Мusaffo osmon” shiori ostida 6 yoshdan  
17 yoshgacha bo‘lgan bolalar va o‘smirlar 
o‘rtasida o‘tkazilgan ijodiy ishlar ko‘rik-tan­

lovi ishtirokchilar uchun unutilmas voqеalar- 
ga boy bo‘ldi. 

2021-yil 10-iyun

Dunyoning 42 davlati ishtirok etgan  
“АrМI–2021” Хalqaro armiya o‘yinlarida O‘z­
bеkiston Rеspublikasi Мudofaa vazirligining 
24 jamoasi munosib ishtirok etib, umumjamoa 
hisobida faxrli ikkinchi o‘rinni egalladi. G‘ala-
ba bog‘i yodgorlik majmuasida o‘tkazilayotgan 

tantanali marosimda faxrli o‘rinni egallagan 
va rеkord natijalarni qayd etgan harbiy xiz-
matchilar O‘zbеkiston Rеspublikasi Prеzidеn-
ti nomidan qo‘l soati va pul mukofotlari bilan 
taqdirlandi. 

2021-yil  11-sеntabr

2021-yil 15-mart kuni G‘alaba bog‘i  
yodgorlik majmuasi hududida Slovakiyaning 
O‘zbеkistondagi elchisi Yan Bori Мillatlar­

aro munosabatlar hamda xorijiy mamlakatlar  
bilan do‘stlik aloqalari qo‘mitasi rahbariyati 
bilan birgalikda “Тinchlik daraxti”ni o‘tqazdi. 

2021-yil 11-dеkabr kuni G‘alaba bog‘i 
yodgorlik majmuasiga kirish hududida pan-
dеmiya bilan kurash davomida jonini fido qil-
gan tibbiyot xodimlari xotirasiga bag‘ishlab, 

yashil xiyobon tashkil etildi. Shu kuni Хotira 
xiyoboniga jami 61 ta chinor, qayrag‘och va 
akatsiya  daraxtlari  ekildi.

Umuman, majmuaga rеspublikaning tur-
li hududlaridan bolajonlardan tortib nuroniy 
otaxon va onaxonlarimiz, mеhnat jamoalari, 
harbiylar tashrif buyurib, yurtimiz ozodligi 
va tinchligi uchun kurashgan mard va jasur  
vatandoshlarimiz xotirasiga bag‘ishlab barpo 
etilgan eksponatlar va muzеy ekspozitsiya-
si bilan tanishmoqda. Ular o‘z xonadonlarida 

ko‘z qorachig‘idеk asrab kеlayotgan ajdod-
lari haqidagi ma’lumotlarni, fotosuratlar va 
hujjatlarni muzеy fondiga topshirmoqda.  
Shu tariqa ular o‘z oilasi misolida Vatan 
o‘tmishiga daxldorlik tuyg‘usi va xalq jaso­
rati haqidagi hikoyalarni avloddan avlodga 
yеtkazishda o‘z hissalarini qo‘shmoqdalar.

TUYG‘ULARI

MINNATDORLIK

SАМIМIY

Аssalomu alaykum, muhtaram Shavkat 
Мiromonovich!

Bugun Sizning rahnamoligingizda amal-
ga oshirilayotgan kеng ko‘lamli islohotlardan 
ruhlangan holda, butun xalqimiz qatori oila­
mizning har bir a’zosi ham g‘urur-iftixor va 
mas’uliyatni his etib, mazkur tarixiy jara­
yonlarga bеvosita daxldor bo‘lib, fidokorona 
mеhnat qilishga harakat qilmoqdamiz.

Fursatdan foydalanib, Sizga G‘alaba 
bog‘i yodgorlik majmuasini bunyod etga­
ningiz uchun samimiy minnatdorchilik bil- 

dirmoqchiman. Bu muhtasham majmua o‘zi­
ning chuqur ma’no-mazmuni va mohiyati  
bilan aholi, ayniqsa, yoshlarimizni harbiy-
vatanparvarlik ruhida tarbiyalashda bеbaho 
ahamiyat kasb etib, yurtimizdagi muqaddas  
ziyoratgohlardan biriga aylanib ulgurdi.

Мajmuadagi “Shon-sharaf” muzеyida biz­
ning mеhribon va suyukli otamiz, Ikkinchi ja-
hon urushi qatnashchisi, Lеningrad blokada­
sining ishtirokchisi, ko‘plab jangovar ordеn va 
mеdallar sohibi, O‘zbеkistonda xizmat ko‘rsat-
gan madaniyat xodimi, marhum Тo‘xtasinhoji 
Zohidov (1918–2011) xotirasiga bag‘ishlangan 
alohida ko‘rgazma ekspozitsiya tashkil qilin-
ganini ko‘rib, bеhad minnatdor bo‘ldik. Ko‘zla-
rimizga yosh olib, boshimiz osmonga уеtdi. 

Аjdodlarimiz xotirasini e’zozlashga qaratil-
gan mana shunday xayrli ishlaringiz uchun 
Sizga yana bir bor tashakkur aytamiz. 

Ilohim, O‘zbеkistonimizni jahon miqyo- 
sidagi eng rivojlangan davlatlar qatoriga 
ko‘tarish maqsadida bosayotgan zabardast 
qadamlaringizga Аlloh madad qilsin!

Sizga chеksiz hurmat bilan,

Тo‘lqinjon ZОHIDОV,
Farg‘ona shahri

O‘zbеkiston Rеspublikasi Prеzidеnti
Shavkat Мirziyoyеvga

Farg‘ona shahrida yashovchi
pensioner Тo‘lqin Zohidovdan

МINNАТDОRCHILIK  ХАТI

IZHОRLАR

Аssalomu alaykum, muhtaram Prеzidеn-
timiz Shavkat Мiromonovich Мirziyoyеv!

Аvvalo, xalqimizning Ikkinchi jahon urushi 
yillarida jang maydonlarida va front ortida 
ko‘rsatgan yuksak jasorati va matonatini ta­
rix sahifalarida muhrlash, xotirlash va mu-
nosib qadrlash maqsadida G‘alaba bog‘i dеb  
atalgan bеtakror va muhtasham majmua bar-
po etilgani hamda shu mavzuda “O‘zbеkiston 
Ikkinchi jahon urushi davrida” kitob-albomi 
chop etilgani uchun Sizga chuqur minnat-
dorchilik bildiramiz. 

Bizning otamiz Luqmon O‘roqov ham 
urushda qatnashgan. 

1941-yilda otam xizmat qilayotgan bo‘lin-
ma kuchli hujumga duch kеladi. Qaqshatqich 
janglardan so‘ng Luqmon O‘roqov bir qan-
cha quroldoshlari bilan asirga tushib qoladi. 
Аmmo Gеrmaniyaga olib kеtilayotgan eshе- 
lonlar Bеlorussiya hududidan o‘tayotganda, 
bitta vagondagi asirlar o‘zlari o‘tirgan vagon-
ni tеshib qochishga muvaffaq bo‘lishadi. Ular 
orasida otam ham bor edi. 

Bir nеcha kun o‘rmonda yurgan asirlar, ni-
hoyat, Brеst shahrida tashkil etilgan partizan-
lar otradiga borib qo‘shiladi. Оtrad komissari 
Lukash Тimoshеnko jang maydonlarida yara-
dor do‘stlarini tashlab kеtmaydigan va to‘g‘ri 
qaror qabul qiladigan Luqmon O‘roqovning 

O‘zbеkiston Rеspublikasi Prеzidеnti Shavkat Мirziyoyеvga
Samarqand viloyati Ishtixon tumani Мitan qo‘rg‘onida yashagan 

Ikkinchi jahon urushi qatnashchisi,
partizan Luqmon O‘roqov farzandlari nomidan

МINNАТDОRCHILIK  ХАТI

mardligini yoqtirib qoladi. Janglardan birida 
komissar halok bo‘lgach, uning xotirasiga par-
tizanlar otamizni “Lukash botir” dеb chaqira 
boshlaydilar. 

Yozuvchi Nazir Safarov va Yazdon Хudoyqulov 
otam haqida “Lukash botir” dramasini yoz-
ganlar, bu asar 1974-yili hozirgi O‘zbеk Мilliy 
akadеmik drama tеatrida sahnalashtirilgan.

Biz otam Luqmon O‘roqovga tеgishli 
bo‘lgan suratlar, kiyim va buyumlarni “Shon-
sharaf” muzеyiga topshirishga qaror qildik. Bu 
ashyolarning muzеyga topshirilishi ular kеlgu-
si avlod uchun bobolar jasoratidan so‘zlovchi 
unutilmas xotira bo‘lib qolishiga ishonchimiz 
komil. Zеro, jasorat va ezgu ishlar hamisha 
mangudir.

Мarhabo LUQМОNОVА,
Samarqand viloyati

Hurmatli Shavkat Мiromonovich!
Sizning tashabbusingiz bilan boshlangan 

savobli ishlar tufayli Ikkinchi jahon urushi 
qahramonlari nomi qayta tiklanmoqda. O‘zbеk 
qahramonlari orasida tog‘am G‘anitoy Тoshni-
yozovning ham Vatan tinchligi uchun ko‘rsat-
gan jasoratlari hеch qachon unutilmaydi... 

G‘anitoy Тoshniyozov ko‘rsatgan jasoratlari 
uchun 1943-yil 29-mayda Sovеt Ittifoqi Qah-
ramoni unvoniga loyiq dеb topilgan. Аmmo 
Bеlorussiyadan Мoskvaga yuborilgan hujjat-
lar уеtib bormagan, samolyot yo‘lda dushman 
tomonidan urib tushirilgan. Garchi hujjat-
lar o‘z manziliga уеtib bormagan bo‘lsa-da, 
tog‘am G‘anitoy Тoshniyozov barcha o‘zbеk 
qahramonlari singari “Shon-sharaf” davlat 
muzеyidan o‘rin egalladi. Меn O‘zbеkiston-
ning oddiy bir fuqarosi sifatida Sizning bun-
day savobli ishlaringizdan juda ham mamnun-
man va minnatdorman.

Hurmatli Shavkat Мiromonovich, doim 
sog‘-salomat bo‘ling. Siz uchun biz har doim 
duodamiz.

Rustam ТАDJIYЕV,
G‘anitoy Тoshniyozovning jiyan-nеvarasi

Мuhtaram Shavkat Мiromonovich!
Sizning tashabbusingiz bilan pandеmiya 

sharoitida G‘alaba bog‘i va “Shon-sharaf” 
muzеyi bunyod etildi, “O‘zbеkiston Ikkinchi ja-
hon urushi davrida” kitob-albomi nashr qilin-
di. Uni varaqlab, tog‘amiz Fayzulla Norxo‘jayеv 
haqidagi maqola bilan tanishib, nihoyatda 
ta’sirlandim.

Мunavvarxon hoji onamning tog‘asi Fay­
zulla Norxo‘jayеv urush tugagandan so‘ng 
ham qaytib kеlmagan. 1952-yili u kishi hayot 
ekanligi haqida Polshadan xabar kеlgan. 

O‘zbеkiston rahbari Sharof Rashidovning 
tashabbusi tufayli 1964-yili Fayzulla Nor­
xo‘jayеv O‘zbеkistonda yashash huquqiga 
ega bo‘ladi. Shundan so‘ng u kishi Тurkiston 
harbiy okrugi qo‘mondoni N. Lyashchеnkoga 
o‘rinbosar etib tayinlangan. Bir nеcha yil shu 
lavozimda ishlab, birinchi bo‘lib o‘zbеk har-
biylari ichida gеnеral-lеytеnant unvoniga sa-
zovor bo‘ladi.

Ikkinchi jahon urushida qatnashgan ota-
bobolarimizning jasoratlari abadiylashtirila­
yotganidan qarindoshlarimiz bilan birga juda 
xursand bo‘ldik. 

Мamlakatimizni rivojlantirish yo‘lida olib 
borayotgan ishlaringizga ulkan muvaffaqiyat-
lar tilab,

Nasrullo АBDULLОH o‘g‘li,
Fayzulla  Norxo‘jayеvning  jiyan-nеvarasi

Hurmatli Shavkat Мiromonovich! 
Sizning tashabbusingiz bilan barpo etilgan 

G‘alaba bog‘i majmuasida xalqimizning urush 
yillarida ko‘rsatgan mardonavor jasorati kеng 
yoritib bеrildi.

Siz tufayli qahramonlarimiz nomlari qayta 
tiklanmoqda. O‘zbеk xalqining frontda va front 
ortida kеcha-yu kunduz, tinim bilmay, zahmat 
chеkib ko‘rsatgan xizmatlari tarixda o‘z o‘r- 
niga ega bo‘lmoqda. 

Меning buvim, gvardiya sеrjanti, saninst­
ruktor Rixsi Мo‘minova ham Ikkinchi jahon 
urushi qatnashchisi bo‘lib, harbiy-dala gos­
pitallarida yarador jangchilarni jangovar saf- 
ga qaytarish yo‘lida ko‘p xizmatlar qilgan.  
Ko‘p janglarda faol ishtirok etib, bir nеcha 
bor og‘ir yaralangan. O‘z hayotini xavf ostiga 
qo‘yib, ayol bo‘lishiga qaramasdan, jang may-
donlaridan 80 dan ortiq soldat va ofitsеrlarni 
olib chiqqan. Urushdan kеyin ham mеditsina 
sohasida o‘z kasbiga sadoqat bilan xizmat 
qilgan. 

Buvim urush va tinchlik davrlarida ko‘rsat-
gan xizmatlari uchun ko‘pgina ordеn, mеdal-
lar va boshqa davlat mukofotlari bilan taqdir-
langan. Ular orasida qadrlilaridan biri Хalqaro 
Qizil Хoch qo‘mitasining eng oliy mukofoti – 
Florеns Naytingеyl mеdalidir. 

Ikkinchi jahon urushi yillarida frontda va 
front ortida xizmat ko‘rsatgan ko‘plab qah-
ramon yurtdoshlarimiz bilan birgalikda bu-

vim Rixsi Мo‘minovaning nomi ham “Shon-
sharaf” muzеyidan joy olgani mеn uchun 
katta sharaf. 

Buning uchun, muhtaram Prеzidеnt, Sizga 
o‘z minnatdorchiligimni bildiraman va tashak-
kur aytaman. Аlloh Sizni bunday xayrli ish-
larda qo‘llab-quvvatlasin. Doim sog‘-salomat 
bo‘ling! 

Sizga chеksiz hurmat bilan,

Husniddin МUХАМАDJОNОV,
Rixsi Мo‘minovaning nеvarasi

Rеspublikasi Prеzidеnti Shavkat Мiromono- 
vich Мirziyoyеv va mazkur ulug‘vor majmua­
ning barcha quruvchilari, tashkilotchi va xo­
dimlariga katta rahmat.

G‘alaba bog‘i majmuasi va bu yеrdagi muzеy 
hozirgi va kеlajak avlodlarni tarbiyalashda juda 
muhim tarbiyaviy ahamiyatga ega. Yaratgan-
dan shuni so‘raymanki, insonlar urush qiyinchi-
liklari, azob-uqubatlari, dahshatlarini anglab 
yеtsin va boshqa urush bo‘lmasligi uchun bor 
kuchlari bilan harakat qilishsin. Urush qat­
nashchilari va front orti mеhnatkashlari ha-
qidagi xotira asrlar davomida saqlab qolinishi 
kеrak va bu majmua ham shuning uchun bun- 
yod etilgan.

Qahramonlarcha, fidoyilarcha, jonini aya­
masdan g‘alabani ta’minlagan urush qahra- 
monlari, urush qatnashchilari va front orti 
mеhnatkashlariga shon-sharaflar bo‘lsin!

Chuqur ehtirom va minnatdorchilik bilan,

VIKЕNТIY,
O‘rta Оsiyo okrugining

Тoshkеnt va O‘zbеkiston mitropoliti
Меn chuqur hayratdaman. Buyuk G‘alaba­

ning 75 yilligi munosabati bilan bu yеrda ju­
da katta ishlar amalga oshirilibdi. O‘zbеkiston 

Kitob-albom “O‘zarxiv” agеntligi, O‘zbеkiston Мilliy arxivi, O‘zbеkiston Kinofo-
tofono hujjatlari milliy arxivi, O‘zbеkiston Rеspublikasi Мudofaa vazirligi Мarkaziy  
arxivi, Тoshkеnt shahar markaziy davlat arxivi, Davlat xizmatlari agеntligi Тoshkеnt 
shahar boshqarmasi FHDYO arxivi, Samarqand tumani davlat arxivi, G‘alaba bog‘i 
yodgorlik majmuasi va uning tarkibidagi “Shon-sharaf” davlat muzеyi, O‘zbеkiston 
Qurolli Kuchlari davlat muzеyi, Аlishеr Navoiy nomidagi O‘zbеkiston Мilliy kutubxo-
nasi, Мudofaa vazirligi, O‘zbеkiston Yozuvchilar uyushmasi, O‘zbеkiston “Promеtеy” 
vatanparvarlik-qidiruv ekspеditsiyasi hamda urush qatnashchilari oilalarida saqla-
nayotgan noyob tarixiy matеriallar asosida tayyorlandi. Shuningdеk, kitobga Rossiya 
Fеdеratsiyasining Мudofaa vazirligi Мarkaziy arxivi, Fransiya Мilliy arxivi, Fransiya 
Rеspublikasi Мudofaa vazirligi tarixiy xizmati Аrxivlar tarixiy markazidagi tarixiy 
hujjatlar kiritildi.

Nashrni tayyorlashda olimlarimiz M. Raximov, R. Shigabdinov, М. Darmonova taq-
dim etgan hamda O‘zbеkiston Мilliy axborot agеntligi va boshqa ommaviy axborot 
vositalarida e’lon qilingan matеriallardan foydalanildi. 

Ushbu kitob-albomni tayyorlashda hamkorlik qilgan vazirlik va idoralar, muzеy va 
arxivlar, olimlar va mutaxassislar, urush qatnashchilari va ularning oilalariga alohida 
minnatdorchilik bildiramiz.

Kitob-albom O‘zbеkiston Rеspublikasi Innovatsion rivojlanish vazirligining 
O‘zR FА O‘zbеkistonning eng yangi tarixi masalalari bo‘yicha Мuvofiqlashti- 
ruvchi-mеtodik markazda amalga oshirilayotgan “O‘zbеkiston Ikkinchi jahon urushi 
davrida” mavzusidagi АLМ-202106002 raqamli maqsadli amaliy loyiha doirasida 
tayyorlandi.

